
General Fikret Muslimović

UNIVERZALNE VRIJEDNOSTI  
U ŠIRINAMA I DUBINAMA MIŠLJENJA  
I DJELOVANJA ALIJE IZETBEGOVIĆA

Narod u Bosni i Hercegovini treba da poznaje ličnost i djelo Alije Izetbegovića, 
radi sebe, a ne njega. Bez poznavanja istine o njemu, narod ne može kako treba 
spoznati sebe, svoju sadašnjost i prošlost. Izetbegovićeva životna sudbina, u mjeri 
u kojoj se ne tiče samo lično njega i njegove porodice, postaje dio individualnog i 
društvenog identiteta ljudi koji se zalažu za vrijednosti svoje domovine, mir i sigur-
nost njenih građana i naroda. Njegova životna sudbina može se smatrati važnim, a 
u nekim pitanjima najvažnijim sadržajem historije Bosne i Hercegovine i Bošnjaka 
u drugoj polovini 20. i početkom 21. stoljeća. Život aktuelne i budućih generacija 
bitno određuje Izetbegovićeva historijska uloga, ali i ponašanje njegovih sljedbe-
nika, jer će sudbina Izetbegovićevih ideja biti sudbina Bosne i Hercegovine, njenih 
građana i naroda.

Za konkretne balkanske okolnosti Izetbegović je razmatrao historijske strane, 
uzroke, političke motive i posljedice negiranja države Bosne i Hercegovine i negi-
ranja nacionalne posebnosti bošnjačkog naroda. Iskustvo je da se uz to negiranje 
prešućuju i iskrivljeno predstavljaju historijske činjenice, ličnosti i događaji ako afir-
miraju i štite vrijednosti Bosne i Hercegovine, države ravnopravnih građana i naro-
da. Upravo u tom kontekstu treba cijeniti Izetbegovićevu izloženost progonima i 
propagandi po planu izvanjskih a komšijskih ideoloških centara u kojima se cijeni 
da, što je manje podrške njemu i njegovim idejama, da je manja vjerovatnoća op-
stanka države Bosne i Hercegovine.

Izetbegović je bio prosvjetitelj i odgajatelj individualnog i društvenog identiteta 
Bošnjaka. Bez uvida u njegovo mišljenje o raznim društvenim i političkim pitanjima, 
ovdašnji dobronamjerni prosvjetitelji i odgajatelji, u korist onih zlonamjernih, ne 
mogu ispuniti svoju misiju kako mogu uvidom u to mišljenje izgrađeno njegovom 
izvanrednom motivacijom da čitanjem i posmatranjem uči zauzimajući kritički stav 
prema onome što pročita, odnosno da u svom posmatranju društvenih pojava i pro-
cesa otkriva vrijednosti od koristi, odnosno da otkriva anomalije od štete čovjeku i 
društvu. I korist i štetu je razmatrao za konkretnog čovjeka, individualno. Smatrao je 

da se putem koristi ili štete, slobode ili neslobode za čovjeka, individualno, pokazuje 
tome adekvatno stanje u društvu i državi.

Nedovoljno poznavanje Izetbegovićevog mišljenja i djela pogoduje malogra-
đanskim shvatanjima da je on bio ograničen na prakticiranje vjere, zalaganje za 
islam, Bošnjake i državu Bosnu i Hercegovinu. Prešućuju da se zalagao za očuvanje 
i demokratiziranje Jugoslavije, za zajednički život ljudi raznih nacija i vjera u toj ze-
mlji, za njihovo međusobno priznavanje, poštivanje i solidarno ispomaganje. Na-
jugledniji u intelektualnoj eliti Evrope i svijeta znaju da je Izetbegovićeva misao, na 
osnovama univerzalnog dobra povezala zapadnu i islamsku misao, pa su njegova 
djela štampana na više od deset svjetskih jezika. U svojim mladalačkim dvadese-
tim godinama izučavao je Hegela, udubljivao u Bergsonovu ‘Stvaralačku evoluciju’, 
Kantovu ‘Kritiku čistog uma’ i dvotomnu Spenglerovu ‘Propast Zapada’.“ Zabilježio je 
da je Kantova „‘Kritika čistog uma’ – jedno od sedam čuda filozofije’“, te da „ono što je 
‘Kritika čistog uma’ u filozofiji, to su ‘Braća Karamazovi’ u književnosti.“ Bio je mišljenja 
da su „Kant i Dostojevski – dva vrhunca zapadne misli.“ Izučavao je djelo „Duh islama“, 
autora Fazlur Rahmana, pakistanskog islamskog filozofa, liberalnog reformatora 
islama, posvećenog obrazovanju. Iz čitave historije čovječanstva, nema značajnog 
filozofa i književnika čija djela Izetbegović nije čitao, neka i više puta. Bio je poznava-
telj i zapadne i islamske i kineske i indijske misli. Samo takav Izetbegović, u odbrani 
Bosne i Hercegovine, za saveznike je mogao spasonosno za ugroženi narod i državu 
istovremeno pridobiti sve države Zapada i muslimanski svijet.

U tom kontekstu, naročito je zanimljiv Izetbegovićev kosmopolitički i internacio-
nalistički stav: „Jevrejstvo, budizam, kršćanstvo i islam su veliki odgojitelji čovječanstva. 
Bez obzira na zloupotrebe u toku historije, sa njima se nekako probijala ideja o ljudskosti 
svijeta i bez njih bi sve bilo još više animalno i divlje. Kad je riječ o Bosni, želio bih da ove 
religije nastave svoju odgojnu misiju. Za mene je tolerancija izvorno religiozna misao – 
jer je suština vjere u slobodi, a tolerancija je opet, kako rekoh, uvjet Bosne. Tako su u mo-
joj svijesti te tri stvari povezane: vjera – tolerancija – Bosna...“, napisao je Izetbegović.

Upravo zato, ni jedna pozitivna vrijednost u opusu komunističke ideje i prakse 
bratstva i jedinstva nije bila bez Izetbegovićeve mislilačke i praktične podrške. U 
tom duhu je lijepo odgojio i svoju djecu da, kao i on, budu otporni na nacionalizam 
i mržnju.

U vezi s tim, važno je imati u vidu da su općepoznati politički procesi pred kraj 
20. stoljeća, od začetka raspada Jugoslavije pokazali da su, suprotstavljeno Izetbe-
govićevom zalaganju za zajednički život ljudi raznijh nacija i vjera, brojni komuni-
stički funkcioneri prikriveno bili opasni nacionalisti, i to upravo oni koji su motivi-
rali medijske i sudske progone istinskog kosmopolite Izetbegovića pod ekstremno 
lažnim optužbama da je nacionalista koji ilegalno organizira uspostavu islamskog 
poretka na ovim prostorima. Da takvi, na osnovama četničke ideologije i islamo-
fobije odavno nisu antijugoslovenski i antibosanski ilegalno djelovali unutar Saveza 
komunista Jugoslavije, ne bi se moglo dogoditi da krajem 20. stoljeća, naprasno, za 
poštovatelje Jugoslavije, iznenadno stanu u redove velikosrpskog četničkog pokre-

ta na čelu sa Miloševićem i organiziraju genocidnu oružanu agresiju na Bosnu i Her-
cegovinu. Sigurnosni sistem Jugoslavije nije otkrio njihovo višedecenijsko, ilegalno 
antijugoslovensko i nacionalističko djelovanje, unutar komunističke vlasti, ali se na 
kraju dogodilo da oni taj sistem stave pod svoju kontrolu sa epilogom raspada za-
jedničke države. Progon Izetbegovića, po njihovim planovima i optužbama da radi 
s ciljem da Bosna i Hercegovina bude samo muslimanska država koja će ugrožavati 
druge narode, sračunat je da se unaprijed pribavi opravdanje za njihovu primjenu 
vojnih i drugih sadržaja sile radi uništenja države Bosne i Hercegovine i progona či-
tavog bošnjačkog naroda. Dakle, nije slučajna, već je subverzivno i suptilno, u svrhu 
pribavljanja opravdanja za primjenu vojnih i drugih genocidnih sadržaja sile nad 
Bošnjacima, planirana i realizirana optužba putem brutalnih neistina da u bošnjač-
kom narodu postoje snage koje se zalažu za islamsku državu Bosnu i Hercegovinu. 
Ta paradigma nastavljena je i poslije klasične oružane agresije 1992.-1995., s ciljem 
opravdavanja blokada reformama, odnosno opravdavanja blokada normaliziranju 
ustavnog uređenja ove zemlje, pod krinkom da Bošnjaci žele unitarnu državu. Op-
tužbe protiv Izetbegovića za izmišljenu islamsku državu i izmišljene propagandne 
teze protiv aktuelne generacije bošnjačkih lidera da žele unitarnu državu koja će 
ugrožavati nebošnjake imaju isti karakter i cilj. Nije moguće raskrinkati aktuelne iz-
mišljene optužbe za bošnjački unitarizam ako se ne raskrinkaju izmišljene optužbe 
protiv Izetbegovića da je želio islamsku državu. Ta subverzivna paradigma u opera-
ciji opravdavanja velikosrpskih i velikohrvatskih težnji i akcija protiv Bosne i Bošnja-
ka neće nikada prestati. Nacionalistički ideolozi, islamofobi u Beogradu i Zagrebu, 
niučemu nisu uspješni kao u plasiranju te zločinačke paradigme. Zanimljivo je što se 
iz sredina bošnjačke akademske i političke elite ne progovara niti piše o toj subverzi-
ji, što znači da je u bitnoj mjeri paraliziran otpor najopasnijoj i najtrajnijoj ideološkoj 
i političkoj podvali protiv Bosne i Bošnjaka. Otpor toj podvali mora biti odgovornost 
u izgradnji opće i državne sigurnosti, a ne pitanje prepušteno jedino autoritetima 
političke stranke koju je osnovao Izetbegović.

Za državu Bosnu i Hercegovinu, posebno za političku poziciju njenog bošnjač-
kog naroda je štetno ako kosmopolitska i internacionalistička obilježja Izetbegovi-
ćeve misli i djela, u svom i interesu društva u cjelini jednako ne spoznaju, jednako ne 
predstavljaju i ne objašnjavaju ovdašnji ideološki različiti politički subjekti koje tre-
ba da ujedinjuje njihov bosanski patriotizam, dakle i oni koji pripadaju političkom 
centru i oni koji pripadaju političkoj ljevici. Ako to ne čine, a rade suprotno protiv 
istine, sijeku granu na kojoj sjede, jer upravo to žele neprijatelji Bosne i Hercegovine. 
Ovim se, u korist društvene i državne sigurnosti, sugerira slijedeći stav: Tek kada se 
sa tribina ideološki različitih, a u patriotizmu jednakih ovdašnjih političkih subjekata 
koji pripadaju i centru i ljevici bude jednako govorilo da su ideolozi velikodržavnih 
projekata, islamofobi u Beogradu i Zagrebu, radi opravdavanja oružane agresije po-
krenuli i usmjeravali propagandu brutalnih neistina da je Izetbegović organizirao 
politički pokret za islamsku Bosnu i Hercegovinu, može se računati da počne slabiti 
ta vrsta neprijateljstva protiv Bosne i njenih patriota. Samo ako u tom pogledu vide 
čvrsto jedinstvo u redovima patriotskih snaga, oni će sagledati da je uzaludno nji-

hovo neprijateljstvo protiv Bosne i njenih patriota. Ništa ne može, kao što može to 
jedinstvo unaprijediti građansku, društvenu i državnu sigurnost.

Izetbegović je liderski odlučujuće doprinio da Bošnjaci izađu iz potonulosti svog 
identiteta, da se sazna za njihove posebnosti, da se sazna za njihovo nacionalno 
ime, da se milenijska državnost Bosne i Hercegovine afirmira i štiti upravo kada je 
kroz proces raspada Jugoslavije bila najugroženija, da se reafirmiraju antifašistička 
borba iz Drugog svjetskog rata i odluke ZAVNOBiH-a. Ni taj kvalitet Izetbegovićeve 
misli i djela neprijateljima ne odgovara jer jasno potvrđuje da je bio antinaciona-
lista, kosmopolita. Za državu Bosnu i Hercegovinu je štetno ako i to antifašističko 
obilježje Izetbegovićevog mišljenja i djelovanja jednako ne predstavljaju ideološki 
različiti politički subjekti koje treba da ujedinjuje njihov bosanski patriotizam, dakle, 
i socijalisti, i narodnjaci, i socijaldemokrati, i liberali i svi drugi ako postoje. Ideološki, 
politički i praktički, historijska zasluga Izetbegovića, pored ostalog, ogleda se u tome 
što je politički pokret kome je bio na čelu usmjeravao da bude izraz kontinuiteta 
antifašističke borbe na ovim prostorima. Ideološka je anomalija i stranputica ako se 
antifašizam svojata, a drugima bez osnova osporava, jer se i takvim osporavanjem 
i svojatanjem antifašizam sužava u korist fašista. I kao antifašista, Izetbegović je dio 
obilježja u identitetu patriota Bosne i Hercegovine, jer oni individualno i društveno 
pripadaju vremenu i prostoru u kome je on simbol njihovih antinacionalističkih, an-
tifašističkih težnji.

Važna komponenta identiteta patriota Bosne i Hercegovine je politički pokret 
organiziran na čelu sa Izetbegovićem da odbrani državu i sve njene građane, po-
sebno Bošnjake koji su bili naročito ugroženi. Ponoseći se svakom od komponenti 
svog identiteta – državom, nacijom, vjerom, kulturom, jezikom ... patrioti Bosne i 
Hercegovine se trebaju ponositi i političkim pokretom koji je u katastrofalno teškim 
okolnostima, na čelu sa Izetbegovićem odbranio državu i narod. To nije bio pokret, 
ni narodnjaka, ni socijaldemokrata, ni liberala, niti bilo kojeg drugačijeg pojedinač-
nog političkog subjekta, već je to bio odbrambeni pokret, i narodnjaka, i socijal-
demokrata, i liberala i svih drugih patriotskih subjekata. U tom pokretu na čelu sa 
Izetbegovićem ujedinjeni su patrioti Bosne i Hercegovine. Tradicija ujedinjenosti na 
osnovama antifašizma je kapitalno historijsko iskustvo i interes za opstojnost Bosne 
i Hercegovine. U Predsjedništvu RBiH, Izetbegovića su poštovali, a u strateškim dr-
žavnim pitanjima podržavali, i Nijaz, i Mirko, i Tatjana, i Ivo, i Stjepan, i Ejub. Izetbe-
govićeva je zasluga što je odbrambenu i sigurnosnu politiku, učinio prihvatljivom 
za sve njih, slično kao što je Tito u Drugom svjetskom ratu kroz Narodnooslobodi-
lački pokret objedinio sve antifašiste, bez obzira na njihov posebni klasni, socijalni, 
ideološki i politički identitet. Upravo zato što je pokret na čelu sa Izetbegovićem 
bio jedinstven, čvrsto opredijeljen oko ciljeva afirmacije i odbrane svoje domovine, 
ishod rata je bio u korist očuvanja države Bosne i Hercegovine. Zato je taj pokret dio 
bosanskohercegovačkog patriotskog identiteta, isto kao što je to i sam Izetbegović 
kao historijska ličnost. U tom pokretu Stranka demokratske akcije je zauzela ista-
knuto mjesto. Vršeći vlast, sebi je pribavila posebne historijske zasluge u odbrani 
domovine i poslijeratne obnove, ali joj te zasluge, u dinamici društvenih procesa ne 

smiju biti adut za relativiziranje anomalija unutar nje, niti adut za negiranje dopri-
nosa ostalih patriotskih stranaka. Te zasluge trebaju biti osnova pojačane odgovor-
nosti u preveniranju anomalija štetnih za društvo i državu. Za takvu misiju potrebni 
su joj simpatizeri, članovi i lideri sa idealima kakve je imao Izetbegović.

Strateški je važno da se grade osjećaji ponosa i pozitivna svijest o državi Bosni i 
Hercegovini, o bošnjačkom nacionalnom identitetu, bosanskom jeziku, političkom 
pokretu koji je odbranio državu, o Izetbegoviću kao vođi tog političkog pokreta i o 
drugim strateški značajnim patriotskim pitanjima. Nivo ponosa i kvalitet svijesti o 
tim pitanjima je mjera građanske, nacionalne i državne sigurnosti. Samo naš ponos 
o tome može biti nesavladiva prepreka za neprijatelje Bosne i Hercegovine i zajed-
ničkog života ljudi raznih nacija i vjera. U ideološkim i političkim centrima iz kojih 
se usmjerava podrivanje protiv raznih komponenti bosanskohercegovačkog iden-
titeta, želi se ukloniti ta prepreka, želi se uništiti ponos ondje gdje je već izgrađen, 
a gdje je začet, uništiti u začeću, pa se težište neprijateljstva usmjerava s ciljem da 
se uništi ponos bosanskohercegovačkih patriota svojim identitetom u koga spada, 
i Izetbegović kao historijska ličnost, i politički pokret kome je on bio na čelu. Treba 
znati da se nemar ljudi prema svom individualnom i društvenom identitetu skupo 
plaća. Znamo, država ima svoju sigurnosnu i odbrambenu politiku. Narod najbolje 
podržava tu državnu politiku putem ponosa svim komponentama svog identiteta. 
Bez jedinstva u identitetskom ponosu, slabi su temelji građanske, društvene, na-
cionalne i državne sigurnosti. Ako nema tog ponosa uzaludno je tražiti bilo kakva 
druga sredstva za sigurnost i odbranu.

Znanju i nauci, Izetbegović je pridavao naročit značaj. Objašnjavao je poveza-
nost materijalnog i duhovnog, i u slučaju društvenog progresa, i u slučaju civiliza-
cijskog nazatka. Pridavanje pažnje takvim tendencijama u naučnom i tehnološkom 
razvoju potvrđuje Izetbegovićevu širinu pogleda, pa je kao lider političkog pokreta 
i šef države kompetentno brinuo o privredi, nauci i ekonomiji. Privrednici, naučnici 
i ekonomisti su ga voljeli jer su osjetili njegovo razumijevanje problema kojima se 
bave. Posebno se zanimao za rezultate, probleme i tendencije u globalnoj ekonomi-
ji. Pratio je dostignuća bogatih i razvojno zaostajanje slabih, siromašnih.

Opus Izetbegovićeve misli o umjetnosti, kulturi i etici je impozantan, čemu se 
dive najugledniji u tim oblastima stvaralaštva. Objasnio je da je cilj kulture moć čo-
vjeka nad sobom kroz odgoj, a cilj civilizacije je moć nad prirodom kroz nauku.

Objašnjavao je zakonomjernosti historije čovječanstva, ukazujući da u „historij-
skim zbivanjima ljude pokreću ne samo interesi nego i ideali“ pa da i zbog toga „histo-
rija nije predvidljiva“ jer „u historijsko zbivanje miješa se duh u vidu morala i ideala, ili 
motiva pravde i nepravde“. Ovu zakonomjernost historijskog predviđanja, Milošević i 
Tuđman nisu imali u vidu pa su mislili da će pred njihovim oružanim i drugim sadr-
žajima nasilja Bosna i Hercegovina brzo pasti. Slično, kao Milošević i Tuđman, ideale 
i motive pravde bosanskih patriota ne uzimaju u obzir Dodik i Čović kad misle da je 
moguća podjela naše domovine, takozvanim mirnim putem.

Prof.dr. Mirko Pejanović

LEKCIJE NAUČENE 
NAKON IMPLEMENTACIJE 
DEJTONSKOG MIROVNOG SPORAZUMA

Tokom dvije i po decenije nastale su višestruke spoznaje problema u provođe-
nju Dejtonskog mirovnog sporazuma. U procesu razvoja bosanskohercegovačkog 
društva vidljivi su određeni dosezi, koji mogu da vode stabilnom razvoju države 
Bosne i Hercegovine. Ali, istovremeno, su vidljivi i zastoji u razvoju bh. društva i dr-
žave. Ti zastoji su doveli do produbljivanja krize ekonomskog razvoja, naročito od 
2015. godine. Zapravo, od 2015. godine, iz Bosne i Hercegovine godišnje iseljava 
više desetina hiljada mladih ljudi u evropske države u potrazi za ekonomskom egzi-
stencijom. Na temelju provedenih istraživanja, u proteklih sedam godina iz Bosne i 
Hercegovine se iselilo preko 200.000 ljudi mlađe i srednje dobi.

Drugi vid krize odvija se u Bosni i Hercegovini permanentno. U pitanju je kriza 
političkog upravljanja državom Bosnom i Hercegovinom. Ovaj vid krize je uslovljen 
nefunkcionalnim političko-pravnim ustrojstvom Bosne i Hercegovine unutar koga 
se sve institucije i svi društveni interesi izvode na etničkoj osnovi. Na toj osnovi su 
jačale moć tri etničke stranke: SDA, HDZBiH i SNSD. Ove stranke dobijaju izborno 
povjerenje u svojim etničkim korpusima. Nakon parlamentarnih izbora, niti žele, niti 
pokušavaju uspostaviti koalicioni sporazum za vršenje izvršne vlasti putem parla-
mentarne većine. Uspostavlja se samo partnerstvo za podjelu resora u vlasti. Na toj 
osnovi ni Vlada ni Parlament nemaju svoju ustavnu moć. Moć ostaje u monopolu 
entonacionalnih lidera.

Kad ne postoji konsenzus za parlamentarnu većinu, ne postoji ni konsenzus za 
donošenje zakona o reformama, koje omogućuju integraciju Bosne i Hercegovine 
u Evropsku uniju. Uz sve ovo u političkom razvoju Bosne i Hercegovine raste nacio-
nalistička retorika. Najglasniji nosilac nacionalističke retorike postao je Milorad Do-
dik, lider Saveza nezavisnih socijaldemokrata (SNSD), koji u kontinuitetu od 2006. 
godine zagovara secesiju Republike Srpske od Bosne i Hercegovine. Dodik takođe 
zagovara protivljenje integraciji Bosne i Hercegovine u NATO-savez. Na ovaj način 
se institucije države Bosne i Hercegovine blokiraju u svom radu. Prepoznatljiva je 
tendencija obezvređivanja i omalovažavanja uloge i institucija države Bosne i Her-
cegovine: Parlamenta, Vijeća ministara i Ustavnog suda. Sve se to čini sa jednim ci-

ljem: negiranje mogućnosti funkcionisanja institucija države Bosne i Hercegovine. 
Na to se naslanja i negiranje uloge Visokog predstavnika međunarodne zajednice u 
Bosni i Hercegovini (OHR).

Dejtonski mirovni sporazum svoj istorijski ishod ima u stvaranju geopolitičkih 
uslova i pretpostavki da Bosna i Hercegovina uspješno izvede istorijski projekt inte-
gracije u članstvo Evropske unije i NATO-savez.

„Jedini pravi put, po mišljenju naše administracije, jeste da se pridružimo Evropi.“ 
Ako se projekt integracije Bosne i Hercegovine ne ubrza i ne dovede do uspješne 
realizacije do 2030. godine, Bosna i Hercegovina će imati još veće ekonomsko si-
romaštvo. Postat će prostor novih geopolitičkih uticaja: Ruske Federacije, Turske i 
Kine. Dalje će ojačati nacionalističke snage. Zaustavit će se unutrašnja integracija 
i integracija u Evropsku uniju i NATO-savez. Ovakav trend društvenih kretanja mo-
guće je zaustaviti i preokrenuti u smjeru ubrzanja integracije u Evropsku uniju i NA-
TO-savez ako se pristupi oblikovanju nove strategije Evropske unije i međunarodne 
zajednice. Ta strategija bi imala nekoliko prioriteta:

a)  Sinhronizacija djelovanja administracije SAD-a i institucija Evropske unije, 
posebno Specijalnog predstavnika EU. Njegov godišnji plan rada bi bio reformska 
agenda kao zajednički okvir aktivnosti Specijalnog predstavnika, parlamentarne i 
izvršne vlasti u BiH i entitetima;

b) Osigurati, zbog geopolitičkih promjena u svijetu i Evropi, dodatnu političku, 
ekonomsku i tehničku pomoć Bosni i Hercegovini za ispunjavanje uslova za prijem 
u članstvo Evropske unije i NATO-saveza. Geopolitika izgradnje mira u Bosni i Herce-
govini svoj okvir ima u Dejtonskom mirovnom sporazumu i projektu ubrzane inte-
gracije u EU i NATO-savez;

c) Međunarodna zajednica i Evropska unija svoju novu strategiju za provođe-
nje Dejtonskog mirovnog sporazuma može učiniti realnom ako nastavi primjenu 
Bonskih ovlaštenja Visokog predstavnika međunarodne zajednice kao i kadrovsko 
osvježenje Ureda Visokog predstavnika u Sarajevu (OHR);

d) U okviru Ureda Specijalnog predstavnika Evropske unije i Ureda Visokog pred-
stavnika međunarodne zajednice (OHR), nužno je formirati zajednički ekspertni tim 
za ustavne reforme. U timu bi bili inostrani i domaći eksperti i predstavnici nevladi-
nih organizacija u Bosni i Hercegovini;

e) Uvesti praksu da godišnji izvještaj Specijalnog predstavnika Evropske unije o 
provođenju reformi u Bosni i Hercegovini usvaja Evropski parlament.

Dr. Mustafa Cerić

NAROD JE ZABRINUT

Toliko smo tijesni da nismo u stanju razgovarati o našoj sudbini

“Dragi moji,

Ne smijemo padati u depresiju, ali moramo biti zabrinuti za trenutnu situaciju u 
našoj zemlji.

Kad smo zabrinuti znači da smo budni i da razmišljamo kako izaći iz krize koja 
nas ovih dana opterećuje.

Nije prvi put, ali ovoga puta čini mi se da je kriza gordijski čvor.

Ne samo da niko ne zna kako da odveže čvor, već je mnogo onih koji bosanski 
čvor dodatno zavezuju.

Ne mislim na njih, već na nas – Bošnjake/Bosance.

Nisu nam više problem snajperisti s brda. Nije nam problem više ni onaj što bi za 
jednog Srbina ubio deset muslimana.

Problem smo mi sami sebi. Postali smo toliko tijesni u duši da nismo u stanju 
sjesti za jedan stol da razgovaramo o našoj bošnjačkoj/bosanskoj sudbini.

Prisustvovao sam u Bolonji, Italija, (12-14, septembra 2021), na G2 međureligij-
skom forumu, gdje je bilo 200 delegata iz dvadeset zemalja svijeta.

Održano je stotine sesija, gdje se razgovaralo o kriznim pitanjima migracije, pan-
demije, klimatskih promjena, ali najviše o međuvjerskim odnosima u svijetu.

Primjetna je bila jaka želja svih za međusobno poštivanje i suradnju. Nema dru-
goga puta. Jer svijetom neće vladati ni slabi ni agresivni, već kooperativni.

No, da bismo bili kooperativni sa drugima, moramo biti kooperativni sa samim 
sobom. Ako ne budemo kooperativni sa samim sobom, razlikujemo da nam se do-
godi andaluzijska Kordoba.

Izolacija ne smije nikad biti naša opcija. A oni upravo to žele. Da nas izoliraju u 
oazu, koju će posušiti kao Kordobu. Mi im pomažemo u tome tako što sami sebe 
posušujemo svjesno ili nesvjesno, svejedno je.

Pogrešna je teza da su oni – Srbi i Hrvati – primorani da žive s nama Bošnjacima/
Bosancima u Bosni.

Već je pravilna teza da smo mi Bošnjaci/Bosanci primorani da živimo s njima i 
nakon genocida i udruženog zličinačkog poduhvata.

Mi nemamo izbora već da to prihvatimo. Oni to znaju i zato nas maltretiraju i 
bosanske borce hapse na granici.

Zaista ne znam odakle nekima u nas tolika negativna energija jednih protiv drugih?
Odakle toliki inat da se dokazuje nedokazivo na vlastitu štetu?
Odakle tolika bezosjećajnost i neodgovornost?
Odakle toliki nemar i nerad u odnosima sa svijetom, s našim iskrenim i dokaza-

nim prijateljima?
Pa zar neko misli da je dovoljno biti žrtva genocida pa da nas svi u svijetu razu-

miju, uključujući i naše prijatelje?
Kako ne shvaćamo da se mijenjaju globalni geostrateški savezi?
Gdje je Bosna u tim promjenama?
Vučić je danas u Ankari, gdje će razgovarati o Bosni.
Dodik je prekosutra u Beogradu, gdje će ga Vučić izvijestiti o svom razgovoru s 

Erdoganom.
Ima li nas Bošnjaka/Bosanaca u njihovoj priči?
Naravno da ima – bez nas.
Kristijan Šmit, koji je došao u Bosnu da spašava bosanski suverenitet i teritorijalni 

integritet, prije svega u ime Njemačke, posjetio je srpskog patrijarha Porfirija.
Ništa neobično za vrsnog njemačkog diplomatu.
Je li bilo nas u njihovoj priči?
Naravno da jest bilo – bez nas.
Vučić se sastao sa njemačkom kancelarkom Merkel šesnaest puta.
Tristo hiljada Srbijanaca živi od njemačkih firmi u Srbiji.
Mnogo ih više živi od turskih firmi.
Mi smo ovdje u Sarajevu sami sa sobom u neviđenoj svađi oko svega i oko ničega.
Zato je narod zabrinut.
Narode moj, nemojte očekivati da vas naši čuju.
Oni nikoga ne čuju, niti njih iko sluša što govore.
Zato, bosanski junaci sakrivajte se u bosansku mišju rupu!
Nema nikoga da vas brani od srbijanskog hapšenja!
Naši se međusobno svađaju oko mrvica vlasti u Kantonu Sarajevo.

Prof.dr. Šaćir Filandra

NEMA KVALITETNIH ISKORAKA 
U BOŠNJAČKOJ POLITICI
Komentar o političkoj (ne)moći Bošnjaka u manjem bh. entitetu

U znatnoj mjeri je posljednjih godina oslabila pozicija Sarajeva u odnosu na Ba-
nju Luku i to slabljenje bosanske/bošnjačke pozicije moralo se negativno reflektirati 
na položaj Bošnjaka u manjem entitetu. Trend ekskluzivno srpske vlasti u tom enti-
tetu se nastavlja i produbljuje u mjeri u kojoj taj entitet definira, bar verbalno, svoju 
poziciju izvan Bosne i Hercegovine. Naravno, takav cilj u ovom trenutku jeste iluzija, 
ali ono malo Bošnjaka dovodi svakodnevno u sve težu poziciju. Na svima nama, a ne 
samo na političarima, je zadatak da se sažmu iskustva i dometi dosadašnje politike 
u tom entitetu i da se iznađu njeni novi modaliteti, budući da sadašnji trendovi nisu 
dobri.

Naš status žrtve je potrošen
Nama je još teško shvatiti i prihvatiti da je naša sudbina samo u našim rukama i 

da krivicu za vlastito loše stanje, u bilo kojem segmentu življenja, ne možemo tražiti 
samo u nekome sa strane. Takva svijest značila bi autorefleksiju i suočenje sa vlasti-
tim neurađenim zadacima na što naše elite još nisu spremne, budući da bi one same 
došle u pitanje.

Naš status žrtve u ratu je potrošen, Bosna i Bošnjaci nisu više u pozitivnom foku-
su međunarodne politike. Čak je prisutan i suprotan trend kojim se bosanski musli-
mani nastoje predstaviti jedinim remetilačkim faktorom na ovom području. Istovre-
meno, nema iskoraka u bošnjačkoj politici. Ona je duboko konzervativna i sve svodi 
na zadržavanje postojećeg stanja. To nije dobro. Strance ne interesira kako ćemo 
mi živjeti, ako se mi razvijamo i oni će nam pomoći i u tome će sa svojim kapitalom 
sudjelovati. I to je legitimno. Njihov jedini interes je sigurnosne naravi i mislim da su 
Bosanci u toj sferi zadnjih godina postigli značajne rezultate.

Acc.prof.dr. Omer Ibrahimagić

VAŽNA PRAVA, A NE UREĐENJE

Savremena teorija države i prava poznaje proste i složene države. Proste države 
su unitarne države koje mogu biti centralizovane i decentralizovane. Složena drža-
va je federacija, koju čine federalne jedinice (države, pokrajine) koje nemaju među-
narodnopravni subjektivitet (spoljni suverenitet) koji u njihovo ime ima federacija. 
Konfederacije i unije nastaju ugovorom između dvije ili više suverenih država. Pre-
ma tom konceptu, BiH je prosta, odnosno unitarna, decentralizirana država.

Bosna i Hercegovina je u procesu raspada Jugoslavije, u čijem je sastavu do tada 
bila kao njena federalna jedinica, od tadašnje Evropske zajednice dobila svoje me-
đunarodno pravno priznanje 6. aprila 1992. godine, nakon što su se građani BiH 
na referendumu 29. februara i 1. marta iste godine izjasnili za nezavisnu i suverenu 
državu. Kao takva, sa stečenim međunarodnopravnim subjektivitetom, 21. maja je 
primljena u Organizaciju Ujedinjenih nacija (OUN).

Nakon što su je njeni susjedi Srbija, Hrvatska i Crna Gora, agresijom (1992 - 1995) 
pokušali između sebe teritorijalno podijeliti, Dejtonskim mirovnim sporazumom, 
potpisanom u Parizu 14. decembra 1995, potvrđeni su njen teritorijalni integritet i 
suverenitet, međunarodnopravni subjektivitet i članstvo u OUN-u i drugim među-
narodnim organizacijama u njenim historijskim granicama.

Ustavom Bosne i Hercegovine, koji je sastavni dio Dejtonskog sporazuma (Aneks 
4.), BiH je administrativno-politički podijeljena na dva entiteta: Federaciju BiH i Re-
publiku Srpsku, s Brčko distriktom BiH. Federacija je decentralizirana u 10 kantona 
bez nacionalnog predznaka, a Republika Srpska je unitarno uređena politička za-
jednica s nacionalnim predznakom, ali s tri konstitutivna naroda i Ostalima koji u 
njoj žive. Takav primjer političkog uređenja države imala je ranije Burma u Aziji, a 
danas je pod nazivom Mijanmar. To su jedina dva primjera tako uređenih država u 
svijetu. Nisu mi poznati detalji funkcioniranja Mijanmara, ali znam da BiH s ovakvim 
administrativnim uređenjem nije funkcionalna država, stalno je pod blokadom nje-
nog unitarnog dijela - Republike Srpske.

Otuda sam odlučio, kao profesor teorije države i prava i političkog sistema BiH, 
da u formi uputa predložim metodologiju promjena u Ustavu BiH, nenarušavanjem 
njene unutrašnje administrativno-političke strukture utvrđene Dejtonskim spora-
zumom na entitete i distrikt Brčko. Čini se neophodnim izvršiti promjene važećeg 
ustava u dijelu u kojem je propisana organizacija državne zakonodavne, izvršne i 

sudske vlasti i Ustavnog suda BiH, primjereno demokratskim uređenjima multikul-
turnih država u Evropi i svijetu.

Danas ne postoji politički konsenzus za donošenje novog ustava, prije nego što 
BiH bude članica Evropske unije, međutim, imamo međunarodnu obavezu sadrža-
nu u presudama Evropskog suda za ljudska prava, kao i Programu za BiH od EU sa-
držanom u 14 prioriteta za implementaciju Sporazuma o stabilizaciji i pridruživanju, 
da bi BiH otvorila put za svoje članstvo u EU. Pravni osnov za to imamo u samom 
tekstu važećeg ustava BiH. U preambuli Ustava (Aneks 4.) ima jedna načelna odred-
ba koja glasi: “Bošnjaci, Hrvati i Srbi kao konstitutivni narodi (zajedno sa Ostalim) i 
građani Bosne i Hercegovine ovdje uređuju Ustav BiH kako slijedi”. Zatim, u Opštoj 
odredbi Ustava BiH, član IX-3 uređeno je sljedeće: “Dužnosnici imenovani na položa-
je u institucijama Bosne i Hercegovine će predstavljati narode Bosne i Hercegovine”, 
a ne narode entiteta. Presudom Evropskog suda za ljudska prava iz 2009. godine 
presuđeno je da čl. IV i V Ustava BiH nisu u skladu s Evropskom konvencijom za za-
štitu ljudskih prava i osnovnih sloboda i njenim protokolima.

Šta treba unijeti u članove IV i V da budu usklađeni s preambulom i članom IX-3 
Ustava BiH i presudom Evropskog suda za ljudska prava? Treba definirati građane, 
sva tri naroda, i Ostale s cijelog teritorija BiH, da su oni pravni i politički subjekti 
koji učestvuju u izboru Parlamentarne skupštine BiH. U preambuli Ustava BiH nisu 
navedeni entiteti kao subjekti u donošenju Ustava BiH, već narodi, građani i Ostali. 
U vrijeme donošenja Ustava (Aneks 4.) pravno nisu postojali entiteti. Oni su tek čla-
nom I Ustava BiH postali politički i pravni subjekti. Oni su, dakle, kreacija Ustava, a 
ne kreatori Ustava! A Ustav su prema njegovoj preambuli donijeli narodi, navedeni 
poimenično, kao i ostali i građani BiH. Otuda Parlamentarnu skupštinu BiH treba 
da biraju građani BiH koje čine njeni narodi - Bošnjaci, Hrvati, Srbi i Ostali (narodne 
manjine i lica koja se narodnosno ne opredjeljuju) s cijelog teritorija BiH, a ne po 
entitetima.

Unutrašnja organizacija Parlamentarne skupštine sastojala bi se od narodnih vi-
jeća i vijeća Ostalih, stranačkih klubova, komisija i odbora.

Imali bismo, dakle, četiri narodna vijeća (“belgijski model”): vijeće Bošnjaka, vije-
će Hrvata, vijeće Srba i vijeće Ostalih. Vijeća bi imala nadležnost da predlažu najviše 
po dva kandidata za člana Predsjedništva BiH, koje bi ubuduće birao PSBiH, a ne na 
općim izborima, čime bi se osiguralo legitimno predstavljanje i naroda i građana. 
U nadležnosti vijeća bilo bi i odlučivanje o štetnosti predloženih zakona i odluka 
Predsjedništva BiH, po nacionalni interes i interes Ostalih. Ukoliko nadležno vijeće 
prihvati da je odluka Predsjedništva ili prijedlog zakona štetan po interese jednog 
naroda, ili Ostalih, podnijeće prijedlog plenumu Parlamentarne skupštine na konač-
no odlučivanje o tome, dvotrećinskom većinom izabranih zastupnika, čime se ot-
klanjaju dosadašnje blokade Doma naroda i “entitetsko glasanje”, kao i odlučivanje 
skupštine entiteta o odlukama Predsjedništva BiH iz nadležnosti Bosne i Hercegovi-
ne, koje su u isključivoj nadležnosti institucija BiH.

Kao što se vidi u strukturi Parlamentarne skupštine BiH, neće biti ranijeg Doma 
naroda, koji će zamijeniti pomenuta narodna vijeća i vijeća Ostalih koja čine izabra-
ni zastupnici Parlamentarne skupštine. Predsjedništvo BiH ostaje s tri člana, s tim 
da dva člana ne mogu biti iz iste etničke grupe ili Ostalih. Za člana Predsjedništva 
BiH mogu se kandidirati građani s cijelog područja BiH. Centralna izborna komisija 
utvrđuje listu kandidata i šalje je u dalju proceduru u Parlamentarnu skupštinu BiH 
u kojoj će narodna vijeća i vijeće Ostalih predložiti po dva kandidata s kandidat-
ske liste koju je utvrdio CIK. Izabranim će se smatrati nakon dvotrećinskog glasanja 
kandidati koji dobiju najveći broj glasova. Na ovaj način će se osigurati legitimna 
zastupljenost naroda i Ostalih, a zadovoljiti i principi iz Evropske konvencije i time 
provesti presuda Evropskog suda za ljudska prava.

Da bi se zamijenile strane sudije u Ustavnom sudu BiH, u postojeći član VI Ustava 
BiH treba unijeti odredbu po kojoj će se Ustavni sud BiH sastojati od po dva člana iz 
reda Bošnjaka, Hrvata i Srba i tri člana Ostalih. Ubuduće bi se Ustavni sud sastojao 
od devet sudija. Troje stranih sudija zamijenilo bi troje sudija iz reda Ostalih. Sudije 
bi se birale po istoj proceduri po kojoj se biraju članovi Predsjedništva BiH, dvotre-
ćinskom većinom PSBiH na prijedlog po dva kandidata za svako sudijsko mjesto 
koje upute narodna vijeća i vijeće Ostalih, odabranih s liste kandidata koje utvrdi 
CIK.

CIK treba da provjerava sukob interesa i za članove Predsjedništva BiH i za sudije 
Ustavnog suda BiH. Po istoj proceduri treba birati i članove CIK-a i Visokog sudskog i 
tužilačkog vijeća, s tim što će se u CIK birati po dva Bošnjaka, Hrvata i Srbina i dva iz 
reda Ostalih, a u VSTV bi se biralo 16 članova po četiri iz reda Bošnjaka, Hrvata, Srba i 
Ostalih, s liste kandidata koju utvrdi CIK, koji će takođe provjeriti da li su kandidati u 
sukobu interesa za sva tijela o kojima odlučuje Parlamentarna skupština BiH.

General Mustafa Polutak

RUKOVOĐENJE I KOMANDOVANJE 
ORUŽANOM BORBOM NA TRI FRONTA

Rukovođenje i komandovanje OS i ARBiH tokom 1993. i početkom 1994. godi-
ne se suočilo sa vođenjem oružane borbe na dva i tri fronta, što ionako složenu 
situaciju još više komplikuje. Srpsko-crnogorski agresor sa VRS, koristeći zauzetost 
ARBiH u borbi sa HV i HVO, preuzima ofanzivna borbena dejstva u istočnoj Bosni, s 
ciljem okupiranja Srebrenice, Žepe i Goražda. RiK sa nivoa GŠARBiH usmjerava i pru-
ža pomoć koliko je u toj situaciji bilo moguće, s obzirom da, zbog aktiviranja fronta 
na cijelom ratištu, nije u stanju direktno da interveniše i pruži pomoć u snagama. 
Agresor uspijeva okupirati dobar dio ovog dijela Podrinja, ali ne i prostor u cjelini, 
zahvaljujući, prvenstveno, odlučnoj odbrani branilaca i angažovanju međunarodne 
zajednice.

Sarajevo je neprekidno na udaru agresora, pa RiK preduzima mjere, radnje i po-
stupke kako bi se adekvatno suprotstavili agresoru i spriječili ga u njegovoj namjeri 
da ovlada prostorom Bjelašnice i Igmana i time potpuno blokira Sarajevo. Koristeći 
razvučenost snaga ARBiH na širokom frontu u sukobima sa oba agresora, koncentri-
šući jake manevarske snage, agresor je u ljeto 1993. godine zauzeo Grebak, Trnovo, 
Treskavicu, podbjelašnička sela, Bjelašnicu i najveći dio Igmana.

Intervenišući snagama iz Sarajeva i snagama 3. korpusa, koje su pristizale na 
Igman, agresor je spriječen da ovlada Igmanom i da presiječe “Put spasa”, koji je iz 
Pazarića preko Igmana i Hrasnice, vodio do Sarajeva. Predsjedništvo Republike Bo-
sne i Hercegovine i GŠARBiH, pored RiK-a, istovremeno vodi diplomatsku borbu sa 
međunarodnom zajednicom i komandom UNPROFOR-a za zaustavljanje ofanzive 
agresora i njegovo vraćanje sa planina Igmana i Bjelašnice.

Na drugim dijelovima fronta vođena su uspješna borbena dejstva:

- odbrana Olova;

- odbrana brčanskih slobodnih teritorija;

- odbrana Teočaka, Čelića, Gradačca;

- odbrana Tešnja i Maglaja, iako su se jedinice ARBiH na tim prostorima našle u 
veoma teškoj situaciji poslije zajedničke ofanzive oba agresora na Žepče i Novi Še-
her, koja je dovela te snage ARBiH u okruženje.



KORAK broj  43 

21

Stanje u Bosanskoj krajini, pored agresora, u drugoj polovini 1993. godine za-
komplikovao je Fikret Abdić sa svojim pristalicama, kada počinje da radi na stvara-
nju “Autonomne pokrajine Zapadna Bosna”.

Fikret Abdić je računao na:

- naklonost stanovništva u Krajini, pošto je u njoj uživao veliki ugled;

- naklonost i podršku Hrvatske i predsjednika Tuđmana zbog njegovog odnosa 
i planova prema BiH;

- vezu sa srpskim rukovodstvom u Srpskoj krajini, te na podršku Miloševića i Ka-
radžića, koji su računali na njega u ostvarenju svojih ciljeva u Bosni i Hercegovini;

- naklonost međunarodne zajednice;

- neiskustvo i nedostatak njemu ravnog autoriteta u Komandi i jedinicama 5. kor-
pusa, kao jedinim ozbiljnim protivnicima autonomije.

U vezi sa djelovanjem Fikreta Abdića, Glavni štab ARBiH je Komandi 5. korpusa 
davao upute, zadatke i naređenja. Komanda 5. korpusa je pravilno reagovala i Fikre-
tu Abdiću uputila pismo upozorenja, u kome je, između ostalog, navedeno:

“Od Vas smo očekivali objektivnije prezentiranje činjeničnog stanja pred Vrhov-
nom komandom OSRBiH i pred Predsjedništvom Republike Bosne i Hercegovine...“

„Najviše nas je iznenadio Vaš stav O NEOBAVEZNOSTI ODLUKE I NAREĐENJA IZ 
SARAJEVA. Ovom prilikom Vas upozoravamo da Vas odluke i naređenja itekako oba-
vezuju. Također, ponavljamo našu spremnost za saradnju i sada i ubuduće, iako su 
naša vrata bila i prije širom otvorena. Gospodine Abdiću, u 5. korpusu - Komandi i 
jedinicama, nalaze se razboriti i razumni ljudi koji veoma dobro znaju razlučiti dobro 
od lošeg i, shodno tome, krajnje odgovorno i uz saglasnost pretpostavljene koman-
de poduzet ćemo odgovarajuće mjere. S tim u vezi, pozivamo Vas na sastanak koji bi 
se održao u Komandi 5. korpusa, s ciljem razrješenja prisutnih nesuglasica, a Vama 
nudimo da odaberete vrijeme i sagovornike.“1

Abdić ne prihvata poziv Komande 5. korpusa, već pojačava propagandu protiv 5. 
korpusa i vojnog i državnog vrha u Sarajevu. Da bi se razriješio spor i pokušao izbjeći 
treći front, u Krajinu je, posredstvom UNPROFOR-a, doputovala državna delegacija 
Republike Bosne i Hercegovine, 6. 10. 1993. godine, koju su sačinjavali Rasim Delić, 
komandant GŠ ARBiH, Bakir Alispahić, ministar MUP-a Republike Bosne i Hercego-
vine, Mirsad Ćeman, ispred SDA, Mustafa Cerić, ispred Islamske zajednice BiH, Mu-
stafa Hajrulahović i Sulejman Vranj, članovi GŠ ARBiH. Zadatak delegacije bio je:

- Otkloniti ili umanjiti posljedice nastale proglašenjem AP Zapadna Bosna, od 27. 
09.1993. godine;

- Pokušati u neposrednom kontaktu sa Fikretom Abdićem otkloniti probleme i 
vratiti jedinstvo Krajišnika u borbi protiv srpskog agresora;

1	  Komanda Petog korpusa, Broj 02/882-96., Datum, 05. 09. 1993., Arhiv KOID VF BiH, arhivski broj 323.

- Informisati stanovništvo Krajine o naporima državnog i vojnog vrha za iznala-
ženje mirnog rješenja za Bosnu i Hercegovinu, kao i rezultatima dosadašnje borbe 
na političkom i vojnom planu.

Na prvom sastanku sa komandantom 5. korpusa delegacija je upoznata:

- da je Abdić otpočeo sa vojnim angažovanjem svoje vojske prema Cazinu i Bihaću;

- da se srpske snage pripremaju za napad na 5. korpus;

- da do sukoba snaga “Narodne odbrane” i jedinica 5. korpusa nije došlo, ali da je 
stanje na ivici sukoba;

- da je došlo do podjele u SDA i u Islamskoj zajednici, pa i među stanovništvom, 
posebno u općinama Velika Kladuša i Cazin;

- da u redovima 5. korpusa ima kolebljivaca i pristaša Fikreta Abdića, a u Veli-
kokladuškoj i Cazinskoj brigadi pristalica 5. korpusa;

- da je već oko 300 pripadnika 5. korpusa prešlo na stranu Abdića, i da je 117 
pripadnika mobilisanih u Narodnu odbranu prebjeglo u 5. korpus.

Iz referisanja Komande 5. korpusa i komandanata brigada delegacija državnog i 
vojnog vrha shvatila je svu ozbiljnost situacije i riješenost Komande i jedinica 5. korpu-
sa da se do kraja obračunaju sa Fikretom Abdićem, dajući podršku stavovima držav-
nog i vojnog vrha. Delegacija se nije sastala sa Fikretom Abdićem, jer on to nije htio.

Opšti je zaključak da je boravak delegacije u Krajini bio pozitivan, da je učvrstio 
pozicije političkih snaga lojalnih Republici Bosni i Hercegovini, te da je komande i 
jedinice 5. korpusa usmjerila i učvrstila, prvenstveno, za borbu protiv srpskog agre-
sora, a i protiv Fikreta Abdića, ako ne odustane od svojih namjera.

Predsjedništvo Republike Bosne i Hercegovine i GŠARBiH, od početka agresije, 
čine sve da ne dođe do sukoba sa HV i HVO, pristajući na razne ustupke, sve u cilju 
zajedničke borbe protiv srpskog agresora.

Međutim, politika Republike Hrvatske, na čelu sa Franjom Tuđmanom, nije odusta-
jala od zacrtanih ciljeva, da, oslanjajući se na dogovore Milošević-Tuđman, a potom Ka-
radžić-Boban, zaokruži “hrvatski” teritorij u Bosni i Hercegovini i priključi ga Hrvatskoj.

Vens-Ovenov prijedlog mirovnog rješenja, koji je protežirao stvaranje nacional-
nih provincija, došao je kao dar s neba velikohrvatskim nacionalistima. Ne čekajući 
konačan dogovor, potpisivanje eventualno usaglašenog sporazuma, rukovodstva 
Republike Hrvatske i HZ-HB su pokrenula aktivnosti da omeđe i etnički očiste “hr-
vatske nacionalne prostore”. Tako je 15.01.1993. godine nominalni ministar odbrane 
Republike Bosne i Hercegovine Božo Rajić (koji ovu dužnost nikada nije obavljao), u 
ime HZHB naredio da se u operativnim zonama HVO na prostorima Vens-Ovenovih 
projektovanih hrvatskih provincija 3., 8. i 10. (Posavina, Hercegovina sa livanjsko-du-
vanjskim područjem i dio srednje Bosne, s Travnikom i Lašvanskom dolinom) sve je-
dinice ARBiH moraju prepotčiniti Glavnom stožeru HVO, ili će biti razoružane silom.



KORAK broj  43 

23

Incidenti i otvorena agresija počinju u Lašvanskoj dolini, Konjicu, Jablanici, Mo-
staru, Kiseljaku, Kaknju, Zenici, Novom Travniku, Gornjem Vakufu, a kasnije u Travni-
ku, Bugojnu i drugim mjestima.

Državno i vojno rukovodstvo Republike Bosne i Hercegovine ponovo, u više na-
vrata, čini sve da se zaustavi otvoreni sukob sa HV i HVO. Tako je predsjedavajući 
Predsjedništva Republike Bosne i Hercegovine Alija Izetbegović o prekidu sukoba 
sa HVO dana 30. 09.1993. godine, u skladu sa Zajedničkom deklaracijom Izetbego-
vić-Tuđman od 14.09.1993. godine, ponovo naredio prekid sukoba, ali da jedinice 
ARBiH budu u punoj gotovosti da odgovore na svaki napad HV i HVO.

Ovo naređenje je ispoštovano u dolini Neretve.
Analizirajući rezultate ARBiH u odbrani od agresije HV i HVO u dolini Neretve 

značajno je istaći sljedeće:
- da je spriječena okupacija cijelog Mostara, i pored izrazite nadmoći snaga HV i 

HVO i potpune blokade jedinica 4. korpusa;
- da su jedinice 4. korpusa uspjele proširiti slobodni prostor oko Mostara, uz lije-

vu obalu Neretve (prostor Bijelog Polja) i deblokirati grad Mostar i 4. korpus;
- da je djelovanjem 6. korpusa i drugih sastava ARBiH, kao i operacijom “Neretva 

93”, dio jedinica HV i HVO odvojen sa mostarskog ratišta i time olakšana odbrana 4. 
korpusa;

- da je 6. korpus u gornjem toku Neretve razbio jedinice HVO;
- da je herojskom i upornom odbranom Hercegovine, a posebno Mostara, ARBiH 

razbila san o hrvatskoj nacionalnoj teritoriji u tom dijelu Bosne i Hercegovine, sa 
Mostarom kao glavnim hrvatskim sjedištem;

- da su borci, narod i ostale strukture bili jedinstveni u borbi protiv agresora.
Na prostoru centralne Bosne manji sukobi sa HV i HVO traju od 1992. godine, na-

stavljaju se u 1993. godini, a intenziviraju se poslije naređenja Bože Rajića - da se na 
prostoru OZ “Srednja Bosna” jedinice Armije stave pod komandu HVO ili se razoru-
žaju. Eskalacija napada HV i HVO na jedinice ARBiH počinje polovinom aprila 1993. 
godine. Napad je izvršen na prostoru općina Busovača, Kiseljak i Vitez, uz masovno 
ubijanje civilnog stanovništva, pljačke, paljenja i rušenja svega što je bošnjačko. Po-
sebno su stradali Stari Vitez, sela Ahmići, Grahovci, Han Ploča, Tulice, Gomionica, 
Višnjica i Očehići, te civilno stanovništvo u njima.

Komande i jedinice ARBiH, odnosno, sistem RiK, nije iznenađen napadima HV i 
HVO, ali jeste njihovom brutalnošću i zločinima prema civilima i materijalnim dobri-
ma. Snage ARBiH su odgovorile na agresiju HV i HVO i preuzele inicijativu uspjevši 
da u kratkom roku, zahvaljujući uspješnom sistemu RiK-a i odlučnošću boraca AR-
BiH potisnu snage HVO, rasijeku ih i okruže u dva dijela: prostor oko Viteza, Novog 
Travnika i Busovače, te Kiseljaka i Kreševa. Poslije sukoba, održano je niz sastana-
ka čelnih ličnosti ARBiH i HVO, članova štabova i komandanata, odnosno njihovih 
predstavnika iz 3. korpusa i Operativne zone “Srednja Bosna” u cilju prekida sukoba i 
razmjene zarobljenika. Osim u razmjeni zarobljenika, drugih većih uspjeha nije bilo. 

HVO, u sadejstvu sa srpskim agresorom, uspijeva potisnuti snage ARBiH iz Žepča i 
Novog Šehera, čime dovodi u okruženje Tešanj i Maglaj i snage ARBiH u njima.

Sistem RiK-a u borbenim dejstvima sa HV i HVO na prostoru srednje Bosne ka-
rakterisalo je:

- Pravovremeno, adekvatno i efikasno djelovanje komandi i jedinica na napade 
HV i HVO i preuzimanje inicijative;

- Presijecanje i blokiranje snaga HVO na prostore oko Viteza, Novog Travnika i 
Busovače, te Kiseljaka, Kreševa i Žepča, iako su ovi okruženi prostori imali vezu sa 
HZ- HB preko Republike Srpske;

- Propao je glavni cilj rukovodstva HVO da spoji srednju Bosnu sa Hercegovi-
nom preko Fojnice, Gornjeg Vakufa, Prozora, te Novog Travnika, Bugojna, Gornjeg 
Vakufa, Prozora.

	 Privremeno zatišje na frontu iskorišteno je za savjetovanje starješina užeg 
dijela GŠARBiH sa komandantima korpusa i ostalim komandantima na direktnoj 
vezi GŠARBiH. Savjetovanje, koje je inicirao i njim rukovodio komandant Glavnog 
štaba ARBiH, održano je u Zenici 21. i 22. avgusta 1993. godine.

	 Savjetovanje je imalo značaj iz sljedećih razloga:

- Prvi put su se na jednom mjestu sastali svi komandanti korpusa (izuzev 5. kor-
pusa) i drugih potčinjenih sastava na direktnoj vezi GŠARBiH (sem Srebrenice, Žepe 
i Goražda).

- Sastanak je bio prilika za neposredno međusobno upoznavanje i upoznavanje 
sa situacijom u zonama odgovornosti korpusa i razmjenom iskustava u pogledu or-
ganizacije-pripreme i vođenja oružane borbe.

- Prisustvo sastanku predstavnika MUP-a Republike Bosne i Hercegovine isko-
rišteno je za definisanje i usklađivanje učešća sastava MUP-a u odbrambeno-oslo-
bodilačkom ratu i usklađivanje sistema RiK snagama MUP-a u zoni odgovornosti 
ARBiH.

- Na osnovu izlaganja komandanata, izdiferencirani su ključni zadaci korpusa 
i drugih jedinica do kraja 1993. i u 1994. godini, što je definisano naređenjima za 
1993. godinu i direktivom za 1994. godinu.

- Sastanak je poslužio i za svestrano sagledavanje odnosa svih struktura prema 
Odbrambeno - oslobodilačkom ratu.

- Za prelazak na ofanzivnu fazu Odbrambeno - oslobodilačkog rata definisani su 
zadaci i mjere na daljim organizacionim promjenama u ARBiH (povećanje broja ma-
nevarskih jedinica) i organizaciji, pripremama i izvođenju aktivnih borbenih dejstava.

- Naglašen je značaj neposrednog sadejstva između korpusa i definisane su ak-
tivnosti u kojima je to sadejstvo moguće ili neophodno.

- Razmatrani su već narasli socijalni problemi boraca i njihovih porodica, te zatra-
žena pomoć institucija vlasti u razrješenju tih problema.

- Definisani su principi saradnje sa institucijama vlasti, uz pridržavanje principa 
jedinstva komandovanja.

- Naglašena je potreba i definisani izvori sigurnijeg logističkog obezbjeđenja.

- Reafirmisani su već izdati zadaci u vezi mobilizacije, sa težištem na poštivanju 
zakonitosti.

- Zaključeno je da se mali samostalni sastavi integrišu u veće jedinice, prefor-
miraju ili ukinu, te da se glomazne jedinice preformiraju u više manjih pokretnih i 
efikasnijih jedinica.

- Naglašen je značaj zadržavanja multietničnosti u ARBiH, te istrajavanje na de-
finisanom cilju odbrambeno-oslobodilačkog rata, tj. borbi za cjelovitu, nezavisnu i 
suverenu Bosnu i Hercegovinu, u njenim međunarodno priznatim granicama.

- Zahtijevano je veće prisustvo iskusnih starješina viših komandi u nižim jedini-
cama i komandama, posebno u toku organizacije, pripreme i izvođenja borbenih 
dejstava.

- Zaključeno je da se predloži Predsjedništvu Republike Bosne i Hercegovine do-
nošenje odluke o činovima u ARBiH.

- Date su smjernice namjenskoj vojnoj industriji za proizvodnju neophodnih 
sredstava za daljnje vođenje oružane borbe.

- Dati su prijedlozi za ukidanje općinskih štabova odbrane, za formiranje 7. kor-
pusa, sa sjedištem u Travniku, i za formiranje komande RV i PVO.

Poslije sastanka, dati su zadaci potčinjenim komandama i upravama GŠARBiH, a 
Predsjedništvu Republike Bosne i Hercegovine upućeni prijedlozi za daljnje jačanje 
rukovođenja i komandovanja ARBiH.2

2	  Rasim Delić, Armija RBiH: nastanak, razvoj i odbrana zemlje, Sarajevo, 2007. god.
Tokom dvodnevnog razmatranja brojnih problema u vezi s daljnjim vođenjem odbrane i problema u samoj Armiji definisani su 
najvažniji zadaci čijim su se izvršavanjem mogli očekivati bolji rezultati u daljnjem toku odbrane BiH od agresije:
- Obavezane su nadležne uprave Glavnog štaba OSRBiH da na osnovu zaključaka sa sastanka u Zenici pripreme zahtjev Predsjedniš-
tvu RBiH za reafirmaciju ciljeva odbrane od agresije, od kojih su neki dovedeni u pitanje;
- komande korpusa i drugi Glavnom štabu potčinjeni sastavi su na savjetovanjima, češćim okupljanjem i kontrolom potčinjenih te 
drugim mjerama trebali osigurati jačanje odgovornosti, reda i discipline kao i sistema rukovođenja i komandovanja;
- u izboru oblika i izvođenju borbenih djelovanja trebalo je stvarati organizacijske, materijalne i druge pretpostavke za izvođenje 
ofanzivnih bojeva i borbi uz primjenu masovnih diverzantskih i izviđačkih djelovanja u plićoj i većoj dubini rasporeda agresora;
- Uprava za školstvo se većim dijelom morala preseliti iz Sarajeva u Zenicu radi izrade planova i programa te organizacije obuke i 
školovanja komandira desetina, vodova, četa, komandanata bataljona, s tim da bi komande korpusa organizovale kurseve koman-
dira desetina i vodova;
- dotadašnje samostalne jedinice “Zulfikar”, “Crni labudovi”, “Silver Fox”, “Akrapi”, “Muderis” i dr. trebalo je da na osnovu posebnog 
naređenja uđu u sastav korpusa i po potrebi se preformiraju ili uključe u već postojeće jedinice;
- definisane su izmjene u zonama odgovornosti korpusa i između korpusa, osim 5. korpusa, radi prikladnijeg organizovanja, pripre-
me i izvođenja planiranih borbenih djelovanja;
- Uprava za organizacijsko-mobilizacijske poslove obavezana je da pripremi naređenje o ukidanju okružnih i općinskih štabova 
odbrane, te prenošenje njihovih dotadašnjih nadležnosti na komande korpusa i brigada;
- ista uprava, zajedno s Upravom za kadrove i ostalim nadležnim upravama GŠ-a OSRBiH je trebalo da pripremi prijedlog za formi-
ranje 7. korpusa u lašvansko-vrbaskoj regiji, te komande RV-a i PVO-a sa sjedištem u Zenici.

	 U skladu sa zaključcima Savjetovanja, Generalštab ARBiH je naredio formi-
ranje Ratne oficirske škole za obuku i školovanje starješinskog kadra

Agresijom HV i HVO na Republiku Bosnu i Hercegovinu, slobodne teritorije su 
ispresijecane i onemogućeno je nesmetano komuniciranje između 6. i 4. korpusa 
dolinom Neretve, 6. i 3. korpusa preko Kiseljaka, Kreševa i Fojnice, 3. i 2. korpusa 
preko Vareša.

Radi toga, GŠARiH usmjerava, a komande korpusa i njihove jedinice realizuju 
borbene zadatke na fizičkom povezivanju između korpusa. Realizacijom tih zadata-
ka obezbijedile su se kakve-takve fizičke veze između: 1. i 6. korpusa, odnosno Sara-
jeva i ostalog dijela slobodne teritorije tunelom ispod aerodromske piste i planine 
Igman, 6. i 4. korpusa preko planine Prenj i dolinom Neretve, 6. i 3. korpusa preko 
Fojnice, Kaćuna i Bilalovca, 3., 6. i 2. korpusa preko Vareša.

Padu dijela slobodne teritorije, pored izrazite nadmoći agresora, doprinijele su i 
određene slabosti subjektivne prirode u komandama i jedinicama:

- opuštenost komandi i jedinica;

- neadekvatno uređeni i branjeni položaji odbrane;

- nepostojanje uređenih odbrambenih položaja po dubini;

- nedovoljno i nepravovremeno sadejstvo i pomoć susjednih komadi i jedinica;

- neadekvatno i nepravovremeno i nedovoljno efikasno rukovođenje i koman-
dovanje na terenu u najtežim situacijama;

- pomoć međunarodne zajednice, koja nije bila adekvatna;

- neadekvatna procjena komandi o mogućnosti sopstvenih snaga i snaga agre-
sora;

- nedostatak adekvatnih varijanti za postupanje komandi i jedinica u slučaju ne-
povoljnog razvoja situacije;

- nepostojanje adekvatnog plana kako očuvati oslobođenu teritoriju;

- neadekvatni, pa i nepostojeći planovi za izvlačenje snaga iz okruženja.3

Agresijom HV i HVO na Republiku Bosnu i Hercegovinu, slobodne teritorije su 
ispresijecane i onemogućeno je nesmetano komuniciranje između 6. i 4. korpusa 
dolinom Neretve, 6. i 3. korpusa preko Kiseljaka, Kreševa i Fojnice, 3. i 2. korpusa 
preko Vareša.

Radi toga, GŠARiH usmjerava, a komande korpusa i njihove jedinice realizuju 
borbene zadatke na fizičkom povezivanju između korpusa. Realizacijom tih zadata-
ka obezbijedile su se kakve-takve fizičke veze između: 1. i 6. korpusa, odnosno Sara-
jeva i ostalog dijela slobodne teritorije tunelom ispod aerodromske piste i planine 
Igman, 6. i 4. korpusa preko planine Prenj i dolinom Neretve, 6. i 3. korpusa preko 
Fojnice, Kaćuna i Bilalovca, 3., 6. i 2. korpusa preko Vareša.

3	  Stanje popune jedinica ARBiH za 1993. god., Mustafa Polutak, Kako smo branili BiH, str. 246.

Padu dijela slobodne teritorije, pored izrazite nadmoći agresora, doprinijele su i 
određene slabosti subjektivne prirode u komandama i jedinicama:

- opuštenost komandi i jedinica;
- neadekvatno uređeni i branjeni položaji odbrane;
- nepostojanje uređenih odbrambenih položaja po dubini;
- nedovoljno i nepravovremeno sadejstvo i pomoć susjednih komadi i jedinica;
- neadekvatno i nepravovremeno i nedovoljno efikasno rukovođenje i koman-

dovanje na terenu u najtežim situacijama;
- pomoć međunarodne zajednice, koja nije bila adekvatna;
- neadekvatna procjena komandi o mogućnosti sopstvenih snaga i snaga agre-

sora;
- nedostatak adekvatnih varijanti za postupanje komandi i jedinica u slučaju ne-

povoljnog razvoja situacije;
- nepostojanje adekvatnog plana kako očuvati oslobođenu teritoriju;
- neadekvatni, pa i nepostojeći planovi za izvlačenje snaga iz okruženja.

HAPŠENJE EDINA VRANJA:  
PRAVO, POLITIKA DIPLOMATIJA
(Preneseno sa BH Radio 1)

Hapšenje državljanina Bosne i Hercegovine Edina Vranja u Srbiji, optuženog za 
navodne ratne zločine tokom rata u BiH, izazvalo je nove trzavice između Sarajeva 
i Beograda.

Nakon hapšenja državljanina Bosne i Hercegovine Edina Vranja u Srbiji, amba-
sadorka BiH u Beogradu pozvana je na konsultacije u Sarajevo, dva člana Predsed-
ništva BiH otkazala su učešće na predstojećem skupu Nesvrstanih u glavnom gradu 
Srbije, a ambasador Srbije u BiH Aleksandar Đorđević odbio je poziv predsjedavaju-
ćeg Predsjedništva BiH Željka Komšića na razgovor.

Ti događaji ukazuju na novo pogoršanje odnosa između dviju zemalja, što po-
tvrđuje i izjava ambasadorke BiH u Srbiji Aide Smajić, nakon što ju je ministarka 
spoljnih poslova BiH Bisera Turković pozvala na hitne konsultacije. „To je praksa u 
diplomatiji u slučaju narušavanja bilateralnih odnosa, kao što je slučaj između Srbije 
i BiH“, rekla je ambasadorka Smajić.

Ambasador Srbije odbio Komšićev poziv
Zbog hapšenja Edina Vranja, predsjedavajući Predsjedništva BiH Željko Komšić 

pozvao je ambasadora Srbije u BiH Aleksandra Đorđevića na razgovor. No, Đorđević 
se nije odazvao pozivu ističući da je, ustvari, „pozvan na kafu“.

„Nisam imao vremena da se odazovem na nezvaničan poziv, diplomatija tako 
ne funkcioniše. Rekli su da će biti neprijatno ako se u medijima objavi da sam odbio 
poziv, a ja ne volim da mi ljudi prete. Rekao sam da svako treba da radi svoj posao, 
a da su protokol i procedure poznate. Nisam rekao da neću doći, nego da sam imao 
obaveze, a to što su me pozvali ’na kafu’’ malo je neprijatno i degutantno“, rekao je 
Đorđević za BH radio 1.

Komšićev savjetnik Davor Vuletić demantovao je te navode, ističući da uopšte 
nije razgovarao direktno sa ambasadorom, nego, kako to praksa nalaže, sa Amba-
sadom. „Ambasador Srbije nije pozvan na kafu i ćaskanje, nego na razgovor zbog 
ozbiljnih stvari koje se tiču dvije države. Ako mu nije jasno šta je uradio postupajući 

ovako, predlažemo mu da se konsultuje s nekim ko ima ozbiljno diplomatsko isku-
stvo, a ne sa kolegama iz BIA“, naveo je Vuletić.

Za šta se Vranj tereti u Srbiji?

Sumnje u namjere ambasadora Đorđevića iznosi i sarajevski novinar Ernad Me-
taj: „Kako vjerovati ambasadoru koji je bio direktor obaveštajne službe susjedne 
države? Teško! Aleksandar Đorđević, ambasador Srbije u BiH, na tu poziciju došao 
je s mjesta direktora BIA“, objavio je Metaj na sarajevskom internet-portalu „Patria“, 
napominjući da nije prvi put da se ambasador Đorđević „oglušio“ o pozive iz Pred-
sjedništva.

„Prvi put je Đorđević odbio poziv Šefika Džaferovića kada je u Srbiji uhapšen bo-
sanskohercegovački državljanin Husein Mujanović. Tada se Đorđević barem prav-
dao hitnim pozivom iz Beograda“, piše Metaj, uz ocjenu da je riječ o „gestu nepri-
znavanja institucija BiH“.

Bivši načelnik Sektora za organizovani kriminal Ministarstva unutrašnjih poslova 
Federacije BiH Edin Vranj, uhapšen je u nedjelju (12.9.) na graničnom prelazu Uvac, 
između BiH i Srbije, i nalazi se u pritvorskoj jedinici Odeljenja za ratne zločine Suda u 
Beogradu. Detalji optužnice, koju bi pravosuđe Srbije moglo da objavi 14.9. još nisu 
poznati. Vranj je, prema MUP-u Srbije, osumnjičen da je „u periodu od januara 1993. 
do oktobra 1994. godine, kao isljednik u logoru u Goraždu učestvovao u maltretira-
nju i prebijanju ratnih zarobljenika srpske nacionalnosti koji su bili pripadnici Vojske 
Republike Srpske“.

Slučaj u BiH već procesuiran, „nesprovođenje istrage“ protiv Vranja

Tužilaštvo BiH nije dobilo nikakvo zvanično obavještenje ili informaciju o tom 
hapšenju od nadležnih organa Srbije. Ta institucija pojašnjava da je u BiH već pokre-
nut postupak u vezi s navodima o ratnim zločinima nad žrtvama srpske nacionalno-
sti u zgradi ZOIL-a u Goraždu, 1993. i 1994. godine. Podignuta je optužnica protiv 
više osoba i suđenje je u toku, ali je 2018. godine donesena naredba o „nesprovođe-
nju istrage“ u odnosu na Edina Vranja, na šta nije bilo prigovora.

„Tužilaštvo BiH je o navedenom proslijedilo upit prema Tužilaštvu za ratne zlo-
čine Srbije, u kojem su zatražene detaljne informacije, te je proslijeđena Naredba o 
nesprovođenju istrage, koja je postala konačna u BiH“, saopšteno je iz Tužilaštva BiH.

Advokatkinja iz Sarajeva Vasvija Vidović potvrđuje da, kada je riječ o ratnim zlo-
činima, važi načelo univerzalne jurisdikcije, što znači da svaka država, ako ima po-
datke da je osoba koja se nalazi na njenoj teritoriji, ima pravo da vodi istragu, sudi 
za ratne zločine, te koristi pravna sredstva, što uključuje i potjernicu. „Da bi među-
narodna potjernica bila izdata kao u ovom slučaju, nadležni sud mora da sprovede 
istragu i utvrdi da li ima dovoljno dokaza koji ukazuju na sumnju da je počinjeno 
krivično djelo. Međutim, taj predmet je u Sudu BiH i već je sprovedena istraga koja 
je rezultirala optužnicom“, kaže Vidović, napominjući da je upoznata s dokazima u 

navedenom predmetu koji nigdje ne ukazuju da je Edin Vranj počinio ikakav ratni 
zločin.

Optužbe Komšića i Džaferovića na račun Srbije
Zbog hapšenja Edina Vranja, predsedavajući i član Predsjedništva BiH Željko 

Komšić i Šefik Džaferović otkazali su učešće na konferenciji Nesvrstanih u Beogradu, 
najavljenoj za oktobar, ali u Beograd na taj skup ide treći član Predsjedništva Milo-
rad Dodik.

Komšić i Džaferović ocijenili su da je hapšenje Edina Vranja novi u nizu sračuna-
tih progona nad građanima BiH koje vrše vlasti Srbije, zloupotrebljavajući princip 
univerzalne nadležnosti u procesuiranju ratnih zločina. Tvrde i da je cilj „revidiranje 
istine o ratu u BiH“.

„Vlasti Srbije štite pravosnažno osuđenog ratnog zločinca Novaka Đukića, kao i 
čitav niz osumnjičenih za genocid u Srebrenici i druge zločine, a hapse pripadnike 
oružanih i policijskih snaga BiH, što je selektivni progon s političkim motivima“, na-
vedeno je između ostalog u saopštenju Komšića i Džaferovića.

Slučaj rješavati pravno, a ne politički
Sarajevski advokat Vlado Adamović smatra da bi trebalo izbeći politizaciju sluča-

ja i brzo reagovati kako bi se uhapšenom Edinu Vranju pružila pravna pomoć. „Mno-
gi komentari idu u smjeru politike i nemaju pravni smisao. Činjenica je da je bosan-
skohercegovački državljanin lišen slobode u drugoj državi koja sprovodi određenu 
pravnu proceduru. Ambasada BiH mora hitno da reaguje, a onda i ministarstva i 
druge nadležne institucije. Sve se mora učiniti da se pomogne tom čovjeku i ja ape-
lujem da država zaštiti svog građanina od progona. Sad je to pravna bitka, treba 
vidjeti ko će braniti gospodina Vranja u Beogradu i postupak treba pratiti pravno, a 
ne politički“, kaže Adamović.

Pred pravosuđem Srbije procesuirano je više državljana BiH zbog ratnih zločina 
nad srpskim vojnicima i civilima tokom rata u BiH. Najpoznatiji je predmet Ilije Juri-
šića, koji je oslobođen odgovornosti za navodne ratne zločine u vezi s „Tuzlanskom 
kolonom“. Pravosuđe Srbije raspisalo je više međunarodnih potjernica protiv gra-
đana BiH, a najpoznatiji su slučajevi Jovana Divjaka i Ejupa Ganića – oba okončana 
odbacivanjem navoda iz potjernica Srbije pred sudovima u Beču i Londonu.

Mr. Husnija Sejdinović

LJUDSKA PRAVA I SLOBODE - 
POLAZIŠTE ZA REFORMU IZBORNOG 
SISTEMA I USTAVNOG UREĐENJA 
BOSNE I HERCEGOVINE
/ Prilog naučnom dijalogu/

Ustav je za slobodu ono što je gramatika za jezik.
Tomas Pain

U demokratiji je narod ustavotvorna vlast.
Karl Šmit

Izborni sistem je srce demokratskog sistema.
Suad Arnautović

POLAZNE HIPOTEZE

Izborni sistem i ustavno uređenje Bosne i Hercegovine toliko se dijalektički pro-
žimaju sa ljudskim pravima i slobodama, da ne mogu odvojeno nesmetano funkci-
onisati. Ovu teorijsku hipotezu obilato potvrđuju činjenice iz dvadesetpetogodišnje 
krize u funkcionisanju državnih institucija i društva. Ljudska prava i slobode se ma-
sovno krše u svim oblastima. Izborni sistem je u kolapsu, sa krajnje lošom pozicijom 
građana birača, sa dominantnom otuđenom moći sukobljenih političkih stranaka i 
njihovih elita. Sve to je dovelo do totalne ustavne krize i produbljavanja duže vre-
mena prisutnih dezintegrirajućih procesa i svakodnevnih blokada u odlučivanju.

Sadašnji oktroisani Ustav BiH skoro je „na izdisaju“ a pravna država je „na kolje-
nima“. Izborni sistem već dugo proizvodi instituciju krize u vlasti, a gubi i nivo spo-
sobnosti implementacije izbornih rezultata. Političke stranke su postale politikratski 
vlastodršci, itd.

Pa šta da se radi? Odgovor na ovo pitanje skoro je nemoguće pronaći u hi-
perprodukciji politiziranih i političkih razgovora tipa samoljubnih monologa i 
netolerantnih i svadljivih dijaloga. Relevantan odgovor na ovo pitanje je u an-
gažovanju naučne zajednice BiH. Posebno njenih pedesetak fakulteta i instituta 
društvenih nauka sa preko 2.000 magistara i doktora nauka. Naravno, i u oblasti 
društvenih nauka potrebna je izvjesna depolitizacija koja se, na sreću, već po-
stepeno odvija.

NAUKA O UZROCIMA KRIZE

Ohrabruje što dosadašnja individualna i institucionalna naučna istraživanja sve 
jasnije ukazuju na nekoliko primarnih-dubljih uzroka sveukupne bosanskohercego-
vačke krize, kao glavne prepreke da postane normalna država, spremna za prijem 
u NATO i Evropsku uniju. A spoznaja uzroka je glavni zadatak nauke radu unapređi-
vanja znanja jačanja čovjekove moći...( To je stanovište Frensisa Bekona, glasovitog 
engleskog filozofa i državnika iz 1660. godine).

1.	 Jedan od najvažnijih uzroka krize u BiH je enormno kršenje ljudskih prava i 
osnovnih sloboda čovjeka- počevši od trudnica i tek rođene djece pa do penzionera 
i odlazeće generacije treće dobi. Stoga je Bosni i Hercegovini prioritet da unutraš-
njim ustavnopravnim i drugim reformama (među kojima je i 14 zahtjeva Evropske 
komisije) država i društvo osiguraju ostvarivanje ljudskih prava i sloboda. To znači 
da je BiH prioritet da, radi svojih ljudi, građana i naroda prvenstveno postane pravna 
država u svim oblastima života. Time će i njen atribut „demokratska“ zvučati istinito 
i privlačno.

2.	 Postalo je “matematički tačno i jasno“ da je BiH potreban novi moderan, 
naučno zasnovan Ustav po mjeri sistemskog demokratskog ostvarivanja ljudskih 
prava i sloboda. Novi Ustav treba umjesto sadašnjeg oktroisanog Ustava na kome 
se ustoličilo i okoštalo krajnje štetno dezintegrirajuće etnonacionalno ustavno ure-
đenje. To je bio razlog što je u Deklaraciji ANUBiH o nužnosti novog Ustava ( iz davne 
2003. godine) konstatovano da će to“zaustaviti dezintegracione i krizne tokove u 
BiH i donijeti preokret koji će omogućiti i ubrzati njeno priključivanje Evropskoj uniji 
i evroatlantskim integracijama“. Time će, ujedno, BiH prestati biti „jedina država u 
Evropi bez Ustava“. Jer, njen sadašnji Ustav niti je demokratski donesen ustavotvor-
nom voljom građana, niti je potvrđen u praksi, pa mu time nedostaje i potreban 
legitimitet.

3.	  Nedemokratski model i praksa izbornog sistema također su u cijelom 
poratnom periodu jedan od ključnih uzroka krize funkcionisanja izvršne i zako-
nodavne vlasti države Bosne i Hercegovine. Slažem se sa prof. dr. Suadom Arna-
utovićem, da je izborni sistem“ srce svakog političkog sistema države, te da bi za 
ozdravljenje izbornog sistema, Bosna i Hercegovina trebala “slalom voziti pored 
devetoro vrata“. Ipak, mislim, da se tako vrsnom teoretičaru izbornih sistema de-
silo da je zaboravio još dvoja najvažnija vrata“. Riječ je, prije svega, o podizanju 

uloge i moći građana- birača na pijedastal ključnih subjekata izbornog sistema, 
te razvlašćivanju političkih stranaka od predominantne moći u izbornom siste-
mu.

4.	 Model i krajnje loša praksa političkih stranaka, naročito etnonacional-
nih, postali su potpuna suprotnost poželjnom modelu demokratskog političkog 
pluralizma. Čitamo o tome kod akademika Mirka Pejanovića, jednom od vodećih 
teoretičara demokratije i političkog pluralizma, da u BiH „ umjesto parlamentarne 
demokratije na političkoj sceni dominaciju partitokratije i moć stranačkih lide-
ra, političke stranke su monopolizirale političko predstavljanje građana u parla-
mentima“ ( Navod iz teksta sa simpozija ANUBiH „DMS i budućnost BiH.“ Sarajevo 
2016. godine). Skoro identičnu naučnu spoznaju nalazimo u doktorskoj disertaciji 
Adisa Arapovića „Stranački sistem BiH“ i Momira Dejanovića „24 višestranačja u 
Srbiji, Hrvatskoj i BiH“. Sve to govori da su političke stranke, same po sebi, postale 
„rak-rana“ BiH, i izvorište ili podloga raznih drugih njenih „boleština“ počev od na-
bujale korupcije, nepotizma i negativne politizacije „svega i svačega,“ masovnog 
kršenja ljudskih prava, blokiranja rada državnih ustavnih institucija vlasti, „sulu-
dih projekata o „mirnom razlazu i stvaranju tri države“ u BiH itd. Interesantno, da 
u pregledanoj naučnoj literaturi ni na vidiku nema valjanog razjašnjenja ovako 
složenog bosanskog „gordijevog čvora“ kao što su političke stranke , starog već 
preko 30 godina.

5.	 Logično se na prethodne sistemske uzroke bosanskohercegovačke krize 
nužno vezuje kriza funkcionisanja ukupnog ekonomskog, a posebno privrednog 
sistema. Ta ekonomska vrsta krize izvire iz enormnih ratnih razaranja privrede i in-
frastrukturnih objekata gradova i sela. Međutim, sistemski karakter ekonomske kri-
ze je uslovljen potpuno pogrešnom paradigmom iz preambule oktroisanog Ustava 
gdje je napisana i alineja da će u BiH „blagostanje biti ostvareno na osnovu privatne 
svojine i slobodnog tržišta“. Time je u poratnu BiH uvezen svugdje prevaziđeni pljač-
kaški neoliberalni kapitalizam. Razarajuće ekonomske ( pa i političke) posljedice su 
veoma poznate, počevši od pljačkaške privatizacije i rastakanja velikih produktivnih 
privrednih firmi i proizvodnih sistema, pa do pojave enormnog siromaštva , slablje-
nja socijalnih funkcija države, nezaposlenosti i odlaska omladine u inostranstvo „tr-
buhom za kruhom,“ a i zbog političkog nezadovoljstva stanjem u rođenoj državi. 
No, ohrabruje činjenica ekspanzije privrede realnog sektora i što zanatan broj eko-
nomskih stručnjaka BiH univerziteta i instituta već nudi naučno zasnovane projek-
te za uspostavljanje modernog, novog ekonomskog sistema u BiH. Nažalost, svi ti 
projekti ne mogu da se probiju kroz „uska grla“ stranačkog odlučivanja, pa čekaju da 
se pozicioniraju u novom Ustavu BiH. To je slučaj i sa tridesetak nacrta zakona koje 
predlaže Udruženje poslodavaca FBiH, koji već godinu dana „čuče“ pred vratima 
njenog parlamenta.

6.	 Među najvažnije uzroke nefunkcionisanja države BiH spadaju i brojna asi-
metrična dezintegrirajuća u njenom ustavnom uređenju. Dok entitet Republika Srp-
ska ima potpuno unitarno uređenje, dotle Federacija BiH ima moćnu kantonalnu 

demokratizaciju. Dok entiteti imaju vlade i predsjednike, dotle država ima etnički 
savjet ministarstva, predsjedavajućeg tročlanog Predsjedništva itd.

USTAVNO POZICIONIRANJE LJUDSKIH PRAVA I SLOBODA

Ekspertnim radom na izradi inicijalnog teksta novog Ustava nezaobilazna je po-
treba da se primjerenije pozicioniraju ljudska prava i slobode u odnosu na sadašnji 
oktroisani Ustav. Istina, u sadašnjem Ustavu je propisano da međunarodne pravne 
norme o ljudskim pravima i slobodama imaju prioritet nad svim domaćim ustavnim 
i zakonskim normama. Uz to su napisani i nazivi (bez sadržaja) tih pravnih normi 
(povelje, paktovi, deklaracije, protokoli i sporazumi). Međutim, evidentno je da sve 
te međunarodne norme o ljudskim pravima nisu poštovane, kako u samom tekstu 
sadašnjeg Ustava, tako ni u tekstovima najvažnijih sistemskih zakona kao što je Iz-
borni zakon, Zakon o političkom organizovanju, Zakon o obrazovanju, zdravstvu 
itd. Svim time je otvoren širok pravni prostor za masovno kršenje svih ljudskih prava 
i sloboda u BiH koja zbog toga i nije pravna država.

U naučnim tekstovima i dijalozima o ozdravljenju BiH u pravcu normalne države 
sve jasnije preovlađuje stanovište da BiH prvenstveno treba da bude ustavno ure-
đena kao:

•	 Država ljudskih prava i osnovnih sloboda u svim oblastima života, odnosno 
segmentima državnog uređenja;

•	 Pravna država koja garantuje ljudska prava i slobode jednakopravnih ljudi, 
građana i naroda na cijeloj njenoj teritoriji;

•	 Demokratska država sa vladavinom njenih građana (neposredno i posred-
nički), a ne vladavina bilo kakvih otuđenih centara moći i političkih elita;.

•	 Socijalna država socijalne pravednosti i solidarnosti;

•	 Država ekonomskog prosperiteta i životnog blagostanja njenih ljudi, građa-
na i naroda;

Svi navedeni poželjni atributi BiH, kao „normalne“ države najbolje će pokazivati 
svoju životnost kada iz njih budu“izvirali sokovi“ ljudskih prava i sloboda. No, to i 
dalje ( i nakon 25 godina) nije moguće postizati na temelju sadašnjeg Ustava. Otuda 
i izuzetan značaj ustavnih i drugih reformi koje su sadržane u čuvenih 14 zahtjeva 
Evropske komisije radi kandidatskog statusa BiH za prijem u EU.

Upravo, u navedenom reformskom pravcu, teorijski i inicijativno je usmjereno 
dvadesetak naučnih radova na međunarodnom simpoziju ANU BiH (2015. go-
dine) pod naslovom “DMS i budućnost BiH“. Za razmatranje o ljudskim pravima 
posebnu pažnju privlači naučni referat prof.dr. Mirjane Nadeždin Tetlarević, pod 
naslovom: “Afirmacija ljudskih prava kao polazište za redefinisanje političkog i 
državnopravnog koncepta Bosne i Hercegovine“. Primarno polazište profesorice 
Mirjane za tim redefinisanjem je da je neizostavno potrebno reafirmisati indivi-

dualni identitet i ulogu građanina kao glavnog političkog subjekta države i druš-
tva, sa svim njegovim ljudskim pravima i slobodama propisanim međunarodnim 
pravom. Ovo pogotovo što je iskustvo tokom 25 godina postratne krize pokazalo 
da BiH ne može funkcionisati kao “normalna država“ na osnovu koncepta iz sadaš-
njeg Ustava (Aneks 4.DMS) po kome u BiH „dominantnu poziciju“ imaju etnonaci-
onalni kolektiviteti - tri konstitutivna naroda u dva entiteta. Time je sužen prostor 
za ostvarivanje ljudskih prava i sloboda kao individualiteta građana. Također je taj 
etnonacionalni koncept uređenja države u suprotnosti sa višestoljetnom bosan-
skom multikulturalnošću.

Nezaobilazna su i naučna stanovišta akademika Omera Ibrahimagića o ustav-
nom pozicioniranju ostvarivanja ljudskih prava i sloboda u BiH. O tome akademik 
Omer sasvim konkretno izlaže svoje prijedloge, pored ostalog, i u tekstu pod na-
slovom: „Upute za promjene Ustava BiH“ (Tekst objavljen u časopisu „ Korak“ br. 41 
i žurnalu „Dani“ 1. decembra 2020. godine). U tom tekstu nalaze se, pored ostalog, 
22 amandmana o pozicioniranju ljudskih prava i sloboda u sadašnji Ustav BiH ko-
jim bi bila osigurana jednakopravnost svih njenih građana na cijeloj teritoriji dr-
žave. Međutim, akademik je ispustio iz vida da tako važne sistemske amandmane 
nema ko da usvoji zbog kontinuirane etnonacionalne blokade Parlamenta BiH. 
No, amandmani će, kao i niz drugih sistemskih prijedloga iz akademičevih knjiga 
biti dragocjeni za rad ekspertima koji će raditi inicijalni tekst novog Ustava. To će 
biti prilika da se u novi Ustav ugradi i historijski značaj Deklaracije ZAVNOBiH-a o 
pravima građana Bosne i Hercegovine (iz 1943. godine). Ta deklaracija je vremen-
ski starija od bilo koga međunarodnog pravnog dokumenta o ljudskim pravima i 
slobodama.

KO I KAKO DO NOVOG USTAVA?

Da bi BiH u skorijoj budućnosti postala država i društvo ostvarivanja ljudskih pra-
va i sloboda, pa time i pravna država, te da bi imala sve druge (naprijed naznačene) 
atribute „ normalne“ države (spremne za EU i NATO) urgentno joj je potreban novi 
Ustav. Jer, već nekoliko godina Bosnom, Evropom i Amerikom u političkom i na-
učnom javnom mnijenju „ kruži bauk-bauk novog Ustava BiH“. Ali, istovremeno se 
postavlja pitanje: - ko i kako da „stigne“do inicijalnog teksta novog Ustava koji treba 
da bude stavljen u propisanu proceduru usvajanja.

To pitanje je u svom naučnom referatu na Znanstvenom međunarodnom sim-
poziju u Franjevačkom institutu za kulturu mira (2012 god.) postavio akademik Edin 
Šarčević. Njegov nedvosmislen odgovor je, obzirom na blokade parlamentarnih od-
lučivanja i u nedostatku političkih pretpostavki: „Jasno je da je amandmanski put ne-
prohodan..... U takvim okolnostima ustavotvorni postupak bi morao biti izmješten iz 
parlamentarnog tijela... radi vaninstitucionalnog artikulisanja ustavnog sadržaja....
Mogla bi se koristiti iskustva sa kovertnim modelom. On je prohodno rješenje za 
susret pravne struke, alternativnih pokreta, pravnih standarda, političkih interesa....“

Uvažavajući izuzetno kompetentno citirano stanovište akademika Šarčevića, 
nevladino Udruženje za zaštitu tekovina borbe za BiH ( Za tebe BiH) je volonterskom 
aktivnošću njegovih stručnih kadrova, još tokom 2017. godine uradilo inicijalni pro-
jekat: “Novim ustavom do demokratske i prosperitetne države BiH u EU“. Projekat 
je, u formi štampane knjige, distribuiran ANUBiH i na adrese preko stotinu univerzi-
tetskih profesora na fakultetima društvenih nauka, te na adrese šezdeset asocijacija 
civilnog društva i vodećih informativnih medija. Jer, polazište u projektu je da inici-
jalni tekst novog Ustava BiH zbog etnonacionalnih i drugih blokada Parlamenta BiH 
jedino mogu udruženo da urade institucije naučne zajednice i asocijacije civilnog 
društva, a uz svestranu komunikaciju sa građanima.

Takva orijentacija je (mada sa zakašnjenjem od tri godine) prihvaćena u Rekto-
ratu UNSA koji i sa fakultetima pravnih i političkih nauka , a u saradnji sa ANUBiH, 
priprema održavanje značajne naučne konferencije o potrebnim aktivnostima na 
izradi novog Ustava BiH. Za taj naučni skup u NVO „ Za tebe BiH“ pripremljeno je 
štampanje drugog izdanja naprijed pomenutog projekta za koncipiranje novog 
Ustava. To drugo izdanje dopunjeno je nizom važnih tematski izvedbenih tekstova 
među kojima je i pomenuta Deklaracija ANUBiH (iz 2003 god.) o nužnosti donoše-
nja novog Ustava i polaznim principima za njegovu ekspertnu izradu. Svakako da su 
važne i aktivnosti Asocijacije nezavisnih intelektualaca u kojoj se na sedmičnim se-
sijama „ Krug“ 99 sve više i češće zagovaraju aktivnosti u vezi sa novim Ustavom BiH. 
A, kada je riječ o aktivnostima pojedinih naučnika u vezi sa ustavnom reformom, 
posebnu pažnju zaslužuje akademik Omer Ibrahimagić, sa njegovim već citiranim 
Uputstvom za izmjene Ustava BiH. Te upute, osim navedenih amandmana o ljud-
skim pravima i slobodama sadrže i niz ustavnih rješenja za kvalitetnije normiranje 
izbornog sistema kao „ žile kucavice“ demokratskog uređenja i funkcionisanja drža-
ve BiH.

JAČANJE POZICIJE MOĆI GRAĐANA U IZBORNOM SISTEMU

Što više u izbornom sistemu bude dolazila do izražaja demokratska pozicija i 
moć građana kao birača, utoliko će poželjni rezultati izbornog procesa biti povoljni-
ji. Dosadašnja i sadašnja pozicija i moć birača je veoma loša, da lošija biti ne može, 
pa su i rezultati izbora loši da lošiji ne mogu biti. Kad se „probudimo iz izbornog sna 
vidimo da su ponovo izabrani isti. “Teme dana i TV noći su priče o velikim manipu-
lacijama biračima i pokradenim izborima. Ostvarena je ponovo jedva nadpolovična 
većina izlaznosti birača na izbore. Ponovo se krše rokovi implementacije izbornih 
rezultata, što je praćeno i blokadom rada ustavnih institucija vlasti, a vlast ponovo 
drže političke elite sa svojim politokratizovanim političkim strankama. A šta je sa 
životnim problemima građana? To se skoro svakodnevno ponovo čuje na štrajko-
vima i protestima ojađenih rudara, metalaca, poljoprivrednika, ljekara, profesora i 
nastavnika, pa čak i policajaca i drugih državnih službenika.

Sve su to razlozi zbog kojih se mora bježati od pukog kritizerstva, a ima ga previ-
še (čak i od medijski atraktivnih intelektualaca). Umjesto toga, potrebno je inovativ-
no traganje za razrješavanjem problema koji u zbiru čine složenu višegodišnju krizu 
u BiH. Otuda i ovo moje izlaganje kojim se pridružujem nizu drugih kompetentnih 
autora koji predlažu pravno i politički bolja rješenja za ustavno pozicioniranje gra-
đana za ostvarivanje ljudskih prava i sloboda u BiH. Predlaže se i ustavna reforma 
amandmanima, ali i izrada novog Ustava, i to suštinski bolji izborni zakon po mjeri 
građanina-birača, a ne političkih stranačkih lidera itd.

Tako, na primjer, prof.dr. Goran Marković (prof. Pravnog fakulteta Istočno Sara-
jevo) argumentovano predlaže da se danas dominantna konsocijalna demokratija 
političkih elita u BiH dogradi oblicima neposredne demokratije. To je uslov za bolju 
poziciju i veću moć građana u procesu političkog odlučivanja, pa time i u izbornom 
procesu, jednom od najvažnijih poluga demokratije (više u profesorovom referatu 
na simpozijumu ANUBiH-Zbornik 2016. godine“ DMS i budućnost BiH.“

Akademik Mirko Pejanović nam je u Oslobođenju ( 11. marta 2021. godine) izlo-
žio dragocjen spektar „ideja za promjenu Izbornog zakona BiH“. On sam je posebno 
apostrofirao:

1.	 Zakonsku odredbu o vanrednim izborima kada vlasti ne poštuju izbornu 
volju i dobiveno povjerenje građana;

2.	 Podizanje izbornog cenzusa za političke stranke sa 3% na 5%;

3.	 Primjenu raspoloživih tehnoloških pomagala na biralištima;

4.	 Kreaciju nove strukture izbornih jedinica na lokalnom nivou, cilj je „da se 
smanji otuđenost političkih stranaka od građana i njihova birokratska samovolja“.

U časopisu „Korak“ br. 42. Prof.dr. Suad Arnautović, je, pod već citiranim naslo-
vom“ Slalom pored devet kapija“ u opsežnom tekstu izložio niz dragocjenih nauč-
nih stanovišta. Tu je i polazno stanovište da je prioritet novim Ustavom BiH koncipi-
rati moderan, funkcionalan sistem političkog predstavljanja, pa u skladu stim novim 
izbornim zakonom suštinski reformisati izborni sistem. Pod tim uslovom će biti 
izbjegnuta i agonija „permanentne privremanosti“ u BiH.Time bi na u suštinskom 
značaju dobila i tehnička poboljšanja u Izbornom zakonu kao što su: nestranački 
izbor biračkih odbora i izbornih lokalnih komisija, registracija i identifikacija birača, 
uvođenje elektronskog glasanja i skeniranje listića itd.

Svakako su veoma značajna i naučna stanovišta brojnih akademika i profesora 
koja su izložena na majskom simpozijumu ANUBiH. Sva ta stanovišta su jedinstvena 
u tome da,“ Izborni zakon mora osigurati poštivanje izbornih prava svakog građani-
na bez bilo kakve diskriminacije(Oslobođenje,25 maj 2021 god.) Međutim nije bilo 
konkretnijeg odgovora na pitanje: Kako izbornim zakonom cjelovitije afirmisati iz-
borna prava građana koja se ne mogu svesti samo na pravo i čin glasanja ?.Jer čitav 
niz izbornih prava građana se ostvaruje u predizbornom i postizbornom periodu. A, 
upravo se ta prava uglavnom ne ostvaruju zbog politokratske dominacije politički 

stranaka u izbornom sistemu. Nema uticaja građana-birača na izborne programe i 
kandidatske liste, zatim na izbore poslanika i rad parlamenata itd.

ZA VIŠE PRAVA GRAĐANA – BIRAČA OD PUKOG GLASANJA

Ako je demokratija vladavina “demosa“, a izborni sistem jedna od najvažnijih 
poluga te vladavine, onda se taj “demos“( građani-birači) ne smiju svoditi samo na 
puko pravo glasa i glasanja. To je u BiH tako bilo skoro na svih osam izbornih ciklu-
sa ( od 1996-2018). Zbog toga su i rezultati izbora bili uvijek na štetu boljeg života 
građana i izlaska Bosne iz njene sve dublje krize. Pa, kako to bar početi prevazilaziti. 
Najavljenim promjenama Izbornog zakona i novim Ustavom, a u kontekstu ustav-
nog stvaranja pravne države radi snažnijeg ostvarivanja ljudskih prava i osnovnih 
sloboda. O tome je već bilo riječi, a za suštinsko inoviranje Izbornog zakona potreb-
no je i slijedećih nekoliko koraka.

1.	 Uz otvorene izborne liste političkih stranaka (mogu se i poboljšati) i tzv. lista 
nezavisnih potrebno je zakonom uvesti i izborne liste građana. Te liste bi građani 
formirali kroz oblike neposredne demokratije u njenim zajednicama i opštinama. 
Prof.dr Goran Marković je inače predložio da se ustavno mogućim oblicima nepo-
sredne demokratije ograniči predominantna politička konsocijalna elitna demokra-
tija, sa nizom štetnih posljedica.

2.	 Obavezati političke stranke i programske koalicije na sačinjavanje izbornih 
programa i adekvatno predstavljanje istih građanima na predizbornim skupovima, 
dijaloškim tribinama i sl.

3.	 Propisati pravo građana na inicijativu za provođenje vanrednih izbora i 
smjenu izbornih predstavnika kada ne djeluju u skladu sa datim obećanjima i do-
bivenim povjerenjem birača. Naročito zbog neimplementacije izbornih rezultata 
nakon tri mjeseca poslije izbora.

4.	 Propisati pravo građana na inicijativu za obustavu isplate budžetskih (njiho-
vih) sredstava za izabranike u institucije izvršne i zakonodavne vlasti kada ti organi 
ne rade više od dva mjeseca.

5.	 Propisati zakonodavnim institucijama vlasti obavezno organizovanje 
javnog dijaloga građana o značajnim sistemskim zakonima i razvojnim strategi-
jama.

6.	 Zakonski, zabraniti političkim strankama pribavljanje izbornih poena me-
đusobnim blaćenjem i svađom, omalovažavanjima, vrijeđanjima i izazivanju mržnje 
i td. Jer, time smišljeno manipulišu voljom birača, narušavaju poželjnu kulturu dija-
loga i uznemiruju građane u vrijeme predizborne kampanje.

KAKO IZ AGONIJE POLITOKRATSKE VLADAVINE POLITIČKIH 
STRANAKA

Ne osporavajući i čuvajući politički pluralizam kao bitnu dimenziju demokratije 
u BiH, je više nego potrebno prevazići postojeću agoniju otuđenosti i politokratske 
vladavine političkih stranaka. To je svestranim naučno-sociološkim istraživanjima 
utvrdio i u svojoj knjizi „ 24 godine višepartijizma u BiH, Srbiji i Hrvatskoj“ izložio Dr. 
Momir Dejanović. Tom prilikom je zaključio da političke stranke treba “...razvlastiti i 
vratiti u političko polje djelovanja...“ One u tom polju treba da budu politički servis 
građanima u vršenju vlasti neposredno i preko biranih predstavnika u zakonodav-
nim i izvršnim demokratskim institucijama. A, kako to konkretno postići? Naravno, 
novim Ustavom i sistemskim zakonom o političkom organizovanju. Inače, u prvim 
godinama postojanja političkih stranaka sa nacionalnim predznakom (1990-1992) 
postalo je vidljivo da će one biti sušta suprotnost društvenohistorijskom biću BiH. 
Trideset godina poslije, BiH se „mora spašavati“ od politokratske vladavine tih stra-
naka kao važnog izvorišta njene kontinuirane krize.

1.	 Političke stranke i njihove klubove potrebno je redefinisanjem unutrašnje 
organizacije parlamenta „ izmjestiti“ iz tih institucija. Naravno, ostaće nesporno dje-
lovanje izabranih poslanika sa njihovih izbornih listi. Time će se onemogućiti i me-
đusobno stranačko nadmudrivanje, i sadašnji karakter, i moć koalicionih većina, i 
blokada, i td.

2.	 Onemogućiti političkim strankama posjedovanje i međusobnu „podjelu“ 
vlasti u društvenim preduzećima, obrazovnim i zdravstvenim ustanovama i td. Time 
će sigurno biti presječeni procesi politizacije “svega i svačega“, suženi prostori za ne-
potizam i promociju podobnih umjesto sposobnih u kadrovskoj politici, biće spri-
ječena i masovnija smjena stručnih kadrova po stranačkim kriterijima poslije svakih 
izbora ( slučaj 400 direktora u Tuzlanskom kantonu).

3.	 Spriječiti političke stranke da poslije svakih izbora vrše selekciju, odnosno 
smjenu i postavljanje ključnih kadrova u organima državne uprave, na osnovu stra-
načkih kriterija. Reafirmisati princip-konkursa i prednosti sposobnim kadrovima. 
Time će i projektovana reforma državne uprave biti uspješnija.

4.	 Zakonski onemogućiti finansiranje političkih stranaka iz budžeta. Tada će se 
reafirmisati principi samofinansiranja i depolitizacija unutrašnjih odnosa rukovod-
stva i članstvo i njihovih odnosa sa građanima. U tome će sposobni i stručni kadrovi 
u službama i rukovodstvima stranaka moći doprinositi samofinansiranju po osnovu 
realizacije društveno korisnih projekata i td.

UMJESTO ZAKLJUČKA

Vjerovatno će neko od čitalaca reći da je ovo što sam izložio u ovom tekstu, koji 
sam pisao mukotrpno i sa dilemama, samo jedna“ slatka iluzija“. Odgovaram, da 
nema veće iluzije od toga, da će sadašnja krizna agonija Bosne potrajati još dece-
nijama, te da će je razrješavati ne nove generacije. Ne! Tu agoniju moraju rješavati 
sadašnje generacije koje su je i proizvele.

Ko imalo poznaje objektivne zakone dijalektike (zakon negacije negacije, zakon 
prerastanja kvantiteta u novi kvalitet, i zakon jedinstva i prožimanja suprotnosti) sa 
takvim iluzijama se neće složiti, kao i ja. Jer, upravo djelovanjem tih zakona u Bosni 
sa već danas prisutne umne snage i životni sadržaji njene skore bolje budućnosti. 
No, to treba znati vidjeti, a ja to znam sa mojim životnim iskustvom iz tri civilizacijska 
kruga i dva društvena sistema. Uz to, i iz našeg Odbrambeno-oslobodilačkog rata i 
kreativnog proučavanja njene nestvarnosti i njenih uzročno-posljedičnih procesa.

Možda će neko reći da za sve ovo „nema dovoljno ni političke volje“. Rečiću da 
volje nema tamo gdje „nema znanja i morala“. U Bosni i Hercegovini toga danas ima 
sve više, ima i zato sve uspješnije “koračamo naprijed“, za razliku od onih koji su bez 
znanja i morala pa Bosnu guraju nazad. Hoću reći i to da u Bosni ima dovoljno “kri-
tične mase“ koja nam se čak odlijeva preko granice, samo što to naši lijeni sociolozi 
vide u „ krivom ogledalu“. U pravom ogledalu mogu jasno vidjeti preko dvije trećine 
građana (metalaca, rudara, građevinara, poljoprivrednika, zdravstvenih i prosvjet-
nih radnika, policajaca, penzionera itd.) koji zahtijevaju sistemsko rješavanje bosan-
skohercegovačke višegodišnje krize. Naročito sposobniju i moralniju vlast, oslobo-
đenu od raznovrsnih blokada od strane političkih stranaka i njihovih lidera.

Emir Suljagić

MEMORIJALNI CENTAR POTOČARI - 
MJESTO SUOČAVANJA, ISTRAŽIVANJA, 
OBRAZOVANJA I RAZGOVORA

Želja mi je da institucija koju vodim u budućnosti postane mjesto suočavanja, 
istraživanja, obrazovanja i razgovora.

Od mog dolaska u Memorijalni centar Srebrenica, u oktobru 2019. godine, nije 
se previše toga promijenilo u smislu ljudi koji tamo rade i u smislu znanja koje je 
akumulirano. Prvi i najvažniji, meni lično i intimno nekako najdraži posao ili projekat 
je sakupljanje, odnosno početak na izradi naše vlastite kolekcije, arhivske, naše zbir-
ke. Ona je počela tako što smo se obratili porodicama žrtava iz jula 1995. godine, s 
pozivom da nam doniraju ono što im je preostalo od njih. U nekim slučajevima smo 
dobili predmete pronađene u masovnim grobnicama uz njihove žrtve, koje je bilo 
moguće povezati s pojedinačnim čovjekom. U nekim drugim smo dobili predmete, 
stvari koje su majke ili očevi ponijeli sa sobom, a koje su pripadale nekome koga su 
izgubili. Ja sam bio najviše dirnut kada nam je jedna moja sugrađanka iz Bratunca 
donijela jaknu svog 14-godišnjeg sina, koju je ona, kada je Srebrenica pala, i kada su 
krenuli - jedni u šumu, a drugi u Potočare - spakovala u ruksak i ponijela i pronijela 
za svog sina, koji je pogubljen u međuvremenu.

Centar nije imao ni svoju kameru
Uskoro planiramo organizovati online izložbu nekih od prikupljenih predmeta, 

koja će trajati četiri ili pet minuta s opisom svakog predmeta i kome je pripadao. 
Drugi dio tog istog projekta je bio da okupimo grupu onih koji su preživjeli onaj 
marš smrti od Srebrenice do Tuzle, da im damo našeg kustosa i da oni ponovo pro-
đu tim putem i sakupe ono što je ostalo iza ljudi u ovih 25 godina. I to, također, će 
biti dio naše kolekcije.

Drugi projekat, koji je rađen s Muzejom ratnog djetinjstva, podjednako mi je 
drag, kao i prethodni. Jedan od razloga zašto smo tražili partnera za taj projekat je-
ste to što centar nije imao ni kamere, ni fotografske opreme. U međuvremenu je sve 
to nabavljeno, pa Centar sada može na nekim projektima raditi samostalno.

Dakle, intervjuisali smo u saradnji sa Muzejom ratnog djetinjstva, slijedeći nji-
hovu metodologiju, stotinu danas odraslih muškaraca i žena koji su tada bili djeca. 

Rezultat toga je 70 sati arhivskog materijala, svjedočenja djece o tome kako je izgle-
dala opsada i pad Srebrenice. Objavili smo prvi naš, uvjeren sam da ćemo uspjeti 
naći novac da to radimo na godišnjoj osnovi, izvještaj o negiranju genocid, koji je 
objavljen inicijalno na engleskom i bosanskom. U narednim danima će dobiti prije-
vod na njemački i turski, koji će također biti objavljen.

Online program obilježavanja 25. godišnjice genocida

6. jula počet će online program Memorijalnog centra Srebrenica posvećen 25. 
godišnjici genocida, koji će se zvati «12 dana sjećanja». Sastojaće se od svjedočenja, 
dokumenata i informacija o tome šta se događalo doslovno iz sata u sat, ali i nekih 
intervjua, recimo s jedinim preživjelim nekih strijeljanja, sa svjedocima. Jedan od 
ciljeva toga je da, između ostalog, pokažemo da sve to što se dešavalo u sjeveroi-
stočnoj Bosni ili u istočnoj Bosni, u Srebrenici i oko nje, da to nije moguće objasniti 
ako to posmatramo kao seriju događaja iz jula 1995., da to ima predistoriju, da se ni-
šta od toga nije dogodilo u političkom, društvenom, socijalnom, vojnom vakuumu.

Također je u planu niz drugih događaja, izložba fotografija, zatim izložba koja je 
posvećena porodicama koje su donirale predmete Memorijalnom centru, postav-
ljanje putujućeg spomenika bh. savremene umjetnice Aide Šehović pod nazivom 
“Što te nema”...

Objavićemo publikaciju ‘Srebrenica 25 godina poslije’ i ona će, u okviru kome-
moracije, dočekati svakog posjetioca 11. jula. To je publikacija na kojoj je radio niz 
ljudi iz Memorijalnog centra i izvan njega, koja je također urađena na bosanskom i 
engleskom.

U ostatku godine, Centar ima u planu, uz pomoć prijatelja, početi obnovu in-
frastrukture jer je lokacija koja se mora očuvati u autentičnom izgledu u prilično 
ruševnom stanju.

Već sada imamo razvijena tri ozbiljna projekta i počećemo raditi na njima u au-
gustu, septembru i do kraja godine, koje realizujemo sa što domaćim, što međuna-
rodnim organizacijama, fondacijama, institucijama.

Sve svoje projekte pokušat ćemo predstaviti svijetu tako što će se otvoriti prema 
njemu, a to će učiniti tako što će se sve prevoditi na strane jezike.

Moramo se otvoriti svijetu. Moramo se, prije svega, otvoriti ovdje u BiH i to me 
dovodi do još jednog projekta koji smo radili, a to je ovo ‘Čitanje za Srebrenicu’, gdje 
smo otvorili vrata ljudima različitih pogleda na svijet, različitih uvjerenja, različitih 
preferencija, želeći da Srebrenicu dovedemo u sva druga mjesta u BiH. Moje viđenje 
je da mi o Srebrenici moramo početi govoriti: ‘Da, zločin genocida, ali isto tako i o 
gravitacionom centru genocida počinjenog u BiH’. Ne postoji razlika i ne može biti 
razlika između nekoga ubijenog u Omarskoj ‘92. i bilo koga ubijenog u julu ‘95. u 
Srebrenici. To ne možemo više raditi.

Talac svake krize u BiH
Memorijalni centar je talac svake krize koja je u državi. Premda je to što mi iz 

budžeta dobijamo dovoljno tek da životarimo. Sve ovo što sam pomenuo je plaće-
no novcem pronađenim u drugim izvorima, od drugih donatora. Taj iznos koji do-
bijamo od države nam je dovoljan da isplatimo plaće zaposlenima, platimo struju, 
komunalije i eventualno popravimo kvar na nekom vitalnom sistemu. Za sve ostalo 
mi moramo da pronađemo novac izvan tog državnog budžeta. Ono što je dobro 
jeste što imamo sporazume s pet ili šest kantona, sa 40 i nešto opština i gradova koji 
su nas uvrstili u svoje budžete. Ja sam uvjeren da će to tako ostati i iduće godine. Mi 
mnogostruko veći novac dobijemo od partnera iz inostranstva nego u BiH.

Volio bih da Memorijalni centar bude mjesto suočavanja, mjesto istraživanja, 
mjesto obrazovanja i mjesto razgovora. Mjesto dijaloga, ali ne mjesto dijaloga da 
bilo ko od sagovornika pretenduje na to da pregovara o činjenicama. Možemo raz-
govarati o implikacijama činjenica, ali ne možemo voditi dijalog i nemoguće je vo-
diti dijalog o činjenicama kao takvim. Volio bih da Memorijalni bude jedno takvo 
mjesto gdje ljudi dolaze, istražuju, pišu, gdje možemo sakupiti recimo srednjoškolce 
ili studente iz različitih etničkih grupa iz svih zemalja bivše Jugoslavije, da na tom 
mjestu u tonu koji je primjeren tom mjestu vode razgovor o tome kako oni žele da 
grade svoju budućnost, imajući u vidu upravo sve lekcije koje nas Srebrenica uči.

Sead Đulić

KAD KAŽEŠ DA VOLIŠ DOMOVINU,  
NA KOJU DRŽAVU MISLIŠ?

Mi, antifašisti Bosne i Hercegovine, udruženi u Savez antifašista Bosne i Hercego-
vine, još od prošle godine, a intenzivno nakon radnog satanka antifašista iz država 
ex Jugoslavije, održanog u okviru obilježavanja godišnjice slavnog Igmanskog mar-
ša, planirali smo i spremali se za svečano obilježavanje 80. godišnjice 27. jula – Dana 
ustanka naroda Bosne i Hercegovine. Planirali smo na brojnim mjestima širom dr-
žave tih dana organizovati brojne manifestacije. Centralnu svečanost planirali smo 
održati u Drvaru, gradu heroju, gdje su se i desile prve ustaničke aktivnosti. Vrijedi 
podsjetiti na te ustaničke dane iz 1941. godine.

O tome kako je počelo, Antifašistički vjesnik piše: „Dan ustanka naroda BiH obilje-
žava se na godišnjicu oružane akcije koju su 27. VII 1941. godine izveli gerilski odredi 
Bosanske krajine. Oni su tada, uz pomoć seljaka iz okolnih mjesta, napali i zauzeli 
Drvar i Bosansko Grahovo, uništili žandarmerijske stanice Oštrelj, Manastir Rmanj, 
Potoke, Grkovce i razbili nekoliko manjih odreda ustaša, žandara i domobrana koji 
su pokušali da prodru u Drvar. Kasnije je, početkom kolovoza, narodni ustanak, pod 
rukovodstvom Pokrajinskog komiteta Komunističke partije Jugoslavije za Bosnu i 
Hercegovinu dobio masovne razmjere i proširio se na istočnu Bosnu i Hercegovinu.

Zločini koji su prethodili ustanku

Koncem svibnja i početkom lipnja 1941. godine, u Drvar su stigla dva transporta 
prognanika. U prvom je bilo oko tristo osoba, iz okoline Bihaća i pograničnih naselja 
Like, žena, djece i iznemoglih staraca, jer su ustaše odrasle i sposobne muškarce 
izdvojile i pobile. U drugom je bilo oko 350 Slovenaca iz okoline Maribora, odakle su 
prinudno iseljavani. Ubrzo potom, ustaše su započele teror i u samom Drvaru.

13-14. VI 1941. pohvatana je veća grupa srpskih muškaraca u Drvaru, odakle je 
sprovedena u ustaški zatvor u Bosanskom Petrovcu. Nakon mučenja u zatvoru, usta-
še su najveći broj uhapšenika odveli na stratište kod Risovačke pećine, gdje su ih 
pogubili 18. juna 1941. godine. NDH izvori pominju ubojstvo od 25 do 32 Srba na 
lokaciji Risovačke jame.

25. VI 1941. godine uhapšeno je oko 60 srpskih muškaraca u Drvaru. Uhapšenici 
su sprovedeni u ustaški zatvor u Bihaću, odakle su krajem lipnja 1941. odvedeni na 
stratište na Garavicama, gdje su ubijeni.

U drugoj polovini srpnja 1941. godine, u selo Očijevo kod Drvara su došle ustaše, 
pokupile grupu ljudi koje su mogle uhapsiti, i otjerale u Kulen-Vakuf. U zatvoru je 
bilo još mnogo ljudi iz drugih sela. Naposljetku su ih dotjerali blizu sela Borićevac do 
tamošnje jame, gdje su pobijeni.

Organizacija ustanka

S obzirom na ovo sve masovnije ubijanje civila, odlučeno je da se pristupi formi-
ranju ustaničkih odreda. Formiranje gerilskih odreda vršeno je u najvećoj tajnosti. 
Ustaška vlast je naslućivala da se oko Drvara nešto događa i pokušala je da to osu-
jeti. 23. srpnja uputila je nekoliko stotina pisanih poziva viđenijim ljudima iz Drvara 
i okolnih sela da se odmah jave. U strahu od hapšenja, u Drvaru su radnici napustili 
tvornice i u njih se više nisu vraćali. Sljedećeg dana ustaške patrole su na ulicama 
pohapsile 30 ljudi, otjerali u Kulen-Vakuf i pobili.

24. VII 1941. godine na Kamenici, Crvljivici i Javorju (kod Drvara) Štab gerilskih 
odreda za srez Bosansko Grahovo i okolinu formirao je gerilske odrede. Iz Drvara i 
okolnih sela formirano je 9 takvih jedinica sa oko 800 boraca. U široj okolini Drvara 
formirano je više gerilskih odreda: Kamenički, Javorje, Crljivičko-zaglavički, Bobolju-
sko-cvjetnički, Trubarski, Mokronoški i Tičevski, a na grahovskom području Grahov-
sko-resanovski odred. Gerilski odredi su bili različitog brojnog stanja, što je zavisilo 
od veličine terena sa koga su popunjavani i oružja sa kojim se raspolagalo. Njihov 
prvobitni zadatak bio je sprječavanje ustašama ulazak u sela, odvođenje ljudi i pljač-
kanje imovine.

Ustanak

Napad na Drvar je bio brižljivo pripreman i detaljno razrađen. Svim gerilskim 
odredima sa područja Drvar-Bosansko Grahovo-Srb izdato je naređenje da 27. srp-
nja, u zoru, izvrše napad na ustaške posade u Drvaru, Oštrelju, Prekaji, Trubaru, Mar-
tin Brodu, Grahovu i Srbu.

Napad ustanika na garnizon u Drvaru dočekan je jakom mitraljeskom i pušča-
nom vatrom i ručnim bombama. Žestoka borba vođena je cjeli dan. Samo u borba-
ma za Drvar i Oštrelj poginulo je 14 drvarskih boraca. Do kraja dana gerilski odredi, 
pod rukovodstvom Štaba gerilskih odreda za srez Bosansko Grahovo i okolinu, pra-
ćeni stotinama seljaka, zauzeli su Bosansko Grahovo i Drvar, koji je branila 3. četa 
1. bataljona domobranskog 10. pješadijskog puka, uništili žandarmerijske stanice 
Oštrelj, Manastir Rmanj, Potoke, Grkovce, zauzeli dvadesetak željezničkih stanica i 
razbili nekoliko manjih odreda ustaša, žandarma i domobrana koji su pokušali da od 
Srnetice, duž željezničke pruge, prodru u Drvar.

Drvarska republika
U oslobođenom Drvaru je ubrzo potom formirana Drvarska brigada, prva briga-

da Narodnooslobodilačke vojske Jugoslavije.

Drvar je do kraja rata ostao važno partizansko uporište, te je čak 2/3 trajanja Dru-
gog svjetskog rata u Jugoslaviji ostao slobodan grad. Iz Drvara i srezova koji su mu 
gravitirali, formirane su vojne jedinice koje su se borile širom tadašnje Jugoslavije, i 
formirani prvi organi narodne vlast u BiH iz kojih se razvio ZAVNOBIH.“

Tako je počelo, a završilo je 15. maja 1945. godine, 6 dana kasnije od službenog 
pada fašizma i nacizma u Evropi. Jugoslovenski partizani, a sa njima i bosansko-her-
cegovački antifašisti 6 dana duže bili su bitku za konačnu slobodu zemlje. Otpor 
su pružali najortodoksniji ostaci zlikovačkih jedinica domaćih izdajnika. No, o tome 
drugi put. Ovom prigodom govorimo o ustanku i njegovom obilježavanju 80 godi-
na kasnije. Puno je dilema, ideja, planova, ali i nedoumica bilo u planiranju i realiza-
ciji željenih aktivnosti.

Kako obilježiti jubilej?
Naime, nedavno je u Republici Hrvatskoj obilježen Dan antifašističke borbe u 

Brezovici kod Siska. Svečanost je bila pod pokroviteljstvom Vlade Republike Hrvat-
ske i uz prisustvo najviših državnih zvaničnika. Skupu se vrlo nadahnutim govorom 
obratio i Predsjednik Republike Hrvatske, ističući, između ostalog, da su komunisti 
digli ustanak, a antifašisti oslobodili Hrvatsku i uspostavili njene sadašnje granice.

Paralelno sa ovim dešavanjem stigao nam je poziv za svečano obilježavanje go-
dišnjice ustanka u Crnoj Gori, koja će biti održana u Virpazaru. Odazvali smo se pozi-
vu i u značajnom broju svjedočili velikom državnom prazniku u čast slobode, u čast 
antifašističke borbe. Skupu se obratio Predsjednik Crne Gore. Ponovio je, od ranije 
nam poznate stavove, da je antifašističko naslijeđe Crne Gore jedna od konstanti 
koje su nepromjenjive u Crnoj Gori.

U tim okolnostima i saznanjima mi u Bosni i Hercegovini pripremali smo obilježa-
vanje 80. godišnjice ustanka naših naroda. Pripremali sve daleko od vlasti i bez bilo 
kakvog interesa vlasti za ovaj važan jubilej.

Konstantno smo se pitali: Koga da mi zovemo da bude pokrovitelj ili da se obrati?

Umjesto odgovora imali smo mnoštvo pitanja:

Članove Predsjedništva?

Predsjedavajućeg Vijeća ministara?

Entitetske premijere?

Predsjednike ili predsjedavajuće nekog od entitetskih ili državnog Parlamenta?

Nismo bili sigurni da to ima smisla.

Zašto?

Zato što puno njih prilikom obraćanja brka pojam fašizam i antifašizam.

Zato što puno njih svojata sve vezano za ustanak, ali i cjelokupnu antifašističku 
borbu, i to pripisuje u ekskluzivno naslijeđe njegovog naroda.

Zato što puno njih u ovakvim situacijama isključivo govori o greškama počinje-
nim u antifašističkoj borbi, zanemarujući veličinu ukupne borbe i ostvarenih ciljeva.

Zato što oni, uglavnom, ne baštine to naslijeđe.
Uistinu, bliži su idejama onih protiv kojih je 1941. godine podignut ustanak i koji 

su 1945. godine pobijeđeni.
Kako će onda u takvim okolnostima biti obilježena godišnjica ustanka, 27. jula, u 

Drvaru i širom Bosne i Hercegovine, pitali smo se.
Iskristalisao se samo jedan mogući odgovor: Svečano i sa poklonicima ideje anti-

fašizma i ideje slobode, ali i sa srećom što sa nama taj dan u Drvaru neće biti licemje-
ri koji svojim djelima godinama uništavaju sve ono što su ustanici iz 1941. godine 
ostvarili u četverogodišnjoj krvavoj borbi.

Uvjereni smo bili da će ova svečanost biti dobra prilika svim građanima Bosne i 
Hercegovine da se oslobode straha, koji se kontinuirano proizvodi, kako bi postoje-
ća oligarhija ostala na vlasti.

Bili smo uvjereni da će prisjećanje na dane uzleta i vjere u vlastite ideje biti na-
dahnuće da i brojni građani danas ponovo počnu vjerovati da jesu snaga i da mogu, 
možemo, svi zajedno mijenjati stvari sa kojima smo nezadovoljni.

I ušli smo u sve aktivnosti uvjereni da, ako se to desi, a desilo se, ima nade za 
nas, ima nade da nam se desi neki novi, mirnodopski, 27. juli ovog vremena, neki 
novi ovovremeni ustanak. Hoće li ga biti, znamo, zavisi samo od nas. Zato, učimo od 
ustanika iz 1941. godine. I danas smo u sličnoj situaciji kao i oni daleke 1941. godine.

Zato je dobro da nam niko od onih sa druge strane antifašizma svojim dolaskom 
nije opoganio svečanosti.

Ustanak su dizali mali ljudi, koji su ušetali u pjesme i legende, pa neka ustanak, 
prihvatili smo, i danas slave mali ljudi. Ima još mjesta i u pjesmi i u legendi. Svjesni 
smo da mi danas odlučujemo hoćemo li tamo ušetati.

I onda je u ovakvom raspoloženju, krenulo.

Pred Ribnikarovom kućom u Beogradu
Bili smo u Beogradu 4. i 5. jula 2021. godine. Delegacija SABNOR BiH odazvala se 

pozivu SUBNOR Srbije da prisustvuhe obilježavanju 80. godišnjice donošenja odlu-
ke o dizanju ustanka u Jugoslaviji.

Tim povodom u Beogradu su se okupile delegacije antifašističkih saveza svih 
bivših republika Jugoslavije, a danas samostalnih država, te Mađarske i Portugala.

Prisjetimo se, šta se to desilo prije 80 godina u dubokoj ilegali, u Beogradu.
„Naime, sjednica Politbiroa Centralnog komiteta Komunističke partije Jugoslavi-

je na kojoj je donijeta odluka o otpočinjanju ustanka, održana je 4. jula 1941. godine 
u vili Vladislava Ribnikara, na Dedinju. Sjednici su prisustvovali - generalni sekretar 

KPJ Josip Broz Tito, kao i članovi Centralnog komiteta: Aleksandar Ranković, Milovan 
Đilas, Ivo Lola Ribar, Svetozar Vukmanović i Sreten Žujović (kao jedan od učesnika 
ove sjednice, u pojedinoj literaturi navodi se i Ivan Milutinović, takođe član CK KPJ, 
ali prema svjedočenjima učesnika sjednice Svetozara Vukmanovića i Milovana Đi-
lasa, kao i hroničara Vladimira Dedijera on iz nepoznatih razloga nije prisustvovao 
sjednici). Pored njih u kući su se tokom zasjedanja nalazili Vladislav Ribnikar, njego-
va supruga Jara i književnik Vladimir Dedijer. Oni su tokom zasjedanja čuvali stražu 
ispred i oko kuće.

Sjednicom je rukovodio Josip Broz Tito i na njoj je analizirana situacija u zemlji i 
svijetu, a posebno situacija na Istočnom frontu. Potom je donijeta odluka da se sa 
sabotaža i diverzija pređe na opšti narodni ustanak, a da partizanski rat bude osnov-
na forma razvijanja ustanka. Pored ove odluke donijete su još odluke:

• da se formira Štab partizanskih odreda Srbije sa Sretenom Žujovićem na čelu;
• da se sa izvanrednim ovlašćenjima CK KPJ u Bosnu i Hercegovinu uputi Sveto-

zar Vukmanović, a u Crnu Goru Milovan Đilas;
• da se pri CK KP Hrvatske formira Operativno partijsko rukovodstvo na čelu 

sa Vladom Popovićem;
• da se izvanredna ovlašćenja CK KPJ daju Edvardu Kardelju, koji se nalazi u Slo-

veniji;
• da ranije organizovane udarne grupe i veći broj članova KPJ izađu na teren i 

organizuju partizanske odrede;
• da se u partizanskim odredima postave politički komesari, kao predstavnici Par-

tije;
• da se pokrene Bilten Glavnog štaba NOP odreda Jugoslavije.
Na kraju sjednice donijeta je odluka da se narodima Jugoslavije uputi proglas 

s pozivom na ustanak. Proglas je napisao Ivo Lola Ribar, i on je 12. jula štampan u 
ilegalnoj štampariji CK KPJ na Banjičkom vencu u Beogradu i potom upućen u sve 
krajeve zemlje. Između ostalog, u Proglasu je stajalo:

Narodni Jugoslavije - Srbi, Hravti, Slovenci, Crnogorci, Makedonci i drugi! ... Vi ste bili 
pobeđeni u ratu, ali niste pokoreni. Slavne tradicije borbe za pravdu i sobodu vaših de-
dova ne smeju biti zaboravljene. Sada je vreme da pokažete da ste dostojni potomci 
svojih predaka. Sada je vreme, sada je kucnuo čas, da se dignete svi kao jedan u boj 
protiv okupatora i njihovih domaćih slugu, krvnika naših naroda. Ne prezajte ni pred 
kakvim terorom neprijatelja. Na teror odgovarajte masovnim udarom po najosetljivi-
jim tačkama fašističkih okupatorskih bandita. Uništavajte sve - sve što koristi fašističkim 
osvajačima. Ne dozvolimo da naše željeznice prevoze ratni materijal i druga sredstva 
koja služe fašističkim hordama u njihovoj borbi protiv Sovjetskog Saveza. Stvorimo od 
naše zemlje opsednu tvrđavu za fašističke osvajače.“

Pokrovitelj ove manifestacije bio je Predsjednik Srbije, a skupu se u dva navra-
ta prigodnim besjedama, kao izaslanica Predsjednika, obratila Premijerka Srbije. 
Poruke su bile antifašističke, okrenute budućnosti, sa snažnim osloncem u Narod-

no-oslobodilačkom ratu Titovih partizana. Akademija u Narodnom pozorištu sveča-
na, partizanska, okrenuta budućnosti, sa akcentom na slobodu. Baš onako kako do-
likuje povodu. Svi smo bili zadovoljni i sretni, što se ništa od sramnog izjednačavanja 
četnika i partizana nije ponovilo sa akademije od Dana pobjede nad fašizmom. Bila 
je to potpuno druga Srbija od one od 9. maja. A naši domaćini iz SUBNOR-a Srbije 
vidno sretni što smo tu, otvoreni, prijateljski, jednom riječju domaćini za primjer.

Sa tim dojmovima i vidno zadovoljni što smo dogovorili nove oblike saradnje, 
susreli se i sa neistomišljenicima, ali razgovarali i približavali stavove, što smo kva-
litetno predstavili SABNOR BiH, vratili smo se kući. A onda na vijest da smo bili u 
Beogradu slijedi mnoštvo pitanja.

Pitaju šta smo radili tamo i jesmo li išli zbog vakcinisanja. Odgovaramo zadovolj-
ni zbog čega smo bili u Beogradu i usput dodajemo da je pokrovitelj manifestacije 
bio Predsjednik Srbije, te da je premijerka u dva navrata govorila. Kažemo da su 
obraćanja bila odlična. Podcrtavamo to, jer je kod nas nemoguće da Predsjedništvo 
bude pokrovitelj jubilarne godišnjice ustanka naroda BiH 1941. godine, kao što je 
i nemoguće da na takvom skupu govori predsjedavajući Vijeća ministara BiH. Ne 
uspijevamo sve ni reći, uglavnom nas prekidaju i počinju u dahu sipati rečenice: 
Ima Vučić za svakoga priču, a izjednačio četnike i partizane. Jeste li zaboravili da 
će za svakog ubijenog Srbina ubiti sto muslimana, kakvi njihovi antifašisti, prešao 
čitav SK-Pokret za Jugoslaviju u SUBNOR, i sad tako djeluju, a u suštini ostvaruju 
Memorandum SANU itd, itd. Svaki pokušaj kontra argumentacije je nemoguć, oni 
ostrašćeno izgovaraju unaprijed naučene lekcije. Kada im pomenemo nazive ulica, 
škola i slično, u našim gradovima kažu da se to ne može porediti, da to nije isto i da 
je ovo „naše“ malo zlo u odnosu na „njihovo“, Ukratko, malo fašizma se može i toleri-
sati, posebno ako dolazi od „naših“.

Nakon svakog ovakvog i sličnog razgovora, a bilo ih je dosta, sa gorčinom sebi 
smo postavljali više puta pitanje: Jesmo li mi ludi, zato što još uvijek vjerujemo da je 
tračak ljubavi bolji od osvjedočene mržnje, da je bolje godinama razgovarati nego 
dan ratovati, da je istinsko suočavanje sa prošlošću neophodno i da nije bitno ko će 
prvi započeti proces, važno ga je započeti.

Drugo, bolno, pitanje koje smo sebi postavljali odnosilo se na konstataciju da 
smo jula 2021. godine čuli iste optužbe, iste konstatacije, te isti riječnik koji smo 
slušali 1992. godine pri pomenu Beograda.

Naši stavovi po suštinskim pitanjima su identični onim od prije tridesetak godi-
na. Te 1992. godine glasno su nam zbog tih stavova govorili da smo izdajnici. Ovih 
dana nije nam to rečeno u lice, ali ton kojim su iznošeni argumenti protiv naših kon-
statacija, rečenice koje su izgovorene, te jasna namjera da se omalovaži sve što se 
desilo 4. i 5. jula u Beogradu jasno su ukazivali da nas se gleda kao nedorasle naivce, 
kao izdajnike, kao neke nostalgičare starih mrskih vremena itd.

Ovakvi pokušaji dijaloga jasno su ukazivali na svu bijedu društva koje egzistira u 
Bosni i Hercegovini.

Mi smo zakovani u prošlosti bez ikakve ambicije da čujemo bilo koga drugog, jer 
istina je samo ono što mi govorimo, a mi znamo.

Mi smo, dijelom, prihvatili da nam je tuđi identitet naš, a istovremeno se odrekli 
svog, što nas je dovelo u situaciju da ne pripadamo ni ovdje, a ni tamo.

Mi smo, dijelom, prihvatili ulogu žrtve i strasno uživamo u tome.

Mi smo, oslanjajući se na humanitarnu pomoć, izgradili kulturu nerada i doveli 
se u situaciju da nam potrošačka korpa iznosi tri prosječne plate ili šest prosječnih 
penzija.

Mi ne znamo od čega živimo, ali znamo savršeno sve što ne valja u Sloveniji, Hr-
vatskoj, Srbiji, Crnoj Gori, Makedoniji ili Kosovu.

Mi vrlo precizno znamo da ne valja Janša, Milanović, Vučić i brojni drugi u bliskim 
nam, ali i dalekim zemljama, a kod nas biramo gore stotinu puta, jer su „naši“. Znamo 
da ne valjaju, znamo da su nesposobni, znamo da nas kradu, znamo mnogo toga, ali 
neka, naši su pa ćemo otrpiti.

E nećemo da trpimo. Zato nam je sve ono i govoreno.

Kada sve ovo sagledamo, razmislimo i podvučemo crtu jasno je zašto nismo ni 
26 godina poslije rata napravili državu, jasno je da nama spoljni neprijatelji apso-
lutno nisu potrebni. Dovoljno smo mi sami sebi jaki neprijatelji. Ne kažemo da ih 
nema, ne kažemo da ne rade protiv nas, ne kažemo da nisu brojni i jaki, ali kažemo 
da smo mi sami najjači svoj neprijatelj, jer nećemo, jer ne znamo, jer ne mislimo, jer 
bezočno krademo, a uvijek je kriv neko drugi.

I za kraj priče o Beogradu i 4. julu citirajmo jednu rečenicu iz proglasa narodima 
Jugoslavije za oružani ustanak 1941. godine. Ivo Lola Ribar u tom proglasu, između 
ostalog, piše: Slavne tradicije borbe za pravdu i slobodu vaših dedova ne smeju biti za-
boravljene.

Ivo Lola Ribar je te 1941. godine imao 25 godina, a već je imao šansu da piše 
ovako značajan dokument. Naučimo danas nešto iz Loline šanse, ali i iz citirane re-
čenice. I danas je jednako, kao i 1941. godine svježa i aktuelna, samo što mi našim 
dvadesetpetogodišnjacima, uglavnom, ne damo šansu.

Svi za sve, jedinstveno
Onda je u Ilijašu SABNOR Kantona Sarajevo organizovao centralnu svečanost za 

Kanton Sarajevo u povodu 80. godišnjice ustanka. Imao sam priliku obratiti se ovom 
značajnom skupu. Tom prilikom, a u ime SABNOR BiH, okupljenim antifašistima i 
građanima, između ostalog, rekao sam: Nismo mi ovdje da bismo samo govorili o 
tome šta su ustanici 1941. godine napravili. Tu smo da učimo od njih. Njih je nosila 
ideja slobode, ideja socijalne pravde, ideja jednakosti i ravnopravnosti svih. Bio je to 
i odgovor na poziv Politbiroa Komunističke partije Jugoslavije da se ide u oružanu 
borbu za slobodu kućnog praga, svog mjesta, Republike, pa onda ondašnje države.

Svi za sve, jedinstveno.

E, to moramo naučiti danas. Nismo mi ovdje da bi živjeli u 1941. godini. Ovdje 
smo da se nadahnemo 1941. godinom. One bitke su dobivene, onda je izvojevana 
sloboda, došla je i socijalna pravda, bilo je i jednakosti i ravnopravnosti, ali ja sam 
sebe pitam, pa i sve nas, imamo li danas sve to na svakom pedlju, jedine nam do-
movine, Bosne i Hercegovine. Siguran sam da nemamo. Zato učimo od ustanika iz 
1941. godine, od tog polupismenog seljaka, radnika, građanina Bosne i Hercegovi-
ne koji je krenuo za boljim, okupimo se oko istih ideja i krenimo u naše antifašističke 
borbe. Titove antifašističke borbe su dobivene, one su u istoriji. Ne možemo mi u 
2021. godini, osamdeset godina kasnije živjeti bitke Titovih partizana. Crpimo iz njih 
snagu, ali bijmo naše bitke protiv današnjih fašista.

A ko su oni?

Nacionalisti svih boja. Nema naših i njihovih nacionalista, nema većih i manjih 
nacionalista, svi su isti, jer svi su zlo. Dokle god vagamo zlo apotekarskom vagom, 
pa je naše nešto manje, nema napretka. U borbu protiv nacionalizma i svih drugih 
fobija koje uništavaju ovu zemlju.

Prepoznajmo fašiste danas. Ušli su nam u sve pore društva, od Predsjedništva dr-
žave do brojnih mjesnih zajednica. Prepoznajmo ih, njima se suprotstavimo na ideji 
ustanika 1941. godine i biće sretna Bosna i Hercegovina, biće jedinstvena, bićemo 
ravnopravni, bićemo slobodni u punom kapacitetu te riječi. Ako to ispoštujemo, ako 
se ne prestanemo bojati njih, samo zato što su neki od njih na vlasti, nema napretka. 
Bojali su se i oni 1941. godine, ali su ipak išli. Samo se lud čovjek ne boji, ali ideja ih 
je nosila.

Imamo ideju, okupimo se i naprijed u našu antifašističku borbu do konačne, pot-
pune slobode i jedinstvene Bosne i Hercegovine.

Dobra atmosfera na svečanosti i konsenzus prisutnih u odobravanju iznesenih 
stavova koji su dio strategije djelovanja SABNOR BiH i njegovog nastojanja da iz 
komemorativnog okupljanja pređe u proaktivno djelovanje i reagovanje na sve ak-
tuelne društvene pojave ohrabrilo nas je i dalo motivaciju da još snažnije nastavimo 
sa promocijom ovakvog kursa djelovanja.

Neka pukne riječ
A onda je došla centralna svečanost u povodu 80. godina ustanka naroda Bo-

sne i Hercegovine, 27. jula 2021. godine, u Drvaru, i svečani program upriličen tim 
povodom. Sve aktivnosti organizovane su u saradnji sa Opštinom Drvar. Brojni anti-
fašisti iz svih krajeva Bosne i Hercegovine, te dragi gosti iz Slovenije i Srbije stigli su 
u Drvar. Posebno nas je obradovao dolazak u Drvar predsjednika i potpredsjedni-
ka SUBNOR Srbije. Kurs saradnje, razgovora i kontinuiranih sretanja daje rezultate. 
Atmosfera svečarska na svakom pedlju Drvara. Dajemo riječ da svi zajedno idemo u 
obnovu veleljepnog spomenika, porušenog u Drvaru mnogo vremena nakon rata. 
Akademija svečana, primjerena trenutku, dostojanstvena. Učesnici u programu, pr-
venstveno mladi umjetnici, iz Banja Luke, Mostara i naravno domaćini. U holu izlož-
ba likovnih, foto i literarnih radova sa konkursa „Ko je drugi?“, realizovana u okviru 

projekta „Evropsko antifašističko naslijeđe“. U takvoj atmosferi nije teško obratiti se. 
Pored pozdravnih riječi, težište obraćanja bilo je na kursu SABNOR BiH za naše dje-
lovanje u narednom periodu.

Rekoh: - Ja bih htio da kažem da mi ovdje jesmo da obilježimo, da se sjetimo tog 
27. jula iz 1941. godine, ali ja mislim da je mnogo važnije da se nadahnemo tim 27. 
julom 1941. godine, ali da mislimo na 2041. godinu, da mislimo na budućnost. Sje-
ćanje je jako važno, ali mi danas živimo u veoma bremenitom vremenu, u zemlji u 
kojoj se i dalje podgrijava mržnja, gradi nerazumijevanje, nepovjerenje i tako dalje. 
Biram riječi da ne bih upotrijebio neke grublje, a nama zapravo, nama sljedbenici-
ma najsvjetlijih tradicija naroda ove zemlje, nama antifašistima je sve ono drugo, 
suprotno politici koja se vodi, u žilama, našim venama teče neka druga misao. Zato, 
hajde da mi ovo sjećanje iskoristimo za nadahnuće da naučimo danas prepoznati, 
u našim sredinama, sve ono što jesu moderni oblici neofašizma koji nam ne daju 
naprijed. One ustanike iz 1941. godine vodila je ideja slobode, ideja jednakosti i rav-
nopravnosti, ideja socijalne pravde, ideja za boljim životom na svom ognjištu, kako 
to volimo reći. Hajdemo se upitati danas, 2021. godine, da li smo svi na svakom ped-
lju ove male zemlje, ali naše, nemamo druge, da li smo u punom kapacitetu te riječi 
slobodni, da li smo svi jednaki i ravnopravni, da li svi uživamo sva socijalna prava 
koja bi kao ljudska bića trebali imati. Ja mislim da ne. Hajde da se onda nadahne-
mo ustanicima iz 1941. godine i da krenemo u naše bitke. Oni su svoje bitke dobili. 
Sretni smo što su ih dobili i darovali nam slobodu i sve ono drugo što smo imali, 
ali hajdemo mi biti naše bitke. Titove partizanske bitke su dobivene. Godine 1945. 
došla je sloboda, vojno je poražen fašizam, ali on se ponovo razbuktao. Svjedočimo 
tome i iz nekih minulih vremena, a da se ne lažemo i danas. Novi su oblici, nove 
metodologije. Na mnoge od tih oblika, aktivnosti, akcija, smo se do te mjere navikli 
da ih i ne uočavamo kao fašizam. Hajde da se naučimo prepoznavati fašizam, kao 
što su oni polupismeni seljaci, radnici, građani, i ovdje u Drvaru prvo, a onda širom 
države, prepoznali tu neman koja im je do tada bila nepoznata i krenuli u borbu za 
punu slobodu. Hajdemo na toj ideji, na tom jedinstvu koje su oni imali, nisu se ni oni 
u svemu slagali, ali su se slagali u ideji slobode, jednakosti i ravnopravnosti, graditi 
budućnost. I nama je to dovoljno da gradimo povjerenje, da gradimo razumijeva-
nje, da se udružujemo kako bi bili snažna pesnica u borbi protiv neofašizma koji 
nam je ušao u skoro sve organe vlasti. Nama razni neofašistički pokliči dolaze iz svih 
struktura, sa svih nivoa države. Na nama je, da na ovom mjestu, na ovom izvorištu 
revolucije, na ovom mjestu gdje je pukla prva puška i povela narod u ustanak, da 
pošaljemo jednu drugu poruku. Neka danas pukne riječ, snažna riječ, da možemo 
zajedno, da hoćemo zajedno, da mi antifašisti ne možemo više biti salonski antifa-
šisti i hodati od spomenika do spomenika i samo polagati cvijeće. Treba nam akcija. 
Treba nam snažna akcija. Svi zajedno. Ne samo mi u Bosni i Hercegovini, svi antifaši-
sti, kao i oni 1941. godine, sa ovih prostora ex Jugoslavije, jer dijelimo isto naslijeđe. 
Mi se razumijemo, mi smo bili, kad je bilo najteže, zajedno. Gradili smo zajedno sret-
nu državu. Hajdemo ponovo zajedno. Ako to uradimo biće, biće sretna ova zemlja i 
svi mi zajedno u njoj.

Bez 27. jula ne bi bilo ni 1. marta

A, onda je na kraju jula došlo tradicionalno okupljanje antifašista i naroda na 
Ivan- Sedlu. I ovaj skup protekao je u znaku velikog jubileja, 80. godišnjice ustanka 
naroda Bosne i Hercegovine. Kao i na svim drugim skupovima i sa Ivan Sedla upuće-
ne su snažne poruke o budućnosti naše domovine.

Između ostalog, rečeno je: Nije bitno koliko nas je, nije bitan broj, bitna je naša 
snaga, naša odlučnost, naša volja i želja da sanjanu slobodu dosanjamo. Zato, na 
ovom mjestu, koje je mnogo važno za ovaj dio Bosne i Hercegovine, ali i u ove dane 
kada se podsjećamo na velike ustaničke odluke, razmislimo i upitajmo se, šta bi bilo 
i kakva bi bila Bosna i Hercegovina da 27. jula nije pukla prva ustanička puška u 
Drvaru, i da Drvar nije oslobođen, zajedno sa Bosanskim Grahovom. Ne bi bilo 25. 
novembra i ZAVNOBiH-a u Mrkonjić Gradu, a tamo je obnovljena državnost Bosne i 
Hercegovine. Naravno, ne bi bilo ni 29. novembra u Jajcu, kada je sve to potvrđeno. 
A da svega toga nije bilo, hajdemo svima ovima koji nas ismijavaju, i ovih dana, i 
vrijeđaju nas što se sjećamo 27. jula, reći: Da svega toga nije bilo, ne bi bilo 29. fe-
bruara i 1. marta 1992. godine, ne bi bilo referenduma i odlučivanja o samostalnosti 
Bosne i Hercegovine, ne bismo imali šansu da imamo Bosnu i Hercegovinu. Danas 
bismo bili građani nekih drugih država, a biti građanin nekih drugih država značilo 
bi da nema Bosne i Hercegovine, a tamo bismo bili manjina, nacionalna manjina ili 
nacionalne manjine i bili bismo građani drugog reda. Zato je važan 27. juli, zato je 
važno da pričamo o tim ustanicima koji su sanjali slobodu, sanjali socijalnu pravdu, 
sanjali jednakost i ravnopravnost i žrtvovali živote da bi mi danas mogli da živimo u 
Bosni i Hercegovini kojom, takođe, nismo zadovoljni, koja nije ona koju smo sanjali 
1992. godine. Nismo dosanjali onu Bosnu i Hercegovinu za koju su najbolji sinovi i 
najbolje kćeri Bosne i Hercegovine ginuli, i ovdje na Ivan Sedlu, 1992. do 1995. go-
dine. Ukrali su nam sve.

Zato je odgovornost na nama antifašistima, da sijemo sjeme slobode, zato je važ-
no da u ove dane ustanka jesmo bili i u Ilijašu, i na Meokrnju, na Vlašiću, i u Drvaru, i 
u Tuzli i svuda po Bosni i Hercegovini, jer smo na taj način pokazali građanima Bosne 
i Hercegovine, ali i ovima koji su iznutra okupirali Bosnu i Hercegovinu, domaćim 
izdajnicima koji vladaju Bosnom i Hercegovinom, ukratko svima, da nas ima, da ne 
prihvatamo njihovu politiku i da hoćemo drugačiju Bosnu i Hercegovinu. Zato mo-
ramo svi zajedno u jedinstven antifašistički front. Ujedinimo se oko onog što nam 
je zajedničko. Sloboda nam je zajednička, jednakost, ravnopravnost, međusobno 
poštovanje svih nam je zajedničko. Ne štitimo loše u našem narodu, loš je loš, zlo je 
zlo, koliko god bilo malo ili veliko, jednako je zlo. Očistimo svi svoja dvorišta, svoje 
avlije u svojim sredinama da bi zajednička avlija ili zajedničko dvorište koje se zove 
Bosna i Hercegovina bilo čisto. Ali nemojmo polaziti od drugih, nemojmo stalno 
govoriti: Šta su oni nama?

Hajdemo poći od onoga pitanja: Šta smo mi sebi ili šta smo mi drugima napravili, 
da bi dali primjer.

Tako su radili Titovi partizani. Zato je važno učiti od Titovih partizana, učiti od 
ustanika iz 1941. godine, jer oni nisu bili samo, ni Srbi, ni Hrvati, ni Bošnjaci, ni Romi, 
ni Jevreji, prvenstveno su bili gladni, bosi, žedni, obespravljeni i bili su željni slobo-
de. Ako mi danas imamo sve to, onda u redu, ali se čini da i nama fali sve ono što je 
falilo i ustanicima 1941. godine, samo na drugačiji način.

Zato je vrijeme za novi ustanak, za novu revoluciju, antifašističku revoluciju. 
Naravno, ne puškama i oružanom borbom. Ima i drugih sredstava, umom, pameću.

Možemo i moramo.

Ako to ne učinimo, za koju godinu Bosna i Hercegovina bit će veliko groblje i 
dom staraca, a na ovakva mjesta neće imati ko dolaziti.

Na nama je da odlučimo.

Svako od nas pojedinačno mora sam odlučiti: Da li je za bolje ili će živjeti u proš-
losti.

Njihov izbor nije antifašizam
Dakle, juli mjesec je bio pun aktivnosti u antifašističkom pokretu Bosne i Herce-

govine, ali i ex Jugoslavije. Često pitanje tokom ovog mjeseca koje nam je upućiva-
no bilo je: Bogati, što vi to obilježavate kad su ti vaši ustanici napravili genocid nad 
muslimanima, i to su činili dok su god vladali? Imamo odbrambeno-oslobodilački 
rat u kojem su mnogi poginuli i bilo bi bolje da se uklopite i obilježavate nove bitke 
i nove heroje, stvarne heroje.

Uz ovakva pitanja na društvenim mrežama i stranačkim portalima se ismijavaju 
antifašističke aktivnosti organizovane ovim povodom. Drugi, isti takav, piše kako je 
žalosno da mi pričamo i obilježavamo događaje od prije 80 godina, a zaboravili smo 
heroje iz posljednjeg rata. I tako dalje, i tako dalje.

Ista matrica, isti rukopis i isto neznanje koje dolazi iz jednog te istog centra, a 
centar kontinuirano pravi reviziju istorije, podmeće laži i širi poluistine zamjenom 
teza.

Kako u tim okolnostima tim slijepim stranačkim poslušnicima objasniti da nije 
bilo 27. jula 1941. godine da ne bi ko imao sazvati i održati 25. novembra 1943. 
godine u Mrkonjić Gradu prvo zasjedanje ZAVNOBiH-a. I oni iz stranačkog centra će 
se, jer im to treba, pozvati na Mrkonjić Grad, ali neće tamo otići. To će trajati taj dan, 
a 364 druga dana u godini o tome će biti šutnja jer su ZAVNOBiH sazvali i održali 
mrski partizani. A tu je, vole to i oni naglasiti, obnovljena državnost Bosne i Herce-
govine. Naravno, činjenice dalje kažu da su odluke ZAVNOBiH-a potvrđene par dana 
kasnije u Jajcu, na Drugom zasjedanju AVNOJ-a i tek tada su dobile međunarodni 
legitimitet.

Sve ovo postaje izuzetno važno 1992. godine kod raspada Jugoslavije. Da nije 
bilo ZAVNOBiH-a i AVNOJ-a ne bi bilo ni referenduma o samostalnoj Bosni i Herce-
govini od 29. februara i 1. marta 1992. godine, odnosno ne bi bilo Bosne i Hercego-
vine, pa ni odbrambeno-oslobodilačkog rata od 1992. do 1995. godine. Ako ni zbog 

čega drugog, onda zbog Bosne i Hercegovine bi svi koji danas kažu da vole Bosnu 
i Hercegovinu, se morali pokloniti sjenima ustanika iz 1941. godine. Sa njima je sve, 
u moderno doba, počelo.

Ali čovjeku koji govori samo naučene lekcije i ne želi čuti bilo koga drugog do 
svog stranačkog šefa badava je bilo šta govoriti. Nažalost, takvih je mnogo. Brojni 
od njih se kite sa raznim naučnim titulama i zvanjima, a dovoljno ih je pustiti da 
progovore ili napišu tri rečenice i sve je jasno. Nema tu ni „n“ od nauke, ali ima ba-
hatosti, bezobrazluka, neznanja i ponajviše primitivizma. Ukratko, sve je to veoma 
nizak nivo i za uličnu komunikaciju.

Nakon svega iznesenog, po ko zna koji put valja se zapitati: - Zašto se oni danas 
boje partizana, Tita, antifašizma?

Nije li logično biti na strani pokreta koji je 1945. godine, kada je vojno poražen 
fašizam, bio dio pobjedničke alijanse?

Pa zašto se onda uporno i u kontinuitetu svrstavaju na stranu poraženih 1945. 
godine?

Više je mogućih razloga, ali pozabavimo se samo nekima. Pođimo redom.

Kao prvo, kako god upakovali svoje stranačke ideologije, oni su u suštini ostali 
na ideologiji nacističkih i fašističkih kolaboracionista ili kako smo ih do posljednjeg 
rata zvali, domaćih izdajnika. Oni su sljedbenici ideja poraženih 1945. godine, oni 
su baštinici ideologija koje slave tuđine, koji slave lidere drugih država, oni i kad se 
zaklinju da vole svoju domovinu, uglavnom ne misle na Bosnu i Hercegovinu.

U tim okolnostima razumljivo je da mrze one snage koje su tu istu Bosnu i Herce-
govinu u moderno doba obnovili, i gradili i izgradili.

Drugi važan razlog za njihovu mržnju prema antifašistima je činjenica da su an-
tifašisti paralelno sa rasčišćavanjem ruševina već 1945. godine počeli sa opismenja-
vanjem stanovništva i izgradnjom kulturnih institucija, razumijevajući da je to od 
presudne važnosti za razvoj bosanskohercegovačkog društva. Nasuprot ovakvom 
antifašističkom opredjeljenu, nove vladajuće snage su od 1995. godine sistematski 
ušle u državni projekat urušavanja obrazovanja i kulture. Da je to tako primjera je 
bezbroj na sve strane, ali je dovoljno vidjeti u kakvom su stanju institucije kulture 
od državnog interesa ili, pak, kakav je odnos prema brojnim nacionalnim spomeni-
cima. O njima će se govoriti ako zatreba u neke dnevnopolitičke svrhe ili kako bi se 
optužio neki sabrat iz bratske stranke drugog naroda. Ovakvim djelovanjem otvo-
reno se svrstavaju na stranu neprijatelja države.

U sekularnoj državi, kakva je po ustavu Bosna i Hercegovina, vjera je ušla u sve 
pore društva i već odavno izašla iz okvira vjere i postala ozbiljna politička snaga. 
Razumijevajući te okolnosti, rukovodstvo SABNOR BiH odlučilo je prije dvije godi-
ne da na temu antifašizma i odnosa vjerskih zajednica u BiH naspram antifašizma 
porazgovara sa poglavarima vjerskih zajednica u BiH. Odluče da pođu od Islamske 
zajednice kao najbrojnije. Uredno pismeno zatraže prijem, pokušaju preko uticajnih 
ljudi u samoj Islamskoj zajednici ostvariti susret sa poglavarom IZ. Do susreta nikad 

nije došlo. SABNOR nije odbijen, ali na kraju su upućeni na neke savjetnike, koji ne 
odlučuju ni o čemu. SABNOR je dobio jasan signal i odustao od ideje susreta sa po-
glavarima vjerskih zajednica. Ideja je bila da se predrasude prema antifašističkom 
pokretu, koje se prečesto plasiraju upravo iz vjerskih zajednica, prevaziđu, pojasne i 
počnu razumijevati na bazi činjenica, a ne ostrašćenih emocija.

Nakon ovoga, mnoge stvari postaju jasnije, ali i ostaje veoma veliko pitanje: Ako 
se antifašizam smatra neprijateljem, na koju stranu se onda protivnici antifašizma 
svrstavaju?

Odgovor daju brojna pojedinačna djelovanja i napadi, verbalni, ali i sa pisanim 
porukama istaknutim antifašistima. Sjetimo se kukastog krsta na smrtovnici Želimi-
ra Altarca Čička, ćirilične poruke na ulazu zgrade Gorana Mikulića, brojnih poruka 
na fb stranicama antifašističkih udruženja i saveza, telefonskih poziva i slično. O fa-
šističkom i nacističkom znakovlju po klupama u školama ne treba ni govoriti kad u 
istim tim školama djecu uče da to jesu antifašistička obilježja i da su se oni borili na 
pravoj strani.

Ukratko, vlast u punom kapacitetu kreator je i inspirator neofašizacije bosansko-
hercegovačkog društva. Krajnji je čas na to odgovoriti snažno, jasno i glasno. Šutnja 
vodi nestanku svega što pamtimo kao pojam Bosna i Hercegovina.

Vremena više nema za čekanje. Još danas mora svako od nas odlučiti da li želi 
živjeti kao obespravljeni sluga koji slijepo slijedi stranačkog i vjerskog vođu ili biti 
slobodan čovjek.

Ibrahim Čomić

OBILJEŽEN JUBILEJ 80. GODINA 
OD USTANKA NARODA BOSNE I 
HERCEGOVINE U JULU 1941. GODINE

Nakon aprilskog napada na Jugoslaviju saldoteske nacističke Njemačke, jedina 
partija, jedina snaga koja je bila sposobna da organizuje oružani otpor bila je ko-
munistička partija Jugoslavije. Partijsko rukovodstvo održalo je savjetovanje 4. jula 
1941.godine u Beogradu (na Dedinju, u kući Vladislava Ribnikara) i uputilo narodi-
ma Jugoslavije POZIV NA USTANAK.

CKKPJ posebno se obraća radnicima, seljacima, građanima i omladini Jugosla-
vije: „U boj u boj protiv fašističke okupatorske bande koja teži da istrijebi ne samo 
najbolje borce naroda, već i Slavene na Balkanu, koja teži da podjarmi čitav svijet, 
koji teži da zavede najstrašniju vladavinu nad narodima koju pamti istorija. U boj, jer 
je sada kucnuo čas da zbacimo okupatorski fašistički jaram. U boj, u posljednji boj 
za uništenje fašističke zaraze.“

Odluka CK je dostavljena svim oblasnim komitetima KPJ na teritoriji Jugoslavije.

Sarajevska partijska organizacija djelovala je u različitim uslovima i imala je iz-
građene i organizaciono sposobne kadrove koji su spremno dočekali vijest o pozivu 
na Ustanak.

Komunisti i drugi napredni ljudi, mada i sami iznenađeni tako brzim porazom 
Jugoslovenske vojske, prouzrokovanog izdajom vojnih i političkih vrhova nisu iz-
gubili moral i političku orijentaciju. Oni su na novostvoreno stanje imali samo jedan 
odgovor: nikakav kontakt sa okupatorom, osuda svake saradnje sa njim, sabijanje 
vlastitih redova i mobilizacija svih rodoljubivih i progresivnih snaga u društvu. Ko-
munisti su prilagodili svoj metod rada uslovima, širilo vezu sa masama, pojačali pro-
pagandnu aktivnost, objašnjavali karakter okupatora i njegove ciljeve.

Ulaskom okupatora u Sarajevo bila je demostracija sile i sijanje straha. Domaći 
izdajnici ustaše užurbano su izgrađivali i uspostavljali organe kvislinške vlasti. Pored 
vojne, posebno su organizovali policijske snage.

Okupaciona i ustaška vlast zajedno rade na pljačkanju imovine i progon Jevreja, 
Srba, Roma i svih ostalih građana koji ne prihvataju njihovu vlast.

I pored ovakvog terora i prijetnji, organizuju se snage otpora koje organizuju i 
predvode komunisti. Agituje se na pridobijanje vojnih lica rasturene vojske Jugo-
slavije koji će rukovoditi i osposobljavati kadrove za ratovanje. Stvaraju se oružane 
grupe-desetine koje se pripremaju za akciju.

Odmah nakon poziva CKKPJ na ustanak, održana je sjednica Pokrajinskog ko-
miteta KPJ za BiH. Sjednica je održana u stanu porodice Galeb, na današnjoj adresi 
Musala br.2 na prvom spratu. Sjednici su prisustvovali: Svetozar Vukmanović Tempo, 
Boriša Kovačević, Uglješa Danilović, Avdo Humo, Lepa Perović, Iso Jovanović, Đuro 
Pucar Stari. Upoznati su sa sadržajem Poziva CKKPJ i donijeli odluku o pozivu naroda 
BiH na Ustanak.

Nekoliko dana iza ove sjednice na brdu Paljevo, koje se nalazi na tromeđi Ili-
jaš-Vogošća-Novi Grad (tada Novo Sarajevo) formirana je prva oružana jedinica na 
području Sarajeva. U sastavu odreda bili su: Rato Dugonjić, Nisim Albahari, Hasan 
Brkić, Vojo Ljujić,Josip Radić Joso, a zatim su u obližnje selo Crnatina došli: Janko Ba-
lorda, Manojlo Popić, Relja Bošković, Milutin Gogić, Blagoje Čolak i Nikola Oplazani.

Za početak, do formiranja većih oružanih jedinica, sa povjerljivim članovima vršit 
će se diverzije na objektima od vitalnog značaja za okupatora.

Odluka CKKPJ o dizanju oružanog ustanka, te odluke Pokrajinskog komiteta u 
Sarajevu, to su bile odluke koje će biti presudan istorijski događaj za budućnost na-
roda i buduće Republike (države) Bosne i Hercegovine. To je bilo jedno izuzetno 
vrijeme kada su vladali hrabrost i spremnost da se daju najveće žrtve, i to se smatra-
lo normalnom ljudskom osobinom, a ne nekim herojstvom. Taj osjećaj pripadnosti 
političkom pokretu koji se bori za čovjeka, za čovjekovu slobodu i opstanak, ispu-
njavao je čovjeka ponosom.

Uslovi života Sarajlija u to vrijeme bili su teški, nedostatak hrane, prva zima 1941-
42. je izuzetno hladna, nije bilo ogrijeva. Niko od građana nije siguran šta će za rejon 
biti sutra. Stalna su odvođenja bez povratka. Mnogi građani su otpušteni sa posla, 
posebno Jevreji i Srbi.

Komunisti i sve brojniji simpatizeri NOP-a svojim planiranim diverzijama žele, 
pored ostalog, da utiču na mase građana, da se pokaže da ima snage koje će se 
oduprijeti okupatorima i NDH vlasti. Prvu diverziju u Sarajevu organizuju komunisti 
Željezničke ložionice, noću između 29 i 30. jula 1941.godine. Eksplozija je bila jako 
snažna, ali nije prouzrokovala planiranu veću štetu pogonu, ali je bila značajna po 
tome što je bila akt ohrabrenju Sarajlijama.

Istovremeno je izvršena i akcija u Ilijašu u Podlugovima. Plan akcije je bio dosta 
obilan, ali u toku izvođenja priprema došlo je do iznenadnog susreta sa ustaškom 
patrolom koja se vraćala iz popaljenih sela. U tom iznenadnom sukobu jedan oruž-
nik je ubijen, a jedan ustaša ranjen. U pomoć ustašama brzo su pristigli Nijemci. 
Akcija je imala velikog odjeka na obje strane.

Da bi se osujetile eventualne moguće akcije u budućnosti, ustaško Ravnateljstvo 
za javni red i sigurnost Velike Župe Vrhbosne strijeljalo je 30 viđenih seljana iz šireg 
područja Iljaša. Slična odmazda izvršena je u selu Krivoglavci.

Ove odmazde trebale su da zastraše i da odvoje narod od komunista, ali, unatoč 
tome, ustaničke grupe su bilježile stalan porast. Iz okolnih sela Sarajevskog polja, 
a naročito sa Vrela Bosne, javljali su se novi dobrovoljci. Štab čete je odlučio da se 
ljudstvo razdvoji u nekoliko grupa. Jedna grupa aktivno će operisati na pruzi i putu 
Sarajevo-Visoko, druga prema Zoviku sa zadatkom da pridobije nove borce i da ote-
žava saobraćaj na pruzi Sarajevo-Konjic. Treća grupa je dobila zadatak da agituje po 
obližnjim selima u korist NOP-a.

Odluka Štaba čete o upućivanju partizanskih ustaničkih grupa na teren, kao i od-
luka Štaba za sarajevsku oblast da u Vareš pošalje Nisima Albaharija, a u Visoko Jozu 
Radić, imala je za cilj da se organizuju veći oružani napadi na neprijateljska vojna 
uporišta, što do kraja nije realizovano.

Grupi za dejstvo na pruzi Sarajevo-Visoko nije pošlo za rukom da sruši most kod 
Jošanice, jer je bio dobro čuvan. Borci iz ove grupe napali su 9. avgusta kod Rakovice 
(Šajin gaj) kamion kojim su se prevozile ustaše iz Travnika za Sarajevo. Tom prilikom 
ubijena su trojica ustaša, a šestorica teže ranjeni. Narednog dana, ustaše iz Kiseljaka, 
Sarajeva i Travnika iz okolnih sela pohvatale su desetine nevinih seljaka i odmah ih 
strijeljali.

Započet je teror i ubistva u Sarajevu. Ustaše donose „Zakonsku odredbu za od-
branu naroda i države“ što je predstavljalo osnovu svih terorističkih akata i genoci-
da. Ustaški sudovi po kratkom postupku izriču smrtne kazne, koje se odmah izvrša-
vaju. Zatvaraju se Jevreji, a Srbi progone iz BiH. Veliki broj i jednih i drugih kraj života 
okončali su u konc logorima NDH.

Nakon diverzije u Željezničkoj ložionici, ustaše su uhapsile 20 građana i odveli ih 
u ustaški stožer. Optuženi su za saučesništvo u diverziji Ložionice, koja je bila u noći 
29-30jula.

Strijeljani su 1. avgusta, prije podne, na Vracama. Od tog datuma Vraca će postati 
stratište i grobnica preko 11000 Sarajlija.

Naredno strijeljanje je obavljeno 7. avgusta. Među strijeljanima je bio i Šalom 
Albahari.

Na Vracama je 28.09.1941.godine strijeljana Radojka Lakić, koja je svojim heroj-
skim držanjem zbunila dželata. Ruke žandarma dželata su podrhtavale, a Radojka je 
prije plotuna uzviknula: „Živjela Komunistička partija Jugoslavije“.

Vraca nisu jedino mjesto gdje su okupatori i ustaše vršili masakr nad građanima 
Sarajeva. Masovne grobnice bile su u Kovačićima, Merhemića ciglani, u Velešićima, 
Alipašinom Mostu, Vogošći, Reljevu, ispod današnje KCUS i dr.

Spomen park Vraca opominje.
Na ove zločine reagovao je Glavni odbor Elhidaje, u oktobru 1941. godine, pu-

tem tzv. „Elhidajine rezolucije“ koju potpisuju organizacije ilmije, vjerski službenici, 

jedan broj šerijatskih i redovnih sudija, profesora i studenata, grupa sarajevskih tr-
govaca, industrijalaca i drugih građana, ukupno oko 100 potpisa. Potpisnici osuđuju 
zločine, ograđuju se od ustaških zločina i skidaju svaku odgovornost sa Muslimana.

Ova rezolucija objektivno je predstavljala ozbiljnu osudu ustaških postupaka. In-
teresantno je da ni protiv jednog potpisnika nije pokrenut istražni postupak.

Ustanak se rasplamsao, sve je veći broj boraca u partizanskim odredima. Sazreli 
su i vojni i politički uslovi da se formiraju veće jedinice koje će djelovati na širem 
terenu i uz odgovarajuću vojnu formaciju i organizaciju. Tako se 22.decembra 1941.
godine u Rudom formira Prva Proleterska brigada uz prisustvo Vrhovnog koman-
danta Josipa Broza Tita.

Sazreli su i politički i vojni uslovi da se sagleda i mijenja određeno stanje i odnosi 
na terenu. Pokrajinski komitet KPJ za Bosnu i Hercegovinu organizuje 7.i 8. janu-
ara 1942. godine savjetovanje u selu Ivančići, nedaleko od Sarajeva. Po sadržaju i 
usvojenim odlukama, savjetovanje je imalo uticaj na dalji razvoj NOB-a u Bosni i 
Hercegovini.

Iz CKJ savjetovanju su prisustvovali: Tito, Kardelj, Moša Pijade, Ranković, Sreten 
Žujović, Svetozar Vukmanović, a iz Bosne i Hercegovine članovi Pokrajinskog komi-
teta SKOJ-a, sekretari partijskih oružanih komiteta, sekretari oblasnih komiteta i dr. 
Tu su i neki komandanti i komesari partijskih jedinica, ukupno oko 40 drugova.

Pripreme za savjetovanje počele su prije dolaska Vrhovnog štaba i Politbiroa CK-
KPJ u Istočnu Bosnu poslije povlačenja iz Srbije.

U našoj zemlji poslije sedam mjeseci razvoja narodnooslobodilačke borbe i os-
tvarenih značajnih uspjeha, NOP je ušao u novu fazu. Narodi Jugoslavije odazivaju 
se na poziv KPJ na ustanak, odlučno su se suprotstavili okupatoru. Rezultat takvog 
poteza bio je snažna vojska od oko 80.000 boraca već prve ratne godine i velika 
oslobođena teritorija, tada jedina slobodna teritorija u okupiranoj Evropi.

Okolina Sarajeva bila je, tako reći, potpuno slobodna. Okupator i domaći izdaj-
nici kontrolirali su samo prugu i ceste prema Mostaru i prema Zenici. Na Igmanu, u 
Miljevićima, Mokrom, na Crepoljskom bile su stacionirane partizanske čete, a parti-
zanske patrole su svakodnevno dolazile do Vraca, Starog Grada, Nahoreva, Huma. U 
Srednjem, Trnovu, Podromaniji bili su smješteni štabovi, okružni komiteti, radionice 
i bolnice. Sve je to bilo na oko tridesetak kilometara od Sarajeva.

I pored značajnih uspjeha u jedinicama dolazi do određenih previranja. Činjenica je 
da svi borci, koji su ušli u partizanske odrede, nisu bili svjesni ciljeva NOB-a i da je određe-
ni broj boraca bio podložan četničkom uticaju, koji su zavaravanjem stvarali kolebljivost 
i demorilizaciju. Posebno je tome pogodovala činjenica da su se na komandirska mjesta 
u nekim četama i vodovima probile razne seoske gazde, bivši žandarmi i sl.

Pokret se našao u teškoj situaciji kada su partizanske jedinice bile potisnute iz Srbi-
je, a u istočnoj Bosni, pod pritiskom okupatora i utjecajem i rovarenjem četnika, došlo 
je do kolebanja u ustaničkim redovima. To sve je uticalo da se održi savjetovanje i za-
uzmu jasni stavovi prema novonastaloj situaciji, prije svega odnosu prema četnicima.

Savjetovanje je otvorio i vodio Ivo Jovanović. U izlaganjima Tita i Kardelja dato je 
detaljna ocjena međunarodne situacije i stanja u zemlji.

Insistirano je na odlučnom stavu i politici prema četnicima i njihovim vođama. 
Zaključeno je da se uz neprekidnu borbu protiv okupatora i njegovih sluga-ustaša, 
domobrana, može još odlučnije suprotstaviti četničkim vođama koji pokušavaju 
da mase, umjesto u borbu protiv okupatora, povedu u bratoubilačku borbu, da sa 
njima ne može biti taktiziranja i kompromisa, da se jasno zna da se radi o klasnom 
neprijatelju i saradniku okupatora.

Brojni su zaključci iz svih oblasti koje se tiču daljeg jačanja NOP-a, naročito oni 
koji su upućeni radnicima i omladini.

Osuđena su „lijeva skretanja“.
Savjetovanje u Ivančićima održano je u jednom od prelaznih trenutaka razvoja 

ustanka, to je bio dogovor komunista u jednoj etapi revolucije, dogovor na osnovu 
kojeg je svako znao šta treba da radi.

Sarajevski Savez antifašista, organizovan u osam općinskih udruženja, dostojno 
je obilježio jubilej 80 godina od ustanka naroda BiH, svjestan da je to jedan od naj-
značajnijih datuma u istoriji savremene Bosne i Hercegovine. Tada, te 1941.godine, 
narodi BiH, po prvi put u istoriji, mi zajedno Srbi, Hrvati, Muslimani i ostali, zbrati-
mljeni, odlučivali su da brane svoju zemlju. To je datum kojega bi svaki građanin BiH 
trebao biti svjestan i na njega ponosan.

Obilježavanje jubileja organizovano je na nivou Saveza i u općinskim udruženjima.
ILIJAŠ: Organizaciona centralna kantonalna manifestacija na kojoj su bili prisutni 

građani Sarajeva i više udruženja iz Federacije.
Značajnu pomoć u organizaciji manifestacije dao je načelnik općine Fazlić.
VOGOŠĆA: Na Đindinom brdu, gdje se nalazi monumentalni spomenik, uspješno 

organizovan program sa srednjoškolcima i prisustvo Vogošćana i susjednih općina.
STARI GRAD: Tradicionalni Marš na Visojevicu zaustavio se na brdu Jela, gdje je 

položeno cvijeće narodnim herojima Mustafi Dovadžiji i Ranku Balordi.
CENTAR: Položeno cvijeće ispred spomen-ploče na zgradi u kojoj je 13.jula 1941.

godine Pokrajinski komitet KPJ za BiH pozvao narod na ustanak.
NOVO SARAJEVO: Spomen park Vraca, Titov spomenik, bista u krugu bivšeg VMC 

posjećena su i uz prigodno obraćanje prisutni su se podsjetili na juli 1941.godine.
NOVI GRAD: Posječeno istorijsko Paljevo i položeno cvijeće na spomen- obilježja 

iz NOB-a 41-45. I OOR 92-95.
ILIDŽA: U Šaminom Gaju, uz masovnu posjetu i uspješan program i druženje, 

odata pošta nevino strijeljanim žiteljima obližnjih sela u avgustu 1941.godine.
HADŽIĆI: Zajedno sa udruženjem ABNOR-a iz Konjica tradicionalna manifestaci-

ja na Ivan Sedlu uspješno organizovana i posjećena.

Acc. prof. dr. Džemal Najetović

KRAĆI OSVRT NA PROVOĐENJU 
VOJNE STABILNOSTI I TRKU U 
NAORUŽAVANJU NA BALKANU

1.	 TRKA U NAORUŽANJU NA BALKANU

Opremanje Oružanih snaga Republike Srbije i Republike Hrvatske savremenim 
raketnim sistemima, odnosno balističkim raketama, snažno je odjeknulo na prosto-
ru Zapadnog Balkana. Isto se odnosi i na modernizaciju naoružanja i vojne opreme 
avijacije i kopnene vojske. Ova regija je idealan teren za konfrontaciju velikih sila. 
Nije tajna, ko stoji iza naoružavanja Hrvatske i Srbije i ko im isporučuje raketne siste-
me, avione, tenkove i sl. Pored političkih napetosti, posrnulih privreda i ekonomija, 
enormne nezaposlenosti, izbjegličke krize, ove aktivnosti pobuđuju strah u regiji. 
Posebno zbog toga jer su se potpisom Dejtonskog mirovnog sporazuma države u 
ovoj regiji obavezale da neće učestvovati u trci u naoružavanju i da će ograničiti 
svoje vojne potencijale koje redovno kontrolišu predstavnici Verifikacijskih agencija 
država potpisnica Dejtonskog mirovnog sporazuma. Kada je Dejtonski sporazum 
parafiran i potpisan, Srbija i Crna Gora su bile u državnoj zajednici. Pored toga, u 
Dejtonu su potpisani limiti za naoružanje koje podliježe kontroli, a prema formuli 
5:2:2 (Srbija i Crna Gora, Hrvatska i Bosna i Hercegovina). Radi kršenja ovih limita, 
opravdano se postavlja pitanje: da li ovu regiju u budućnosti čekaju novi konflikti?

2.	  �IMPLEMENTACIJA VOJNOG DIJELA DEJTONSKOG 
SPORAZUMA

2.1. Provođenje vojne stabilizacije

Potpisivanjem Općeg mirovnog sporazuma u BiH je uspostavljen mir. Mirovni 
proces bio je složen i odvijao se uz značajnu podršku međunarodnih snaga na voj-
nom, civilnom, ekonomskom, humanitarnom i socijalnom planu.

U skladu sa Dejtonskim sporazumom, šest mjeseci kasnije, ARBiH i HVO složili 
su se da ograniče broj naoružanja i personala, da stariju opremu zamijene novijom 
i unište viškove.

Program vojne stabilizacije (PVS), poznat kao program “Opremi i obuči”, uspo-
stavljen je nakon Dejtonskog sporazuma sa sljedećim zadacima: pružiti direktnu na-
dogradnju u osposobljenosti personala, dizajnirati osnovne institucije MO i VFBiH i 
stvoriti im dugoročnu podršku. “Namjera PVS-a je pružanje vojne sposobnosti FBiH, 
kojom ona treba da odvrati napade u budućnosti i odbrani narod i teritoriju, ukoliko 
to odvraćanje ne uspije” (izjava Bijele kuće).

Nakon donošenja odluke o ovom programu, održana je donatorska konferenci-
ja, kojom prilikom je u donatorski fond uplaćeno 181.000.000 US$, a toliko je iznosi-
la i donacija u opremi i materijalnim sredstvima. Najveću pomoć kroz ovaj program 
FBiH je dobila od SAD.

Nakon donatorske konferencije, definisana je slijedeća misija za PVS: “Pripremiti 
VF BiH da postane snaga koja će biti u stanju da sama osigura sigurnost za FBiH 
sa pouzdanim odvraćanjem i mogućnostima odbrane i tako doprinijeti stabilnosti 
šireg područja” (izjava Bijele kuće).

Program je realizovan od strane personala iz američke kompanije MPRI i FBiH, 
prema sljedećem: 

Ugovorna godina Amerikanci Lica iz FBiH

prva 201 183
druga 174 127
treća 112 101

četvrta 74 90
peta 34 69
šesta 11 19

Tabela 1: Pregled angažovanja personala u Programu vojne stabilizacije

2.2.  �Historijat kontrole naoružanja i razvijanja mjera povjerenja i 
sigurnosti u BiH

Proces kontrole naoružanja i razvijanja mjera povjerenja i sigurnosti u BiH, koji je 
pravno definiran u Dejtonskom mirovnom sporazumu (DMS) otpočeo je već u mar-
tu 1996. godine, kada je realizirana prva inspekcija na području BiH, prihvatom in-
spekcijskog tima RS, od strane Federacije BiH, u skladu sa odredbama Sporazuma o 
mjerama za izgradnju povjerenja i sigurnosti u BiH (Član II). Prva inspekcija u okviru 
Sporazuma o subregionalnoj kontroli naoružanja (Član IV) realizovana je u avgustu 
1997. godine, čime je otpočela puna implementacija vojnog dijela DMS.

U početku je postojalo pitanje nosilaca ovih aktivnosti, odnosno nije bila defi-
nirana struktura koja će implementirati ove procese na adekvatan način, kako je to 

bilo riješeno u drugim evropskim državama. Konačno, formiranjem Verifikacionih 
centara (VfC) na nivou entiteta, ovaj problem je kvalitetno riješen.

Verifikacioni centar Federalnog ministarstva odbrane formiran je početkom 
1997. godine, kao sastavna cjelina Federalnog ministarstva odbrane, sa tri odjela, 
operativno-planskim, inspekcijskim i analitičkim odjelom. U svom sastavu je imao 
od 30 do 11 izvršilaca, ovisno o stepenu implementiranosti potpisanih vojnih spo-
razuma, odnosno redukcije personala MO i VF BiH. Osnovne aktivnosti VfC FMO bile 
su usmjerene, prije svega, na implementaciju sporazuma po Članu II i IV DMS, spo-
razuma ‘’WD 1999’’, a u kasnijem periodu i ostalih sporazuma i konvencija, kao npr. 
‘’Otvorena neba’’, Konvencije o zabrani proizvodnje i upotrebe hemijskog oružja, 
Konvencije o zabrani proizvodnje i upotrebe protivpješadijskih mina, itd.

Do oktobra 2005. godine, provedeno je preko 510 inspekcija predmeta inspekcije 
u skladu sa Članom IV, dakle, na nivou subregije, te preko 120 inspekcija redukcije 
naoružanja, pri čemu je redukovano više od 8700 komada različitog naoružanja (ten-
kovi, oklopno-borbena vozila, artiljerijska oruđa, borbeni avioni, jurišni helikopteri).

U skladu sa odredbama Člana II, u okviru BiH provedeno je preko 140 inspekcija. 
Konačno, u septembru 2004. godine, nakon više od osam godina implementacije, 
strane u ovom Sporazumu (BiH, FBiH i RS) su odlučile da se prekine sa daljnjom im-
plementacijom Sporazuma, budući da su upotpunosti implementirane sve obaveze 
koje proizilaze iz njega.

Potrebno je naglasiti činjenicu da se na prostoru BiH nisu implementirali samo 
navedeni sporazumi. Naime, BiH je već u 1997. godini učestvovala u prihvatu ne-
koliko posmatračkih timova (SAD, Ruska Federacija, SR Njemačka itd.) po odredba-
ma ugovora ‘’Otvorena neba’’. Konačno, po ratifikaciji tog sporazuma, BiH je postala 
punopravna članica, te je, u skladu s tim, realizovan prihvat posmatračkih timova 
Turske, Španije, Bugarske i država Beneluksa.

Pored toga, uspješno se realiziraju obaveze definirane sporazumom ‘’WD 1999’’, 
te je realizovano 30 misija prihvata inspekcijskih i evaluacijskih timova. Također, VfC 
FMO bio je uključen u pripremanje i izradu svih informacija u skladu sa odredbama 
ovog sporazuma (godišnja informacija o OS, informacija o odbrambenom planira-
nju, vojnom budžetu itd.)

Prilikom realizacije inspekcija, znatna pomoć dobivena je od entitetskih i držav-
nih policija koje su osiguravale pratnju i sigurnost u saobraćaju. U FBiH je za tu svrhu 
sačinjen Protokol između FMO i FMUP-a u kojem su precizirane procedure, zadaci i 
obaveze FMUP-a prilikom prihvata inspekcijskih timova.

Uspješno se implementira i Konvencija o zabrani proizvodnje i upotrebe pro-
tivpješadijskih mina, pri čemu je uništeno oko 84.000 komada protivpješadijskih 
mina, kao i Konvencija o zabrani proizvodnje i upotrebe hemijskog oružja, gdje je 
VfC FMO aktivno učestvovao u procesu uništenja pogona za laboratorijska istraživa-
nja hemijskog oružja u Livču, kod Mostara, koji je koristio JNA-i.

Verifikacijski centar FMO učestvovao je i u izradi informacija o SALW, kao i tran-
sferima konvencionalnog naoružanja, u skladu sa rezolucijama Generalne skupšti-
ne UN-a. Ovaj Centar aktivno je učestvovao u ispunjavanju određenih obaveza BiH, 
u pogledu implementacije potpisanih vojnih sporazuma, participacijom u realizaciji 
tih obaveza i u saradnji sa Odsjekom za verifikacije MO BiH, kao i izvršavanja redov-
nih obaveza koje se provode na nivou FBiH, uz stalnu edukaciju i osposobljavanje 
personala koji je bio uključen u ove procese.

Na kraju, treba istaći činjenicu da je kontrola naoružanja direktno utjecala na uspo-
stavljanje sigurnog i stabilnog okruženja u BiH, koja je postala članicom PfP-a i nalazi 
se na vratima NATO-a. Također, značajno je i to da su ekonomski efekti, ostvareni kroz 
ove procese, bili veliki. Sa oslabljenom ekonomijom, FBiH teško je podnosila troškove 
za održavanje vojnih efektiva, koji bi, bez procesa kontrole naoružanja, bili mnogo veći.

Potrebno je istaći i to da je u FBiH bilo uvedeno služenje vojnog roka u civilnoj 
službi. Smanjen je broj jedinica, izvršene su sve obaveze u pogledu redukcije perso-
nala i materijalnih sredstava. Dio infrastrukture ustupljen je na raspolaganje civilnim 
organima, a dio personala VF BiH bio je uključen i u mirovne operacije.

Što se tiče entiteta, njihovo strateško opredjeljenje bilo je na transferu odbrane 
na državni nivo, s čim u vezi su vlade FBiH i RS donijele zaključke, a Parlament F BiH 
i Narodna skupština RS usvojili Zakon o odbrani BiH, prema kojem su entitetska mi-
nistarstva odbrane i vojske u tadašnjem obliku funkcionisali do kraja 2005. godine.

Konačno povećana multilateralna vojna saradnja kroz vojne sporazume, kao što 
je Sporazum o subregionalnoj kontroli naoružanja, doprinijela je većoj regionalnoj 
sigurnosti i očuvanju mira na ovom prostoru. Svako ugrožavanje sigurnosti i mira u 
BiH doveli bi u pitanje i stabilnost u čitavoj regiji ZB.

Navedeni sporazumi su temelj u izgradnji mjera povjerenja i subregionalne 
kontrole naoružanja. Pored njih, u Evropi je aktuelan Sporazum o konvencionalnim 
oružanim snagama (CFE) iz 1990. Članice ovog sporazuma su: Republika Armenija, 
Republika Azerbejdžan, Republika Bjelorusija, Kraljevina Belgija, Republika Bugar-
ska, Kanada, Češka Republika, Kraljevina Danska, Republika Francuska, Džordžija, 
Savezna Republika Njemačka, Helenska Republika, Republika Luksemburg, Kralje-
vina Norveška, Republika Poljska, Republika Portugal, Rumunija, Ruska Federacija, 
Slovačka Republika, Kraljevina Španija, Republika Turska, Ukrajina, Ujedinjeno Kra-
ljevstvo Velike Britanije i Sjeverne Irske i Sjedinjene Američke Države.

Što se tiče ograničenja vezanih za vojni personal 1996. godine, Državna zajedni-
ca SCG je imala 124.339 vojnih lica, RH 65.000, FBiH 45.000 i RS 56.000. Deset godina 
kasnije, SCG mogla je da ima 62.967, RH 24.864 i BiH 12.000 vojnih lica.

Shvatajući važnost postizanja uravnoteženih i stabilnih nivoa oružanih snaga na 
najnižim brojevima, vodeći računa o sigurnosti relevantnih Strana, Strane su se slo-
žile da će uspostavljanje stabilne vojne ravnoteže na najnižem nivou naoružanja 
biti suštinski element u uspostavljanju mira i sigurnosti, kao i jačanju povjerenja. U 
skladu sa odredbama Člana IV - Sporazuma o subregionalnoj kontroli naoruža-
nja, subregionalna komisija za konsultacije odlučila je 30.01.1997. godine da će is-

puniti svoju obavezu sa Londonske konferencije za sprovođenje mira u BiH održane 
05.12.1996. godine, tako što će ponovo izračunati svoje obaveze redukcije naoruža-
nja i vojne opreme i osigurati da se izuzeci predviđeni pravilima brojanja u Članu III 
Sporazuma ne traže za više od 5% sveukupnog brojnog stanja, koje je svaka Strana 
prijavila u razmjeni podataka o NVO od 16.12.1996. godine. Dole prikazana tabela 
prikazuje da je limit za izuzetke 5% za svaku Stranu. Kombinovani zbir borbenih ten-
kova i oklopnih borbenih vozila neće prelaziti 35% od izuzetka bilo koje Strane; broj 
borbenih aviona neće prelaziti 5% od izuzetka bilo koje Strane, i broj helikoptera za 
napade neće prelaziti 5% od izuzetka bilo koje Strane. U Firenci je 14. juna 1996. go-
dine urađen Sporazum o subregionalnoj kontroli naoružanja u skladu sa Članom IV 
Aneka I-B Općeg okvirnog sporazuma za mir u BiH. Tom prilikom Strane su potpisale 
izjave o dobrovoljnom ograničenju vojnog personala, i to: Federacija BiH 55.000; 
Republika Srpska 56.000; Republika Hrvatska 65.000; Savezna Republika Jugoslavi-
ja 124.339; Kada su u pitanju limiti NVO (borbeni tenkovi, oklopna borbena vozila, 
artiljerija, borbeni avioni i helikopteri za napade), formula je 5 (SRJ) : 2 (RH) : 2 (BiH 
– od čega 2 FBiH : 1 RS), tako da 16 mjeseci poslije 01. jula 1996. godine i nakon toga 
sveukupno naoružanje u posjedu bilo koje Strane, ne smije prelaziti sljedeće limite:

Kategorija
Strana

Borbeni 
tenkovi

OBV Artiljerija Borbeni avioni Jurišni 
 helikopteri

Srbija i Crna Gora 1.025 850 3.750 155 53

Federacija BiH 273 227 1.000 41 14

Republika Srpska 137 113 500 21 7

Republika Hrvatska 410 340 1.500 62 21

2.3.  �Regionalni Centar za pomoć u implementaciji i verifikaciji 
kontrole naoružanja (RACVIAC)

2.3.1. Historijat
RACVIAC je osnovan 2000. godine, kao multinacionalni centar sa dvostrukim 

ciljem: kao forum za regionalni dijalog i saradnju u raznim mjerama kontrole na-
oružanja i izgradnje povjerenja i sigurnosti, kao i da osigura pomoć u svim pita-
njima kontrole naoružanja i njene implementacije. RACVIAC, također, nastoji da 
doprinese ciljevima Pakta o stabilnosti za JI Evropu i podrži i učestvuje u aktivno-
stima OSCE-a.

Nakon formiranja, u RACVIAC je uključeno 20 nacija i to: Albanija, Austrija, BiH, 
Bugarska, Hrvatska, Francuska, Makedonija, Njemačka, Grčka, Mađarska, Italija, Mo-
ldavija, Holandija, Norveška, Rumunija, Rusija, Državna zajednica Srbija i Crna Gora, 
Slovenija, Turska i Velika Britanija. Vojni i civilni članovi iz 14 od ovih nabrojanih dr-
žava čine ovo multinacionalno tijelo.

RACVIAC odražava izraz “regionalno vlasništvo”, lociran je u regiji, štab uključuje 
osoblje iz svih država regije i posebno pomaže državama regije.

2.3.2. Ciljevi i zadaci

Uspješan trening osoblja u svim aspektima implementacije kontrole naoruža-
nja stvorio je mogućnost za preusmjeravanje aktivnosti RACVIAC-a. Od aprila 2003. 
godine RACVIAC je fokusiran i preusmjeren na osiguranje regionalnog foruma za 
sveobuhvatne diskusije o političko-vojnim pitanjima, s ciljem stimulacije regionalne 
saradnje. U pogledu obuke za kontrolu naoružanja RACVIAC je pomagao države 
regije u ispunjavanju njihovih obaveza na području kontrole naoružanja, pomagao 
ih i pripremao za uključivanje u druge sporazume kontrole naoružanja. Nakon sa-
stanka Multinacionalne savjetodavne grupe (MAG), u aprilu 2005. godine, također 
je dogovoreno korištenje i ugradnja postojećih kapaciteta RACVIAC-a na području 
konverzije odbrane. U ovom pogledu RACVIAC je preuzeo novu ulogu s ciljem razvi-
janja regionalne mreže podrške i promoviranja integriranog donatorskog pristupa.

RACVIAC je u svom radu nastojao:

−	 razviti stalni dijalog i saradnju između država regije u svim pitanjima kon-
trole naoružanja, izgradnje mjera povjerenja i sigurnosti, kao i političko-vojnim pi-
tanjima,

−	 povećati transparentnost, otvorenost i predvidljivost na području vojne si-
gurnosti, saradnje i sigurnosnog dijaloga između učestvujućih država, ohrabriva-
njem razmjene informacija, pogleda i ideja,

−	 osigurati multinacionalni forum za obuku osoblja po svim pitanjima kon-
trole naoružanja i podsticati stalni sigurnosni dijalog u krugu eksperata kontrole 
naoružanja (vlade, vojne institucije, parlamenti i javnost),

−	 podijeliti iskustvo država o procesima konverzija odbrane sa regionalnim i 
internacionalnim partnerima u cilju olakšavanja identificiranja područja za saradnju 
između država i međunarodnih partnera.

3. PRILOZI:

•	 Tabele (3-7) stanja i redukcije personala i NVO,

Kategorija
Strana

Borbeni 
tenkovi

OBV Artiljerija Borbeni 
avioni

Jurišni 
helikopteri

UKUPNO

Srbija i Crna Gora 659 321 1460 131 2 2573

Federacija BiH 61 26 2343 2430

Republika Srpska 387 156 1997 4 2544

Republika Hrvatska 79 96 1040 1 1216

UKUPNO 1186 599 6840 136 2 8763
Tabela 3: Pregled reduciranog naoružanja od 1996. – 2005., stanje 01.10.2005.

1996.

Ljudstvo BT OBV ART. AVIO. HEL.

ARMIJA BiH 38716 84 51 2669 - 6

HVO 16343 46 15 928 - 2

V RS 43811 312 89 1440 22 9

V RH 58316 284 148 2173 27 4

V SRJ 124334 1512 913 4919 230 56
Tabela 4: Efektivi strana u Sporazumu o subregionalnoj kontroli naoružanja

2000.

ljudstvo BT OBV ART. AVIO. HEL.

VFBiH 23419 208 177 974 - -

V RS 17605 137 109 492 19 7

V RH 59344 301 151 1473 24 9

V SCG 79873 1016 767 3715 102 49
Tabela 5: Efektivi strana u sporazumu o subregionalnoj kontroli naoružanja

2004.

ljudstvo BT OBV ART. AVIO. HEL.

VFBiH 12909 188 163 978 - -

V RS 6183 137 113 500 19 7

V RH 31845 291 137 1447 27 9

V SCG 79502 1076 764 3542 96 47
Tabela 6: Efektivi strana u Sporazumu po sporazumu o subregionalnoj kontroli na-
oružanja

2005.

ljudstvo BT OBV ART. AVIO. HEL.

VFBiH 8000 188 163 969 - -

V RS 3891 137 113 500 19 7

V RH 24864 297 137 1445 26 9

V SCG 72226 1014 739 3277 94 47
Tabela 7: Efektivi strana u Sporazumu o subregionalnoj kontroli naoružanja

Hajrudin Somun

ZAŠTO NISU RUŠENI  
MOSTOVI NA DRINI?

Kad sam generala Hazima Šadića podsjetio na Bidenovu izjavu iz 1994, veli: “Bilo 
bi kasno da su to Amerikanci uradili 1993. ili 1995. Bilo bi više štete nego koristi”

Da se poštuje praksa mirovnih sporazuma potpisanih u 20. vijeku, onda bi se tek 
14. decembra, u pariskoj Jelisejskoj palači svečano obilježila 25. godišnjica Dejton-
skog sporazuma, a ne u američkoj vojnoj bazi u Dejtonu. Tamo je sporazum samo 
postignut i parafiran, a pravi potpis je stavljen tek u Parizu. Pošto su se smatrali naj-
zaslužnijim za okončanje rata protiv Bosne i Hercegovine, a i jesu bili, Amerikanci 
su sporazumu dali dejtonski pečat i tako ga svijet gleda sve do danas. Da su slušali 
Evropljane, zvao bi se Jelisejskim, kao što je Versajskim okončan Prvi svjetski rat, 
a Drugi na Potsdamskoj konferenciji. I kao što su konferenciju u italijanskom San 
Remu 1920. godine o Bliskom istoku ili u švajcarskoj Lozani 1923. o Turskoj evrop-
ske sile smatrale svojom privilegijom, u nekoj vrsti diplomatskog i mirovnog evro-
pocentrizma, iako su Amerikanci imali odlučujuću ulogu u okončanju oba svjetska 
rata, eto još jednog razloga zašto se Amerikanci ne bi odrekli Dejtonskog sporazu-
ma, jedinog značajnijeg postignutog na njihovom tlu, pošto su čak i Vijetnamski 
1973. prepustili Francuzima.

Naredbe o rušenju mostova
Tako su se mnogi i u BiH oko prošlog 21. novembra raspisali i pričali o Dejtonu i 

agresiji na BiH, a meni je ostalo da uoči pariskog potpisivanja postavim pitanje koje, 
koliko znam, niko nije dotakao, a mene je kopkalo kad god bih proteklih 25 godina 
vidio kako se ruše mostovi u ratnim filmovima. A ono je: zašto na početku ili tokom 
rata protiv BiH nisu porušeni mostovi na Drini? Ne samo zato što potičem s Drine 
nešto sam naučio i iz ratova i revolucija koje sam pratio, da mostovi imaju istaknutu 
ulogu u strategiji ratovanja, da su važno sredstvo prodora na tuđu teritoriju ili spre-
čavanja tog prodora, odbrane svoje teritorije, svoje domovine. U vojnoj literaturi 
se svuda navodi da miniranje i rušenje mostova i brana može blokirati i spriječiti 
prodor neprijateljskih snaga. Obično se navodi da je Drugi svjetski rat počeo 1. sep-
tembra 1939. godine napadom Hitlerovih trupa na poljsko poluostrvo Weterplatte 
i poštu u Gdanjsku. Ali, rijetko se spominje njihov neuspjeli pokušaj da prethodno, 
u zoru, prodru u grad Tczew, pošto su poljski demineri digli u vazduh most preko 



UMIJEĆE SJEĆANJA

70

široke rijeke Visle. I Holanđani su čak u svojoj ravnoj zemlji rušili mostove da uspore 
napredak njemačkih trupa, a na kraju rata jedna od najpoznatijih bitki vođena je 
za Remegen. Savezničke snage su osvojile most Ludendorff na Rajni, ali njemački 
pokušaj njegovog rušenja sa 2.800 kilograma eksploziva nije uspio. General Dwight 
Eisenhower je rekao da je zauzimanje tog remegenskog mosta, 7. marta 1945. godi-
ne, za pola godine skratilo rat u Evropi. A da se i ne spominje most na Neretvi, u Ja-
blanici, koji se izučava u svjetskim vojnim akademijama. Njegovo rušenje je naredio 
Josip Broz Tito da bi spasio partizanske ranjenike.

Ne bih se možda ni sada laćao ove teme da nisam u jeku američke predsjednič-
ke kampanje naišao na video izlaganja senatora Joa Bidena o ratu na Balkanu. On 
se 1994. godine u Senatu, pred predsjednikom Billom Clintonom, uzdignutih ruku 
usprotivio embargu na oružje Bosancima, a onda rekao: “Predlagao sam da bom-
bardujemo Beograd, predlagao sam da pošaljemo američke pilote da raznesemo 
sve mostove na Drini...” Kasnije ću, komentarišući onu dramatičnu i nemoguću pri-
jetnju Murata Šabanovića, 11. aprila 1992. godine, da će dići u vazduh branu u Više-
gradu, upitati Mirzu Jamakovića, šefa Kontradiverzionog odjeljenja MUP-a BiH, zar 
nije bilo bolje minirati i dići u vazduh mostove na Drini, pa je ne bi mogao preći Užič-
ki korpus JNA. Odgovorio je: “Jesmo se za to pripremali, znali smo svaku nišu koju 
treba minirati i oboriti mostove, ali nismo dobili odobrenje od Alije Izetbegovića.” U 
međuvremenu, koje je trajalo godinama, popularni vođa KDZ tima Mido postajao je 
još popularniji, a ja ostajao uvjeren da mi je rekao kako su on i njegova raja, kako je 
zvao svoje hrabre saradnike, minirali mostove. A tek sada, kad su po portalima kru-
žile Bidenove izjave o Bosni 1990-ih, poželio sam da razjasnim to pitanje. Tek sada 
sam ga, teško bolesnog, samo nekoliko dana prije nego što će preminuti, zamolio 
da mi objasni - jesu li ili nisu onda minirali mostove. Još veoma zdrave pameti, ali ne 
i tijela, rekao je: “Nismo, sve je bilo spremno za miniranje, ali nisu nam dali.”

A da bih samom sebi skinuo to pitanje, obratio sam se čovjeku koji će mi dati 
najbolji odgovor. Generalu Hazimu Šadiću, koji je sa svojim Drugim korpusom i Seli-
mom Bešlagićem spasio Tuzlu od najezde JNA, u kojoj je stekao obrazovanje i drža-
nje evropskih oficira, ali je napustio čim je prozro njene prave namjere. Zbližili smo 
se kad je, za moje službe u Turskoj, poslat u Ankaru kao vojni izaslanik. Pitam ga: 
“Moj generale, bi li bilo dobro da su naši minirali i rušili mostove na Drini?” Odmah 
odgovara: “Bi, svakako, ali smatram da je to trebalo uraditi na samom početku agre-
sije, kad je onaj Murat vikao sa Drine da će dići branu, a Kukanjac mu odgovarao, 
Alija molio da to ne čini...” “Da su porušeni mostovi na Drini, moje je uvjerenje da bi 
najmanje za pedeset posto bilo otežano snabdijevanje iz Srbije agresorskih snaga. 
Ne bi oni mogli šetati tamo-vamo cijelog rata, ne bi do Višegrada mogao stići Užički 
korpus koji je već 1991. prebacivao u BiH izviđačke grupe i materijal.” Kad sam ga 
podsjetio na Bidenovu izjavu iz 1994, veli: “Bilo bi kasno da su to Amerikanci uradili 
1993, ili 1995, bilo bi više štete nego koristi.” Hrvati su porušili mostove na Savi da bi 
spriječili prodor četnika iz Bosne, što je već druga priča.

Za dužu je i drukčiju priču pitanje “zašto naši nisu minirali i rušili mostove na Dri-
ni”, ali i general Šadić se slaže s Mirzom Jamakovićem, s kojim je čak o istom pitanju 

razgovarao u Sarajevu, “negdje 1998.”, kaže. “Nisu oni iz Sarajeva nas ni pitali za to 
kao ni za mnogo šta drugo... govorili su hoće biti rata, neće...”

I tolerancija ima drugu stranu medalje
Političari koji su tada bili bliže od mene uz Aliju Izetbegovića i vojni eksperti će o 

tom pitanju i dalje šutjeti ili raspravljati, ali pošto ne spadam ni u jedne ni u druge, 
ostajem bez pravog odgovora. Mogu samo da slutim da se radilo o nevjerici da će, 
poslije Hrvatske, izbiti rat i na Bosnu. Ili o toleranciji prema susjedima, ali i tolerancija 
ima drugu stranu medalje kad neko pođe da te ubije. Možda i o merhametu na koji 
su se mirovni pregovarači, posebno Richard Holbrooke, pozivali kad su ubjeđivali 
vođu Bošnjaka da popusti. Samo znam ono što je otkrio jedan istraživač - da desetak 
godina poslije rata u bolnicama gradova uz Drinu, osim u Goraždu, nije rođeno nijedno 
“nesrpsko” dijete.

Fikret Hafizović

ŽIVLJENA A NEPISANA  
POVIJEST BOŠNJAKA

Čitajući razno-raznu literaturu o povijesnom razvoju Bosne, tj. nastanku bosan-
ske države kroz rana, pa o njenom razvoju kroz srednja stoljeća i poslije kroz tzv. 
osmanski period, a sve pisano njenim Bošnjakom, totalno deprimiran, pitam sebe 
- je li, doista, moguće da svi oni koje je Ona iznjedrila na svojoj milenijskoj monokul-
turološkoj osnovi, o njoj tako skaradno pišu. Kao da je milenijska monoteistička Bo-
sna s neba pala i izvan svih realnih povijesnih gibanja karakterišući njene utemeljite-
lje kao one koji su, na samo sebi svojstven način, oblikovali svoju duhovnost i to na 
bezveznim i nerealnim dualističkim principima i uvijek pod tuđim patronatom. Radi 
se o tezi tzv. Bosanske crkve, a poslije toga o njenom osvajanju od Turske, te islam-
skom prevjeravanju njenih utemeljitelja. Kao da Bosna nikada nije bila svoja i da su 
njome upravljali uvijek neki drugi. A sve te skaradosti, o našoj prošlosti, pokupili od 
njenih negatora i rušitelja i nikako da se opamete.

Pitanje za umne: Kako je onda, Ona, iz takvog duhovnog stanja njenih utemelji-
telja, kako o njima oni pišu, mogla odjednom iznjedriti: takve ljudske veličine kakve 
su: Kulin ban, Sandalj Hranić, Herceg Kosača, Isa-beg Ishaković-Kosača, Ajvaz Dedo, 
Mehmed Sokolović i mnoge druge koji su znali ko su i što su i kako treba da djeluju 
u skladu sa svojom islamskom duhovnošću na sva moguća gibanja i nedaće koje su 
mogle zadesiti njihov narod ili koje su ih zadesile.

Kada se katoličanstvo silom nametalo u Evropi oni koji su odlučivali o Bosni i nje-
nom narodu, a bili su islamske duhovnosti, početkom četrnaestog stoljeća, udružili 
se sa ostalim muslimanima Balkana i dijelom Istočne Evrope u Osmansko carstvo 
i na taj način, do dana današnjeg, obezbijedili da njihova pokoljenja opstaju kao 
islamiti na ovim prostorima.

Pišući tako nakaradno o Bosni i njenim utemeljiteljima, ovi njeni potomci do-
vode je u potcjenjivački položaj u odnosu na susjedne zemlje, a Ona i njeni stari 
stvaraoci nisu to zaslužili.

Iritiran tako destruktivnim pisanjem bosanskih povjesničara o povijesti razvoja 
Bosne, a koji su svoje ‘’znanje’’ sticali iz povijesne literature čija je osnova uspostavlje-
na na neistinitoj matrici ‘’Evropa je kršćanska’’, ovaj članak trebao bi takvima, i svima 
drugima koji imaju stav da je naša bošnjačka povijest pisana istinito, prvenstveno, 

od naših negatora, te kao takvu prihvataju i interpretiraju bošnjačkom čovjeku, po-
taknuti ih na promjenu takvog stava i uputiti na razmišljanje o Bošnjacima koji u 
kontinuitetu vladaju svojom Bosnom, zasigurno, od njenog začetka tokom IV stolje-
ća p.n.e. kroz Ilirikum, kada je narode Balkana Alexandar Makedonski organizovao 
u Rimsko carstvo, kroz monoteistički model vlasti, te kasnijim oblikovanjem istog, 
u IV stoljeću n.e., od strane Arija podignuvši ga na viši nivo, kroz period arijanizma, 
da bi, konačno, sredinom VII stoljeća Bošnjaci svoj monoteizam uzdigli do vrhun-
ca kada zahvaljujući Avarima, kao prenosiocima, Bosna ulazi u savremeniju formu 
monoteističkog modela vlasti kroz novu, zadnju, Božiju Objavu-islam. Polovinom 
XIV stoljeća, Bošnjaci, kao muslimani, svoju državu uključuju u Osmansko carstvo, 
samo iz bezbjednosnih razloga. Tada se Bosna uspostavljala na nešto savremenijem 
modelu islamske vlasti u odnosu na onaj model koji su praktikovali kroz Avarizam, 
udružujući se sa ostalim muslimanima Južne Evrope koji još nisu porobljeni i osvo-
jeni od katolika.

Serioznom analizom istinskih povijesnih gibanja u Evropi, kroz tri zadnja mileni-
ja, Bosna je koncem starog milenija, kroz rimski period, a onda kroz oba nova mileni-
ja do 1878. godine svoju organizovanost isključivo gradila na monoteizmu i nikada 
na nekom dualističkom vjerskom učenju a ne pogotovo na svetotrojnom vjerskom 
učenju pa da njene kraljeve kruniše papa. Zato, bosanski banovi, kao i kraljevi, nisu 
nikada bili neke druge, osim monoteističke, provenijencije.

Nakon arijansko-gotskog perioda uređenja Ilirikuma, sedmo stoljeće je period 
novog uređenja istog, ali i cijele Evrope, na osnovama krune Monoteizma, tj. islama 
kao konačne Božije Objave. Vladanje u Bosni, kao i u njenom okruženju, polovinom 
7. stoljeća uspostavlja se novim monoteističko-islamskim modelom-šerijatom koji 
nam donose Avari-islamski narod Dagestana. Novonastala situacija u vladarskom 
pogledu, za razliku od rimskog, ali i arijansko-gotskog perioda, iziskivala je novu 
organizovanost, i to iz raloga veće brojnosti određenog naroda na određenoj teri-
toriji, a uz to, i lakše koordinacije u vladanju, jer Ilirik je, za novu organizacionu šemu 
vlasti, bio preglomazan. Bio je to razlog da se na Balkanu, ali i njegovom okruženju, 
formiraju, zaokruže, nove političke zajednice naroda.

Za razliku od Ilirika, iz razloga nove organizovanosti naroda, a za novu organizo-
vanost vjera i genetska osnova je bila osnova za organizovanost, uvode se i novi ter-
mini, jer novi sistem vlasti-šerijat baziran na zadnjoj Božijoj Objavi iziskivao je nešto 
drugačije grupisanje ljudstva. Tada se više plemena sjedinjuju u jednu zajednicu a 
ta zajednica, jednog naroda, dobija naziv banovina. Banovinom upravlja ban. Ba-
novine se dijele na manje pokrajine koje se nazivaju župe, a župom upravlja župan.

Nova organizovanost naroda, kako za Bošnjake, tako i za ostale susjedne naro-
de, bila je novina, ali je od ranije korištena kod istočnoevropskih monoteista koji 
su osim slavenskog jezika u općem sporazumijevanju koristili i turski jezik. Kako su 
dotični sistem, u Evropi, uspostavljali Avari koji su, takođe, osim slavenskog koristili 
i turski jezik, u vojnoorganizacione svrhe, to je razlog da su ovi termini za balkanske 

narode bili novina. Inače, u arapskim povijesnim dokumentima države južnih Slove-
na Arapi uzimaju-promatraju kao avarske države.

Tada Bosna, u dokumentu koji nam dostavlja bizantski hroničar Teofan, nosi i 
svoj milenijski naziv Bosna diferenciranjem od ostalih balkanskih zajednica, kao ba-
novina; od banovine Slavonije, pa banovine Bijele Hrvatske, banovine Sremske, ba-
novine Požeške, banovine Podramske, banovine Mesije-Srbije, Arbanaške banovine 
i drugih i samo iz narodno-ekonomsko strateških, a ne i kulturoloških razlika.

Banovina bi bila višeplemenska zajednica ljudi na ograničenoj teritoriji koju ovi 
naseljavaju, a koji su međusobno, osim teritorijalno, vezani i kulturološki iz vjerskog 
razloga. Takođe, koji za sporazumijevanje imaju isti jezik, a kao dominantan iden-
tifikacijski parametar, u tom vremenu, bila je njihova genetska veza, jer je narod 
sastavljen od plemena, a plemena sastavljena od rodova koji su imali istog praoca.

U kasnija vremena, a naročito kroz srednja stoljeća, kada dođe do migracija na-
roda, osnovni parametar na kome se temeljio narod, a to je gen, kao što se dešavalo 
formiranjem banovina, neće više biti gen nego kulturološka tradicija zasnovana na 
vjeri.

Bošnjaci, danas, u svom genetskom kodu imaju cca. 52% ilirskih gena, 38% sla-
venskih gena, i 10% su geni naroda koji su migrirali u Bosnu iz srednjoevropskih, ali i 
mediteranskih država tokom srednjih stoljeća, kada su katolici, silom, formirali svoje 
katoličke države, a monoteiste-muslimane progonili.

Podjelom Ilirika na banovine na teritoriji Bijele Hrvatske, kao banovine, diferen-
ciraju se Hrvati, kao narod, na teritoriji Mesije-Srbije Srbi, kao narod, na teritoriji Sla-
vonije, Slavonci kao narod, na teritoriji Bosne Bošnjaci, kao narod, na teritoriji Ar-
banaškoj Arbanasi, kao narod, na teritoriji Mađarske Mađari, kao narod, takođe, na 
teritoriji Dalmacije Dalmati, kao narod itd.

Među ovim narodima, koji su bili većinski, monoteističke provenijencije, jer su 
sljedbenici monoteističkog učenja još od vremena Alexandra Makedonskog i koji 
su održavali vlast na Monoteizmu, biće i onih koji su vjerovali u Svetotrojstvo, ali 
su bili u vrlo malom procentu i nisu, iz razloga brojnosti, na svom vjerskom učenju 
mogli organizovati vlast. Organizovanje vlasti na svetotrojnom kršćanstvu, u Evropi, 
dešavat će se mnogo vremena kasnije.

Vladar banovine je  ban, a njegov nasljednik je  stephan. Ban je modifikovana 
turska riječ han, koja bi u prijevodu bila-vladar, a riječ stephan u prijevodu bi bila; 
slijedeći vladar.

Riječ stephan nije doživjela modifikaciju, ali je iz te riječi, na ovim krajevima, u 
narodima, nastalo vlastito ime Stjepan, Stefan ili Stipan.

Banovine su podijeljene teritorijalno na manje administrativne jedinice, a veliko-
dostojnik županije bio je župan-podban.

Čvrsti povijesni argumenti govore da je Bosna, kao država, ali i države njenog bli-
žeg i daljeg okruženja, kontinuirano, kroz cijelu svoju povijest uspostavljana na Mo-
noteizmu, jer su od početka uspostavljanja teokratija, u Evropi, u IV stoljeću p.n.e. 

kada ih na modelu vlasti, koga je upriličio Aristotel, a prema Tevratu, uspostavlja 
Alexandar-Iskender Veliki razrješujući Gordijev čvor.

Takođe, čvrsti povijesni argumenti govore da su evropske kršćanske teokratije 
uspostavljane tek od početka XIII stoljeća, i to prvo u Francuskoj, a onda, za slijede-
ćih pet stoljeća, u koncentričnom krugu padale su jedna po jedna evropska avar-
skoislamska teokratija pod kršćansku vlast i sve do 1683-1699. godine, kada su pale: 
Slovačka, Južna Austrija, Mađarska i komšijska Hrvatska.

Na ovaj način, silom i genocidom nad evropskim monoteistima, Evropa je posta-
jala kršćanska, a kao kršćanska, u ranija vremena, prije trinaestog stoljeća, nije bila.

Zapamtimo, za Bosnu vrijedi: Da je Bosna od IV stoljeća p.n.e. pa do konca XIX 
stoljeća tj. do 1878. godine, kroz sav taj vremenski period, svoje vladanje uspostav-
ljala na teokratskom principu i uvijek kao monoteistička teokratija, a to iz razloga 
što drugog oblika vladavine, do monoteističko-teokratskog, u ovom dijelu Svijeta, 
na Balkanu, nije ni bilo dok pod kršćansku vlast nisu pale Slavonija, Bijela Hrvatska 
nakon 1683. godine i Jadransko primorje, od Istre do Ulcinja, nakon 1645. godine.

I nikakvih velikih migracijskih kretanja, a niti nekih osvajanja jednih a porobljava-
nja drugih naroda, kroz neka ranija stoljeća, na Balkanu, konkretno kroz VII stoljeće, 
kao što smo učeni, nije ni bilo.

Tzv. Porfirogenetovi Spisi, na koje se pozivaju povjesničari okruženja, pa i Boš-
njaci, su grozni falsifikati nekog kasnijeg falsifikatora i imali su svrhu dokazivanja 
dolaska Hrvata i Srba, kao kršćanskih naroda, na Balkan, tokom VII stoljeća, ali bez 
Bošnjaka. Kada su ono pisali ove falsiikate znali su da su Bošnjaci monoteisti-islamiti 
i rodni narod Bosne, a Bosnu je trebalo uokviriti u kršćansku tvorevinu i zato u tim 
lažiranim spisima nema Bošnjaka kao naroda.

U tim spisima Hrvati i Srbi, tobože kao kršćanski narodi, dobijaju dozvolu od 
Heraklija da progone Avare iz ovih naših krajeva, a što su, kao, i uradili i, kao, tada 
Balkanom počinju vladati kršćani iz čega proističe da je i Bosna, od sedmog stoljeća 
temeljena na kršćanstvu, a što je prema relevantnim povijesnim izvorima apsurd. 
Takođe, nelogično je i to, iz ovih falsifikata, da su Hrvati dobili saglasnost od Herakli-
ja da sa ovih naših predjela progone Avare, jer Avari tek nakon završetka Objave, a 
to je u drugoj polovini sedmog stoljeća, uspostavljaju islamsku vlast u Evropi, a He-
raklij je vladao Bizantom, i kao monoteista, do 641. kada u Evropi još nema avarskog 
vladanja, a o kršćanskom vladanju Heraklija je besmisleno i govoriti.

Tada se na Balkanu diferenciraju banovine kao zasebne političke zajednice, iz 
razloga lakšeg organizovanja naroda, ali i vojnoorganizacionih razloga, ali i dalje sve 
kao države Rimskog carstva, jer uspostavom arijanskog, a nakon toga i avarskog 
modela vlasti na teritoriji koju je kao Rimsko carstvo uspostavio Alexandar Make-
donski ništa se bitnije nije mijenjalo osim način vladanja sa jednog nižeg demokrat-
skog sistema u viši demokratski sistem.

Tek kada u Evropi pođu da vladaju kršćani nastaće i promjene u smislu organizo-
vanja naroda na određenoj regiji, a to će se dešavati tek početkom trinaestog stoljeća.

Tako je Bosna, kao banovina od polovine 7. stoljeća, sa ostalim državama zapad-
no i sjeverno od nje, i dalje, pod patronatom rimskih careva koji svoju organizo-
vanost-udruženost provode još od IV stoljeća p.n.e, tj. od vremena Alexandrovog 
organizovanja Rima. Rimski carevi, kao i kraljevi, bili su nosioci Alexandrove krune 
što im je u čitavom svijetu obezbjeđivalo koliko legalitet tako i legitimitet.

Rimsko carstvo uspostavio je Alexandar Veliki na Monoteizmu. Bilo je to široko 
rasprostranjeno carstvo, u Evropi, podijeljeno na Zapadno sa sjedištem u Rimu i 
Istočno sa sjedištem u Konstantinopolju. Kao što Turci nisu ništa osvajali, tako ni 
Rimljani nisu ništa osvajali. Oba carstva temeljena su na vjerskom monoteističkom 
principu, a sve iz razloga lakšeg organizovanja naroda ovih carstava.

Mnogi carevi Rimskog carstva svoje porijeklo vodili su iz država koje su bile u 
tom carstvu, a ne da su bili genetski Rimljani. Prema pisanjima kršćanskih povje-
sničara, kako Rimljani tako i Turci su svoja carstva formirali isključivo osvajanjem. Iz 
takvih pisanja proizilazi da su rimski carevi bili iz osvojenih naroda.

Kod Osmanskog carstva carevi su bili iz iste porodice, ali su ostali visokorangirani 
vladajući djelatnici bili iz svih država carstva. Konkretno, veliki veziri su bili iz hrvat-
skog, srpskog, bosanskog, arbanaškog, ali i još nekih naroda iz Osmanskog carstva.

Mogu li carevi, kad je u pitanju Rimsko carstvo, ili visoki Portini službenici biti 
porijeklom iz osvojenih naroda? Jasno je da ne mogu! Ako su narodi osvojeni, a 
razlog za osvajanje je suprotnost sa osvojenim, kako može onaj koji je osvojen ući u 
osvajačku vlast i još vladati, biti car? Težnja osvojenih je povratak na zbačeno stanje, 
a ne kolabiranje, jer radi se o teokratijama. Ne može, kada su teokratije u pitanju, 
musliman vladati u kršćanskoj vlasti, a niti kršćanin u islamskoj vlasti.

Dakle, narodi svih država Rima bili su većinski iste vjerske provenijencije, što ih je 
i udruživalo, i zato su carevi Rimskog carstva mogli biti iz naroda te carevine. Isto je 
vrijedilo i za više dužnosnike u Osmanskom carstvu.

Dakle, Rimsko i Osmansko carstvo su nastala iz razloga trenutnih povijesnih 
okolnosti, a ne osvajanjima, jer su oba carstva bila monoteističke teokratije.

Zadnji rimski monoteistički car, njemačkog porijekla, bio je Fridrih III. koji je sre-
dinom XV vijeka, iz razloga katoličkog nasilnog uspostavljanja vlasti u Njemačkoj, 
izbjegao do Palerma na Siciliji. Na Siciliji je napravio džamiju, koju su katolici kasnije 
pretvorili u crkvu, onda kada su Siciliju osvojili i podveli pod katoličku vlast. Njego-
vo džube, izvezeno zlatnom niti, kur’anskim ajetima, danas se nalazi u etnološkom 
odjelu Minhenskog muzeja.

Ista šema na kojoj su bile organizovane države našeg okruženja u periodu Rima, 
Arijanizma i Avarizma u kome su bile: Sjeverna Dalmacija, Istra, Hrvatska, a sjeverno 
Slovenija, Austrija, Slovačka, Slavonija, Mađarska, ali i Bosna bila je i kroz prvi period 
Osmanskog carstva. Sve ove države, do konca sedamnaestog stoljeća, bile su pod 
kontrolom muslimana i sve je trajalo do perioda dok nabrojane države, osim Bosne, 
nisu osvojene od strane katolika.

Jedino je Bosna, kao islamska država, koja je pripadala istoj šemi organizovanja 
kroz Rim i ostale faze monoteističkog ustrojsta evropskih država, u naletu katolika, 
kroz srednja stoljeća, ostala neosvojena.

Prema svim relevantnim a dostupnim podacima, u prvom mileniju i dva stoljeća 
drugog milenija, u evropskim državama, kršćanskog teokratskog vladanja nije mo-
glo biti iz razloga što se kršćanska populacija, ovih zemalja, tek od kraja IV stoljeća 
n.e., kada je definisano Svetotrojstvo, lagano razvijala, a monoteisti, kao većinska 
evropska populacija, održavali su vlast. Vlast se održavala na Božijem zakonu, a kako 
su kršćani bili u manjini, nije manjina mogla vladati većinom.

Vladarska situacija, u Evropi, drastično se mijenja početkom XIII stoljeća, onda, 
kada je katolička populacija dostigla svoju kritičnu masu sa kojom je mogla rušiti 
monoteističku vlast, a što se počelo i ostvarivati u Francuskoj. Tada, u Evropi, po prvi 
put nastaju dva teokratska vladarska ustrojstva: Jedno monoteističko i drugo sveto-
trojno, tj. islamsko i katoličko.

Islamsko vladanje će kroz srednja stoljeća, od strane katolika, biti rušeno i velika 
većina evropskih država: Srednje, Zapadne i Sjeverne Evrope, kao i Zapadnog Me-
diterana postaće kršćanske teokratije sa papom kao vrhovnim poglavarom i jedino 
su balkanske države, kao države Islamskog komonvelta-Osmanskog carstva ostale 
neosvojene, sa Bosnom, kao najzapadnijom islamskom teokratijom.

Kroz povijest je zabilježeno i to da su kroz ove balkanske krajeve, ali i sjeverno 
kroz Srednju Evropu, početkom trinaestog stoljeća, defilovali i narodi srednje Azije 
i to kao naoružane vojne formacije. Za evropske kršćane, a i mi smo tako učeni, bili 
su to upadi mongolskih pljačkaša i rušitelja kulturnog naslijeđa domaćeg stanovniš-
tva. Međutim, dovodeći ove okolnosti u kontekst povijesnih gibanja i vjerski narati-
va srednjoazijskih naroda, ali i onomastičkih ostataka ovih naroda, u Bosni dolazimo 
do sasvim drugih zaključaka u pogledu njihovog prisustva u Bosni i dijelovima Evro-
pe kuda su se kretali.

Narodi Srednje Azije u trinaestom stoljeću su dobro organizovani kroz islamski 
teokratski oblik vladanja. Trinaesto stoljeće je stoljeće najvećeg pogroma muslima-
na Evrope. Vrh katoličke crkve, predvođen kardinalom Inoćentijem III. u Francuskoj, 
u regiji Langdok, počinju realizaciju svoje ideje, a to je silom preuzeti vlast od katara 
(muslimana) uz imperativ sve što je živo pobiti. Imali su realizaciju jer su bili brojni, 
dobro pripremljeni i naoružani, a vladajući muslimani opušteni i nepripremljeni za 
takve događaje. Ove okolnosti, napadi na muslimane od strane katolika i njihovo 
fizičko istrebljenje bio je povod da su srednjoazijski muslimani dolazili u Evropu kao 
pomoć napadnutom muslimanskom narodu, a ne da je razlog njihovog prisustva u 
Evropi bilo pljačkanje i rušenje sakralnih objekata kršćana.

Neki toponimi kod nas u Bosni vezani su za taj period, a karakterističan je toponim 
Tatarbudžak kod Žepča, ali i patronim muslimanske porodice Tatar, ali i Tatarević.

Iz navedenog zaključujemo da su evropske države, kroz prvih dvanaest stoljeća 
svoju vlast održavale na Monoteizmu, a da je tek početkom trinaestog stoljeća for-
mirana prva katolička enklava Langdok u Francuskoj, te stoga niti jedina država na 

Balkanu i dijelom Srednje Evrope koje su bile u sastavu Osmanskog carstva, kroz sred-
nja stoljeća, nije trebalo da je osvajana od strane muslimana, konkretno Turske, jer za 
osvajanjem od strane Turske nije bilo ni potrebe, jer su sve evropske zemlje bile mo-
noteističke teokratije, ali su mnoge srušene, a ove koje su bile bliže Turskoj, početkom 
četrnaestog stoljeća, ujedinile su se u Islamski komonvelt u Osmansko carstvo.

Udruživanje evropskih avarskih država našeg okruženja početkom XIV stoljeća u 
Osmansko carstvo bila je neophodnost, jer udruženi mogli su se lakše suprotstaviti 
nadirućim evropskim katolicima, jer, kako je napomenuto, katolici pod vođstvom 
papa, počevši od XIII stoljeća, nastoje Evropu uspostaviti, i to silom, na katoličkom 
vladanju i Evropu očistiti od onih drugih vladajućih vjernika-monoteista muslimana 
koji su do tada vladali evropskim državama, a katolici će ih nazivati, sa svog aspekta 
vjerovanja, hereticima.

Dakle, udruživanje muslimana Balkana, u cilju zajedničke odbrane od evropskih 
katolike, bila je neophodnost i to udruživanje bilo je itekako potrebno jer bi poje-
dinačno, vrlo lahko, padali pod katoličku vlast. Na udruživanju muslimana Balkana 
radili su muslimani Turske u čemu se isticala porodica Osmanovića koja je kroz sva 
dalja vremena, dok koncem devetnaestog stoljeća Islamski komonvelt nije razoren, 
iz svog muškog potomstva, davala sultane ove zajednice.

Novim udruživanjem evropskih avarskih država u Osmansko carstvo, na temelji-
ma Časnog Kur’ana, upriličen je novi savremeniji Šerijat, jer je Islam za prethodnih 
osam stoljeća u svim segmentima života dostigao visoku civilizacijsku razinu, tako 
da se između avarske interpretacije Šerijeta i Šerijeta iz osmanskog perioda napra-
vio limes koji je za mnoge bio granica između dvije različite civilizacije, a to je bio 
povod da se novo islamsko uređenje Bosne i ostalih balkanskih država koje su bile u 
Osmanskom carstvu protumači kao Tursko osvajanje.

Sedamnaesto stoljeće bilo je kobno za Islamski Komonvelt u kome je bila Dalma-
cija do 1645. Austrija, Slovenija i Slovačka do 1664. a Mađarska, Slavonija i Hrvatska 
do 1699. godine.

Srbija, Bosna i ostale južnobalkanske zemlje prestale su biti sa islamskim vladanjem 
1878. godine, kada Bosna, pod patronatom Austrougarske, postaje nacionalna država 
Bosanaca triju konfesija. Tada Albanija postaje država Albanaca triju konfesija, a sve osta-
le balkanske države postaju nacionalne države naroda pravoslavne provenijencije.

Formiranjem nacionalnih država nastaje i period kada Hrvati, Srbi, Mađari, Buga-
ri, Grci i drugi počinju da ispisuju svoju nacionalnu povijest. Tada se od strane beč-
kih, a kršćanskih povjesničara, među kojima su se isticali Pavel Šafarik, a u kasnijem 
periodu njegovu ideju preuzima Konstantin Jiriček, formira povijesna osnova na 
kojoj ove nacije počinju ispisivati svoju povijest, a ta osnova je: Evropa je kršćanska.

Tada svi kršćanski narodi, koji su ujedno i nacije svojih država, svoju povijest 
uklapaju u uspostavljenu matricu i tada nastaju najveća povijesna izmišljanja i laži o 
povijesnim gibanjima kompletne evropske civilizacije.

Tada je falsifikovan tj. napisan Porfirogenetov Spis, a koji je krivotvoriteljima po-
vijesti poslužio kao dokaz da su Balkan od sedmog stoljeća naselili Hrvati katolici i 
Srbi pravoslavci, bez Bošnjaka, tj. da je Balkan od sedmog stoljeća kršćanska enkla-
va, a sve u cilju negiranja razvoja evropske civilizacije na Monoteizmu, nastojeći i 
Bosnu, kao očiti dokaz da su evropske države svoju povijest razvijale na Monoteiz-
mu, uokviriti u kršćansku matricu. Tada Bošnjaci u literaturi Hrvata katolika postaju: 
patareni, katari, bogumili, krstjani i sve kao dvovjerni heretici, a banovi i kraljevi im 
katolici, a u literaturi Srba pravoslavaca Bošnjaci nisu narod, nego turski recidiv, tj. 
islamizirani Srbi pravoslavci. A Bošnjaci su i tada kao i sada, dakle, od iskona, bili 
monoteisti-muslimani i autohtoni narod Bosne.

Tvrdnjom da je Monoteizam Bošnjačko ishodište, njegovo življenje i trenutno 
bitisanje definisan je današnji Bošnjak kao civilizacijsko biće.

Očituje se da narodi našeg okruženja svoju povijest grade na povijesnim kon-
strukcijama, ali što je žalosno tom lažnom poviješću, kroz škole, zahvaćeni su i Boš-
njaci i to od 1878. godine, kada je Bosna postala Austrougarska kolonija, pa do dana 
današnjeg, tj. od perioda kada Bosna prestaje biti islamska teokratija, a ništa se nije 
promijenilo ni kroz Jugoslavije. Da bi lakše Bosnu čejrečili Srbima pravoslavcima iz 
Srbije, ali i Hrvatima katolicima iz Hrvatske, bio je glavni cilj i povijesno dokazivati da 
Bosnu nisu gradili Bošnjaci muslimani nego neki drugi i da ona iz tih razloga pripada 
tim drugima, jal Hrvatima katolicima, jal Srbiima pravoslavcima. I Tako se stvarala 
lažna povijest Bosne, a sve to Bošnjaci učili i uče.

Tada se formira i lažna tvrdnja, koja postade povijesni aksiom, a to je da je Turska 
osvojila zemlje Balkana, a na toj laži formiraše se i sve ine tvrdnje koje nas totalno 
dehistorišu, a mi sve te laži upijamo kao sundžer, i hem što smo slagani, mi lažemo i 
naša pokoljenja. Nadati se da će se to promijeniti.

Sva ova lažiranja o bošnjačkoj povijesti bila su iz razloga što je Bosnu trebalo 
inkorporirati u kršćansko ozračje, a kako su Bošnjaci muslimani njen rodni narod, i 
njih je trebalo uokviriti u tu osnovu. A to su mogli raditi jer je Osmansko carstvo ra-
stureno, a na Balkanu formirane države sa većinskim hrišćanskim elementom kada 
se neke od njih udružuju u Jugoslaviju i Bosna, kao država Bošnjaka muslimana, 
biva uključena u kršćansko ozračje , a kako oni pišu povijest to tako i Bošnjaci uče.

Tada povjesničari našeg okruženja Bošnjake, kao graditelje Bosne, totalno denu-
ciraju i dehistorišu i nadugo i naširoko podvode pod Turski recidiv.

Kada su: Mađarska, Austrija, Slovenija, Dalmacija, kao i Hrvatska potpale osvaja-
njem, od strane evropskih katolika, pod papsku katoličku vlast ona je bila nemilo-
srdna prema muslimanima. Vladajući muslimani ovih zemalja su ubijani, a oni koji su 
imali sreće da budu prevjeravani ostali su u životu. Sve one paljevine ljudi i žena na 
lomačama, kroz ta ‘’mračna’’ stoljeća, dešavala su se nad muslimanima ovih zemalja, 
a pripisivan im je heretizam ili vidovnjaštvo pa su muškarci na lomačama skončavali 
kao vampiri, a žene kao vještice. I naziv, koji se u povijesti koristi za ta teška vremena, 
‘’mračna stoljeća’’, odgovara povijesnoj situaciji, ali nam ne objašnjavaju da su tada 
stradavali muslimani, a ne neki dvovjernici.

Južni dio Austrije sa Bečom pao je pod katoličku vlast 1664. godine, a 1683. go-
dine, dakle 19. godina nakon pada Beča, muslimani Balkana su pokušali vratiti Beč 
njegovom narodu. Taj pokušaj nije uspio, ali je kroz tu lažnu povijest, koju nam in-
terpretiraju negatori, pokušaj povratka Beča njemačkom muslimanskom narodu, 
označen kao pokušaj osvajanja Beča od strane muslimana.

Muslimani: Bugarske, Grčke, Srbije i Crne Gore koje su 1878. godine, berlinskim 
dogovorom, potpale pod hrišćansku vlast imali su ‘’sreću’’ da je ta vlast bila naci-
onalnog, a ne vjerskog karaktera, te nije bilo onako izraženog stradavanja musli-
manskog stanovništva ovih država, kako se dešavalo kada su katolici, predvođeni 
crkvom, preuzimali vlast u zapadnim zemljama od Bosne. Međutim, i tada su bal-
kanski muslimani doživjeli golgotu, jer su pravoslavni šovinisti, po instrukcijama 
pravoslavnih popova, grubim postupcima prema muslimanima ostvarivali etničko 
čišćenje autohtonih muslimana ovih država. Mnogi su, da bi izbjegli mučenja, izbje-
gli u islamsku Tursku, a neki su skrasili i u Bosni.

Dakle, današnji susjedi Bošnjaka: Hrvati katolici u Hrvatskoj, Srbi pravoslavci u 
Srbiji i Crnogorci pravoslavci u Crnoj Gori, koji su, sada, u ovim državama većinski 
bili su kroz sva ranija stoljeća manjinski i pod monoteističkom vlašću, u Hrvatskoj, 
Hrvata muslimana, u Srbiji, Srba muslimana, a u Crnoj Gori Bošnjaka muslimana, jer 
je Sandžak sa Crnom Gorom bio sa bošnjačkim narodom. I da bude jasno, ne vlašću 
koju su ostvarivali Turci nego vlašću koju su ostvarivali autohtoni muslimani tih dr-
žava u Islamskom komonveltu-Osmanskom carstvu.

Dok su trajale, kao islamske teokratije, u Hrvatskoj, islamsku vlast provodili su 
autohtoni Hrvati muslimani, u Srbiji, Srbi muslimani, u Bugarskoj, Bugari muslima-
ni u Mađarskoj, Mađari muslimani i svi oni nisu muslimani od perioda kada su ove 
države ušle u sastav Osmanskog carstva nego od davnih vremena, iz perioda Ilira, 
kao i mi Bošnjaci. Ove tvrdnje o Bošnjacima kao autohtonim muslimanima mogu 
se dokazati, što i činim, jer su Bošnjaci i danas ono što su bili od perioda Ilira, a za 
susjedne narode, kod nekih, postoji sumnja, jer su drugačije učeni, ali istinski pa-
rametri govore da su, tvrdnje o starim narodima ovih država, kao monoteistima, 
istinske povijesne činjenice.

Hrvatska je prestala biti islamska nakon 1699. godine osvajanjem Hrvatske od 
strane evropskih kršćana-katolika kada Hrvatska postaje katolička teokratija pod 
direktnom upravom pape. Njen većinski narod, Hrvati muslimani, bivaju ubijani, 
paljeni na lomačama, a koji su mogli izbjeći izbjegli su u islamske zemlje. Neki od 
njih su izbjegli u Bosnu i znali su da su narodno Hrvati pa se u starim dokumentima 
za njih može naći podatak da se izjašnjavaju kao Hrvati. Nejač i djeca, koji su ostali 
na svojim ognjištima, pokršteni su. Danas je Hrvatska država u kojoj egzistira velika 
većina pokrštenih Hrvata muslimana.

Hrvatska, od 1699. godine, postaje sa apsolutno kršćanskim stanovništvom, jer 
je slogan, ‘’čija vjera toga i država’’ evropskih katolika u potpunosti ostvarivan u dr-
žavama koje su katolici osvajali, tako i u Hrvatskoj.

Srbija, koja je u vremenu Berlinskog kongresa imala nešto brojniju pravoslav-
nu populaciju, zvanično postaje država 1878. godine, ali nezvanično, kao kneževi-
na u okviru Osmanskog carstva 1862. godine, po dogovoru Rusije i Porte, kada je 
njeno autohtono stanovništvo, Srbi muslimani, po kojima je Srbija i dobila naziv, 
morali iseliti i napustiti teritorije Smederevskog sandžaka. Velika većina autohtonih 
Srba muslimana, koji su izbjegli u Tursku, skoncentrisani su u jednom od kvartova 
Istanbula. Znaju za svoje srpsko porijeklo, ali ne da su bili pravoslavni, nego kao 
autohtoni Srbi muslimani.

I Bosna je, kao islamska, prestala bitisati 1878. godine, kada su Bošnjaci, kao dr-
žavotvorni narod Bosne, a kao islamiti, prvi put poklekli i morali prepustili vladanje 
Bosnom, Austrougarskoj, i opet po dogovoru sa Portom. Tada Austrougari Bosni, iz 
političkih razloga, mijenjaju i njen stari naziv, u Bosna i Hercegovina.

Treba napomenuti da su Bošnjaci imali tu sreću da potpadnu pod austrougarsku 
vlast, koja jeste bila sa katoličkom populacijom, dakle katolička zemlja, ali ne kao ka-
tolička teokratija i sa papskom direktivom, nego kao nacionalna država Austrijana-
ca i Mađara. Iz razloga što Austrougarska nije bila papska katolička država Bošnjaci 
nisu morali izvršiti hidžru i većinski su ostali u svojoj domovini. Eto, to je razlog da 
smo i dan-danas u našoj Bosni.

Povijesno, Bosnu je dva milenija, do 1878. godine gradio njen rodni narod-nje-
ni Bošnjaci monoteisti, a u zadnjih 100 i nešto više godina u Bosni su konstitutivni 
Hrvati katolici i Srbi pravoslavci, ali je oni više razgrađuju nego utemeljuju. To čine 
iz razloga jer su svjesni da je Bosna, kao država, nastajala zahvaljujući Bošnjacima 
monoteistima-muslimanima, a ne njima-kršćanima, i za to bi je, ako ne čitavu onda 
rasparčavanjem pripajali ‘’matičnim’’ državama. Stavio sam ‘’matičnim’’ pod navodni-
ke, jer njihova matična država je Bosna i Hercegovina, ali je oni tako ne doživljavaju, 
a razlog je već naveden.

Bošnjaci, danas, ne negiraju prava bosanskim Hrvatima i bosanskim Srbima da 
odlučuju o Bosni, ali ne dijelom kao teritoriji Hrvatske ili pak Srbije, jer Bosna je po-
vijesna kategorija i uvijek zasebna od Hrvatske i Srbije. Povijesno, Bošnjaci su je i 
gradili, a bosanski Hrvati i bosanski Srbi su, danas, takođe njeni povijesni narodi.

1878. godine, ukidanjem Bosne, kao islamske teokratije, kada u Bosni prestaje 
vladavina muslimana Bošnjaka, a Bosna postaje Austrougarska kolonija. Benjamin 
Kalaj pokušava da Bosnu uredi-definiše kao nacionalnu državu Bošnjaka i to Boš-
njaka triju konfesija - muslimana, katolika i pravoslavaca. Međutim, njegova ideja 
naišla je na osudu kako Hrvata iz Hrvatske tako i Srba iz Srbije, jer i jedni i drugi bi 
Bosnu čejrečili, a zahvaljujući kao ‘’svojim’’ narodima koji žive u njoj, a Benjaminovim 
prijedlogom ona bi bila zasebna nacionalna država Bošnjaka tri konfesije i otpadala 
bi mogućnost čejrečenja Bosne.

Princip nacionalne države jednog naroda sa tri konfesije uspio je kod Albanaca. 
Danas je Albanija nacionalna država Albanaca tri konfesije. Moglo se to desiti sa 
Albanijom jer Albanci katolici, a niti Albanci pravoslavci nisu imali svoje ‘’matične’’ 
države, kao što bosanski Hrvati i bosanski Srbi tvrde za Hrvatsku i Srbiju.

Faik Lušija

MEMORANDUM-2  
SRPSKE AKADEMIJE  
NAUKA I UMETNOSTI

I - Uputstvo za udar na Bosnu i Hercegovinu

Neuspjeh Memoranduma 1 i dovođenje Srbije u težak položaj zbog posljedica 
rata opredijelio je grupu akademika SANU, koji ne odustaju od stvaranja Velike Srbi-
je, da napišu Drugi memorandum, kao tajni velikodržavni dokument. Ovaj memo-
randum nastao je 2011. godine u krugu srpskih akademika iz SANU u Beogradu i 
pojedinih akademika porijeklom iz Bosne i Hercegovine. Memorandum 2 precizno 
definiše ciljeve i daje detaljno uputstvo političkom rukovodstvu Republike Srpske i 
Srbije, kako ih sprovesti u djelo. Radi se o internom dokumentu koji je proslijeđen 
svim članovima Vlade Srbije i on nosi oznaku „čitanje bez daljeg rasturanja“.

Stvarni ciljevi Memoranduma 2 gotovo su identični sa „prethodnim“, dakle, ve-
likosrpski, s tim da je način njihove realizacije prilagođen novim geopolitičkim i 
strateškim uslovima. Iz njega je izbačeno nasilje i „ bitke koje mogu biti oružane“. 
Prvi Memorandum proizveo je strašan rat i agresiju na Bosnu i Hercegovinu, a rat 
je doveo do genocida, urbicida, ratnih zločina, razaranja i uništavanja imovine, vjer-
skih objekata i raseljavanja stanovništva. Uništenje i promjena granica Bosne i Her-
cegovine nije moguće bez rata, to su shvatili agresori, da je Bosna i Hercegovina 
tvrd orah i da je neuništiva. Haški tribunal svojim pravosnažnim presudama dao je 
najbolju definiciju rata, bila je to agresija, a ne građanski rat, kako zagovara srpska 
strana i Milorad Dodik, osudivši njene vinovnike na dugotrajne kazne. Genocid u 
Srebrenici uradile su Mladićeve falange, ubice i zločinci, i to je utvrdio Haški sud, van 
svake sumnje.

Međutim, i pored svih strahota koje je proizveo Prvi Memorandum i spoznaje o 
snazi Bosne i Hercegovine njenih građana Bošnjaka, Srba i Hrvata u odbrani svoje 
domovine, grupa akademika SANU donosi Memorandum 2, koji treba da završi sve 
one velikosrpske projekte koji nisu ostvareni u ratu, koristeći propagandu kao sred-
stvo u realizaciji zacrtanih ciljeva. I ovaj, kao i prethodni Memorandum, temelji se 
na velikosrpskoj politici „krvi i tla“, prema kojoj je Srbija tamo gdje žive Srbi. U novije 

vrijeme glasno i otvoreno se koristi termin „Srpski svet“, to znači „Svi Srbi u jednoj 
državi“ i „Velika Srbija“.

Ovaj memorandum sačinjen je s ciljem da se spasi Srbija, nakon svih balkanskih 
poraza i stavi je u ravnopravan položaj sa svim državama na koje je izvšila agresiju.

Plan je napravljen sa namjerom, da Srbija u miru vrati sve što je izgubila u ratu. 
Srbija je na čelu ove borbe. Zahvaljujući Dejtonskom mirovnom sporazumu i činje-
nici da iza „tzv. jedinstvene Bosne i Hercegovine stoje samo muslimani i dijelovi ne-
jedinstvene zbunjene i bezidejne međunarodne zajednice“. Bosna i Hercegovina je 
važniji, ali mnogo lakši slučaj nego Hrvatska i Crna Gora.

II - �Milorad Dodik, bajraktar u provođenju uputstva za udar na 
Bosnu i Hercegovinu

Milorad Dodik je ozbiljno shvatio i revnosno pristupio realizaciji svih uputa iz Me-
moranduma 2. On sadržaj programa smatra „Svetim pismom“, i tako se odnosi pre-
ma njemu. Posljednjih godina, a posebno kada je izabran za predsjednika Republike 
Srpske i za člana Predsjedništva Bosne i Hercegovine, u svojoj nakani da onemogući 
funkcionisanje organa BiH i destabilizuje zemlju, često koristi termine „disolucija“, 
„razdruživanje“, „blokade“, „BiH je nemoguća zemlja“, “Referendum“, „Stvaranje tri dr-
žave u BiH“, „muslimani su podanički narod“, „Da su muslimani konvertiti“, „muslima-
ni nisu državotvorni“, „Bosni i Hercegovini je istekao rok trajanja“ itd.

Dodik uporno i drsko širi negativnu sliku o muslimanima- Bošnjacima. Ova reto-
rika je viđena pred ratove 1990 godine u Jugoslaviji. Dodik ocijenjuje, da se ne može 
više „živjeti zajedno“ Predlaže mirno razdruživanje i stvaranje tri samostalne države 
u granicama sadašnje Bosne i Hercegovine itd.

Sve ove uvrede i laži na račun Bošnjaka, a posebno ona o „genetskim konverti-
tima“, veoma je zabrinjavajuća i opasna. Interesantno je istaći, da Aleksandar Vučić, 
predsjednik Srbije, javno traži bolju komunikaciju sa Bošnjacima, pa čak zagovara 
i bratske odnose, a na istom mjestu, u isto vrijeme i za istom govornicom Dodik 
upućuje salve nepodnošljivih uvreda na račun Bošnjaka. Nije ukoren ili opomenut 
u Beogradu. Milorad Dodik je čovjek opasnih namjera i zato ga treba spriječiti da 
realizuje te svoje zločinačke namjere.

Sve vrijeme svog djelovanja na političkoj sceni koristi za negiranja Bosne i Herce-
govine kao države i nalazi joj razne mahane, a sve na račun osnaživanja pozicije Re-
publike Srpske. Njegovo javno djelovanje uvijek predstavlja Republiku Srpsku kao 
državu, a Bosnu i Hercegovinu potcjenjuje na svakom koraku, i tretira je kao nešto 
nametnuto, suvišno, nepotrebno i predstavlja smetnju u razvoju Republike Srpske. 
Po njemu, Bosna i Hercegovina je mrtva zemlja i samo joj treba „zakucati posljednji 
ekser u mrtvački kovčeg“.

Biti na čelu jedne države, međunarodno priznate i članice Ujedinjenih nacija, a 
direktno, javno i otvoreno raditi na njenom rušenju i disoluciji, u svim civilizacijama 
i zemljama je najteže krivično djelo i smatra se državnim udarom. Krivični zakon Bo-
sne i Hercegovine propisao je ovo krivično djelo, ali izgleda da ga u ovom trenutku 

nema ko primjenjivati. Tužilaštvo, Sud BiH i policija to nijemo posmatraju. Zato, Do-
dik mirno, i javno, bez bojazni od sankcija, istina sve više i češće iz Beograda, rastače 
tkivo Bosne i Hercegovine i koristi sva sredstva da onemogući njeno funkcionisanje 
i razvoj. To stanje ozbiljno upozorava da reforma pravosuđa nije dovedena do kraja 
i da Bosna i Hercegovina još uvijek nije pravna država. Dodik se vješto skriva iza 
srpskog naroda, Skupštine Republike Srpske, ponekad u pomoć pozove i opoziciju 
radi stvaranja srpskog jedinstva, jer, kako kaže, „sve to preduzima za bolju poziciju 
Republike Srpske i srpskog naroda“.

Memorandum 2 predviđa ujedinjenje Republike Srpske i Srbije za jednu deceni-
ju. Taj rok upravo ističe ove 2021. godine, a ujedinjenja nema niti če ga biti, jer Bosnu 
i Hecegovinu je nemoguće srušiti. Tako je bilo i sa drugim stavkama iz Memorandu-
ma, jednostavno nisu niti će biti realizovani. Sada, Dodik iz Beograda javno i otvo-
reno traži stvaranje tri države u BiH, jer zajedničkog života nema u ovakvoj Bosni i 
Hercegovini. Milorad Dodik priželjkuje povratak Republikanaca i Trampa na vlast u 
SAD, kako bi Republika Srpska mogla proglasiti svoju nezavisnost. Šta Dodik treba 
još da učini da bi ga nadležni organi pozvali na odgovornost? Vrijeme će pokazati 
da li Dodik ide u potpunu izolaciju i zatvor ili će nastaviti da razara Bosnu i Hercego-
vinu i uvede je u rat.

III - Memorandum 2 u kratkim crtama
-	 Umanjiti odgovornost za počinjene ratne zločine i optužnicama, potjerni-

cama i montiranim sudskim procesima protiv državljana BiH, Hrvatske i Kosova sta-
viti je u ravnopravan položaj sa državama u okruženju. Hapšenje generala Jovana 
Divjaka treba posmatrati u kontekstu provođenja ciljeva Memoranduma 2. Zapravo, 
pokretanje istrage protiv Ejupa Ganića predstavlja prebacivanje krivice, zamagljiva-
nje istine, obmanjivanje javnosti i skretanje pažnje sa slučajeva koji se protiv srbijan-
skih zvaničnika vode u Hagu, što su glavni ciljevi srbijanskog Memoranduma. U tom 
kontekstu je i Dodikova izjava da će policija RS-a uhapsiti generala Jovana Divjaka, 
Ejupa Ganića i članove ratnog Predsjedništva, ukoliko se nađu na teritoriji RS i ispo-
ručiti ih Srbiji;

-	 Odvratiti pažnju regionalnih i međunarodnih medija sa završenih procesa 
pripadnika srbijanskog političkog, obavještajnog i vojnog i političkog vrha Republi-
ke Srpske kojima se sudi;

-	 Susjedne države Bosni i Hercegovini, Hrvatska i Kosovo, dovesti u položaj 
da odustanu od tužbi najavljenih pred Međunarodnim sudom u Hagu;

-	 Pokajničkim akcijama dovesti Srbiju u jednak položaj sa stradalim i ošteće-
nim državama iz okruženja;

-	 Insistirati na zatvaranju Haškog tribunala i insistirati na suđenju generalu 
Mladiću na domaćim sudovima;

-	 Diskvalifikovati vlade susjednih država, provocirati unutrašnje nezadovolj-
stvo i nemire i slabiti optužnicu protiv Srbije;

-	 Insistirati na konstitutivnosti Srba u Hrvatskoj, Crnoj Gori i Kosovu, i izvršiti 
tranziciju srpskih zajednica u državama regiona u unitarnu svesrpsku zajednicu;

-	 Zaustaviti odvajenje Vojvodine, spriječiti dalju regionalizaciju Srbije i oslabi-
ti djelovanje Islamske zajednice u Sandžaku;

-	 Pomagati odcjepljenje Republike Srpske od Bosne i Hercegovine itd.
U nekoliko poglavlja detaljno su razrađeni osnovni pravci i ciljevi djelovanja po-

litičke elite Republike Srpske i Srbije, kako bi se, vremenom, Bosna i Hercegovina 
podijelila. Sugeriše se ozbiljno i osmišljeno političko i ekonomsko okretanje Srbije 
i Republike Srpske prema Rusiji i Kini, uz sugestiju da treba iskoristiti njihovu pri-
vrženost Srbima. Spominju se i još neke zemlje navodno privržene njihovoj ideji o 
disoluciji Bosne i Hercegovine. Memorandumom su podijeljeni konkretni zadaci i 
upute političkom rukovodstvu Republike Srpske i Srbije i kako ih operacionalizovati. 
Ideja o jedinstvenoj državi svih Srba ne smije se ugasiti, bez obzira na cijenu, žrtve i 
protok vremena.

IV  - �Tajni planovi i propagandne aktivnosti na otcjepljenju 
Republike Srpske od Bosne i Hercegovine

Glavni dijelovi Memoranduma odnose se na podjelu Bosne i Hercegovine i nje-
no pripajanje Republici Srbiji. Njime se propisuje šta i kako treba uraditi da BiH po-
stane nepodnošljiva za življenje. Ove upute su date svakom Srbinu ma gdje on živio, 
a ne samo političkom rukovodstvu. Tajni plan koji se odnosi na Bosnu i Hercegovinu 
u svojoj operacionalizaciji, između ostalog, sadrži:

•	 Formiranje obavještajno-bezbjednosne agencije Republike Srpske, koja bi 
do osamostaljenja Republike Srpske djelovala diskretno i tajno. Jedan broj pripad-
nika KOS-a se stavlja na raspolaganje. Dakle, predlaže se formiranje tajne službe po-
red postojeće OSE-e u kojoj su na paritetnoj osnovi zastupljeni i Srbi. Ova agencija 
bi ilegalno prikupljala sve bezbjednosno interesantne informacije, dostavljala ih po-
litičkom rukovodstvu i podobnim medijima radi širenja dezinformacija i stvaranja 
beznađa i nepovjerenja u državu Bosnu i Hercegovinu. Ova agencija je zadužena 
za stvaranje konflikata na nacionalnoj osnovi i sijanje mržnje među stanovništvom. 
Treba što češće proizvoditi afere. Obavještajno-sigurnosna agencija u BiH, koja po 
njihovom mišljenju ne smije da saživi u punom obimu i kapacitetu kao „državna“ in-
stitucija, a pogotovo ne smije da ima bilo kakav značaj u međunarodnim relacijama. 
Treba proizvoditi afere kako prema OSI-i u cjelini tako i prema njenim pripadnici-
ma, „naročito Muslimanima“. Istovremeno, sve raspoložive kapacitete u RS-u i Srbi-
ji usmjeriti na formiranje ove agencije u RS-a. U tom cilju maksimalno angažovati 
bivše pripadnike OBE-e RS-a, Vojne obavještajne strukture Vojske RS-a i pripadnike 
Vojno-obavještajne službe Srbije. Paralelne strukture prema autorima potrebno je 
izgraditi i u Graničnoj policiji, Carinskoj službi, Državnoj policiji, Diplomatsko- kon-
zularnoj mreži, Oružanim snagama i njihove službenike obučiti da mogu funkcioni-
sati“ kao zasebna državna struktura osamostaljene Republike Srpske i kao dio siste-
ma Srbije“.

•	 Izbjegavati upotrebu termina Bošnjak i uvijek upotrebljavatI termin musli-
man, te Bošnjake tako definisati kao raligijsku grupu, a ne kao narod. Koristiti svaku 
priliku da su to zapravo Srbi koji su izdali vjeru pradjedovu i prihvatili islam. Uvijek, i 
na svakom mjestu, uz muslimane u BiH isticati islamski fundamentalizam, ekstremi-
zam, radikalizam i posebno terorizam.

•	 Podmićivanjem i ucjenama, angažovati što veći broj muslimana da govore 
o islamskom fundamentalizmu i terorizmu u BiH, jer njihova su kazivanja „uvjerljivija 
i vjerodostojnija“.

•	 Na svakom mjestu isticati da je islamski fundamentalizam bio jedini uzrok 
prošlog rata u BiH. Svoditi najbrojniji narod u Bosni i Hercegivini na religijsku grupu 
krajnje je neprijateljski. To neprijateljstvo prema Bošnjacima došlo je do izražaja u 
ratu 1992-1995. godina, kada su Milošević i Tuđman projektovali, a Karadžić i Boban 
realizovali plan nestanka ovog naroda ili njegovo svođenje na nekoliko malih enkla-
va. Ta politika naših susjeda dovela je do ubistva i likvidacije preko 200.000 Bošnja-
ka. Sada se po uputstvu iz Memoranduma 2 radi isto, samo drugim sredstvima, i bez 
oružja i prolijevanja krvi.

•	 „Uvek i na svakom mestu isticati ratne zločine džihad ratnika nad nemoć-
nim i golorukim srpskim narodom u BiH u toku rata. Pokolje srpskog naroda u BiH, 
od ruke razularenih pripadnika tzv. Armije BiH, maksimalno tretirati kroz medije, 
književna dela, seminare, izradu spomenika, polaganje cveća, oštetne zahteve. Sr-
bija će, u tom smislu, odigrati svoju ulogu, shodno ranije definisanim stavovima, a u 
što će se osim državnih institucija uključiti i mediji, Akademija SANU, intelektualci, 
umetnici i građani. Na ovom pitanju razviti masovnu propagandnu aktivnost.“

•	 Haški sud je dokazao i presudio srpsko političko i vojno rukovodstvo za ge-
nocid nad Bošnjacima u Srebrenici, i tu nema ništa sporno za cijeli svijet izuzev za 
Srbiju i Republiku Srpsku. Najnovija presuda Haškog tribunala Stanišiću i Simatovi-
ću otkriva da je u Srbiji postojala zločinačka organizacija na čije je čelu bio Slobodan 
Milošević. Sud utvrđuje i navodi imena članova zločinačkog udruženja. Uglavnom 
se radi o političkom, vojnom i policijskom rukovodstvu Srbije.

•	 Upotrijebiti sve mehanizme da se oba doma Parlamenta BiH onemoguće 
u radu, obezvrijede i obesmisle na sve moguće načine. Traži se potpuna blokada 
zakonodavnih i izvršnih organa Bosne i Hercegovine. Dodik je ovu namjeru realizo-
vao, jer je upravo u vrijeme pisanja ovog teksta uradio potpunu blokadu institucija 
BiH, povlačeći predstavnike Republike Srpske iz svih organa i organizacija na nivou 
Bosne i Hercegovine, stvarajući tako ozbiljnu krizu u funkcionisanju države Bosne i 
Hercegovine. Istovremeno, u svim komunikacijama koristiti termine Republika Srp-
ska, institucije RS-a nazivati republičkim. Koristiti termin ‘Srpska’, kako bi se na taj 
način RS definisala isključivo kao srpska teritorija.

•	 Uporno ponavljati da su državna vlast i institucije na nivou BiH nepotrebne, 
suvišne, nemoguće, skupe i antisrpske. Sprečavati donošenje zakona koji se ne sma-
traju bitnim i koji ne predstavljaju nikakvu prijetnju RS-u.

•	 „Pametno osmišljenim i kvalitetnim djelovanjem raditi na konstantnom is-
crpljivanju kojim bi se javnost i vlade tih zemalja dovele u stanje umora od BiH. U 
tom smislu koristiti sva raspoloživa sredstva, čak i lingvističke varijacije kojima se 
takođe mogu postići određeni efekti.“

•	 Rukovodstvu Republike Srpske se sugeriše, da u svakodnevnoj komunikaci-
ji izbjegavaju termin “državne institucije BiH“ i zamijene ga „zajedničkim institucija-
ma“, čime se postiže psihološki efekat, da se Republika Srpska odriče državnosti BiH, 
ali i nameće fraza da je sastavljena iz dijelova i da se, vremenom, može na dijelove 
rastaviti.

•	 „Maksimalno izbjegavati upotrebu termina Bosna i Hercegovina. Vrlo je 
bitno da se osim političara, medija, kulturnih i javnih radnika u Republici Srpskoj 
ovoga pridržavaju mediji, kulturni i javni radnici u Srbiji. U slučajevima kada se iz 
nekih razloga neophodno pomene termin Bosna i Hercegovina, onda staviti u prvi 
plan Republiku Srpsku. Vrlo je značajno da političari u RS-u jasno stave do znanja 
javnosti i međunarodnoj zajednici da BiH ne smatraju kao jedinstvenu državu, već 
kao zajednicu dvije teritorije koje trenutno čine cjelinu. A tu cjelinu treba što češće 
nazivati neprirodnom, nametnutom, nemogućom.“

•	 „Stalno i uvijek insistirati da je teška ekonomska, privredna i svaka druga 
situacija u RS-u produkt njenog nasilnog zadržavanja u BiH, i isticati da bi sve bilo 
bolje kada bi se RS odvojila.“

•	 Insistira se na uvezivanju Srbije i Republike Srpske infrastrukturno i eko-
nomski, i kao preporuka stoji stvaranje čvrste saradnje u oblasti elektroenergetskog 
sistema RS-a i Srbije, i to izgradnjom zajedničkih hidro i termo elektrana, ali i omo-
gućiti i motivisati kupovinu preduzeća u RS-u privrednicima iz Srbije ili bar osnivati 
zajednička preduzeća. Davanje koncesije od strane Republike Srpske „Elektropri-
vredi“ Srbije za izgradnju hidroelekrana „Buk bijela“ na Drini, bez saglasnosti i odo-
brenja državnih organa BiH, jasno govori da se memorandum u Republici Srpskoj 
sprovodi u djelo.

•	 „Političari i državni funkcioneri Srbije će, u cilju podrške Republici Srpskoj, 
ubuduće zaobilaziti političare i institucije BiH, što je više moguće. Političari i državni 
funkcioneri Srbije trebaju što više i češće imati sastanke sa političarima i funkcio-
nerima RS-a, po protokolu definisanom za međudržavne susrete. Pri tome trebaju 
očigledno i transparentno ignorisati institucije BiH.“

•	 Također je navedena preporuka da državni funkcioneri Srbije što češće pri-
sustvuju proslavama, političkim skupovima i drugim važnim događajima za Repu-
bliku Srpsku, kao što su „državni“ i vjerski praznici RS-a, zatim predizborne kampanje 
i konstituisanje vlasti.

•	 Visoki funkcioneri RS-a, privrednici, umjetnici, sportisti i ostali građani bi 
prilikom boravka u inostranstvu trebali izbjegavati ambasade i konzulate BiH. Uko-
liko im zatreba konzularna pomoć, onda bi se trebali obratiti DKP-ima Srbije u tim 
zemljama, bez obzira što formalno ne posjeduju državljanstvo Srbije. Službenici u 

DKP-ima Srbije su, kako stoji u ovom dokumentu, instruisani da u takvim slučajevi-
ma pruže pomoć građanima RS-a.

•	 „Ni po koju cenu, ne sme se dozvoliti formiranje bilo kakvih saveza, udru-
ženja ili asocijacija na nivou BiH. Dakle, ni po koju cenu se ne sme dozvoliti čak ni 
formiranje udruženja pčelara na nivou BiH, a o drugim važnijim asocijacijama se ne 
sme ni razmišljati. Čak i povezivanje saveza iz RS-a sa onim iz BiH treba izbegavati. 
Naročitu pažnju treba obratiti na sportske saveze, a posebno na reprezentativne se-
lekcije na nivou BiH. Svim silama se truditi da RS ima svoja republička takmičenja u 
svim sportovima na svim nivoima, uključujući i reprezentativni. Raditi na uvezivanju 
sportskih društava, i RS-a, i Srbije, a vremenom ih ujediniti u jedan sportski savez. 
Onim Srbima iz RS-a koji eventualno budu prihvatili učešće u zajedničkim ligama na 
nivou BiH ili reprezentacije BiH, jasno staviti do znanja, da time izdaju srpstvo i svr-
stavaju se u red srpskih izdajnika. Ukoliko nastave sa takvim aktivnostima, primeniti 
druge mere, kako bi se obeshrabrili.“

•	 Ukoliko međunarodna zajednica nametne neke institucije, Dodik treba 
svim raspoloživim sredstvima komplikovati i odugovlačiti formiranje te institucije, 
a kada se formira, da u nju postave odane kadrove koji će imati zadatak da je učine 
nefunkcionalnom.“ Naravno, za to vreme stalno okrivljavati muslimane i njihovu že-
lju za dominacijom na štetu Srba, koje nastoje obespraviti i svesti na građane dru-
gog reda. Na isti način postupiti i u slučaju donošenja zakona na nivou BiH“.

•	 „Muslimani, pod imenom Bošnjaka, nastavljaju da se bore za “unitarnu Bo-
snu na načelima ‘Islamske deklaracije’, Alije Izetbegovića, uz izdašnu podršku svih 
dosadašnjih Visokih predstavnika i sadašnjeg Valentina Inzka. Ponašajući se kao 
srpska žrtva, oni verskim šovinizmom podgrejavaju permanentnu i agoničnu krizu 
konfederalne dejtonske tvorevine.“

•	 Dobrica Ćosić, koautor ovog dokumenta, za Dodika je rekao: „On je u mom 
doživljaju hrabar i dostojanstven borac za srpska prava i odbranu Republike Srpske“. 
“Republici Srpskoj prilično dobro ide u tom smislu. Treba odati priznanje rukovod-
stvu Republike Srpske, na čelu sa Miloradom Dodikom, jer Srpska je danas prospe-
ritetna. Srbija je tu da pomogne na svaki način /Jeremić, ministar vanjskih poslova 
Srbije/.

•	 Ćosić je priznao da je poražen, zajedno sa ostalima koji su se borili za veli-
ke nacionalne ciljeve, ali je izgovorio i slijedeću nedvosmislenu rečenicu: „Ti porazi 
nisu konačni. Jedinu svetlu tačku nalazim u Republici Srpskoj, koja je dokaz da smo 
ostvarili i neke istorijske pobede.“

Objavljivanje sadržaja Drugog memoranduma SANU, iz 2011. godine, i njegovo 
raščlanjivanje u političkoj praksi Srbije i Republike Srpske ukazalo je na najmanje tri 
problema Bosne i Hercegovine:

•	 Prvi je, da Srbija u svojoj državotvornoj strategiji nikada nije odustala od 
projekta ‘Velike Srbije’, ‘Srpskog sveta’ i ‘Svi Srbi u jednoj državi’.

•	  Drugi je, da u tom poduhvatu sada ima svog čovjeka, Milorada Dodika, 
predvodnika, predsjednika SNSD i člana Predsjedništva BiH, u samom državnom 
vrhu Bosne i Hercegovine i velikog entuzijastu za provođenje uputstava SANU;

•	 A treći je, da intelektualne elite probosanske orijentacije ni danas nemaju 
nikakav odgovor, a kamo li smislen na prijetnje, niti nacionalni projekat opstanka i 
razvoja bh. društva. Udruženje za zaštitu tekovina borbe za Bosnu i Hercegovinu za 
ovu aktivnost uradilo je i distribuiralo na više adresa odgovarajući projekat za nauč-
ni dijalog i konkretan rad na novom Ustavu.

•	  Odgovor na Memorandume 1 i 2 trebaju dati intelektualci u Bosni i Herce-
govini i svi bosanski patrioti. Vrijeme je za organizovanje kongresa, konferencija, sa-
bora, skupština i drugih naučnih skupova u cilju davanja odgovora na sve aktuelnija 
pitanja koja se potenciraju u Memorandumu.

•	 Sadašnje aktivnosti Milorada Dodika doživljavaju svoj maksimum u rušenju 
Bosne i Hercegovine. Specijalni odnosi sa Republikom Srbijom postali su međudr-
žavni odnosi i sve aktivnosti se odvijaju mimo zvaničnih institucija Bosne i Hercego-
vine. Pod motom specijalnih odnosa, Srbija se direktno miješa u unutrašnje odnose 
Bosne i Hercegovine. Međutim, otvorio je širok front protiv sebe i Republike Srpske. 
Taj front čine, prije svih: Savjet bezbjednosti UN, jer Dodik ne prizna njihovu odlu-
ku o izboru Visokog predstavnika, Evropsku uniju, Visokog predstavnika. Dodik ne 
priznaje, kao legitimne, i institucije Bosne i Hercegovine, koje smatra nepotrebnim. 
Nadati se, da se radi o frontu koji Dodik ne može pobijediti. Po svemu sudeći, Dodik 
će ostati bez bajraka, mnogo željene Republike Srpske i njenog priključenja Srbiji, 
a pitanje je i opstanka entiteta RS. Dodiku je došao politički kraj, a o njegovoj slo-
bodi tek će se čuti i vidjeti kada siđe sa vlasti i kada konačno prorade tužilaštva i 
sudovi i kada Bosna i Hercegovina bude zaista pravna država. Neće biti ni bajraka, a 
ni bajraktara. Istorijski gledano, tako završavaju svi nacionalisti, šovinisti, birokrate i 
beskrupulozni pljačkaši vlastitog naroda.

V - Konstatacije i pouke
1.	 Evidentno je, dakle, da je „ Memorandum 2“ otrovnica koja gmiže iznutra, iz 

iste rupe, kao i „Memorandum 1“, Srpske akademije nauka i umetnosti. Oba sa istim 
ciljevima - uništenja Bosne i Hercegovine i njenih Bošnjaka i Bosanaca, samo su im 
metodi i taktike različiti.

Na temelju Prvog Memoranduma SANU pokazano je uništenje države Bosne i 
Hercegovine i njenih višestoljetnih stanovnika - Bošnjaka, međudržavnim podjela-
ma i oružanom agresijom, a na temelju Drugog Memoranduma, Bosna i Hercegovi-
na se pokušava uništiti stalnom propagandom „o nemogućnosti zajedničkog živo-
ta njenih naroda“, pa se za spašavanje bosanskih Srba propagira „bratski dogovor i 
miran razlaz“ sa Bosnom i Hercegovinom i „podaničkim“ bošnjačkim narodom. Sve 
to jasno napominje, zagovara i pojašnjava, na svojstven bezumni i siledžijski način, 
sam Dodik. No, interesantno je da ga u tom revnosno i „naučno“ predvodi i prati 
višestruki akademik Marko Kuzmanović, koji svojom knjigom „Ustavno pravo“ stu-



UMIJEĆE SJEĆANJA

90

dentima u Republici Srpskoj i Republici Srbiji i naučno objašnjava, da je Republika 
Srpska „starija“ od BiH, koje „nije ni bilo“ tokom rata za razliku od Republike Srpske, 
nego je „vještački stvorena“ Dejtonskim mirovnim sporazumom. O tom kvazi nauč-
nom trabunjanju akademik Omer Ibrahimagić za Haški tribunal napisao je knjigu 
“Srpsko osporavanje Bosne i Bošnjaka“. Ta knjiga je istinska pouka za Bošnjake i Bo-
sance, da ne dozvole da ih iz „ iste rupe“ po drugi put bocne „zmija otrovnica“.

2.	 Najvažnija poruka velikosrpskim nosiocima zaplotničkog onesposobljava-
nja i dezintegracije BiH, da Bosnu tokom njene višestoljetne historije nije moglo 
uništiti i smrtno progutati nekoliko carevina i kraljevina. Upravo na osnovu tih histo-
rijskih činjenica, akademik Edhem Čamo je 1993. godine /sredinom rata/ agresora 
pozvao da naučno shvate da se „neuništivo ne može uništiti“. Nažalost, bajraktari 
Prvog Memoranduma SANU to nisu dovoljno shvatili sve do Dejtona, i svi su završili 
u Hagu, sa višegodišnjim pravosnažnim sudskim presudama, a bajraktari Drugog 
Memoranduma, koji imaju istu Hašku sudbinu, to će morati shvatiti prije nego što 
Srbi i siledžijskim kršenjem DMS /iako to pokušavaju prikriti/ ne ostanu bez „svoje“ 
Republike Srpske i postanu potpuno omraženi kod „svog Srpskog naroda“, jer i srp-
skom narodu i građanima u većini nije stalo do bilo kakvih “mirnih razlaza“, već do 
mirnog i boljeg života u zajedništvu sa drugim narodima i građanima BiH. Takve 
slike i prilike upravo vidimo skoro svakodnevno u bosanskohercegovačkim selima 
i zaseocima, u gradovima i predgrađima, na koncertima i stadionima, na sportskim 
natjecanjima, filmovima i TV serijama.

3.	 Aktuelna kumulacija retrogradnog djelovanja bajraktara „Memoranduma 
2“ osionog Dodika i njegovih istomišljenika krajnje je vrijeme da ga Evropska unija, 
kao što su to uradile SAD, stavi pod političku i financijsku blokadu. Jer, sa beskrupu-
loznim i beskompromisnim liderom, a uz to i članom Predsjedništva BiH, ne može 
biti uspješnog kompromisnog dogovaranja. To je, također, jasan znak da se insisti-
ranje međunarodne zajednice umjesto birokratizovanih i posvađanih lidera trebaju 
orijentisati na dijalog s građanima i dogovor sa institucijama zakonodavne i izvršne 
vlasti BiH, kao i entiteta i kantona. Tada će uvidjeti da BiH ne može postati demokrat-
ska, moralna i funkcionalna država sa ustavnim etnonacionalnim uređenjem kakvo 
je stvoreno oktroisanim ustavom (Aneks 4 DMS). Zbog toga se zahtijeva da među-
narodna zajednica svestrano pomogne da građani BiH sebi kreiraju i donesu Novi 
ustav. U tom pravcu, kao pomoć građanima, već se odvijaju pripremne aktivnosti u 
okviru naučne zajednice i civilnog društva.

A kada BiH za nekoliko godina bude imala svoj moderan demokratski donesen 
Novi ustav (po volji njenih građana i naroda) potpuno će se izgubiti oslonac za bilo 
kakve kvazi naučne i političke memorandume, kao vodilje za uništenje države BiH i 
zavađanje njenih ljudi, građana i naroda.

4.	 U pripremi je održavanje Kongresa ili Sabora bošnjačkih intelektualaca na 
kome će jasno biti odbačene laži od istine, donesena „Akciona platforma“ za djelo-
vanje VKBI u pravcu reformskih priprema BiH za prijem u NATO i Evropsku zajednicu. 
U toj platformi će jasno biti pokazano da Bošnjaci nisu unitaristi i „izmišljotine“ novi-

jeg datuma, kako Dodik, član Predsjedništva naziva svoje sugrađane Bošnjake, već 
historijski narod sa bogatom civilizacijom i tradicijom.

Nažalost, Milorad Dodik neće stići da iz srednjoškolskih udžbenika u BiH nauči 
sve o historiji Muslimana-Bošnjaka, jer on traži da Republika Srpska i Srbija usvoje 
jedinstven obrazovni i nastavni plan i program i da po njemu obrazuju dolazeće 
generacije Srba.

Milorad Dodik, član Predsjedništva BiH, bajraktar u provođenju Memoranduma 
2, van svake sumnje, je čovjek opasnih namjera i zabrinjavajućeg ponašanja prema 
Bosni i Hercegovini, Bošnjacima, Evropskoj uniji, OHR-u -Visokom predstavniku i svi-
ma onima koji ne misle kao on, a njih je ogromna većina.

Rješenje za Dodika treba tražiti u potpunoj izolaciji i zatvoru, jer historija potvr-
đuje da tako završavaju svi nacionalisti, šovinisti i pljačkaši vlastitog naroda. Sasvim 
je jasno da Dodikove namjere ne mogu biti realizovane bez ponovnog rata i haosa 
u Bosni i Hercegovini. Zato, Dodika na vrijeme treba zaustaviti u njegovim protivu-
stavnim i nezakonitim namjerama i planovima.

Hatidža Pečenković

UČEŠĆE ŽENA U ODBRAMBENO-
OSLOBODILAČKOM RATU  
1992 -1995. GODINA NA PROSTORU 
OKRUGA BIHAĆ

Predstavlja mi posebnu čast da vam se svima obratim ovom prigodom i iskažem 
neka od svojim promišljanja, ali i ličnih iskustava kada je u pitanju ova, nadasve ži-
vuća i pulsirajuća tema. Dugo sam ovih dana razmišljala, kako o tome odakle početi 
ovu priču, tako i o poruci koja bi u svakoj iole ozbiljnijoj priči trebala imati svoje 
mjesto i biti sestra blizankinja svim drugim pričama o opstanku humanog u nehu-
manim vremenima. Postavljala sam sebi pitanja kao i svaka druga žena koja sna-
gom intelekta pokušava još jednom proniknuti u sadržaj prošlosti, prepoznavajući 
detalje i događaje, ljude i pojedince, dane i godine, sretne i tužne trenutke koji su 
se smjenjivali dajući mi snagu da zajedno sa svim sugrađankama ali i svim ženama 
Bosne i Hercegovine izdržim “nastavak politike primjenom sile”.

Kako je sve počelo i šta nam treba značiti (šta nam treba govoriti) vrijeme u 
kojem smo se odricali, ujedno se nadali da će žrtve biti nagrađene, a budućnost 
posmatrali i očekivali čuvajući vlastitu prisebnost i moć rasuđivanja o tome šta je 
dobro, a šta loše.

Kako i danas traju polemike na ovu temu, nažalost - većinom s ciljevima koji ne 
kolidiraju sa težnjom utvrđivanja istine i postizanjem pravde, uzdržavajuću se od 
bilo kakvih širih pogleda, ocjena i procjena, te se zadržati na vlastitom iskustvu.

Za mene, kao i mnoge druge žene u Bosni i Hercegovini surova ratna stvarnost 
postala je moguća onog trenutka kada je isčezla snaga agumenta pred argumen-
tom snage i oružja. Ipak, kako se sve to dešavalo u našem susjedstvu, očekivala sam 
i nadala se da Bosna i Hercegovina ima snage za dijalog i očuvanje prisebnosti. Dr-
žeći da je vrijednost života neprikosnovena, da su dobri ljudi u većini i da svijet neće 
dopustiti početak tragedije u Bosni i Hercegovini, dijelila sam slična uvjerenja sa 
svim ženama koje su polagale vjeru u mir. Vjerovala sam da žene sa svojom društve-
nom ulogom, ali i svojom prirodnom pozicijom supruge, majke i sestre neće pristati 
na olako i oholo pretvaranje života u brojku, a brojeva u crnu statistiku. U mnogim 

gradovima i mjestima u našoj zemlji upravo su žene bile taj glas razuma koji se ispri-
ječio pred nadolazećom destrukcijom humanizma.

Podsjetimo se da su prve žrtve glasa protiv rata u Sarajevu 1992. godine bile 
dvije žene - Olga i Suada - čije žrtve i danas svjedoče i opominju. |

I ovog trenutka, kao i mnogo puta ranije, cijenim da je 1992. godina za bh. ženu 
bila godina iskušenja i izazova koji su proizilazili iz date situacije i pred ženu postav-
ljali odgovorne zadatke i obaveze. Mislim da moja iskustva nisu u većoj mjeri druk-
čija od žena koje su bile od 1992. do 1995. godine u Sarajevu, Goraždu, Mostaru i 
drugim gradovima pod opsadom i u dugogodišnjoj izolaciji. U takvim okolnostima, 
kada je život morao ići dalje, žene Bihaća su ličnim učešćem u organizaciji života 
po oblastima dale nesebičan doprinos i odgovorile izazovima koji su se postavljali 
pred njih. Prvih ratnih godina začete su ideje o nevladinim organizacijama koje su 
ubrzo formirane sa jasnom misijom i vizijom zaustavljanja rata u Bosni i Hercegovi-
ni i zasnivanjem civilnog društva kao ravnopravnog partnera u društvenoj zbilji. Te 
nevladine organizacije, među kojima izdvajam tadašnje Regionalno udruženje žena 
“ Žene sa Une” pored učešća u humanim, uzele su učešće i u traženju odgovora o 
budućnosti. Ovom prilikom izdvojiću samo neke od onih aktivnosti koje su bile u 
fokusu “Žena sa Une”, a to su dobrovoljno davanje krvi, organizacija edukacije o za-
štiti i zaštite djece, organizacija radio škole i drugih edukativnih sadržaja i pružanje 
pomoći najugroženijim populacijama. Pored toga “Žene sa Une” uputile su preko 
500 apela i poruka svijetu i državnicima cijelog svijeta u cilju zaustavljanja rata u 
BiH, a komunikacijom sa Kristijanom Švarc-Šilingom svjetska javnost i mediji bili su 
pravovremeno informirani o dramatičnim događajima na tadašnjem području re-
gije Bihać.

Pored ovog Udruženja, tokom ratnog vremena, u uslovima totalne blokade, ne-
imaštine, strahova i opće tragedije žene Bihaća i drugih mjesta na tada slobodnom 
dijelu Bihaćkog okruga ponijele su veliki dio društvenih zadataka. Te bezimene he-
roine pretvorile su jad i patnju u prkos, organiziranost i humanizam.

Kako drukčije objasniti činjenicu da su žene iz prigradskih i seoskim područja, 
bez ikakve finansijske podrške, prihvatale na sebe odgovornost i zadatke kao što su 
ishrana, odijevanje i zbrinjavanje socijalno ugroženih sugrađana, raseljenih i izbje-
glih, ranjenih i bolesnih.

Kako drukčije objasniti činjenice koje govore da su Medicinske sestre u bolnica-
ma bez odmora i bez naknada nosile na sebi veliki dio medicinske brige za sve one 
koji su bili ranjeni ili bolesni.

Ne mogu da ne spomenem sve one učiteljice i nastavnice koje su, i pored nedo-
statka učila, prenosile znanja: na učenike, nastojeći da djeca i u takvim ekstremnim 
uslovima imaju adekvatan odgoj i obrazovanje koje će spriječiti javljanje asocijal-
nog ponašanja kod istih. Treba spomenuti i sve one žene koje su bile prva utjeha si-
lovanim i obespravljenim ženama, ženama koje su izgubile muževe, sinove i očeve, 
ženama koje su istinski platile najveću cijenu rata.

Sve su to bili života vrijedni pomaci koje su ostvarivale žene, i zato, umjesto bilo 
kakvog komentara, ističem da su žene odbranile pravo na zajednički život u Bosni i 
Hercegovini, čak i onda kada se to činilo apsurdnim.

Danas, više nego ikada ranije, mi, žene, koje smo savremenici bliske historije, 
moramo biti svjesne ovih činjenica i uloge žene u kritičnim trenucima po Bosnu i 
Hercegovinu.

Ovu, veoma interesantnu temu potrebno je pažljivo izučiti iz više uglova i situira-
ti je u adekvatan historijski trenutak koga su obilježile istrajne i dinamične aktivnosti 
na odbrani digniteta i opstojnosti, prevashodno Bošnjaka i Bosne i Hercegovine. 
Ovo tim prije kada se zna da je taj narod (Bošnjaci) u obje velikodržavne nacionali-
stičke i fašističke (srpska i hrvatska) projekcije, ali i država (BiH) u kojoj su živjeli, bili 
osuđeni na propast.

Proglašenjem rezultata održanog referenduma u BiH, 29.02. i 01.03.1992.godine, 
ona je postala nezavisna država na koju je tadašnja SRJ (Srbija i Cma Gora) izvrši-
la agresiju potpomognuta domaćim izdajnicima iz reda srpskog naroda na čelu sa 
Radovanom Karadžićem. Na tu agresiju nadovezala se ona iz 1993. godine, koju je 
izvršila, uz pomoć domaćih izdajnika iz reda hrvatskog naroda, Republika Hrvatska. 
Pomenutim agresorima i domaćim izdajnicima pridružili su se i oni iz reda bošnjač-
kog naroda na čelu sa Fikretom Abdićem. Uz indiferentan stav međunarodne zajed-
nice koja je agresiju tumačila kao humanitarno pitanje, a ne kao razlog da, shodno 
Povelji UN, oružano interveniše i odbrani svoju novoprimljenu članicu polako, ali 
temeljito je pružan otpor. Uporedo sa izgradnjom državnih organa, formirana je 
oružana sila te države.

Na prostorima današnjeg Unsko-sanskog kantona Armija R BiH je imala svoj dio 
koji je nosio naziv Peti korpus. Sticajem mnogobrojnih okolnosti ta vojna formacija, 
iznikla iz naroda, zahvaljujući njenom starješinskom kadru, uspjela je ne samo od-
braniti ovaj dio BiH, nego i pomoći u oslobađanju dijela Republike Hrvatske i stići 
osloboditi veći dio teritorije vlastite države. Pri tome je, potukavši do nogu paravoj-
sku Fikreta Abdića, svojim aktivnostima, pored ostalog, najdirektnije doprinijela da 
se rasformira Drugi krajiški korpus četničke vojske, sa sjedištem u Drvaru.

U toj vojnoj formaciji učešća su uzele i žene, a za njene potrebe one su dale 
nemjerljiv doprinos koji se ogledao u širokoj lepezi aktivnosti koje su davale ton 
odbrambeno-oslobodilačkom djelovanju Petog korpusa. Zato se, ne bez razloga, 
može s pravom reći da su Peti korpus i žene bili dio jedinstvenog fronta. U ratu su 
ginuli svi, a najviše muškarci.

Broj žrtava i ranjenih među ženama vojnicima i civilima nije bio zanemarljiv. 
Žena je bila također na udaru u proteklom ratu kroz počinjeni genocid (Orašac, Ku-
len-Vakuf, Ripač), silovanje, pogibije muških članova familije i sl.

Uoči rata, na ovim prostorima živjela je populacija koju su sačinjavali: Bošnjaci - 
oko 70%, Hrvati, Srbi, Jugoslaveni i ostali. Od ukupne populacije (u 1991.g. ovdje je 
živjelo 358.682 stanovnika) oko 50% su bile žene. Uzmemo li u obzir činjenicu da je 
sa ovih prostora srpsko stanovništvo mahom pristalo uz četnički pokret, dobićemo 

podatak da je oko 1 250.000 stanovnika živjelo u okruženju 1.201 dan. Među njima 
se proporcija ženskog dijela stanovništva nije mijenjala.

Početak naprijed naznačenog ratnog perioda (avgust 1992.g.) je specifičan po 
tome što se naziv tog prostora mijenja u okrug Bihać (u okviru RBiH), što prate i pro-
mjene u sastavu općina koje ga čine: Bihać, Cazin, Velika Kladuša i Bosanska Krupa 
(općina Bužim formirana u ratu).

Od kraja maja 1995. godine taj prostor nosi ime Unsko-sanski kanton (u okviru 
BiH), koga čine slijedeće općine: Bihać, Cazin, Velika Kladuša, Bosanska Krupa, Bu-
žim, Bosanski Petrovac, Ključ i Sanski Most.

Inkorporiranost žena u nadležne državne, političke, privredne i druge strukture 
uoči rata bila je značajna što je bilo svojstveno ondašnjem društveno-političkom 
sistemu. Međutim, slikovito rečeno, njihova angažiranost u obliku piramide je imala 
usku osnovu, a šiljat vrh. To znači da su rijetke žene bile u vrhu radnog, državnog i 
političkog djelovanja ukupne populacije. Takav trend se zadržao i u ratu. Imajući u 
vidu to da je rat tangirao sve, tu su, ipak, glavnu ulogu imali muškarci.

Žene su u ratnom periodu na našim prostorima, na specifičan način, bile in-
korporirane u ratna događanja, počevši od radnog angažmana kroz institut radne 
obaveze (proizvodnja, trgovina, poljoprivreda, zdravstvo, školstvo itd.), preko an-
gažmana u organima vlasti, političkim strukturama, NVO do angažmana u vojnim 
i policijskim strukturama. Ne treba posebno ni napominjati da su se sve pomenute 
aktivnosti odvijale u specifičnim ratnim okolnostima koje su ih dramatično limiti-
rale. Pored toga, one su imale i lične žrtve kao majke, sestre ili supruge. Pa, ipak, 
nalazile su vremena da se odazovu svim akcijama čiji je cilj bio pružanje pomoći 
Petom korpusu ili da ih same organiziraju. Ta pomoć je bila, za žene posebno, sve-
tinja. Nebrojeno puta su pripremale hranu, odjeću i obuću za borce i lično im te 
poklone uručivale na prednjem kraju odbrane, želeći im dokazati svoju odanost i 
privrženost jedinstvenom cilju - pobjedi i slobodi. Njega ranjenika u bolnicama i na 
drugim mjestima gdje su bili stacionirani bila je također jedan od njihovih prioriteta. 
Kvantifikacije njihove aktivnosti teško je iskazati, ali je zaključak da su činile stamen 
faktor logističkog obezbjeđenja Petog korpusa apsolutno na mjestu.

Uređenje skloništa i stvaranje prijatne atmosfere za sve bila je njihova stalna za-
daća, jer se u njima odvijao koliko-toliko normalan život, posebno za djecu. Za njih 
su pravljene priredbe, organizirani izleti i međusobna druženja, a kvalitetno su ih di-
zajnirale žene. Kroz programe lokalne RTV Bihać one su dobijale za svoje aktivnosti 
pomenutog profila neophodnu širinu.

Tokom rata su žene ispoljile svoju organiziranost i putem nekoliko nevladinih 
organizacija sa ženskim predznakom (Regionalno udruženje žena-RUŽ, Žene sa 
Une, Udruženje žena Muslimanki itd.). Ova udruženja sa pretežno multinacionalnim 
obilježjem su svojim svakodnevnim djelovanjem bila od velike pomoći Komandi 
Petog korpusa, ali i nižih vojničkih formacija lociranih sa komandama u općinama 
tadašnjeg okruga Bihać. Nerijetko su se nalazile u prvim redovima borbe za državu 
osvajajući prazan prostor u njenu korist. Tamo gdje je bilo dilema među narodom 

kod izdajstva koga je počinio Fikret Abdić, one su istinski iskreno i pokušavajući 
razumjeti zavedeni narod, činile sve da država Bosna i Hercegovina zauzme pravo 
mjesto u njihovim srcima. Pri tome su bile izložene mnogobrojnim sumnjama, pri-
jetnjama i uvredama. Sve su to one herojski izdržale i uspjele. Jedino je tim putem 
moglo da se utemelji postojanje države u uzavrelim ratnim vremenima.

Angažman žena u ratu, pored ostalog, imao je i crtu dobrovoljnosti sa njihove 
strane.

Ostaće upamćena njihova djelatnost u Komandi Petog korpusa u širokom di-
japazonu dužnosti: novinarka, daktilografkinja, računovođa, blagajnica, liječnica, 
medicinska sestra... Početkom rata, pri Štabu teritorijalne odbrane Bihać formiran je 
vod žena-dobrovoljki, koje su obavljale pretežno zadatke vezane za sanitetsku služ-
bu. Nekoliko njih se posebno istaklo u izviđačko-diverzantskim jedinicama (Odred 
za specijalna dejstva), ali i u sličnim jedinicama u brigadama (na mjestu strijelaca).

Pri izvršavanju ratnih zadataka među njima je bilo i žrtava. Na izvršenju ratnih 
zadataka život su izgubile: Anisa Murić, iz Namjenske vojne industrije, Indira Pjanić 
iz 503. Slavne brdske brigade i Amra Sedić iz 511. Slavne brdske brigade.

Posebnu ulogu su odigrale i žene u dijaspori kod pružanja pomoći narodu i bor-
cima Petog korpusa, o čemu će više riječi biti u nekoj drugoj prigodi.

Govoreći o učešću žena u posljednjem ratu, moramo se dotaći i onog dijela te 
populacije koji je svoje potencijale stavio u funkciju okupatora i izdajnika. Ostaće 
zabilježeno njihovo pristajanje uz agresore i domaće izdajnike i djelovanje u orga-
nima njihove vlasti i vojnim strukturama. Ovo se, prije svega, odnosi na Srpkinje iz 
Bihaća, iz prosvjetne i medicinske struke (Branka Batas, Spomenka Budimir) koje su 
učestvovale u agresiji na RBiH, njenom cijepanju i pravljenju Srpske općine Bihać u 
Pritoci kod Bihaća, kao sastavnog dijela Republike Srpske.

S druge strane, zabilježen je aktivan angažman dijela Hrvatica iz Bihaća na po-
maganju u stvaranju i djelovanju HVO kao sastavnog dijela marionetske državice 
HZ HB (HRHB) usmjerene na razaranje R BiH.

Tom društvu priključile su se i one koje su aktivno podržavale nastajanje i funk-
cioniranje AP ZB (R ZB). U organima vlasti (Vlada APZB(RZB) te tvorevine, usmjerene 
na rušenje RBiH, u svojstvu ministrica učestvovale su Ismeta Junuzović i Lela Ma-
hić-Zgodić.

Zaključak
Učešće žena u OOR-u 1992.-1995.godine na prostoru Okruga Bihać (USK) ima-

lo je svoju naglašenu konstruktivnu i afirmativnu kvantitativno-kvalitativnu ulogu. 
Ona se ogledala u širokoj lepezi djelovanja na planu pružanja pomoći Petom kor-
pusu kroz oružane i neoružane oblike suprotstavljanja agresoru i domaćim izdaj-
nicima. Takav angažman sa sobom je nosio i žrtve koje su ugrađene u temelje ove 
države, kao trajan i jasan znak njihove opredijeljenosti za slobodan život dostojan 
čovjeka.

Husejin Paravlić

ŠIROKI SPEKTAR  
ŽENSKIH ULOGA U RATU

Na samom početku ovog teksta iznosim dvije napomene:

1) I ovaj tekst je prilika za valorizaciju doprinosa koje su žene Bosne i Hercego-
vine i one izvan granica ove zemlje dale u odbrani od agresije i opstanku Bosne i 
Hercegovine i njenih naroda na ovim prostorima. Drukčije rečeno, bez adekvatne 
valorizacije doprinosa žena u našem odbrambeno-oslobodilačkom ratu, naša bi 
historija bila nedostatna, »krnjava“.

2) O ovoj temi treba da govore i pišu, prije svega i prije svih, žene koje su se to-
kom agresije na Bosnu i Hercegovinu našle u frontu patriotskih snaga za odbranu 
Bosne i Hercegovine i onih njenih vrijednosti koje su činile temelj suživota naroda 
na ovim prostorima. Stoga je dobro da ovdje vidimo dosta žena. S tim u vezi, nagla-
sio bih da je širok ,,spektar“ uloga u kojima se žena mogla naći tokom ratnog pakla 
koji je harao Bosnom od početka 1992. do kraja 1995. godine:

- žena, borac na prvoj liniji fronta, sa puškom u ruci, ili kao bolničarka u četi koja 
je pružala prvu pomoć ranjenicima;

- žena, medicinska radnica u zdravstvenoj ustanovi koja prihvata teže ranjenike 
i bolesnike i učestvuje u njihovom liječenju i oporavku, da bi se oni mogli vratiti u 
borbeni stroj;

- žena, kuharica u pozadinskoj (logističkoj) bazi bataljona — brigade, ili na dru-
gim mjestima gdje se priprema hrana za ljude, ranjenike i bolesnike;

- žena, majka borca na prvoj liniji odbrane ili borca diverzanta koji često ide u 
ofanzivne akcije;

- žena-novinar, u ulozi ratnog reportera (poput K. Amanpur sa CNN, i naše Arija-
ne Saračević);

- žena, šehidska majka; - žena, logorašica; - žena, žrtva silovanja;

- žena, kao obična majka, koja samo brine o svojoj djeci koja u zatišju granati-
ranja ,,hoće napolje da se malo poigraju sa rajom iz komšiluka“. A jedna od takvih 
je gospođa Ulfeta, sa Sedrenika, kojoj je ispred kuće snajperista sa Špicaste stijene 
pogodio u glavu sina, u cvijetu mladosti, prekinuvši na silu dječačke snove, a njoj 

ostavio neizmjernu tugu i bol koju joj pažnjom i ljubavlju nastoji ublažiti onaj drugi 
sin (koji je srećom ostao živ);

- žena, istraživač zločina nad ženama i autor knjige o ispovijestima koje su pote-
kle iz srca nesretnih žena (prof.dr. Janja Beč Neumann);

- i druge žene sa svojim ulogama: humanitarnih radnica, učiteljice u nekom 
izbjegličkom centru Bosanaca u inostranstvu, estradnih umjetnica, te drugih profila 
i zanimanja koje su takođe dale svoj doprinos u ratu. Svaka od ovih uloga, pona-
osob, zaslužuje posebnu pažnju i elaboraciju, dakako na bazi činjenica utvrđenih 
istraživanjem.

Dakako, o ulozi žene u odbrani države treba da govore ratni komandiri kao i ko-
mandanti jedinica koje su u svom sastavu imale i žene, jer su oni, po prirodi svoje 
formacijske dužnosti bili u poziciji da ženama neposredno komanduju, da ih pri-
premaju i vode u borbu i da imaju neposredan uvid i uticaj na njihovo ponašanje u 
borbenim situacijama.

Ovo je, također, i prilika da nam o ženi ,,u bijelom mantilu“, angažovanoj u ratu, 
onako ,,izbliza“ govore i direktori bolnica, klinika, domova zdravlja i upravnici seo-
skih ambulanti (možda ovi posljednji najbolje znaju šta treba reći o ženi — medi-
cinskoj sestri, laborantu, doktorici anestetičarki u Goraždu u vrijeme kada se tamo 
nije raspolagalo sredstvima za anesteziju. Prim. dr. Srećko Đikić sa Ortopedije Opće 
bolnice ,,Prim. dr. Abdulah Nakaš“ to najbolje zna, jer je dobar dio ratnog perioda 
bio angažovan tamo, za što je dobio prestižno priznanje). I, konačno, o ovoj temi 
mogli bi kvalifikovano i ljudski govoriti i oni borci i komandanti koji su se poslije 
ranjavanja ili težeg oboljenja liječili u bolnici i tako postali svjedocima truda, napora 
i odricanja koje su žene u zdravstvu morale savladati kako bi svoje radne zadatke 
obavile uspješno i na obostrano zadovoljstvo.

Ono što sam tokom rata i poslije rata doživio i osjetio u duši, pa i na vlastitoj 
koži, kao muž, kao pripadnik Armije, kao bolesnik (poslije teške psiho-fizičke torture 
koju sam preživio u logoru na Palama), kao građanin ovoga grada i kao rođak jedne 
šehidske majke. Svoje izlaganje koncipirao sam u četiri kratke priče koje sa aspekta 
teme ovog okruglog stola ipak čine jednu cjelinu iz koje se može nešto zaključiti:

1) O ženi, medicinskoj radnici, koja je po rješenju o ratnom rasporedu nadlež-
nog organa raspoređena na radnu obavezu u Državnoj bolnici Sarajevo, na poslove 
i radne zadatke višeg medicinskog tehničara, i tamo bile angažovana sve vrijeme 
rata;

2) O ženi sa prve linije fronta u Sarajevu;

3) O jednoj šehidskoj majci, čiji je sin poginuo u onoj tragediji Komande 210. 
br. Živinice, u rejonu Crne rijeke, nadomak Nišića, koja se desila 25. oktobra 1993. 
godine; i

4) O ženi — autoru knjige ,,Pucanje duše“.

Prvo ću o ovoj drugoj, a ona prva će doći na red na kraju:

Glavni junak ove priče je Narcisa Kevčija, borac 15. motorizovane brigade Prvog 
korpusa Armije RBiH, djevojka sa spiska 200 hrabrih boraca za slamanje četničke 
ofanzive. Žena u ratu 1992. - 1995. »Narcisa Kevčija, dvadesetogodišnja Sarajka, bo-
rac 15. motorizovane brigade, od prvih dana rata je na linijama odbrane grada. Uče-
stvovala je u gotovo svim bitkama: Stup, Nedžarići, Lapišnica, Žuč, Azići, Dobrinja, 
Trebević.... Od početka hrabra i neustrašiva, sa svojim saborcima kalila se i prekalila u 
borca bez straha. U slamanju velike četničke ofanzive, krajem prošle i početkom ove 
godine, smjelim vojničkim držanjem ponovo je zadivila drugove i starješine. Njeno 
ime upamtili smo sa spiska 200 boraca Prvog korpusa koje je komandant Korpusa 
nagradio za tada iskazanu hrabrost.

- Osjećala sam se k’o i vazda. Nije mi to bilo prva akcija, ni prva odbrana. Nije me 
ničega strah da odbranim ovu zemlju, Bosnu i Hercegovinu — započinje Narcisa 
priču o toj jednoj u nizu dobivenih bitaka.

- Naše linije nisu granatirali žestoko kao druge. Bojali su se, bili smo jako blizu. 
Ali su zato pucali R-beom, tromblonima, zoljama, osama, sijačima. I ništa nam nisu 
mogli...

Priča potom o kontranapadu što ga je njena jedinica izvela, pri čemu je zauzeto 
4 do 5 kuća, uništeno 5 do 6 bunkera. Kontranapad je izvršen nakon što su četnici 
sat vremena neprestano pucali. U prvu kuću naši su ušli pod nemogućom vatrom.

Pucali su oni, ali i imi. Kad smo zauzeli 4 do 5 kuća, dočekali su nas veoma jaki 
bunkeri. To je bio bunker na bunkeru, ako pogodiš prvi, drugom ne možeš ništa, je-
dino je bilo moguće pogoditi sredinu pa da oba uništiš. Učinio je to moj drug Cipiri-
pi (Elmar Karat), ja sam gađala tromblonima. Teško je to sve sada opisati - uglavnom 
odbili smo četnike... U borbi nikad ne razmišlja o strahu, ali o njemu priča.

- Normalno je da se čovjek boji, ali ja u tom momentu nikad ne razmišljam je li 
me strah ili nije. Jednostavno, ne želim da ijedna akcija prođe bez mene i to moji 
drugovi najbolje znaju. A kad borba prođe i kad skontamo šta je i kako moglo biti, 
onda osjećamo neki strah, ali kad krenem, nemam straha...“

Druga žena je šehidska majka, po imenu Zarfa Paravlić, majka rahmetli Seada 
Paravlića, sina mog amidžića Mehmedalije.

Kada su Bošnjaci iz Janje, njih nekoliko hiljada deportovani iz Janje, sredinom 
septembra 1994. godine, među njima su bili i roditelji rahmetli Seada Paravlića, 
načelnika Štaba 210. brigade Živinice, koji je stradao u tragediji dijela komande te 
brigade koja se desila prilikom pripreme jedne borbene akcije u rejonu Crne rijeke, 
nadomak Nišića, 25.10.1993. kada su poginula četvorica njenih starješina na čelu sa 
komandantom brigade Nesibom Malkićem.

Pošto su poslije iskrcavanja sa transporta na Banj Brdu stigli u Živinice, majka se 
kod prve grupe vojnika na koju je naišla raspitivala za svoga sina Seada. Pritom je 
dobila odgovor ,,da je njen Sejo živ i zdrav i da će ga brzo naći“. Međutim, nije bilo 
tako. Kad su prognanici bili smješteni kojekuda (u Nastavnom centru TO, u školi na 
G. Dubravama i u privatnim kućama), sutradan su Seadov otac, Mehmedalija, “moj 

stariji brat Hasan otišli u komandu brigade da se nađu sa Seadom. Primio ih je ko-
mandant brigade Asim Kamberović i ponudio da se gosti počaste. Ocu Seadovom 
ponudio je uz kafu i ,,nešto žestoko“.

I kad su gosti posluženi kafom i pićem, komandant je morao progovoriti prvi. 
Iskreno i bez okolišanja, saopštio je da je Sead poginuo i da je pokopan među prvi-
ma na novom mjesnom groblju u Ciljugama. Otac je zanijemio, a niz obraze potekle 
su suze i sa njima jecaj za izgubljenim sinom (stariji Nihad izbjegao je ranije u Nje-
mačku, za njim i njegova porodica, a potom i kćerka Nihada).

Ali, onaj drugi, teži dio tog zadatka — kako to saopštiti majci Seadovoj, tek je 
trebalo obaviti. Komandant se dobro snašao: organizovao je prevoz Seadovih rodi-
telja do Tuzle, gdje je bila smještena njihova snaha Izeta i mala unuka Selma, koju 
su Sead i Izeta dobili u maju 1991. godine. U vozilu je kao ,,pratilac“ sjedio doktor. 
Kad je Zarfa ušla u auto, odmah je dobila injekciju za umirenje, a potom su saopštili 
istinu o Seadovoj pogibiji.

Šta je sve potom bilo, detalje ne znam. Znam samo dio posljedica koje je ta maj-
ka ponijela u srcu i u duši i koje i danas nosi:

- Zarfa je ubrzo oboljela od dijabetesa, na inzulinu je već nekoliko godina, liječi 
se u Živinicama i u Tuzli. Kad sam je vidio zadnji put u rodnom kraju, početkom fe-
bruara ove godine žalila mi se na nateklu lijevu ruku koju je bila slomila poslije jed-
nog pada prilikom prelaza pruge u Živinicama. Postoperativna terapija izazvala je 
burnu reakciju ruke u predjelu lakta pa je ta ruka bila gotovo neuprotrebljiva. Osim 
toga, šehidska majka žalila se i na opštu nemoć i brzo zamaranje.

- Žalost za sinom bila je osnovni razlog zašto su se Seadovi roditelji samo djelo-
mično vratili na svoje imanje u Janji; iako su dobili donaciju za obnovu kuće i prate-
ćih objekata u avliji, i pored toga što je sve tamo obnovljeno, ta je avlija uglavnom 
prazna jer se Zarfa mora liječiti u Živinicama i u Tuzli, a hoće i da bude blizu groba 
svoga sina Seada.

Treća žena je prof. dr. Janja Beč Neumann, autorica knjige ,,Pucanje duše “.

»Tri mjeseca, od početka novembra 1995. do kraja januara 1996. godine, u tri 
izbjeglička logora u Sloveniji, u Celju, Mariboru i Ptuju, razgovarala sam sa oko 100 
žena izbeglica čiji su članovi uže porodice (deca, unuci, muževi, braća, sestre, majke, 
očevi) stradali kao žrtve ratnih zločina u BiH u proljeće i ljeto 1992. i jula 1995. godi-
ne. Sve žene su iz tri regiona — Kotor-Varoš, Ključ i Srebrenica.

Ispovjesti 40 žena sam snimila u izbjegličkim logorima, a 10 ispovjesti poslije za-
pisala bez ikakvih izmjena, do kraja juna 1996. godine. Istraživanje su mi povjerili 
i omogućili Civic Link, Centar za človekove pravice iz Ljubljane, Slovenija i Institut 
Olof Palme iz Štokholma, Švedska. «

Janja Beč ,ja sam Emira“.

Moje selo je Milaćevci, sat i po hoda do Srebrenice. Tu sam se rodila, tu sam se 
udala, tu sam ostala. On je iz komšiluka, tu smo blizu bili. Živjela sam, lijepo sam ži-

vjela, muž mi je radio u Potočarima, u Cinkari, kao radnik. Kuću sam napravila, djeca 
su mi bila dobra, lijepo sam živjela...

Mi smo tri godine bili okruženi, niko nigdje nije mogao izaći. Ništa nam nije mo-
glo doći. U našem selu se moglo raditi, mi smo imali, što se tiče za jelo, imali smo 
hrane. A onda, dolazilo je iz Žepe, pa je bilo iz Cerske, pa je bilo iz Konjević Polja, pa 
je bilo iz Višegrada, od svakle je dolazilo. Sve je to kod nas bilo, te izbjeglice. I šta 
ćeš, dođe to gladno, djeca manja, daj mi teto hljeba, daj mi mlijeka, daj mi, ti moraš 
njemu pomoći i dati. I što si naradio sebi moraš nekom dati da ne mereš ni ti imati. 
Najteže nam je bilo što neko nije imao da jede. Ja nisam mogla djeteta vratiti kad 
dođe i kaže daj mi hljeba..., ja sam morala dati pa kad ne bi moji imali...Dođe na vrata 
i traži i ako mu rekneš da nema, dešavalo se nekad da nemam, ono sjedi, neće da 
ode dok mu ne daš. To je glad.

Nikad, brate, ništa radilo nije, ni Cinkara, ništa. Mi ništa nismo imali, mi nismo 
imali struju, mi nismo imali trgovinu, mi nismo imali hranu, ništa mi imali nismo, bez 
ičeg smo bili...

I onda, znam da je iz Komande došlo, iz Srebrenice da dođoše ljudi, kažu, vi žene 
da idete na Potočare, da idete UNPROFOR-u, a ljudi da idu preko šume. Tad smo iz 
kuće izišli, moj muž i moj sin. Oni nama kažu, hajde što prije, izlazite, oni su ostali. I 
mi smo pošle, ja i moja šćerka i moja snaha s djetetom smo došle, i prvu noć UNPRO-
FOR javlja da niko ne ide iz kruga — ako se kome nešto desi, oni neće odgovarati... 
Sutradan, oko 12 sati, okolo ona sela, već počele goreti kuće, vidi se vatra i dim. Je-
dan sat, oni počeše hodati između nas, odvoditi narod. Šta ćemo, mi smo se predali. 
UNPROFOR ništa, UNPROFOR je razoružan, nema ništa, Civili isto k’o i mi, razoružali 
su oni UNPROFOR kad su došli tu. Mi smo se uzdali u UNPROFOR, kad sam vidjela 
da je UNPROFOR razoružan, ja onda rekoh - mi smo gotovi. Tu je već narod pomro 
od straha. Oni razoružani, ovi ušli naoružani. I cijeli dan su oni odvodili. Do mraka 
ništa znali nismo. Odvodili su muškarce, odvodili su ove mlade cure. To ti gledaš, 
odvedu i ne znaš, a dan je još. Kad je noć počela, druga noć, mi smo tu kraj asfalta 
stavili ćebad i djeca su tu polegala, oni počeše konje odozgo što je narod dovodio 
konje i hranu dogonio, progoniti u Bratunac. Noć, jašu na konjima između naroda, a 
ja gotovo je, gotovi smo noćas, nikako nismo mislili da ćemo živi ostati...

Ujutro svanu, dođoše autobusi, uđemo mi, i usput sve krv po putu. A kraj asfalta 
u Kravici, tu je bilo naših ljudi, naša braća, naša djeca, vezani, da je svako svog po-
znavao, to je bilo hiljadama, a mi smo bili u autobusu, mi smo ih gledali i autobus je 
proš’o. Ko je mogao kome pomoći, niko, niko nikom pomoć ne mere. U Kravici sam 
vidila sina, vidila sam da je tu osto. Moj Azmir. On mene nije vidio, ne smije pogleda-
ti, vezan, sagnut. To mi na san dolazi, taj moj sin što sam ga vidila i prošla.

U mene nije došao muž, niti mi sin, niti mi zet, nije ni otac. Ništa ne čujem o 
njima. Da mi je da mi neko more obećati, tu ti je, mrtav ti je, u logoru ti je, da znam. 
Nadam se, još se nadam, biće negdje živi, a kad ćemo saznati ne zna se.

A za me ne nadam se više bolje ništa, samo more biti gore...

Ova ispovijest pod naslovom ,,Emira“ objavljena je u » Glasu antifašista “, list Sa-
veza udruženja boraca narodnooslobodilačkog antifašističkog rata Bosne i Herce-
govine, broj 26, Sarajevo, mart 2003. godine, strana 26 — 27.

Vratimo se sada onoj prvoj. To je, dakle, žena medicinska radnica koja je prije rata 
radila u Vojnoj bolnici Sarajevo, a po ratnom rasporedu bila angažovana na radnoj 
obavezi u toj ustanovi koja je početkom maja 1992. godine promijenila naziv. Ona 
je i majka dvoje malodobne djece, a pošto je njen muž bio u GŠ OS, djecu je čuvala 
njihova tetka Zineta, koja je, sa svoje troje djece, izbjegla iz Foče i našla utočište u 
Studentskom domu na Bjelavama.

Ta je žena radila na Hirurškom odjeljenju sa ranjenicima. Bila je prisutna i propra-
tila je svaki masovni prijem povrijeđenih građana Sarajeva prilikom granatiranja 
grada. Sa posla je odsustvovala jedan i po radni dan (prvi put zato što je mali Dino 
bio bolestan od gripe, a drugi put, jedne subote pošto joj je malo pozlilo na poslu, 
pa su je koleginice oko 11 sati pustile da ide kući). Radni dan trajao je 24 sata, a onda 
kući ,,na odmor“. I sutra ponovo tako.

Trebalo je toj djeci i ponijeti nešto sa posla, mada su bili najsretniji kada im se 
mati pojavi u povratku sa posla živa i zdrava. I ta je majka bila sretna kad je do po-
vratka kući uspješno obavila sve poslove u zbrinjavanju ranjenih boraca Armije RBiH 
i povrijeđenih građana Sarajeva. Na posao je dolazila u cipelama koje su bile za dva 
broja veće (takve je ostavila ,,gazdarica“ napuštenog stana u ulici Mitra Trifunovića 
Uče broj 25).

A dodatno je ta majka mogla biti sretna kad je djeci mogla ponijeti jedan do dva 
kanistera od pet litara vode kako bi i svojoj sestri pomogla u održavanju higijene 
,,proširenog domaćinstva“, a trebalo je oprati i radnu uniformu koja se brzo prljala 
od tragova krvi unesrećenih ljudi. Pa još kad je imala i kartona od ambalaže za lije-
kove, da i to ponese kući kako bi mogla skuhati malo čorbe za djecu, to je već bila 
„mala fešta“. Pa, sad zamislite kako je izgledala ta žena koja se sa naporne šihte u 
bolnici vraća kući natovarena sa dva kanistera vezana krpom preko ramena, a preko 
drugog nosi i složene kartone vezane kanapom. Dakako, treba ovdje spomenuti i 
njene koleginice koje su također iznijele značajan dio posla kojeg je u tim teškim 
danima trebalo obaviti u prihvatu i zbrinjavanju ranjenika i bolesnika.

Od polovine i do kraja maja 1992. godine bio sam u prilici da neke od njih bolje 
upoznam, onako izbliza: Minka, Zlata i Majda samo su neke od heroina u „bijelom 
mantilu“. Koliko su te žene-medicinske sestre uradile one noći kad su zbog žestokog 
granatiranja Skenderije i zgrade Predsjedništva BiH morale izmjestiti bolesnike sa 
spratova u suteren i prizemlje. A koliko je znanja i vještine trebalo imati kad su čistile 
i previjale one duboke rane na butinama onog Muje iz naselja Šanac, kojem je gra-
nata nanijela teške povrede.

I kad o tome govorim, valja ovdje istaći i to da angažovanje medicinskog osoblja 
tokom rata nije valorizovano na odgovarajući način. Mislim da je njihov doprinos 
našoj odbrani od agresije puno veći i vredniji od nekih drugih ,,angažmana“ (npr. 



KORAK broj  43 

103

sekretarice i kafe kuharice u štabovima i komandama) koji su priznati i valorizovani 
radnim stažom u dvostrukom trajanju.

Ali, istina je i to da je ovoj ženi i mnogim drugim ženama koje su u ratu nosile 
bijele mantile i radile to što su radile, priznanje boraca i građana, te riječi zahvalnosti 
za njihovo djelo, daleko vrednije od nekakvog ratnog staža u dvostrukom trajanju.

Na kraju, evo i nešto sasvim lično: Poslije rata više puta bio sam u prilici da sa 
tom ženom uđem u sredstvo prevoza GRAS-a. Najmanje dva puta sam doživio da 
vozača utobusa ili tramvaja, pri našem ulasku, pogledavši u tu ženu priupita - izvini-
te, gospođo, jeste li vi radili u Vojnoj bolnici Sarajevo za vrijeme rata?“. A, ona onako 
opušteno, odgovori: »Pa, možda i jesam.“. A onaj vozač na to ustane sa svog sjedala, 
i kaže: ,,Hvala vam gospođo, vi ste meni (ili mom sinu) spasili život.“ I to je ta nagrada 
toj ženi — višem medicinskom tehničaru koja se zove Fikreta Paravlić.

Kada je riječ o priznanjima i odlikovanjima ženama za njihov doprinos u našem 
Odbrambeno-oslobodilačkom ratu, došao sam do podatka da je devet žena odli-
kovano »Zlatnim ljiljanom“, od kojih su 7 dale i svoj život za odbranu Bosne i Herce-
govine.

Fadil Agačević, načelnik ARJPVO 7. korpusa Armije RBiH

ARTILJERIJSKO-RAKETNE JEDINICE 
PROTIVVAZDUŠNE ODBRANE  
7. KORPUSA ARMIJE REPUBLIKE  
BOSNE I HERCEGOVINE

1.	 UVODNI DIO

S obzirom na uslove, porijeklo PVO sredstava, te vrijeme u kojem su nastajale, 
može se izvršiti klasifikacija PVO jedinica 7. korpusa Armije RBiH u tri osnovne gru-
pe, odnosno faze razvoja i to:

U prvu grupu spadaju jedinice formirane odmah u prvim danima agresije na 
Republiku BiH i koje su formirane od PVO sredstava i v/o iz bivših radničkih PVO 
jedinica. Tako je 04.04.1992. godine formirana jedinica PVO pri OpŠTO N.Travnik od 
dijela sredstava bivše radničke baterija „Bratstvo“ Novi Travnik, 05.04.1992. godine 
je formirana jedinica PVO pri OpŠTO Vitez od dijela sredstava bivše radničke baterija 
„SPS“ Vitez, a 10.05.1992. godine je formirana jedinica PVO pri OpŠTO Bugojno od 
sredstava bivše baterija „S. Rodić“ Bugojno. Karakteristično za ove jedinice je što su 
bile formirane kao združene od pripadnika tadašnje TO i HVO, te što je gotovo od 
prvih dana HVO nastojao da sva PVO sredstva prisvoji koristeći se raznim prevara-
ma, prijetnjama, što je preraslo u otvorene oružane sukobe i dovelo da raspada svih 
ovih jedinica. Ipak, znatan dio PVO sredstava je ostao kod pripadnika TO od kojih su 
formirani vodovi PVO u 308.bbr i 325.bbr, te baterija PVO koja je ušla u organski sa-
stav 307.mtbr, a koja je kasnije po formiranju OG „Zapad“ ušla u njen sastav. Imajući 
navedeno u vidu, ove jedinice nisu mogle da se upuste u veću PVB, ali su odigrale 
veliku ulogu u ometanju neprijateljske avijacije i na taj način su zaslužne za očuva-
nje vitalnih objekata namjenske industrije i civilnog stanovništva. Ove jedinice će 
kasnije ući u organski sastav 7.lard PVO i u velikoj mjeri omogućiti formiranje istog.

U drugu grupu spadaju jedinice PVO formirane od PVO sredstava zarobljenih u 
borbama, a iz tog proizilazi da su iste formirane u nešto kasnijim periodima. Tako je 
već 08.05.1992. godine počela sa formiranjem jedinica PVO pri OpŠTO Travnik, koja 
će, vremenom, zarobljavanjem novih PVO sredstava, prerasti u bateriju PVO 312.

mtbr, a svojim ogromnim uspjesima u borbama služiti kao primjer ostalim jedini-
cama. Organizacionim jačanjem Armije RBiH i formiranjem brigada, krajem 1992. 
godine, prema privremenim ratnim formacijama u svim brdskim brigadama bili su 
predviđeni vodovi PVO, a u motorizovanim brigadama baterije PVO. Zbog nedo-
statka PVO sredstava, te izbijanja sukoba sa HVO, u narednom periodu do formira-
nja 7. korpusa Armije RBiH, bilo je otežano formiranje jedinica PVO, a sva imajuća 
PVO sredstva bila su pridodata pješadijskim bataljonima i u funkciji sredstava za 
podršku pješadijskim jedinicama. Ovaj period je naročito karakterističan po zaro-
bljavanju većeg broja PVO sredstava, te stalnom povećanju broja pripadnika PVO 
koji su već bili iskusni i prekaljeni borci.

U treću grupu spadaju jedinice PVO koje su preformirane u okviru postojećih 
jedinica po formiranju 7. korpusa Armije RBiH. Tako je odmah u aprilu 1994.godine 
formiran 7.lard PVO (16.04.1994.godine). U svim brigadama, u skladu sa privreme-
nom ratnom formacijom, bilo je neophodno preformirati postojeće vodove PVO 
uz preraspodjelu imajućih PVO sredstava i ljudstva. Ove aktivnosti obavljene su u 
vodovima PVO 333.bbr (15.04.1994.godine), 305.bbr (01.06.1994.godine), 307.sbbr 
(19.06.1994.godine), 370.sbbr (12.07.1994.godine), 317.Sbbr (04.10.1994.godine), 
308.bbr (14.10.1994.godine), a zatim i u 37.Mlbr i 27.bbr. Preformiranje i popuna 
ovih jedinica je gotovo isključivo zavisila od broja zarobljenih PVO sredstava. Ka-
rakteristično za ove jedinice je to što su u 7.lard PVO objedinjena PVO sredstva 20/3 
mm, 30/2 mm, 37 mm, 40 mm i LpLO S-2M, a jedinice PVO brigada su posjedovale 
PAT-ove 20/1 mm i PA mitraljeze kalibra 12,7 mm i 14,5 mm.

Sagledavajući cjelokupni istorijat nastanka i razvoja jedinica PVO, Načelnik ARJ 
PVO 7. korpusa Armije RBiH je Načelniku Uprave rodova ŠVK OS RBiH aktom od 
21.08.1994. godine predložio da se, kao datum formiranja trupne PVO može oprav-
dano uzeti datum 05.04.1992.godine, kada je vod PVO OpŠTO N.Travnik zaposjeo 
prvi VP u r. Želežnica, s. Sinokos s ciljem organizovana PVO Kombinata „Bratstvo“ 
Novi Travnik i vod PVO OpŠTO Vitez zaposjeo VP i organizovao PVO objekata na-
mjenske industrije „Slobodan Princip Seljo“ u Vitezu.

2.	 FORMIRANJE ODSJEKA ARJ PVO

Odmah po formiranju 7. korpusa Armije RBiH, formiran je i odsjek ARJ PVO koji 
je u svom formacijskom sastavu imao načelnika ARJ PVO, referenta za planiranje i 
obuku i vazduhoplovnog oficira za vezu.

Dužnost načelnika ARJ PVO 7. korpusa Armije RBiH je od samog osnivanja, pa 
sve do rasformiranja komande 7. korpusa Armije RBiH obavljao Fadil Agačević. Ne-
što kasnije, popunjeno je i formacijsko mjesto referenta za planiranje i obuku rezer-
vnim oficirom Mirsadom Varupom koji je prije rata stručno znanje sticao u OpŠTO 
Vitez i koji je dužnost referenta za planiranje i obuku obavljao do 22.05.1995. godi-
ne, kada je prekomandovan u Komandu obuke i doktrine NRC - Rostovo. Formacij-
sko mjesto vazduhoplovnog oficira za vezu nije nikada popunjeno. Mirsad Varupa 

je, pored učešća u procesu rada komande, naročito zaslužan za realizaciju zadataka 
BOiO oficira i vojnika jedinica PVO 7. korpusa Armije RBiH.

U okviru Štaba 7. korpusa Armije R BiH, Odsjek ARJ PVO je obavljao dužnosti u 
skladu sa mjesečnim Planovima angažovanja Štaba 7. korpusa Armije RBiH, te mje-
sečnim i godišnjim Planovima rada Odsjeka ARJ PVO, a koji su obavezno sadržavali 
težišne zadatke:

-	 Neprekidno učešće u planiranju, kontroli i praćenju b/d 7. korpusa Armije 
RBiH i potčinjenih jedinica;

-	 Organizacija i dogradnja formacija ARJ PVO;

-	 Planiranje i praćenje realizacije revizije, remonta i opravke PVO sredstava 
jedinica 7. korpusa Armije R BiH;

-	 Planiranje, organizacija, priprema i izvođenje obuke starješina i vojnika u 
ARJ PVO.

Na osnovu navedenih planskih dokumenata, Odsjek ARJ PVO je vršio mjesečne 
analize o realizaciji planskih zadataka sa izvještajima prema Načelniku Štaba 7. kor-
pusa Armije Republike BiH.

Prilikom izvođenja borbenih dejstava, u zavisnosti od težišnih zadataka, odsjek 
ARJ PVO je funkcionisao na OKM i na IKM Komande 7. korpusa Armije RBiH, te na 
IKM potčinjenih i pretpočinjenih jedinica 7. korpusa Armije RBiH. Starješine Odsje-
ka ARJ PVO su obavljale i dužnost operativnog dežurnog na OKM i IKM 7. korpusa 
Armije R BiH. Prilikom planiranja izvođenja borbenih dejstava, odsjek ARJ PVO je 
učestvovao u svim fazama procesa rada komande, od samih pripremnih radnji, pla-
niranja, izrade prijedloga borbenih dokumenata, izvođenja borbenih dejstava, pa 
sve do učešća u analizama borbenih dejstava. Po liniji subordinacije, sa svim jedi-
nicama PVO putem načelnika PVO brigada i komandi jedinica, odsjek ARJ PVO je 
uspostavio brz i efikasan sistem izvještavanja, dostave podataka o popunjenosti je-
dinica, problemima u jedinicama, potrebama istih, dostavu operativnih evidencija, 
davanju potrebnih uputstava, izradu jedinstvene borbene dokumentacije, harmo-
nizaciju upotrebe imajućih PVO sredstava i ljudstva. Koristeći planove, programe i 
uputstva komande 7. korpusa Armije RBiH i GŠ Armije R BiH, odsjek ARJ PVO je pla-
nirao i organizovao izvođenje BOiO oficira i vojnika jedinica PVO 7. Korpusa Armije 
RBiH kroz kursiranje, kondiciranje, individulano stručno usavršavanje i druge vidove 
primjenjene obuke starješina.

Specifičnost rada odsjeka ARJ PVO je bio u konstantnom formiranju i jačanju 
jedinica PVO, težišno posvećujući pažnju glavnim zadacima koje je postavljala Ko-
manda 7. korpusa Armije RBiH. Isti se morao na brz i efikasan način prilagođavati 
nastaloj situaciji naročito u fazama izvođenja borbenih dejstava, a sredstva PVO kao 
i ostala MTS su uglavnom popunjavana zarobljenim sredstvima koja su u hodu po-
punjavana raspoloživim ljudstvom i odmah uključivana u borbena dejstva. Kao pri-
mjer ovakvog specifičnog rada odsjeka ARJ PVO, potrebno je posebno navesti da su 
po formiranju 7. korpusa Armije R BiH, jedinice PVO imale ukupno 239 pripadnika, a 

od sredstava PVO su posjedovale: 10/PAT-40mm, 1/PAT-30/2mm, 8/PAT-20/3mm, 2/
PAT-20/1mm, 3/PAM-14,5mm, 8/PAM-12,7mm, S-2M (4LU, 7R, 5 ZIN), ili ukupno 21/
PAT, 11/PAM i LPLO S-2M (4LU, 7R, 5 ZIN).

U toku 1994.godine, zarobljeno je 8/PAT (1/PAT-30/2mm, 1/PAT-20/3mm, 6/PAT-
20/1mm), kao i veći broj PAM-ova, a putem preraspodjele od 3. korpusa Armije RBiH 
dobiveno je nekoliko PAT-ova i LPO S-2M, intenzivno je rađeno na preformiranju 
jedinica PVO u brigadama i formiranju 7.lard PVO, tako da su do decembra 1994. 
godine sve brigade imale formirane vodove PVO, a formiran je i 7.lard PVO, te je 
broj pripadnika PVO porastao na 530 (222%), broj PAT-ova je iznosio 41 (195%), broj 
PAM-ova 42 (382%), a uvećan je i broj raketa LPLO S-2M na 12 raketa (171%). Ova 
godina je bila karakteristična po hroničnom nedostatku PVO municije do koje se 
dolazilo jedino zarobljavanjem, a veće količine municije su zarobljene u Kupreškoj 
operaciji, tako da je značaj u jedinicama PVO dat upotrebi PA mitraljeza. Određen 
broj vodova PVO u brigadama, imao je isključivo PAM-ove. Neprijateljska avijacija u 
z/o 7. korpusa Armije RBiH nije borbeno djelovala.

U toku 1995. godine, zarobljeno je 29/PAT (1/SPAT-57/2mm, 1/SPAT-30/2mm, 1/
PAT-40mm, 8/PAT-20/3mm, 18/PAT-20/1mm), kao i LPLO S-2M (7LU, 27R i 34ZIN). To-
kom cijele godine jedinice 7. korpusa su kontinuirano izvodile napadna b/d, počev 
od Vlašićke operacije, oslobađanja releja Paljenik i platoa Galice, zatim operacija za 
deblokadu Sarajeva na visočkom i treskavičkom dijelu ratišta, operacija na Komar-
sko-vrbaskom pravcu i nastavak operacija na Vlašićkom pravcu, kada je oslobođen 
grad Donji Vakuf, a jedinice 7. korpusa Armije RBiH su u svome napredovanju do-
spjele nadomak Jajca (do Bravnica na magistralnom putu M-5 D.Vakuf-Jajce), oslo-
bodile nove dijelove Vlašićkog platoa, a zatim su uslijedile borbe za oslobađanje i 
odbranu novooslobođenih teritorija na području B. Krajine. U ovoj godini, broj pri-
padnika u jedinicama PVO se povećao na 572 (239%), broj PAT-ova na 68 (324%), 
broj PAM-ova na 44 (400%) i broj raketa LPLO S-2M za 3 puta. Ova godina je karakte-
ristična po zarobljavanju većeg broja PVO sredstava, te većih količina PVO municije, 
te su jedinice PVO, pored upotrebe PA mitraljeza u sistemu vatrene podrške pješa-
dijskim jedinicama u napadu, masovnije i mnogo efikasnije koristili PAT-ove, kako u 
sistemu vatrene podrške, tako i u organizovanju sistema PVO. Od strane neprijatelja 
u B. Krajini korištena je borbena avijacija, te su se pojedine jedinice PVO 7. korpusa 
Armije R BiH upustile u PVB i time doživjele i prva ratna iskustva u PVB.

Odsjek ARJ PVO je takođe, u okviru svojih redovnih zadataka, prema ukazanoj 
potrebi i kontinuirano vršio planiranje i praćenje realizacije revizije, remonta i oprav-
ke PVO sredstava jedinica 7. korpusa Armije RBiH. Ove aktivnosti su vršene putem 
Logističke baze 7. korpusa Armije RBiH i neposrednim kontaktom sa mehaničkim 
radionicama, a potrebno je naročito istaknuti ogroman doprinos mehaničkih radi-
onica u okviru Kombinata „Bratstvo“ u Novom Travniku i „Slavko Rodić“ u Bugojnu. 
Opravke nišanskih sprava, rezervnih izvora napajanja za LPLO S-2M, sredstava veze 
i drugih specifičnih elektronskih uređaja vršeno je u „Tehničkom remontnom zavo-
du“ u Travniku. Potrebno je posebno istaknuti da su se takođe u pojedinim jedini-
cama PVO nalazili vrsni ART majstori, dajući svoj neprocjenjiv doprinos otklanjajući 

kvarove na PVO sredstvima na terenu na VP, a takođe i prilikom izvođenja borbenih 
dejstava, kao i zastoje, oštećenja i kvarove na pojedinim zarobljenim PVO sredstvi-
ma, a koja su, zahvaljujući ovim aktivnostima, na brz i efikasan način stavljana od-
mah u upotrebu protiv neprijatelja.

3.	 SEDMI LARD PVO

3.1.	 Formiranje 7. lard PVO
Istovremeno sa formiranjem 7. korpusa Armije RBiH, krenule su i aktivnosti na 

formiranju 7.lard PVO. U tom cilju, general Mehmed Alagić, obavljajući istovremeno 
funkciju komandanta 3. korpusa i 7. korpusa u razvoju, 02.04.1994.godine upućuje 
ŠVK prijedlog za formiranje 7. lard PVO4, a istog dana svojim Naređenjem5 reguliše 
raspodjelu sredstava PVO između 3. i 7. Korpusa Armije R BiH i naređuje da se u cilju 
formiranja 7.lard PVO u organski sastav istog trajno predaju:

-	 iz 303.sbbr: 3/PAT-37 mm, 1/S-2M sa 1/ZIN,

-	 iz 3.lard PVO: 1/PAT-20/1 mm, 3/S-2M, 1/LU sa 3/ZIN, te 2/S-2M, 1/LU sa 4/
ZIN koji su trenutno bili u upotrebi u 17.skbbr i 1/LU koji je trenutno bio u upotrebi 
u 312.bbr,

-	 iz 17.skbbr PAT-30/2 mm sa OIA „Praga V3S“,

-	 iz 308.bbr: 1/PAT-40 mm M12,

-	 iz 303.sbbr na određeno vrijeme otkomanduje posluga za PAT-37 mm s ci-
ljem izvođenja obuke za pripadnike 7.lard PVO.

Prijem i prihvat navedenih PVO sredstava izvršio je u Kasarni Travnik načelnik ARJ 
PVO 7. korpusa Armije RBiH dana 03.04.1994.godine, te o istom izvijestio Komandu 
3. korpusa6 Armije RBiH. Zbog otežanog transporta, istog dana nije izvršena primo-
predaja 1/PAT-40 mm M12 iz 308.bbr, iz 303.sbbr nije pristigla posluga za PAT-37 
mm sa ciljem izvođenja obuke za pripadnike 7.lard PVO, što je izvršeno u narednim 
danima. Istim izvještajem, načelnik ARJ PVO 7. korpusa Armije R BiH je izvijestio Ko-
mandu 3. korpusa Armije R BiH da je u Kasarnu u Travnik stigao i komandant 7.lard 
PVO Merdan Enhar, kao i njegov zamjenik Kovačević Saša.

Istog dana Komandant 3. korpusa Armije R BiH je prema 17.vkbbr, 27.bbr, 
37.Mlbr, 306.bbr, 308.bbr, 312.bbr i 325.bbr uputio izmjene i dopune privremenih 
ratnih formacija7, a kojima je obuhvaćen i formacijski sastav larv PVO u brigadama. 
Larv PVO brigada se sastojao od komande, dva odjeljenja PAT-20/1 i jednog odjelje-
nja raketa „S-2M“. Ovim opredjeljenjem formacijskog sastava larv PVO u brigadama, 

4	  Prijedlog komandanta Alagića za formiranje 7.lrdPVO, broj: : 05/8-22, od 02.04.1994.godine, A AR BiH
5	  Naređenje Komandanta 3.korpusa broj: 02/12-N77, od 02.04.1994.godine, A ARBiH
6	  Izvještaj Načelnika ARJ PVO 7.korpusa, broj: 02/10-6-3 od 03.04.1994. godine, A ARBiH
7	  Naređenje Komandanta 3.korpusa broj 05/4-839 od 02.04.1994. godine o izmjenama u privremenim ratnim formacijama brigada, 

A ARBiH

praktično je dato i opredjeljenje za preostalu preraspodjelu imajućih PVO sredstva 
koja su kasnije ušla u sastav 7.lard PVO.

Naredni korak načinjen je 10.04.1994.godine kada je komandant 7. korpusa Ar-
mije R BiH u 7.lard PVO prekomandovao 8 v/o iz jedinice PVO 308.bbr, 8 v/o iz jedi-
nice PVO 325.bbr, te raketnu desetinu sa 5 v/o, 2/S-2M i 1/LU iz jedinice PVO 312.bbr, 
a iz 17.skbbr je trajno predata 1/S-2M.8

Na osnovu gore navedenog, bili su stvoreni minimalni početni preduslovi za for-
miranje jedne mješovite baterije PVO, koja je kasnije uz prijem novih v/o predstav-
ljala jezgro za formiranje 7.lard PVO.

Iz ŠVK OS R BiH je 16.04.1994. godine pristiglo Naređenje za formiranje 7.lard 
PVO9, a obaveza Komande 7. korpusa Armije R BiH je bila da izradi i dostavi prijedlog 
privremene ratne formacije ove jedinice. Sagledavajući realne mogućnosti formi-
ranja 7.lard PVO u zavisnosti od imajućeg broja i vrste PVO sredstava, Načelnik ARJ 
PVO 7. korpusa Armije R BiH je uz saglasnost Komandanta 7. korpusa Armije RBiH 
uputio u ŠVK OS R BiH prijedlog privremene ratne formacije 7.lard PVO10. Predlože-
no je da 7.lard PVO u svom satavu, pored komandne baterije i logističkog voda, ima 
jednu bateriju 40 mm, jednu bateriju 20 mm i jednu mješovitu laku artiljerijsko-ra-
ketnu bateriju PVO sastava jednog topovskog voda 37 mm, jednog topovskog voda 
30/2 mm i jednog raketnog voda LPLO „S-2M“.

Paralelno sa formiranjem 7.lard PVO, u brigadama su se formirale i jedinice larv 
PVO preformiranjem imajućih PVO sredstava i v/o po uputama Načelnika ARJ PVO 
7. korpusa11 Armije R BiH.

U narednom periodu, vršene su aktivnosti u cilju daljnje popune sa neophod-
nim dijelom komande diviziona, te dovoljnim brojem poslužioca za posjedujuća 
PVO sredstva, uz istovremeno uključivanje 7.lard PVO u b/d, iznalaženju objekata 
za smještaj komande, jedinica i MTS-a, te aktivno učešće u sprovođenju obuka za 
načelnike PVO brigada, kursa za k-dire vodova-baterija PVO, te kursa za k-dire odje-
ljenja S-2M i operatora PARS S-2M.

Po sticanju potrebnih uslova, 16.07.1994.godine, definisane su organizacijske 
promjene, mobilizacijske pripreme, logističko obezbjeđenje i završne odredbe za 
formiranje jedinica 7. korpusa Armije RBiH, a istim je za 7.lard PVO naređeno da 
jedna baterija PVO ima sjedište u Travniku, a druga sjedište u Bugojnu.12 Narednog 
dana Komandant 7.korpusa Armije R BiH svojim Naređenjem13 reguliše da u organ-
ski sastav 7.lard PVO ulazi:

8	  Naređenje Komandanta 7. korpusa broj:02/10-3-4 od 10.04.1994. godine, A ARBiH
9	  Naređenje ŠVK OS R BiH za formiranje 7.lardPVO, broj: 05/155-31-2, od 16.04.1994.godine, A AR BiH
10	  Prijedlog Komande 7.korpusa privremene ratne formacije 7.lardPVO, broj: 02/10-2-2, od 13.05.1994.godine, A ARBiH
11	  Uputstva Načelnik ARJ PVO 7. korpusa za formiranje jedinica PVO u 307. bbr, 305. bbr i 370. bbr broj: 02/10-3-27 od 29.06.1994. 

godine, A ARBiH
12	  Naređenje Komandanta 7.korpusa broj: 05/13-166-1 od 16.07.1994. godine, A ARBiH
13	  Naređenje Komandanta 7. Korpusa broj: 02/10-3-29, od 17.07.1994.godine o preraspodjeli PVO sredstava, A ARBiH

-	 mješovita baterija mlarb PVO OG „Zapad“ sa 107 v/o, 6/PAT-40 mm M12, 4/
PAT-20/3 mm, 3/S-2M, 2/LU i 2/ZIN,

-	 vod PVO iz 308.bbr sa 29 v/o, 2/PAT-20/3 mm i 1/PAT-40 mm M12,

-	 vod PVO iz 325.bbr sa 14 v/o i 2/PAT-40 mm M1 i

-	 iz 37.Mlbr 1/PAT-30/2 mm „PRAGA“.

Ovim je praktično 7.lard PVO dobio svoj konačan formacijski oblik, a u svom sa-
stavu imao je oko 190 v/o, što je predstavljalo popunu od oko 40% od predviđene 
privremene ratne formacije.

3.2.	 Popuna 7. lard PVO
U cilju priprema za formiranje jedinice i popune komandnim kadrom 7.lard 

PVO, Komandant 3.korpusa Armije RBiH je 02.04.1994.godine za vršioca dužnosti 
komandanta 7.lard PVO imenovao Merdan Enhara, a za njegovog zamjenika Kova-
čević Sašu. Imenovani su uz stručnu pomoć načelnika ARJ PVO 7. Korpusa Armije 
RBiH radili na formiranju jedinice sve do jula 1994.godine, kada Merdan biva preko-
mandovan u drugu jedinicu 3.korpusa Armije RBiH, a na mjesto komandanta 7.lard 
PVO dolazi Karadža Senad, dotadašnji komandir baterije PVO OG „Zapad“ koji je na 
ovoj dužnosti ostao sve do rasformiranja komande i jedinica 7. korpusa Armije RBiH. 
Na mjesto načelika Štaba 7.lard PVO imenovan je Kovačević Saša, koji je takođe ovu 
dužnost obavljao sve do rasformiranja komande i jedinica 7. korpusa Armije R BiH.

Po godišnjoj analizi operativne evidencije14, popuna 7.lard PVO je na dan 
10.12.1995.godine bila:

-	 Popuna ljudstvom: 16 oficira, 16 podoficira, 182 vojnika, ili ukupno 214 pri-
padnika 7.lard PVO. Sa VES PVO bilo je 85 pripadnika, dok je ostali VES imalo 97 
pripadnika. Sa završenom osnovnom školom bilo je 57 pripadnika, sa srednjom ško-
lom 125 pripadnika i 1 pripadnik je bio fakultetski obrazovan15.

-	 Popuna PVO sredstvima: 5/PAT-20/3 mm, 1/PAT-23/2 mm, 3/PAT-37 mm, 4/
PAT-40 mm M1, 7/PAT-40 mm M12, 1/PAT-57/2 mm S68 i LPLO S-2M (18 R, 4 LU, 
24ZIN).

-	 Popuna municijom: 20mm-2250 kom, 23mm-912 kom, 30mm-40 kom, 
37mm-70 kom, 40mm-544 kom i 57mm-135 kom..

-	 Popunjenost ostalim značajnim sredstvima: lično naoružanje: 83/AP, 7/PA, 
m/v: JUGO 45, JUGO 55A, ALFA ROMEO, MERCEDES 1213, ISUZU, KOMBI VW, TE-
RETNI VW, UNIMAG 3521V, TRAKTOR IM539 i TRAKTOR 542, sredstva veze: RU20, IF-
1, T1C1-10, 2/MOTOROLE, 3/RUP-33 i 19/IT, ostala sredstva: RP:RPr-5/1, planšeta: 1/
VSP, 2/BAT.PL., 2 dvogleda.

U skladu sa godišnjom analizom operativne evidencije svih ARJ PVO 7. korpusa 
Armije R BiH na dan 10.12.1995.godine, od ukupnog broja pripadnika ARJ PVO (572) 

14	  Godišnja analiza operativne evidencije PVO jedinica 7.korpusa, broj:02/10-2-S-2 od 10.12.1995. godine, A ARBiH
15	  Radna karta starješina 7.lard PVO , tabela br. 2, a popunjenost jedinice ljudstvom u tabeli br. 3. AA R BiH

zajedno sa 7.lard PVO, 24 su oficiri, 38 podoficiri i 510 vojnici. Sa VES PVO bilo je 220 
pripadnika, dok su ostali VES imala 290 pripadnika. Sa završenom osnovnom ško-
lom bilo je 147 pripadnika, sa srednjom školom 362 pripadnika i 2 pripadnika su bili 
fakultetski obrazovani. Neposredno u b/d je poginulo 7 pripadnika, a 79 pripadnika 
je lakše ili teže ranjavano. Pohvale i nagrade je dobilo 132 pripadnika, a većina jedi-
nica su jednom ili više puta pohvaljivane. U 7.lard PVO 7. korpusa Armije RBiH nije 
bilo poginulih boraca, dok je 20 boraca teže ili lakše ranjavano. U jedinicama PVO 
koje su činile okosnicu za formiranje 7.lard PVO, a koje su prije formiranja 7. korpusa 
Armije RBiH bile u sklopu tadašnjih štabova i brigada 3. korpusa Armije RBiH, stanje 
je sljedeće:

-	 Vod PVO 308.bbr: 4 poginula i 1 ranjeni borac;

-	 Vod PVO 325.bbr: nije bilo poginulih, dok su dva pripadnika ranjavana.

-	 Larb PVO 312.bbr: 3 poginula i 3 ranjena borca;

-	 Mlarb PVO OG „Zapad“: nije bilo poginuli niti ranjenih.

Dvojica pripadnika jedinica PVO su nosioci ZLATNOG LJILJANA i to; rahmetli Ma-
hir Vojvodić k-dir larb PVO 312.sbbr koji je poginuo u borbama u decembru 1993.
godine i Dautbegović Nihad, k-dir larv PVO 707.sbbr zbog obaranja neprijateljskog 
aviona u borbama u B.Krajini.

4.	� OBEZBJEĐENJE B/D - ISKUSTVA U UPOTREBI ARJ PVO 7. 
KORPUSA ARMIJE R BIH U NAPADNIM B/D.

4.1.	� Osnovne karakteristike obezbjeđenja b/d i upotrebe jedinica 
PVO

Imajući u vidu da je 7. korpusa Armije RBiH formiran kao isključivo manevarski 
korpus sa težišnim ciljem oslobađanja okupiranih teritorije RBiH, isto načelo je bilo 
težišno i organizaciono zastupljeno i u jedinici 7.lard PVO, te je ova jedinoca uče-
stvovala na svim težišnim pravcima napada jedinica 7. korpusa Armije RBiH uz brzo 
prilagođavanje nastaloj situaciji, te manevre pokretom pojedinih dijelova ove jedi-
nice sa jednog pravca na drugi.

U osnovnoj z/o 7. korpusa Armije RBiH jedinici 7.lard PVO je korištena za PVO 
značajnih objekata na teritoriji i to:

-	 Za PVO objekata namjenske industrije „Slavko Rodić“ Bugojno korištena je 
mješovita jedinica PVO iz 7.lard PVO sastava: jedan topovski vod 20/3 mm, jedan 
topovski vod 40 mm i povremeno jedno raketno odjeljenje LPLO S-2M.

-	 Za PVO objekata namjenske industrije „Bratstvo“ Novi Travnik korištena je 
mješovita jedinica PVO iz 7.lard PVO sastava: jedan topovski vod 37 mm, jedan to-
povski vod 20/3 mm i povremeno jedno raketno odjeljenje LPLO S-2M.

-	 Za PVO „RRČ Paljenik“ vod PVO 20/3 mm iz organskog sastava jedinice 
„Odred Paljenik“, te jedno LPLO S-2M iz sastava 7.lard PVO.

Ostali dio sredstava 7.lard PVO, kao i dio gore navedenih PVO sredstava, upotre-
bljavan je u sistemu PVO i za vatrenu podršku jedinica pješadije na težišnim pravci-
ma napada 7. korpusa Armije RBiH. Osnovna karakteristika upotrebe ovih sredstava 
i dijela jedinice 7.lard PVO je, i pored toga što je upotreba iste planirana za PVO 
najbitnijih elemenata borbenog rasporeda jedinica, da su ova sredstva korištena 
težišno i u sistemu vatrene podrške pješadijskim jedinicama na težištu napada, ista 
nisu načelno korištena na uskupnim vatrenim položajima već su kao pojedinačna 
odjeljenja ili vodovi pretpotčinjavani pojedinim jedinicama u njihovim dodijeljenim 
z/o.

Karakeristično za upotrebu vodova PVO u brigadama jeste, da su isti kao kom-
pletne jedinice korištene u svojim dodijeljenim z/o težišno za vatrenu podršku pje-
šadijskim jedinicama. U zavisnosti od procjene situacije i razvoja toka b/d izdvajani 
su pojedini dijelovi ovih jedinica sa odjeljenjima PAT-ova za PVO najbitnijih eleme-
nata borbenog rasporeda brigada u napadu. U načelu, sva ova sredstva su u fazi 
otpočinjanja napadnih b/d korištena u sistemu vatrene podrške pješadijskim jedi-
nicama. Vatreni položaji za iste su određivani što bliže ili na samom p/k naše l/o, po 
istima je neprijatelj mogao da dejstvuje iz svih vrsta pješadijskog naoružanja, a u 
slučaju kontranapada neprijatelja, ista su mogla biti uništena ili zarobljena od strane 
neprijatelja. Iako su bili izraženi veći problemi zbog nedostatka sopstvenih sredsta-
va veze, ipak je sistem veze unutar jedinice PVO rješavan na relativno zadovoljava-
jući način putem pridodatih sredstava veze brigade i k-diri vodova PVO su u većini 
jedinica mogli efikasno da sa svog komandnog mjesta-osmatračnice, rukovode i 
komanduju jedinicama u toku b/d.

Osnovne karakteristike obezbjeđenja b/d i upotrebe jedinica PVO ogledaju se u 
sljedećem:

-	 Jedinice PVO 7. Korpusa Armije R BiH su upotrebljavane uglavnom u siste-
mu vatrene podrške pješadijskim jedinicama zbog nedostatka i smanjenja debalan-
sa u teškom naoružanju.

-	 Imajući u vidu da je 7. korpus Armije R BiH formiran kao isključivo mane-
varski korpus sa težišnim ciljem oslobađanja okupiranih teritorije R BiH, a sa svojim 
krajnjim ciljem i željom za oslobađanje naročito teritorije B. Krajine, može se sa si-
gurnošću zaključiti da su se sve jedinice PVO kroz način upotrebe istih, formacijski 
sastav, naročito sa relativno dobro obučenim komandnim kadrom i vojnicima, u 
potpunosti uklopile u sve težišne zadatke Komande 7. korpusa Armije R BiH.

-	 Jedinice PVO su u sistemu vatrene podrške odigrale veoma značajnu ulogu 
i upotreba istih u ove svrhe ima svoje puno opravdanje.

-	 Iskustva jedinica PVO u PVB su relativno mala, dok su iskustva u gađanju 
ciljeva n/z izuzetno velika.

-	 Efekti jedinica PVO u PVB bi bili nesumljivo daleko veći da su jedinice bile na 
uskupnim VP, da je postojao talas obavještavanja, te da je bilo više mogućnosti vršiti 
intenzivniju i znatno kvalitetniju obuku jedinica za gađanje ciljeva u VaP.

4.2.	 Napadna b/d na Vlašićkom pravcu (mart-april 1995.godine)
Na Vlašićkom pravcu su u periodu mart-april 1995.godine izvođena napadna 

b/d prilikom oslobađanja releja „RRČ Paljenik“ i znatnijeg dijela platoa Vlašić sa Gali-
com. Ova napadna b/d su veoma pažljivo planirana sa osnovnom zamisli izvođenja 
istih u veoma otežanim i gotovo nemogućim meteo uslovima uz korištenje faktora 
iznenađenja. Zbog izuzetno teških meteo uslova, upotreba PVO sredstava je bila 
izuzetno otežana, a manevar pokretom je bio gotovo nemoguć. Ipak su u početnoj 
fazi napada ista odigrala na pojedinim pravcima značajnu ulogu. Zarobljena PVO 
sredstva su u veoma kratkom vremenu grupisana i stavljena u upotrebu za PVO 
„RRČ Paljenik“, u čemu je jedinica 7.lard PVO odigrala značajnu ulogu. Karakteristič-
no je takođe, da je vjerovatnoća upotrebe neprijateljske avijacije a naročito borbe-
nih helikoptera zbog izuzetno složenih meteo uslova, bila veoma mala, a u vremenu 
kada su se meteo uslovi poboljšali, jedinice PVO su već imale pojedine uskupne VP 
i bile su spremne da se upuste u PVB.

4.3.	 Operacija za deblokadu Sarajeva (juni-juli 1995.godine)
Operacija za deblokadu Sarajeva je izvođena u periodu juni-juli 1995.godine na 

Visočko – ilijaškom pravcu. Karakteristična je po masovnoj upotrebi PVO sredstava 
i jedinica, a jedinice PVO 7. korpusa Armije RBiH su upotrijebile 14 PAT-ova, 30 PA 
mitraljeza i dva raketna odjeljenja S-2M. I pored planirane upotrebe PVO sredstava 
za PVO najbitnijih elemenata b/r, odluka k-danta korpusa je bila da se sva PVO sred-
stva upotrijebe u sistemu vatrene podrške pješadijskim jedinicama u napadu, a na 
uskupnim VP su se primijenila raketna odjeljenja S-2M. Sistem vatrene podrške na-
vedenim sredstvima je bio izuzetno dobro postavljen i jedinicama PVO na ovom di-
jelu ratišta je odato posebno priznanje. Za jedinicu 7.lard PVO je karakteristično što 
su sva sredstva pretpotčinjena pojedinim vodovima PVO brigada, tako da je sistem 
RiK-a u ovoj jedinici bio onemogućen. U kasnijem periodu, po prebacivanju većine 
jedinica na Treskavičko ratište, veći broj sredstava PVO je ostao na postojećim VP 
na Visočko-ilijaškom pravcu, pomoću kojih se, zajedno sa artiljerijskim sredstvima 
i manjim dijelovima pješadijskih jedinica „zavaravao“ neprijatelj, izvodeći napadna 
b/d manjeg obima. Upotrebe neprijateljske avijacije u ovom periodu nije bilo.

4.4.	� Napadna b/d za oslobađanje Donjeg Vakufa i platoa Vlašić 
(septembar 1995.godine)

Karakteristična su što su u ovim b/d učestvovale sve jedinice 7.korpusa Armije 
RBiH i upotrijebljena su sva imajuća PVO sredstva i to: 47 PAT-ova, 56 PAM-ova i 
raketna odjeljenja S-2M (5LU, 12R), što je ujedno i predstavljalo i najmasovniju upo-
trebu PVO sredstava i jedinica. Za PVO značajnih objekata na teritoriji („Slavko Ro-
dić“ Bugojno, „BNT“ Novi Travnik i „RRČ Paljenik“), upotrijebljene su jedinice PVO na 

uskupnim VP, a takođe za PVO najbitnijih elemenata b/r jedinica 7. korpusa Armije 
RBiH izdvojen je određen broj PVO sredstava. Ostala PVO sredstva (PAT-ovi i PAM-
ovi) bila su upotrebljena u sistemu vatrene podrške jedinica u napadu. Dejstva ne-
prijateljske avijacije nije bilo.

Karakteristično za upotrebu ARJ PVO u ovim napadnim b/d je sljedeće:

-	 Nakon proboja p/k neprijatelja i prelaska u fazu gonjenja neprijatelja na 
pojedinim pravcima, pojedine jedinice PVO zbog nedostatka m/v nisu bile u mo-
gućnosti da prate pješadijske jedinice, a na isto su u većoj mjeri uticali i loši meteo 
uslovi, prohodnost putnih komunikacija, te brdsko-planinski uslovi,

-	 Zarobljen je veći broj PVO sredstava i municije, a ista se nisu mogla odmah 
staviti u upotrebu uglavnom iz gore navedenih razloga.

-	 Zbog manevra pokretom, posebno je bila karakteristična upotreba PVO 
sredstava na m/v, kao i SPAT-30/2 mm „PRAGA“, kako u fazi proboja p/k, tako i u fazi 
gonjenja neprijatelja.

-	 Pojedine jedinice su bile u dubini neprijateljske teritorije, te je sistem veze 
sa istima bio veoma otežan ili u potpunosti onemogućen.

4.5.	 Napadna b/d za oslobađanje i odbranu novooslobođenih dijelova Bosan-
ske Krajine (kraj septembra – oktobra 1995.godine)

U istima su jedinice PVO 7. korpusa Armije RBiH upotrijebile 22 PAT-a, 21 PAM i 
raketna odjeljenja S-2M (5LU, 10R), od čega je 10 PVO sredstava bilo postavljeno na 
m/v, što je omogućilo jedinicama PVO izuzetan manevar pokretom.

Ova b/d su karakteristična po masovnoj upotrebi borbene neprijateljske avija-
cije (borbeni avioni i helikopteri), a u periodu od 25.09.1995. do 18.10.1995.godine 
ista je borbeno djelovala u deset slučajeva. Jedinice PVO 7. korpusa Armije R BiH su 
po prvi put bile u prilici da se upuste u PVB, a 01.10.1995.godine jedinica PVO 707.
sbbr je oborila jedan borbeni avion. Efekti dejstva neprijateljske avijacije u ovom 
periodu su bili dvojica poginulih boraca, nekoliko ranjenih, a pričinjena je i znatnija 
materijalna šteta uglavnom na civilnim objektima. Raketna odjeljenja S-2M su u tri 
navrata djelovala, ali uglavnom zbog upotrebe svijetlećih mamaca, rakete su pro-
mašile cilj. Jedinice PVO su u B. Krajinu iz osnovne z/o 7.korpusa Armije RBiH upu-
ćivane kontinuirano, te u početnom periodu, jedinice PVO nisu bile u mogućnosti 
da organizuju PVO. Uskupni VP PVO sredstava upotrebljeni su počev od 06.10.1995.
godine po pristizanju većine dijela sredstava i jedinica 7.lard PVO.

Naročito velike zasluge jedinica PVO su bile u sistemu vatrene podrške pješadij-
skim jedinicama, kako u napadnim b/d, tako i u fazi kada je neprijatelj preuzimao 
inicijativu na zemljištu i krenuo u protivnapad. Posebno priznanje jedinicama PVO 
je dato za odbranu grada Ključa, gdje su, pravilnim postavljanjem sistema vatrene 
podrške, zaustavljeni daljni protivnapadi neprijatelja, što je omogućilo našim sna-
gama da pređu u odlučni protivnapad i oslobode značajne teritorije. Najznačajniju 
ulogu odigrala su sredstva PVO postavljena na m/v.

5.	 SISTEM VOJ-A

Sistem VOJ-a u ARJ PVO 7. korpusa Armije RBiH, kao i u ostalim korpusima Armije 
RBiH je bio u velikoj mjeri otežan iz objektivnih razloga, nedostatka ROSt na teritoriji 
RBiH, kao i sredstava veze za prijem talasa obavještavanja i komandovanja ARJ PVO. 
Iz navedenih razloga, sistem VOJ-a u ARJ PVO 7. korpusa Armije RBiH organizovan 
je vlastitim organima putem IsO i OVP u svim jedinicama ARJ PVO, a najava ciljeva u 
VaP linijom komandovanja.

Po izbijanju sukoba između Armije R BiH i HVO prestao je sa radom talas obavje-
štavanja R. Hrvatske i isti nije bio dostupan praktično do rasformiranja Komande 7. 
korpusa Armije RBiH. Zato se u 7.lard PVO pristupilo iznalaženju alternarivnih rješe-
nja i u manjoj i većoj mjeri pratio talas obavještavanja vojske RS. Početkom novem-
bra 1994.godine u 7.lard PVO u Bugojnu otpočelo se sa formiranjem CVOJ-a čije 
je organizovanje praćeno sa dosta poteškoća u smislu nedostatka dovoljnog bro-
ja kvalitetnih sredstava veze, te obučenih pripadnika. Ipak se uspjelo sa skromnim 
sredstvima veze i ostalim MTS-om, te sa pravilnim izborom poslužilaca i uz svakod-
nevnu obuku istih koji su u kratkom vremenu obučeni, prevazići nastali problemi. 
Poslužioci CVOJ-a su stekli neophodnu brzinu, rutinu i kvalitet praćenja situacije u 
VaP-u, tako da su crtači traga uspijevali kvalitetno pratiti i do 15 letjelica istovreme-
no, a isti podaci su pravovremeno putem UKT mreže dostavljani do jedinica 7.lard 
PVO koja je vršila PVO obezbjeđenje objekat namjenske industrije „Slavko Rodić“ u 
Bugojnu. Sve vrijeme su se iznalazile mogućnosti pronalaženja talasa obavještava-
nja R.Hrvatske, u čemu se uspjelo tek nakon oslobađanja RRČ Paljenik na Vlašiću, 
kada je ustanovljeno da HV vrši dojavu podataka svojim jedinicama sa ROSt-a do 
CVOJ-a putem UKT mreže na opsegu 4 m. Zbog nedostatka vlastitih sredstava veze 
ni ovaj talas obavještavanja nije se uspio dovoljno iskoristiti do kraja rata. Najzasluž-
niji po pitanju gore navedenih aktivnosti bio je poručnik Enver Beklija, referent za 
PL i BG 7.lard PVO.

6.	 BORBENA OBUKA

Težište u borbenoj obuci i odgoju starješina, vojnika i jedinica PVO bilo je na kon-
diciranju i kursiranju vojničkog i starješinskog sastava jedinica.

Ukupno je 176 pripadnika PVO završilo kurseve od nivoa k-dira desetine do Na-
čelnika ARJ PVO brigade-divizije ili približno svaki treći pripadnik je iskursiran za 
neku od komandnih dužnosti, a kursiranja su obavljena kako slijedi:

-	 KURS ZA NAČELNIKA PVO BRIGADE (ukupno 21 polaznik sa prosječnom 
ocjenom 4,17):

• održan u periodu 20.03. - 26.03.1994.god. u Zenici u 3.lard PVO, 7 polazni-
ka, prosječna ocjena 4,28
• održan u periodu 20.05. - 26.05.1994.god. u Travniku u 7.lard PVO, 5 pola-
znika, prosječna ocjena 4,60

• održan u periodu 04.02. - 10.02.1995.god. u Zenici u 3.lard PVO, 6 polazni-
ka, prosječna ocjena 4,00
• održan u periodu 27.11. - 03.12.1995.god. u Bihaću, 3 polaznika, prosječna 
ocjena 5,00

-	 KURS ZA KOMANDIRA VODA – BATERIJE (ukupno 48 polaznika sa prosječ-
nom ocjenom 3,64)::

• održan u periodu 27.03. - 05.04.1994.god. u Zenici u 3.lard PVO, 8 polazni-
ka, prosječna ocjena 4,12
• održan u periodu 29.06. - 08.07.1994.god. u Zenici u 3.lard PVO, 27 pola-
znika, prosječna ocjena 2,81
• o	 održan u periodu 14.12. - 23.12.1995.god. u Zenici u 3.lard PVO, 13 
polaznika, prosječna ocjena 4,00

-	 KURS ZA KOMANDIRE DESETINA PVO:
• održan u periodu 25.01. - 31.01.1995.god. i u periodu 02.02. - 08.02.1995.
god. u Bugojnu u 7.lard PVO, 60 polaznika, prosječna ocjena 4,36

-	 KURS ZA KOMANDIRE KOMANDNIH DESETINA –VODOVA PVO (VOJ):
• održan u periodu 21.08. - 26.08.1995.god. u Sarajevu u 1.lard PVO, 16 po-
laznika, prosječna ocjena 4,60

-	 KURS ZA KOMANDIRA RAKETNE DESETINE „S-2M“ (ukupno 3 polaznika sa 
prosječnom ocjenom 4,75)

• održan u periodu 15.01. - 26.01.1994.god. u Sarajevu u 1.lard PVO, 1 pola-
znik, ocjena 5,00
• održan u periodu 26.06. - 04.07.1994.god. u Sarajevu u 1.lard PVO, 2 pola-
znika, prosječna ocjena 4,50

-	 KURS ZA STRIJELCA – PROTIVAVIONCA I KONDICIONIRANJE NA PARS „S-2M“ 
(ukupno 13 polaznika sa prosječnom ocjenom 4,36)

• održan u periodu 15.01. - 26.01.1994.god. u Sarajevu u 1.lard PVO, 5 pola-
znika, prosječna ocjena 4,60
• održan u periodu 26.06. - 04.07.1994.god. u Sarajevu u 1.lard PVO, 8 pola-
znika, prosječna ocjena 4,12

-	 PREOBUKA – KONDICIONIRANJE SA PARS „S-2M“ NA PARS „IGLA“
• održano u periodu 06.09. - 09.09.1995.god. u Tuzli, komanda 2K, 15 pola-
znika

Načelnici ARJ PVO brigada i komandiri vodova-baterija sa uspjehom su završili 
kurseve u organizaciji odjeljenja trupne PVO ARJ PVO ŠVK. Obuka lav PVO 7. kor-
pusa Armije RBiH je vršena u NRC – Rostovo, kao i u 7.lard PVO u Bugojnu i ista je 
vršena po jedinstvenom Planu i programu obuke od 72 sata i tematskim planovima 
razrađenim od Komande 7.korpusa do osnovnih jedinica. Princip obuke regruta u 
NRC – Rostovo u potpunosti je odgovarao stvaranju nove organizacije Armije RBiH 
sa eksteritorijalnom popunom. Obuku lav PVO u NRC – Rostovo su izvodile stručno 
osposobljene starješine Komande 7. korpusa Armije RBiH i 7.lard PVO. U tom cilju 
je Referent za planiranje i obuku iz odsjeka za ARJ PVO Mirsad Varupa u periodu od 

24.07. do 05.10.1994.godine otkomandovan u NRC – Rostovo, a od 22.05.1995.go-
dine je trajno prekomandovan u Komandu obuke i doktrine NRC - Rostovo.

Održani kursevi za komandni kadar ARJ PVO imali su značajan efekat u ospo-
sobljavanju istih za formacijske dužnosti. Na istima je bila zastupljena i masovnost, 
što se pozitivno odrazilo u praksi, tako da je u jedinicama bio moguć izbor najspo-
sobnijih za komandne dužnosti. Na BOiO u jedinicama negativno je uticala nedo-
voljna materijalna osnova za izvođenje iste: nedostatak trenažnih uređaja, bregana, 
nastavnih pomagala, vojno stručne literature i dr. U 7.lard PVO je tek krajem 1995.
godine izgrađena improvizovana bregana za obuku nišandžija i strijelaca protivavi-
onaca.

Na obučenost iz sistema VOJ je u velikoj mjeri uticao nedostatak sopstvenog ta-
lasa obavještavanja, kao i nedovoljno imajuće stanje sredstava veze u jedinicama. 
Kurs za komandire komandnih desetina – vodova PVO VOJ završilo je 16 polaznika 
(po jedan iz vodova PVO brigada i 4 pripadnika 7.lard PVO, a isti je izvođen u 1.lard 
PVO u Sarajevu u periodu od 21.08. do 26.08.1995.godine.

Na osnovu naređenja GŠ Armije R BiH16 dana 17.12.1995.godine u Travniku je 
održano savjetovanje o BOiO starješina roda ARJ PVO 7. Korpusa Armije R BiH17. Ovo 
savjetovanje je u potpunosti opravdalo svoj cilj, ocijenio je GŠ Armije R BiH18 konsta-
tujući da je posebno kvalitetno savjetovanje o BOiO izvedeno u 7. korpusu Armije 
R BiH i po pripremljenosti starješina za realizaciju istog, postignutim rezultatima u 
BOiO, istaknutim problemima koji su negativno uticali na realizaciju zadataka BOiO, 
prijedlozima za unapređenje realizacije istog, svojim sadržajem, uslovima u kojima 
je održano i odzivu starješina, predstavljalo primjer u Armiji RBiH kako se treba od-
nositi prema ovom pitanju.

16	  Naređenje GŠ Armije R BiH broj: 1-1/1588-1 od 29.10.1995. godine za izvođenje savjetovanja o obuci ARJ PVO, A A R BiH
17	  Izvještaj Načelnik ARJ PVO 7.Korpusa broj 02/10-3-S-6 od 22.12.1995. godine, A A R BiH
18	  Akt GŠ Armije R BiH broj: 2/1881-1 od 18.12.1995. godine, A A R BiH

Mr. Nedim Kapidžija

ODBRANA GORAŽDA
(Drugi dio)

Početkom 1994. godine formirana je komanda garnizona Goražde, čiji zadatak je 
bio rješavanje socijalnih pitanja boraca te porodica poginulih, čime je značajan teret 
skinut s komandi jedinica, čiji fokus je ostao isključivo na borbenim zadacima. Od 
sredine 1993. godine tadašnji komandant Istočnobosanske operativne grupe, Ferid 
Buljubašić, iz privatnih razloga, insistirao je od Komande Glavnog štaba Armije Re-
publike Bosne i Hercegovine da bude smijenjen sa te dužnosti. Nakon godinu dana, 
tačnije u oktobru mjesecu 1993. godine, uslijedile su kadrovske promjene u IBOG-u, 
te je u okviru tih promjena uslijedila i promjena na mjestu glavnog komandanta. 
Na poziciju komandanta Istočnobosanske operativne grupe postavljen je Hamid 
Bahto.

“Sastav IBOG, uz manje izmjene, do kraja 1994. godine, bio je slijedeći:-Koman-
da IBOG: komandant; načelnik Štaba, kome su na vezi rukovođenja bili Komanda 
stana, Izviđačko-diverzantska četa, Odjeljenje veze, pomoćnik načelnika Štaba za 
obavještajne poslove, pomoćnik načelnika Štaba za operativne poslove, pomoćnik 
načelnika Štaba za organizacijsko-mobilizacijske poslove, načelnici rodova; pomoć-
nik komandanta za moral, kome su na vezi rukovođenja bili: PRESS služba, Vojni sud, 
Komisija za razmjenu ratnih zarobljenika; pomoćnik komandanta za bezbjednost, 
kome su na vezi rukovođenja bili Četa vojne policije, Vojno-istražni organ i Vojni 
zatvor; pomoćnik komandanta za logistiku, kome su na vezi bili Logistička baza i 
Ratna bolnica.

Prva drinska udarna brigada (1.Drbr).,Tridesetprva drinska brigada (31.Drbr)., Če-
trdesettreća drinska brigada (43.Drbr)., Prva višegradska brigada (1.Vbr)., Prva Roga-
tička brigada (1.Rbr)., Mješoviti artiljerijski divizion (mad).

“Odlukom o strukturi i broju ratnih jedinica koje ulaze u sastav 1.korpusa” je re-
gulirano da u sastav 1. korpusa, pored brigada u Sarajevu, TG “Visoko” i TG “Igman”, 
ulazi “Istočnobosanska operativna grupa, sastava: 1. drinska udarna brigada, 31. 
drinska brigada, 43. drinska brigada, 1. čajnički bataljon, 1. višegradska brigada, 1. 
ruđanski bataljon i 1. rogatička brigada.”

U oktobru mjesecu 1994. godine uslijedile su kadrovske promjene u cijeloj Ar-
miji Republike Bosne i Hercegovine, tačnije uslijedila je reorganizacija prema od-

luci Predsjedništva Republike Bosne i Hercegovine. U okviru reorganizacije Armije, 
osnovan je Ratni savjet Vrhovne komande, a dotadašnji štab Vrhovne komande je 
preimenovan u Generalštab Armije. Povodom pomenute reorganizacije Armije Re-
publike Bosne i Hercegovine uslijedile su i određene promjene u okviru Istočno-
bosanske operativne grupe, po naređenju tadašnjeg komandanta Armije Generala 
Rasima Delića. Formirana je nova brigada u okviru IBOG, a to je 808. Oslobodilačka 
brigada.

Osnovana je Ratna bolnica u Goraždu, te je formiran Nastavno-regrutni centar, 
izvršena su preimenovanja i reforme određenih brigada, te su u okviru tih reformi 
nastale 801. i 802. lahka brigada, 831. lahka brigada, 843. lahka brigada, 851. Slav-
na lahka brigada i 821 mješoviti artiljerijski divizion. Krajem već pomenute 1994. 
godine brojno stanje Istočnobosanske operativne grupe brojalo je 7.619 boraca, 
dok se početkom 1995. godine, popunom, brojno stanje boraca povećalo na 8.097. 
Početkom 1995. godine nastavljeno je s reorganizacijom Armije, te je njena Istočno-
bosanska operativna grupa (IBOG), naredbom generala Rasima Delića, komandanta 
Armije, preimenovana u 81. diviziju Armije Republike Bosne i Hercegovine. Po od-
luci predsjednika Republike Bosne i Hercegovine Alije Izetbegovića od 18. januara 
1995. godine, za komandanta 81. divizije zvanično je imenovan Hamid Bahto, koji 
je do tada, a nakon smjene Ferida Buljubašića rukovodio Istočnobosanskom ope-
rativnom grupom. Tada je sastav 81.dKoV bio slijedeći: −Komanda 81.dKoV;−851.
lahka brigada (851.Ibr), po Naredbi 18.10.1994. godine formirana od 1.SVbr i 1.Rbr, 
komandant Zakir Jamak;−801. lahka brigade (801.Ibr), po Naredbi 18.10.1994. go-
dine, formirana od 1., 3. i 7. bataljona i 1.Drbr, komandant Nihad Klinac;−802. lahka 
brigada (802.Ibr), po Naredbi 18.10.1994. godine formirana od 2., 4, 5. i 6.bataljona 
iz sastava dotadašnje 1.Drbr, komandant Edim Fejzić;−843. lahka brigada (843.Ibr), 
po Naredbi 18.10.1994. godine formirana od 43.Drbr, komandant Salko Osman-
spahić;−831. lahka brigada (831.Ibr), po Naredbi 18.10.1994. godine formirana od 
31.Drbr, komandant Mersed Prljača;−808. Oslobodilačka brigada (808.Obr), formi-
rana oktobra 1994. godine, komandant Ahmet Sejdić;−Nastavno-regrutni centar 
(NRC), komandant Ramiz Duraković;−Ratna bolnica Goražde (RB), komandant dr. 
Alija Begović;−821. mješoviti artiljerijsko-raketni divizion (mard), komandant Suljo 
Imamović;−Logistički bataljon (Lb);−Inžinjerijska četa (inžč);−Četa vojne policije 
(čvp);−Četa veze (čv);−Izviđačko-diverzantska četa (idč);−Vod za protivelektronsku 
borbu (vpeb);−Komanda Garnizona Goražde, komandant Abduselam Sijerčić. Na-
ređenjem komandanta Generalštaba, od 06.06.1995. godine, u sastavu 81.divizije 
su ušle: −803. lahka brigada, formirana 13.06.1995. godine, komandant Bahrudin 
Kumro; 807. Muslimanska Oslobodilačka brigada, formirana 17.06.1995. godine, ko-
mandant Hajrudin Bejtić.

Operacije snaga Istočnobosanske operativne grupe/81. divizije, početkom jula 
mjeseca 1992. godine, uslijedili su jaki agresorski napadi na području Gornjeg Po-
drinja, te je u tom periodu tadašnji načelnik Glavnog štaba Oružanih snaga Bosne i 
Hercegovine Sefer Halilović izdao naredbu da sve jedinice iz te regije krenu prema 
Goraždu kao ispomoć braniocima Goražda. Ovo naređenje glavnog komandanta 

Armije nije imalo nekog posebnog efekta, sve do dolaska Krajiške brigade dobro-
voljaca, koja je stigla preko teritorije Republike Hrvatske, te je upućena na Grebak, 
gdje je 24 jula 1992. godine, zajedno sa borcima iz Foče, uspjela zauzeti položaje 
na području Jabuke, te se spojiti sa goraždanskim borcima na Orahovicama. Ovim 
uspješnim borbenim dejstvima uspostavljen je koridor prema Goraždu putem ko-
jim se u narednim danima u Goražde dopremila značajna sredstva potrebna za 
njegovu odbranu. Zahvaljujući uspješno uspostavljenom koridoru ka Goraždu, te 
dopremljenom značajnom broju raznih materijalno-tehničkih sredstava, stvoreni su 
uslovi za ofanzivna dejstva jedinica Istočnobosanske operativne grupe na prostoru 
opštine Goražde, ali i dijelovima susjednih opština. Prva u nizu akcija koja je pretho-
dila dvije najznačajnije ofanzive Armije Republike Bosne i Hercegovine u ovoj regiji 
dogodila se 29. jula 1992. godine, kada su jedinice Istočnobosanske operativne gru-
pe, a posebno 1. Drinske brigade, uspjele zaposjesti dominantnu kotu na planini 
Preljuća, koja je predstavljala važno agresorsko uporište, jer je bila dominantna kota 
na tromeđi između opština Čajniče –Foča –Goražde. U ovoj operaciji bosanskih sna-
ga zarobljena je značajna količina municije i naoružanja kojim su se uspješno sna-
bdjeli borci Armije Republike Bosne i Hercegovine.

“Zaplijenjene su značajne količine borbenih sredstava: dva minobacača 82mm, 
dva minobacača 60 mm, jedan PAT 20/1 mm, jedan mitraljez M-53, 20 poluautomat-
skih pušaka, 30 ručnih bacača, preko 20.000 metaka za streljačko oružje i oko 200 
mina i granata.”

Komandant 1. Slavne višegradske brigade, Ahmet Sejdić, je ispričao koji značaj 
je imao koridor Grebak-Goražde za narod i borce iz Goražda: - Grebak, sam po sebi, 
je većini naroda u Goraždu bio šansa za preživljavanje, jer su mnogi donosili hranu 
sa Grepka i tako prehranjivali sebe i svoje porodice, a također je bilo i bolesnih ne-
pokretnih ljudi kojima su borci i drugi narod donosili hranu za preživljavanje. Osim 
hrane, Grebak je bio značajan i zbog materijalno-tehničkih sredstava, jer nam je to 
bio jedini način opskrbljavanja. Bila je opcija ili da od agresora zarobimo ili sa Grep-
ka donesemo, a manje šanse za gubitak su bile na koridoru Grebak-Goražde, iako 
su i tu agresori postavljali zasjede i minska polja, baš onako kako su to radili i tokom 
prošlosti, ali i cijelog perioda agresije.“

Komandant Istočnobosanske operativne grupe Ferid Buljubašić je u jednom in-
tervjuu o značaju Grepka rekao: “Preko Grepka je ušla prva infuzija u Goražde, preko 
30.000 izbjeglica je prošlo preko Grepka od Gacka, Rudog, Višegrada, Foče, pa čak i 
nekih dijelova Sandžaka. Preko Grepka je evakuisano i na desetine ranjenih boraca 
koji su ranjeni na goraždanskom ratištu, te su zahvaljujući mogućnosti evakuacije 
uspjeli preživjeti. Ono što je posebno značajno je činjenica da je ovo jedini prostor 
fočanske opštine koji je bio slobodan tokom agresije na našu zemlju. Prema tome, 
Grebak je imao izuzetan vojni značaj, izuzetan politički značaj, te izuzetno veliki lo-
gistički značaj. Grebak je značajan i po tome što su ovdje poginule i mnoge nevine 
žrtve, jer nije cijeli prostor Grepka bio kontrolisan. Često smo imali zasjede, minska 
polja itd... mnogo ljudi je u takvim situacijama stradalo.” 15. avgusta 1992. godine 
snage Armije Republike Bosne i Hercegovine pripremile su i izvele jednu od naj-

značajnijih operacija Armije Republike Bosne i Hercegovine tokom agresije od 1992 
–1995. godine, operaciju KRUG. U ovoj operaciji učestvovale su snage IBOG, tačnije 
Opštinska teritorijalna odbrana Goražde, 1. Drinska brigada i 31. Drinska brigada. 
Operacije je počela napadom bosanskih snaga na položaje agresora u regiji Oštro i 
Podmjere, koji je izveden uspješno, te su agresori vrlo brzo poraženi i odbačeni od 
kote na Podmjeru. U daljem napadu bosanske snage nastavile su dejstvovati prema 
Krivoj Dragi, dok su se agresori povlačili prema Hranjenu.

U međuvremenu, bosanske snage presjekle su komunikaciju između Krive Dra-
ge i Hranjena, gdje su se agresori našli u nezavidnom položaju. U nastavku napada 
snage Armije RBiH su fantastičnim manevarskim potezom zaobišle Trovrh, te izvr-
šile napad na Tvičjak, gdje su nanijele gubitke agresoru i odbacile ga sa objekta od 
velikog značaja. Dva dana od početka ove operacije, 17. avgusta, Hranjen je oslo-
bođen od agresorske čizme, oslobođena je Vranovina, relej na Trovrhu i na Jabuci.

Dana 18. avgusta je zaposjednut Miš, te su nastavljene žestoke borbe za kotu 
Tvičjak. Dan kasnije, 19. avgusta, agresorska tzv. VRS je pokušala izvesti kontrana-
pad kako bi povratila neke izgubljene teritorije, ali u tome nije bila uspješna, te su 
istog dana borci Armije Republike Bosne i Hercegovine zauzeli kotu Tvičjak. Ope-
racija KRUG trajala je dvije sedmice, te je za to vrijeme Armija Republike Bosne i 
Hercegovine uspješno oslobodila kompletnu lijevu obalu Drine, površine od oko 
150 kvadratnih kilometara u goraždanskoj opštini, ali i neke teritorije na područ-
ju opštine Rogatica, Rudo, Višegrad i Čajniče. Nakon vrhunskih pobjeda u operaciji 
KRUG, Vrhovna komanda Armije RBiH izvršila je konsolidaciju vlastitih redova, te je 
mjesec dana kasnije pripremila i izvršila novu, vrlo značajnu operaciju na prostoru 
Goraždanske regije, operaciju pod nazivom DRINA. Vremenski period ove operacije 
bio je između 14. i 18. septembra 1992. godine, a u njoj su učestvovali Opštinski štab 
Teritorijalne odbrane Goražde, te jedinice 43. i 31. Drinske brigade Armije Republike 
Bosne i Hercegovine. Ova operacija je, kao i prethodna, izvedena na briljantan na-
čin, te je ostvarila odlične rezultate i oslobodila značajne i vrlo bitne teritorije ovog 
dijela Republike Bosne i Hercegovine. Nakon završetka ove operacije oslobođene 
teritorije pod kontrolom Armije Republike Bosne i Hercegovine bile su Zupčići, Pot-
kozara, Bare, Krsnica, Kolijevke, Viševci, Glamoševići te Biljin. Oslobođena teritorija 
bila je zaista velika, te se prostirala od Osanice pa sve do Višegrada.

- Ključ slobodnog Goražda je operacija KRUG, gdje smo znatno proširili prostor 
slobodne teritorije i u kojoj smo, praktično, razbili četničke snage. Ova akcija trajala 
je od 15. do 29. avgusta 1992. godine. Usuđujem se reći da je tu razbijen san o ‘veli-
koj Srbiji’. U suprotnom, da je ova ofanziva četnika uspjela, da je Goražde bilo oku-
pirano, ne bi bilo Bošnjaka do Miljacke“, istaknuo je Ahmet Sejdić. Nakon uspješnih 
akcija ARBiH u ofanzivama KRUG i DRINA, Radovan Karadžić je na sjednici Narodne 
skupštine istakao važnost rijeke Drine kao strateškog cilja, te da će se vratiti na Go-
ražde.

- Operacija KRUG jedna je od najznačajnijih operacija Armije Republike Bosne 
i Hercegovine. To je jedna od najuspješnijih operacija u cijeloj Bosni i Hercegovi-

ni, tom operacijom smo pokazali da se Bosna može braniti i oslobađati. Za takav 
poduhvat je trebalo mnogo preduslova, a mi nismo imali skoro ništa, osim hrabrih 
boraca, što je u konačnici i presudilo. Operacija je trajala od polovine pa sve do kraja 
avgusta, a završila se tako što su naši borci ušli preko Jabučkog sedla kroz agre-
sorska uporišta pa preko Površnice u sam grad. Već tada je oslobođena teritorija 
iznosila oko 150 kvadratnih kilometara. Iznad Površnice smo zaplijenili 12 topova 
37mm, koji su bili spremni za dejstvo, sve to govori kakvoj opasnosti je sam grad bio 
izložen, jer je sa tih položaja svaki metar u Goraždu bio dostižan. Pored tih topova, 
zarobili smo veći broj ručnog naoružanja, municije, te minsko-eksplozivnih sredsta-
va, izjavio je Abduselam Sijerčić.

Mersed Prljača: „Goražde je u takvom geografskom položaju da su okolo brda a 
grad je u kotlini, tako da smo mi morali brzo reagovati i krenuti u ofanzivna dejstva. 
U protivnom, ne bi mogli izdržati pritisak te silne agresorske armade. Ta operacija 
KRUG je uspjela i dala je rezultate, kako u vojničkom tako i psihološkom aspektu. 
Uspjeli smo najprije osloboditi opštinu Goražde, a zatim i dijelove drugih opština, 
što je bilo od velikog značaja, jer smo, pored velike količine zarobljenog oružja i 
municije, odbacili neprijateljsku artiljeriju na daljinu iz koje nisu mogli dejstvovati 
po stanovništvu Goražda”.

Komandant 1. Slavne višegradske brigade, Ahmet Sejdić, dao je osvrt na opera-
cije KRUG i DRINA i njihov značaj za Gornje Podrinje, ali i Republiku Bosnu i Herce-
govinu: “Te operacije su imale izuzetan značaj, a naročito ako se vidi da su to prve 
veće pobjede u tom periodu koje je izvojevala naša Armija. Značaj tih operacija bio 
je zaista ogroman. Nakon što smo otjerali agresore sa položaja blizu Goražda, život 
se vratio u normalu, koliko toliko. Mnogo događaja je obnovljeno u gradu, počelo 
se živjeti kao da je stanje mira. Naravno, u tim operacijama zarobljen je veliki broj 
naoružanja, municije, materijalno-tehničkih sredstava. Zaplijenjeni su i topovi, što 
nam je bilo od velikog značaja. Što se moje jedinice tiče, mi smo nakon tih operacija 
pokrivali jedan ogroman teren i vrlo često smo imali napade agresora na našu slo-
bodnu teritoriju. Tu je izostala opet podrška drugih jedinica, kako iz Goražda, tako i 
sa drugih ratišta. Mi smo povremena sadjejstva imali sa 31. i 1. Drinskom brigadom i 
Rogatičkom, ali to nije bilo dovoljno, te se 1993. godine, za vrijeme agresorske ope-
racije MAČ desilo to što se desilo. 21. januara 1993. godine uslijedila je nova opera-
cija snaga Istočnobosanske operativne grupe, u kojoj su učestvovale jedinice iz 1. 
Drinske, 31. Drinske i 1. Višegradske brigade“.

Ova vrlo važna operacija dobila je naziv ZAJEDNO. Glavni cilj u okviru ove ope-
racije bio je da se unište agresorske snage na dvije kote, na kotama Strmica i Ćatići, 
što je vrlo vješto i brzo urađeno, te su se bosanske snage pregrupisale za opšti na-
pad u okviru kojeg je oslobođeno više mjesta i naselja u ovoj regiji. Mjesta koja su 
oslobodile jedinice Istočnobosanske operativne grupe su, između ostalog, i Pribiši-
ći, Strgačina, Strmica, Peljevići, Bare, Stupovi, Trohani, Dolovi i Ćaćice. Za vrijeme ove 
akcije jedinice Istočnobosanske operativne grupe zarobile su jedan vod agresorskih 
vojnika na koti Strmica, gdje su ih okružili, nekoliko njih eliminisali, ali veći dio za-
robili. Među zarobljenima je bio i jedan oficir strane vojske na tlu Republike Bosne i 

Hercegovine, oficir Vojske Jugoslavije, što je predstavljao jedan u mnoštvu dokaza 
o vršenju agresije na Republiku Bosnu i Hercegovinu od strane tadašnje tzv. Save-
zne Republike Jugoslavije. Nakon oslobađanja pomenutih mjesta od agresorskih 
jedinica zaplijenjena je i značajna količina naoružanja. “Zaplijenjeno je naoružanje, 
i to: samohotka M18, haubica 152mm, haubica 105mm, dva brdska topa 76mm, 
Praga M53, PAT 20mm, minobacač 120mm, 4 minobacača 82mm, 3 PAM 12,7mm, 
dvije kampanjole AR55, dva putnička vozila, pješadijsko naoružanje i granate, 37 
granata 152mm za haubicu, 26 granata 76mm, 48 granata 105mm za haubicu, 146 
granate 76mm za brdski top, 450 granata 20mm za PAT, 480 granata 30mm za PAT, 
500 metaka 12,7mm i dosta municije 7,9 mm. Nakon ovog napada, jedinice IBOG su 
organizirale odbranu na liniji: Kruševica –selo Bjegovići –Hrastovo Brdo –Brijestovo 
Brdo –kota Prizren, prema rijeci Lim –Omačine, prema Vjetreniku –Kacelj.

Ahmet Sejdić: „Operacija snaga Istočnobosanske operativne grupe, kodnog na-
ziva ZAJEDNO, s početka 1993. godine bila je jedna briljantna operacija koju smo 
pripremali zajedno komandant Zaim Imamović i ja, ja malo više, a zajedno smo izvi-
đali teren i dijelili komandno mjesto. On je tada bio u ulozi zamjenika komandan-
ta Istočnobosanske operativne grupe, te komandanta brigade. U okviru te akcije 
zaplijenili smo prve haubice koje je Armija Republike Bosne i Hercegovine imala, 
također i mnogo materijalno-tehničkih sredstava. Tom prilikom smo zarobili jedan 
broj agresorskih vojnika, među kojima i oficire Jugoslovenske vojske, a neki su nam 
i pobjegli. U izuzetno teškim uvjetima smo izveli tu operaciju na briljantan način, sa 
vrlo malo gubitaka. Jedini problem koji smo imali je sistem veze. Tada je Rudo bilo 
prazno a mi nismo znali. Bez borbe smo ga mogli uzeti. Ta operacija je pokazala 
koliko smo mi hrabriji i dominantniji nad agresorom, ali je neravnopravnost u opre-
mljenosti presudila mnogo toga u ovom ratu.“

U aprilu mjesecu 1993. godine, tačnije 11. aprila, snage Istočnobosanske opera-
tivne grupe izvršile su udar na položaje agresora u dužini od 5 kilometara, na kote 
Bursići –Zaglavak –Dugi Čair –Bogdašići, gdje je savladana agresorska vojska, te za-
plijenjena određena količina municije. U ovoj akciji zaplijenjena je i vrlo važna agre-
sorska dokumentacija koja potvrđuje učešće Srbije i Crne Gore, odnosno savezne 
Republike Jugoslavije u ratu u Bosni i Hercegovini. U zaplijenjenoj dokumentaciji 
bile su zabilježene naredbe i planovi agresora za dalja dejstva u slobodnim dijelovi-
ma cjelokupnog Podrinja.

Upravo u bici na Zaglavku, jedan od učesnika bitke i član komande 31. Drinske 
brigade Suljo Đogo svjedoči: “Nakon što smo oslobodili Zaglavak, tu smo našli pet-
šest poginulih agresorskih vojnika kojima smo uzeli dokumente. Uvidjeli smo da 
nisu državljani Bosne i Hercegovine. Dvojica su bili Rusi, a trojica Grci. Jedan od njih 
je bio živ, ali je, u strahu, počinio samoubistvo“.

Ovo sve govori o velikoj zastupljenosti kako dobrovoljaca, tako i službenih voj-
nih lica koja nisu državljani Republike Bosne i Hercegovine, a sve u funkciji unište-
nja bosanskohercegovačkih patriota i podjele Republike Bosne i Hercegovine. Pre-
ma zaplijenjenoj četničkoj dokumentaciji jasno se vidi zadatak Drinskog korpusa: 

Zauzeti Srebrenicu. Okružiti snage Žepe. Zatim, pregrupisati snage i iste usmjeriti 
prema slobodnoj teritoriji, pod kontrolom IBOG. Četničke brigade (1. rogatička, 2. 
višegradska i 5. goraždanska) su dobile zadatak da izbiju u Međeđu i Ustipraču, te 
osiguraju uslove za uvođenje svježih snaga Drinskog korpusa. Imali su zadatak da 
do 01.05.1993. godine okupiraju Srebrenicu, a da se u Ustiprači spoje sa četničkim 
brigadama – 1. Rogatičkom, 5. Goraždanskom i 2. Višegradskom. Iz zaplijenjenih do-
kumenata je utvrđeno da četničkim jedinicima koje su usmjerene prema slobodnim 
teritorijama Goražda pomažu razne institucije iz Srbije: SPC iz Beograda, preduzeće 
“Volga” iz Beograda, preduzeće za gumene proizvode iz Pirota, Industrija mesa Ča-
jetina, Holding kompanija iz Beograda, Udruženje Srba iz Čačka, Udruženje Srba iz 
Zaječara, preduzeće “Kolubara” iz Lazarevca...”

Naredna akcija koja je izvedena od strane snaga Istočnobosanske operativne 
grupe je akcija nazvana KURIR, koja je organizovana i izvršena u sadejstvu sa ko-
mandom 1. korpusa Armije Republike Bosne i Hercegovine. Cilj i zadatak ove ak-
cije bio je da se osigura prolaz između Sarajeva i Goražda, kako bi se održala veza 
između glavnog grada i jedinog slobodnog grada na Drini, te da se osigura tran-
sport raznim sredstvima koja bi trebala biti transportovana na relaciji između ova 
dva grada. Goraždu je nužno bilo opskrbljivanje sa sitnom municijom, duhanom, 
cigaretama i barutom, dok je iz Goražda trebalo obezbijediti i preuzeti kapisle za 
ručne bombe i streljačku municiju. Problem sa Goraždom je predstavljao činjenicu 
da je taj grad za sve vrijeme agresije na našu državu bio izoliran od drugih slobodnih 
teritorija pod kontrolom 1,2,3 i 4. korpusa Armije Republike Bosne i Hercegovine, te 
je u skladu s takvom situacijom veza između Goražda i Sarajeva, odnosno slobod-
nim dijelovima tih opština, mogla biti vršena isključivo putem kurira. Ta veza odr-
žavala se trasom Igman –Grebak –Kacelj –Goražde. Poseban značaj ovoj trasi veze 
između Sarajeva i Goražda, odnosno Igmana i Goražda, dat je krajem 1993. godine, 
oktobra mjeseca, kada su planovi na organizaciji kurira bili na većoj razini. Koman-
da 1. korpusa, na čelu s tadašnjim komandantom Nedžadom Ajnadžićem, izdala je 
naređenje starješinama iz Goražda, naredivši da se moraju obezbijediti svi mogu-
ći uslovi za izvođenje ove operacije, kako ne bi došlo do sukoba između armijskih 
snaga, do kršenja tajnosti operacije, te samim tim i obustavljanja operacije. Prva 
grupa boraca koja je iz Sarajeva krenula ka Goraždu, njih 40, s ciljem da preuzmu 
kapisle za municiju koje će donijeti u Sarajevo, 24. oktobra ova grupa boraca stigla 
je u Goražde, na čemu im je komandant 1. korpusa čestitao, te rekao komandantu 
Istočnobosanske operativne grupe da se razmišlja o pripremi još dvije grupe za put 
prema Goraždu. Dan poslije, 25. oktobra, prva grupa boraca je krenula na put nazad 
u Sarajevo iz pravca Goražda, nakon što su preuzeli sredstva zbog kojih su došli, 
kapisle za streljačku municiju i ručne bombe. Nakon njihovog dolaska nazad u Sa-
rajevo, Nedžad Ajnadžić je komandantu Feridu Buljubašiću 4. novembra javio da je 
grupa uspješno stigla nazad, te da se Istočnobosanska operativna grupa pripremi 
za doček dvije nove grupe iz Sarajeva, koje u Goražde nose cigarete. Ferid Buljubašić 
je, nakon nekoliko dana, odgovorio komandantu 1. korpusa da su grupe stigle, te da 
je dopremljeno hiljadu cigareta i šest pušaka. Nedžad Ajnadžić je čestitao borcima 

u akciji Kurir na izvršenom zadatku, te obavijestio Ferida Buljubašića o novoj grupi 
koja će put Goražda krenuti iz pravca Olovo –Romanija –Jabuka, te će ona dostaviti 
barut i municije 7,62 i 7,9 mm. Ova grupa boraca 1. korpusa je u Goražde stigla 29. 
decembra s 13 kg baruta i 231 kutijom cigareta. Grupa boraca je, nakon izvjesnog 
vremena, zbog nepovoljnih okolnosti, sa sredstvima potrebnim za namjensku in-
dustriju iz Goražda ka Sarajevu krenula 11. februara 1994. godine. Problem kod ove 
dobro isplanirane operacije razmjene sredstava između Sarajeva i Goražda bio je 
u tome što je jedan broj boraca Istočnobosanske operativne grupe iskoristio trase 
puta za bijeg iz Goražda u Sarajevo, zajedno s ovlaštenim pripadnicima akcije Kurir. 
Ova dezertiranja Goraždanskih boraca poprimila su svoj vrhunac tokom 1994. godi-
ne, jer su tada odlasci boraca direktno ugrožavali operacije odbrane Goražda zbog 
nedostatka ljudstva, te je, u skladu s tim, Ferid Buljubašić izdao naređenje u kome su 
se naredile strožije kontrole boraca koji napuštaju Goražde i idu prema Sarajevu, te 
je zabranio bilo kakve slobodne odlaske pored operacije Kurir, koja je bila u toku, te 
da se evidentiraju učesnici svake grupe koja iz Sarajeva dođe na slobodne dijelove 
Goraždanske regije. Dana 19 marta 1994. godine iz Sarajeva je u Goražde uspješno 
stigla još jedna grupa kurira sa potrebnim sredstvima za Istočnobosansku operativ-
nu grupu. Početkom aprila 1994. godine na teritorij goraždanske opštine trebale su 
stići tri grupe Kurira, ali oni se nisu pojavili, te je Komanda Istočnobosanske opera-
tivne grupe sumnjala na najgore, pa je Ferid Buljubašić 7. aprila izvijestio Komadnu 
1. korpusa kako kurir 1, 2 i 3 još nisu stigli.

Navedene tri grupe kurira do Goražda su se probile početkom maja. Odmah po 
njihovom dolasku počeo je termin njihove obrade, i da ukoliko među njima bude 
goraždanskih boraca koji su bez odobrenja Komande iz Goražda napustili svoje je-
dinice, iste odmah vratiti. Odliv boraca u ovom periodu bio je zaista velik, te su tako 
i mjere predostrožnosti morale biti na visokom nivou. U pripremi povratka pomenu-
te tri grupe kurira u Sarajevo komandant Istočnobosanske operativne grupe Ferid 
Buljubašić naredio je Vojnoj policiji da obezbijedi sredstva koja su trebala biti tran-
sportovana, te da u skladu sa spiskom učesnika operacije Kurir drugima ne dozvoli 
odlazak, da se evidentira koliko svaki borac nosi paketa itd... Po ovoj direktivi Ferida 
Buljubašića, za Sarajevo su trebala da se vrate 63 borca iz operacije Kurir. 20. maja 
Ferid Buljubašić je izdao novu naredbu u kojoj je imenovao vođu tri kurirske grupe, 
a to je Abid Turčalo, s punom odgovornošću za sva sredstva koja idu u i van Go-
ražda. Ova operacija transporta sredstava između dva grada pokazala se izuzetno 
važnom i obostrano korisnom, jer su razmijenjena sredstva umnogome doprinijela 
uspješnijim borbenim dejstvima u raznim ofanzivama, ali i većem borbenom mora-
lu među borcima s ovih ratišta.

Još jedna vrlo važna operacija koju su isplanirale i izvodile snage Armije Repu-
blike Bosne i Hercegovine jeste operacija nazvana POŠTAR, koja je za cilj imala da se 
uspostavi svojevrsni zračni most između Srednje Bosne i Podrinja, kako bi se i tim 
načinom obezbijedilo snabdijevanje snaga Istočnobosanske operativne grupe. U 
aprilu 1994. godine izveden je prvi uspješan let, godinu prije toga je bilo nekoliko 
neuspješnih pokušaja iz više razloga. Prvi takav uspješan let izveli su piloti Stjepan 

Brakić i Džemal Malkić, dostavivši u selo Jaroviće, nadomak Goražda, značajne ko-
ličine oružja i municije za borce Istočnobosanske operativne grupe. U tom periodu 
nad Goraždom se nadvila ogromna agresorska ofanziva, te je u takvim okolnostima 
braniocima trebalo dostaviti još bitnih borbenih sredstava za što uspješniju odbra-
nu. Komandant Istočnobosanske operativne grupe Ferid Buljubašić je zahtijevao od 
Štaba Vrhovne komande dostavu sljedećih borbenih sredstava: “crvene strijele“ za 
protivoklopnu borbu, municija za bestrzajni top, municija 7,62 mm –obično i teško 
zrno, municija 7,9 mm, granate za top ZIS 76 mm, municija za PAT 30/2 mm i 37 mm, 
mine za RB M-57 i za RPG. Let koji bi dostavio tražena borbena sredstva za Istoč-
nobosansku operativnu grupu nije nikako dogovoren, Ferid Buljubašić je nekoliko 
puta slao izvještaje i zahtjeve Štabu Vrhovne komande o tome kako je sve obezbije-
đeno za prihvat helikoptera, koji se nikako nije pojavljivao. Kada su oficiri Armije Re-
publike Bosne i Hercegovine Hamid Bahto i Sulejman Vranj stigli u Goražde, odlučili 
su se na vršenje pritiska prema Generalštabu Armije kako bi se učvrstila zračna veza 
prema Goraždu i time snabdijevale jedinice Istočnobosanske operativne grupe. 
Ova dvojica oficira su posebno insistirali kod predsjednika Predsjedništva Republike 
Bosne i Hercegovine Alije Izetbegovića, te komandanta Generalštaba u to vrijeme 
generala Rasima Delića, da je put od Zenice do Goražda, u većoj mjeri, siguran i da 
bi se, bez većih problema, mogao izvoditi, a da bi to značilo mnogo za borbena 
dejstva na slobodnoj goraždanskoj teritoriji. “Predlagali smo da se letovi odvijaju 
u četiri maršrute, i to: a) Zenica –Bradina –Treskavica –Goražde; b) Zenica –Olovo 
–Sokolac –Goražde; c) Hercegovina –Zelengora –Foča –dolina Drine –Goražde; d) 
Zenica –Kakanj –Sarajevo –Pale –Goražde. Putem ovih zračnih ruta helikopteri su 
se kretali uglavnom noću, jer je tada preovladavala mnogo veća sigurnost za njihov 
prihvat i slijetanje. Tokom jeseni 1994. godine, pokušan je drugi po redu let iz Zeni-
ce prema Goraždu, ali on nije bio uspješan. Piloti su se odlučili na povratak prema 
Zenici, zbog jakog borbenog djelovanja s položaja agresora. Dana 30. decembra 
1994. godine, uz izvršene sve potrebne pripreme, iz Zenice je konačno doletio heli-
kopter s izuzetno potrebnim borbenim sredstvima, koje su već neko vrijeme čekali 
iz Komande Istočnobosanske operativne grupe. Tim letom je ukupno dostavljeno 
oko tri tone municije i naoružanja kao i drugih materijalno-tehničkih sredstava. Ovaj 
let je bio prvi u okviru operacije POŠTAR, nakon što je prvi bio svojevrsni test ovog 
vida transporta, te nakon drugog neuspjelog pokušaja. “Nakon ovog trećeg, drugog 
uspješnog, a prvog leta u okviru akcije “POŠTAR”, tokom prve polovine 1995. godine 
helikopter je dva puta dolijetao i spuštao se na Hadžića brdo –Gvozd, a dva puta 
nedaleko od Hadžića brda u rejon Gornjih Bara. Svaki put helikopter je dovozio oko 
tri tone raznog materijala – oružja, municije i vojne opreme (barut, municiju, gra-
nate, automatske puške, čizme, lansere za rakete...). U povratku helikopterom su u 
Sarajevo odlazili 10 do 15 ljudi, civila i vojnika.” Četvrti, peti, šesti, sedmi i osmi let u 
periodu od januara do aprila 1995. godine su uspješno izvedeni, pri čemu je borci-
ma Istočnobosanske operativne grupe dostavljena značajna količina kako municije 
i oružja tako i drugih neophodnih sredstava koji su im bili od velike važnosti. Dana 
22. avgusta 1995. godine, u noćnom terminu, taj ukupno deveti let je bio koban, sve 

pripreme za doček helikoptera su vrlo precizno urađene i svi koordinati su dogovo-
reni kao i znaci raspoznavanja. Oko tri sata poslije ponoći, pomenuti helikopter se 
srušio pored improvizovanog heliodroma u mjestu Bukovičke luke. Prema svjedo-
čenjima očevidaca nekoliko puta je nadlijetao mjesto slijetanja iz dva pravca odakle 
je na njega otvorena vatra od strane agresora iz protivavionskog naoružanja, po 
zvuku motora svjedoci su zaključili da je helikopter oštećen. Nakon ispaljenih hita-
ca helikopter je počeo slijetati, ali umjesto dogovorenog mjesta sletio je na bukve 
i drveće, kojom prilikom se odmah zapalio i eksplodirao zajedno s eksplozivnim 
materijama koje su se nalazile u njemu. Prilikom ovog pada poginulo je i nekoliko 
visokorangiranih oficira Istočnobosanske operativne grupe, dvojica političkih pred-
stavnika i trojica pilota, žrtava je ukupno bilo devet. Nakon ove nesreće u operaciji 
Poštar do završetka agresije na Republiku Bosnu i Hercegovinu, odnosno potpisi-
vanja Dejtonskog mirovnog sporazuma, više nije bilo nesreća ovakvih razmjera i 
operacija je do samog kraja rata normalno funkcionisala, te je značajno doprinijela 
u odbrani Goražda, dostavljajući veoma potrebna materijalno-tehnička sredstva u 
periodu agresorskih napada na Goražde.

Hajrudin Somun

ZAŠTO SU HOLANĐANI  
POSLATI U SREBRENICU?

Da su se Amerikanci, recimo to u normandijskim terminima, iskrcali u Bosni 
1992., rat možda ne bi brzo stao, ali ne bi ni trajao do 1995. i bio onakav kakav je bio.

Ne samo ove nego svake godišnjice genocida u Srebrenici pitam se, a ne vidim 
da to nekog drugog posebno brine: zašto su vodeće sile NATO-pakta poslale oficire 
i vojnike malih ili marginalnih zemalja da izlažu opasnosti svoje živote na teškim, 
neuralgičnim tačkama bosanskog ratišta, a za sebe rezervisale mirnija i komfornija 
područja Bosne? Tako su Holanđane iz snaga UNPROFOR-a smjestili u Srebrenicu, a 
bataljon iz Bangladeša u Bihać. Francuski general Morillon sjedio je u sarajevskom 
Klubu delegata, Britanci se razbaškarili po Srednjoj Bosni, a kanadski general Mc-
Kenzie štitio Sarajevski aerodrom iz kafana u Vogošći.

DOBIĆE ČAK I SPOMENIK
O ulozi velikih sila u tom ratu napisane su knjige i knjige, a o njihovom uticaju na 

sudbinu namijenjenu enklavama Istočne Bosne najautentičnija je ona književnice 
i novinarke Florence Hartmann “Krv realpolitike, afera Srebrenica”. I za nju je moje 
pitanje bilo od marginalnog značaja, a doduše, da sam je upitao kad je predstav-
ljala knjigu u Sarajevu, možda bismo se našli na sličnim koordinatama. O držanju 
holandskih snaga UNPROFOR-a u Srebrenici pred čijim je očima izvršen genocid re-
čeno je sve, ili gotovo sve. O bataljonu Bangladeša gotovo ništa, osim da je UN tamo 
ostavljen u rukama malog i jadno naoružanog kontingenta od 1.200 vojnika i oficira 
te mnogoljudne azijske zemlje. Bihać je takođe bio izložen genocidnoj prijetnji ka-
kvu su doživjeli drugi gradovi Bosanske krajine, ali se spasio što svojim geografskim 
položajem i blizinom Hrvatske, a ne Srbije, ali najviše odbranom korpusa Armije 
BiH pod komandom generala Dudakovića. Tako da su oficiri iz Bangladeša bili od 
holandskih kolega iz Srebrenice sretniji - ako se u srebreničkom stanju moglo išta 
nazvati sretnim - a njihovom bataljonu će usred Bihaća biti čak podignut spomenik.

Bihać je, a Goražde još više, primjer odnosa i ponašanja evroatlantske alijanse koja 
je bila pozvana da spriječi i zaustavi rat protiv Bosne i Hercegovine. I koja bi to i učinila 
da su joj na čelu država koje su o tome odlučivale, kao i na čelu Ujedinjenih nacija, 
bili drugi ljudi i vodile se drukčije politike. UN je vodio generalni sekretar Boutros Bo-
utros-Ghali, a njegove mirovne snage na terenu generali najuticajnijih članica NATO-a, 

Francuz Philippe Morillon i Britanac Michael Rose. Prvi je slušao svog predsjednika 
Mitteranda, a drugi premijera Mayora. Prvi je dobio čin kao zaslugu za gušenje alžirske 
revolucije. Kad je stigao u Sarajevo, hvalio mi se da dobro poznaje Bosnu iz Andrićeve 
“Na Drini ćuprije”, koju je držao u ruci. Generala Rosea nisam sreo, ali historičar Noel 
Malcolm kaže da je bio šokiran obimom neznanja koji je pokazao i da je njegovo uvje-
renje bilo da se radi o ratu “koji se vodi s potpuno jednakih moralnih polazišta”. A šta 
da se kaže o Boutrosu Ghaliju što se nije znalo? Bilo mi je žao posmatrati smrknuto lice 
Alije Izetbegovića kad mu je, u sjedištu UN-a u New Yorku, dok smo s njim sjedili na 
nekom kauču pred novinarima i kamerama, sasvim ozbiljno rekao: “Prestanite ofan-
zivu protiv Srba na Igmanu, molim vas, ne znate vi kakve oni snage imaju”. Odšutjeli 
smo, ali mi je bilo došlo ono što u takvim trenucima dođe čovjeku da mu mozak više 
ne radi, pa uradi nešto zbog čega se kaje u zatvoru.

Ono što je čitavu operaciju NATO-a u Bosni činilo složenijom, nedjelotvornom, 
čak i smušenom, bilo je odsustvo američkih kopnenih snaga na terenu. Da su se 
Amerikanci, recimo to u normandijskim terminima, iskrcali u Bosni 1992, rat možda 
ne bi brzo stao, ali ne bi ni trajao do 1995. i bio onakav kakav je bio. Cyrus Vance je 
došao u Sarajevo kad je rat u Hrvatskoj zaustavljen, a u Makedoniji nije ni izbijao. 
Za vrijeme razgovora u Predsjedništvu sam mu rekao da nas Milošević ne bi smio 
napasti kad bi Amerikanci došli samo s nekoliko stotina vojnika, kao što su učinili 
u Makedoniji. S nokta je odbio takvu mogućnost. Ustvari, u Bijeloj kući je već bila 
donesena odluka da SAD ne šalju u BiH kopnene snage, kako ne bi ginuli njihovi 
marinci kao u Libanu, Somaliji ili još ne zaboravljenom Vijetnamu. Kopnene opera-
cije prepustili su NATO-paktu, a SAD ostavile mogućnost da djeluju iz zraka, što su 
i učinile, ali prekasno. Anthony Lake, savjetnik predsjednika Clintona za nacionalnu 
sigurnost, kasnije će reći da im je odbijanje da se ukine embargo na isporuke oružja 
Bosni bila “užasna odluka”, ali je suprotna mogla imati “pogubne posljedice po naše 
odnose sa saveznicima unutar NATO-a”. Jer, “zategnutosti u alijansi oko Bosne već su 
bile gore od onih što ih je 1956. među saveznicima izazvala kriza u Sueckom kanalu”.

Od devet drugih članica NATO-a koje su imale kopnene trupe u UNPROFOR-u, za sve 
se odluke pitalo francuske i britanske generale koji su se trudili da ne ginu njihovi vojnici. 
Bilo im je svejedno za živote “lokalnog stanovništva”, samo da se rat ne širi iz BiH. Tako je 
Mladićevim vojnicima otvoren oklopnjak da ubiju Hakiju Turajlića dok se generala Mo-
rillona nije moglo dobiti da ih zaustavi. Kad sam ga tih kao puška napetih minuta tražio 
telefonom, rekli su mi da nije dostupan, da je negdje “izvan Sarajeva”. Tako elitne britan-
ske snage u centralnoj Bosni nisu zaustavile bošnjačko-hrvatski sukob, a za masakr u 
Ahmićima prije njih je saznao reporter BBC-a Martin Bell. Tako se dogodila i Srebrenica.

BRITANSKA I FRANCUSKA SKLONOST PREMA SRBIMA
Iz komentara na memoare generala Michaela Rosea, ciničnog naslova “Borba za 

mir”, vidi se kako je on shvatao svoju ulogu komandanta snaga UN-a kad 1994. godi-
ne nije htio da spriječi napade Mladićevih snaga na Bihać i opsadu Goražda. Tadaš-
nji američki ambasador u NATO-u Robert Hunter kaže: “Sjećam se sastanka Vijeća 
NATO-a održanog na američki praznik Dan zahvalnosti, tokom kojega smo pokušali 

dobiti britansku i francusku podršku za zračne udare oko Bihaća. Nismo uspjeli. Jed-
nostavno, nije išlo!” A američki general George Joulwan veli za Goražde: “Rose je 
dopustio selektivno povlačenje teškog srpskog oružja. Prednost srpske strane u teš-
kom naoružanju u odnosu na bosansku, u to se vrijeme procjenjivala na 50:1”. Sjajni 
dopisnik New York Timesa Roger Cohen, koji je izvještavao iz Bosne, opet, tvrdi da 
se “sve vrijeme održala britanska i francuska sklonost prema Srbima, stvorena ranije 
u vezi s događajima iz Prvog svjetskog rata i nekim mitovima iz Drugog svjetskog 
rata”, kako je general Rose smatrao da “mora imati isti odnos prema Karadžiću i nje-
mu odanim Srbima kao prema bosanskoj vladi”, pa zaključuje: “Gledano na duže 
vrijeme, taj je pristup produžio rat i ubrzao razbijanje Bosne”.

O tome šta je general Rose činio oko Goražda mnogo bolje znaju generali Armije 
BiH, poput Goraždanina Mustafe Polutka, a meni kao njegovom zemljaku ostaje da 
pokušam odgovoriti na pitanje iz naslova ovog teksta: čini mi se da je i to spadalo u 
bogati moralni arsenal velikih prema malim zemljama ili manjinskim zajednicama 
u svim velikim krizama i ratovima, pa i onom koji se 1990-ih godina vodio protiv 
nezavisne Bosne i Hercegovine.

Prof. Munib Kajmović

NAPAD POSTROJBI HVO  
NA AHMIĆE I STUPNI DO

Teza Haške optužbe jeste da napad na Ahmiće, zajedno sa povezanim selima 
ili zaseocima Nadioci, Pirići i Šantići predstavlja najekstremniju manifestaciju plana 
HVO-a, da se iz Lašvanske doline uklone bosanski Muslimani. Napad je rezultirao 
pokoljem Muslimana u selu i njegovim razaranjem. Među više od stotinu poginulih 
bile su 32 žene i jedanaest dječaka i djevojčica mlađih od 18 godina.

Prema iskazu svjedoka AT, napad na selo izvela je jedinica vojne policije iz “Bun-
galova” (njih 75) uz pomoć lokalnih pripadnika HVO-a. Njegov opis napada i doga-
đaja toga dana je sljedeći. Napad je trebao započeti u 05:30 sati, a početni signal 
za napad je trebao biti hitac iz artiljerijskog oruđa. Grupe vojne policije napustile 
su Bungalov između 04:30 i 04:45 sati, sa međusobnim razmakom od otprilike 20 
metara. Svjedok AT otišao je sa svojom grupom u Ahmiće i čučnuo iza neke šupe. 
Ispaljena je jedna granata kao signal i njegova grupa je otrčala do jedne kuće gdje 
su zalupali na vrata. Posvuda je započela pucnjava. Međutim, svjedoka je prepozna-
la žena koja je izašla iz kuće i počela vikati na njega. Svjedok se uspaničio i sakrio 
iza zida kuće. (Niko nije bio maskiran, no Paško Ljubičić rekao im je da uklone sve 
oznake i bijele opasače, što su i učinili.) Svjedok nakon toga više nije sudjelovao 
u akciji. Cilj artiljerije HVO-a bio je da pruži podršku pješadiji i uništi objekte koje 
pješadija nije mogla uništiti. Kad god bi neko vozilo UNPROFOR-a došlo u selo, pu-
cnjava bi prestala. Džamija je bila utvrđena i vatra sa džamije nije prestajala sve dok 
nije pogođena nekim težim oružjem. (Kasnije su Bralo i Jukić digli minaret uzrak.) 
Četvorica pripadnika HVO-a su poginula, a nekoliko ih je ranjeno. Svjedok je vidio 
zarobljene automatske puške, značajnu količinu municije i mine. Svjedok je proci-
jenio da su poginula 72 Muslimana. Hapšenja su izvršili lokalni pripadnici HVO-a iz 
Viteške brigade.

Vjerodostojnost svjedoka AT osporena je na osnovu toga što je on bio učesnik u 
napadu te je kao takav proglašen krivim od strane Međunarodnog suda za zločine 
protiv čovječnosti, uključujući progon i ubistvo, za što mu je izrečena znatna kazna 
(na koju je uložio žalbu). Nadalje, iako on sam nije svjedočio na svom suđenju, iznio 
je lažnu odbranu alibijem, a čak i sada odbija priznati bilo kakvo učešće u ubistvu. 
Odbrana tvrdi da je prilikom svjedočenja lagao da bi mu se smanjila kazna. Suočen 
sa tim navodima, svjedok je prilikom svjedočenja izjavio da ne pokušava izbjeći od-



UMIJEĆE SJEĆANJA

132

govornosti nego olakšati savjest i reći istinu. Njegova odbrana alibijem je povučena 
i nije istinita. Međutim, kad se nalazio kod kuće svjedokinje EE (žene koja ga je pre-
poznala), nije učestvovao u odvođenju njenog muža iza šupe gdje je ovaj ustrijeljen. 
Svjedok je porekao da svjedoči u nadi da će mu kazna biti smanjena. Rekao je da 
nije napravio nikakav sporazum s optužbom, nego osjeća da više ne može živjeti u 
“mraku” skrivajući istinu. Istina je bila sakrivena, i oni među Hrvatima koji su željeli 
reći istinu nisu mogli biti stavljeni na liste svjedoka (odbrane). On je sam primio jed-
no pismo “kao neku vrstu pritiska da svjedoči za odbranu” putem g. Šuška (advokata 
suoptuženog na njegovom suđenju). To je pismo navodno poruka od g. Nobila ( 
drugog advokata) o tome kakvu proceduru valja slijediti prilikom davanja njegove 
izjave (a to treba hitno obaviti jer bi moglo doći do hapšenja i neko bi mogao pro-
govoriti). U poruci se dalje kaže da bi njegova izjava trebala sadržavati sljedeće: da je 
u noći 15/16. aprila održan sastanak u Kordićevoj kući u Busovači, gdje je donešena 
odluka da se spale kuće i pobiju Muslimani u Ahmićima, i da je, kad je rečeno da bi 
civili mogli poginuti, Kordić rekao “pa šta”. Svjedok je rekao da se on nije složio sa 
tom verzijom “jer nisam više mogao sve to držati tajnom” i “nisam mogao nastaviti 
s tim, bez obzira šta mi se dogodilo”. (Optužba se oslanja na taj iskaz uz podršku 
vjerodostojnosti svjedoka, jer pokazuje da se on odupro pritisku da lažno svjedoči 
protiv Kordića.) Svjedok AT je rekao da ranije nije imao hrabrosti da kaže istinu ili da 
svjedoči na svom suđenju, i da nije došlo do promjene vlasti u Republici Hrvatskoj 
ni sada ne bi sakupio hrabrost da to učini.

U common law sistemima svjedočenje svjedoka AT smatralo bi se svjedočenjem 
saučesnika i prišlo bi mu se uz veliki oprez. Tako je sve donedavno englesko pravo 
zahtijevalo potkrepu svjedočenja saučesnika. Iako je taj uslov sada ukinut, porota-
ma se mora ukazati pažnja na opasnost oslanjanja na neko svjedočenje ako postoji 
rizik da je ono kontaminirano nedoličnim motivom svjedoka. Stoga, kad svjedok 
ima izglede da mu se smanji kazna, važno je da se potencijalna pogrešivost svjedo-
ka i njegovi skriveni motivi jasno daju do znanja poroti. No, porota može donijeti 
osuđujuću presudu na temelju nepotkrepljenog iskaza takvog svjedoka. Isto tako, 
talijanski Kasacioni sud je prihvatio iskaze svjedoka optužbe (pentiti) pod uslovom 
da su ispunjeni određeni zaštitni uslovi. Evropska komisija za ljudska prava slično je 
zaključila da nije bilo kršenja prava na pravično suđenje po članu 6 EKLjP-a u pred-
metu u kojem je svjedočio “superpokajnik”, ali gdje je više elemenata indiciralo da 
je optuženi imao pravično suđenje, to jest, sud je bio svjestan posebne prirode do-
kaza, porota je obaviještena o poteškoćama povezanim sa procjenom pouzdanosti, 
odbrana je imala punu mogućnost da ospori dokaze i to nije bila jedina osnova za 
odluku suda.

Osim toga, to je zapravo pitanje zdravog razuma: svjedok koji ima svoj interes 
u predmetu (posebno interes da mu se smanji kazna) mogao bi nastojati okriviti 
druge a sebe osloboditi krivice. S druge strane, to ne mora značiti da je svjedok nes-
posoban da govori istinu. U svakom predmetu potrebno je razmotriti svjedočenje 
svjedoka i sve okolnosti, a posebno u kojoj mjeri je to svjedočenje potvrđeno.

Prema tome, prilikom odlučivanja o tome da li da prihvati svjedočenje svjedoka 
AT, Pretresno vijeće mora utvrditi u kojoj mjeri je njegovo svjedočenje potvrđeno 
drugim dokazima. Ustvari, ne postoje nikakvi direktni dokazi koji podržavaju nje-
gov iskaz o sastanku. Međutim, postoje okolnosni dokazi koji to čine. Prvo, kao što 
ćemo vidjeti, događaji tog dana u Ahmićima odigravali su se prema planu koji je 
on opisao. Drugo, takav plan ne bi se mogao sprovesti bez prethodnih sastanaka i 
političkog odobrenja. Zatim, tako važan sastanak političara u Lašvanskoj dolini ne bi 
se održao bez prisustva Darija Kordića. Te stvari same po sebi ne bi bile dovoljne da 
navedu Pretresnono vijeće da prihvati svjedočenje tog svjedoka. Međutim, njegov 
prikaz bio je suvisao i ispričan je tečno (na način osobe koja se prisjeća događaja, a 
ne nekoga ko ih izmišlja), te nije uzdrman unakrsnim ispitivanjem. Nekonzistentno-
sti na koje se oslanja odbrana nisu tako značajne da bi njegovo svjedočenje učinile 
nevjerovatnim. Nadalje, Pretresno vijeće je čulo i vidjelo svjedoka dok je svjedočio 
i imalo je prilike osmotriti njegovo držanje. Iako se on nije mogao odlučiti da kaže 
punu istinu o svom učešću u napadu, i Pretresno vijeće smatra da je pogriješio u 
iskazu o korištenju džamije u odbrambene svrhe (što ne podržavaju iskazi drugih 
svjedoka), Pretresno vijeće se uvjerilo da on jeste rekao istinu o pripremama za na-
pad na Ahmiće, uključujući sastanke u hotelu “Vitez” i kasnije brifinge.

U tim okolnostima, i u nedostatku suprotnih dokaza, Pretresno vijeće je uvjere-
no da je Dario Kordić bio prisutan na sastancima političara na kojima je odobren 
napad od 16. aprila 1993. On je kao viši regionalni političar učestvovao u planiranju 
vojne operacije i napada na Ahmiće (i druga sela Lašvanske doline), operacije kojoj 
je cilj bio ’čišćenje’ tih područja od Muslimana. Vijeće se uvjerilo da bi se na takvom 
sastanku odobrilo Blaškićevo naređenje da se ubiju svi vojno sposobni muškarci, 
protjeraju civili i zapale kuće. Takvo naređenje ne bi se moglo izdati bez političkog 
odobrenja. Kordić je tako bio povezan s izdavanjem tog naređenja. (Međutim, Vije-
će ne može biti sigurno da drugo naređenje, da ne bude živih svjedoka, nije bilo Lju-
bičićevo vlastito naređenje izdato bez pozivanja na neko ranije naređenje.) Vijeće je 
takođe uvjereno da je Mario Čerkez, kao komandant Viteške brigade, bio prisutan 
na vojnom sastanku koji je održan nakon sastanka političara.

Svjedok AT je izjavio da je bilješka u ratnom dnevniku dežurnog oficira OZSB 
ujutro 16. aprila 1993. da su Muslimani napali Hrvate falsifikat. Svjedok je ponovo 
naglasio da su Hrvati izveli planirani napad na Muslimane 16. aprila na teritoriji op-
štine Vitez. S druge strane, odbrana tvrdi da su Muslimani potakli napad. Optužba 
je iznijela svjedočenja preživjelih, oficira UNPROFOR-a i međunarodnih posmatrača 
koja idu za tim da potvrde svjedočenje svjedoka AT o hrvatskom planu za napad i 
naređenju da se ubiju svi vojno sposobni muškarci Muslimani:

1. Kad je muž svjedokinje AQ otišao na vrata, začuvši pucnjeve vani, i sam je ustri-
jeljen.

2. Kuća Nure Pezer i njene porodice je napadnuta i zapaljena. Njen sin je izašao i 
digao ruke uzrak, ali je ustrijeljen. Morala je ostaviti muža u kući jer je on bio ranjen. 
Kasnije je saznala da je ustrijeljen u glavu.

3. Otac svjedoka U se predao i rekao vojniku da ne puca. Uzeo je svoj novčanik sa 
velikom sumom njemačkih maraka iz sefa. Vojnik je uzeo novčanik, ali su onda otac 
i brat svjedoka ustrijeljeni.

4. Brat Abdulaha Ahmića je poginuo pred porodičnom kućom u eksploziji i pu-
cnjavi. Kad su svjedok i njegov otac izašli, otac je ustrijeljen, a svjedok pogođen u 
glavu. (Svjedok je preživio taj napad, kao i napad ručnom bombom sutradan.) Dok 
se krio, svjedok je mogao vidjeti vojnu policiju i vojnike HVO-a. Svaka grupa imala 
je različite trake.Takođe je vidio vojnu policiju kako ide u džamiju i začuo eksploziju.

HVO se nije ograničio na ubijanje vojno sposobnih muškaraca. Ubijali su i žene 
i djecu. Majka i tri sestre Abdulaha Ahmića ubijeni su u kući u Gornjim Ahmićima. 
Kad je jedan svjedok pokušao odvesti svoju porodicu do Gornjih Ahmića kako bi 
se tamo sklonili, opazili su ih vojnici HVO-a koji su na njih otvorili vatru i ubili mu 
svastiku i ranili kćer. Majka i osmogodišnji sin drugog svjedoka ubijeni su u napadu 
ručnom bombom.

Uloženo je nešto napora da se selo odbrani, kao što pokazuje svjedočenje svje-
doka AT. Prema tvrdnjama jednog lokalnog svjedoka, seljani su napravili plan od-
brane, ali u selu nije bilo organizovane jedinice ABiH. Major Woolley, oficir UNPRO-
FOR-a, došao je u selo oko 11:30 sati i pomagao je ranjenim civilima kad je vidio 
četvoricu Muslimana koji su nosili kalašnjikove i koji su izgledali kao lokalna jedinica 
odbrane. Na osnovu toga i drugih dokaza, odbrana tvrdi da, iako su ubistva koja su 
se dogodila u selu zločinačka djela, odluka da se napadnu Ahmići nije zločinačka 
jer je selo bilo od vojnog značaja i strateški locirano na glavnoj ruti za snabdijevanje 
koja ide za Vitez i koju su odatle trupe mogle lako presjeći. Nadalje, odbrana tvrdi 
da su Ahmići bili branjeni. Svjedok CW1 izjavio je prilikom svjedočenja u predmetu 
Blaškić da se TO ukopao prije 16. aprila 1993, očekujući sukob u Ahmićima, i da je 
bilo jasno da će u tom području doći do sukoba. U skladu s tim, jedinice TO-a u 
blizini Ahmića stavljene su u povećani stepen gotovosti navečer 15. aprila. Nekoli-
ko svjedoka optužbe opisalo je kako je TO obavljao stražarsku službu u Ahmićima 
navečer 15. aprila i kako su pripadnici straže imali i puške i ručne bombe za odbranu 
sela. Major Woolley je čuo zvukove borbe što ga je nagnalo da potraži zaklon. Tvrdi 
se da je pet vojnika HVO-a poginulo za vrijeme napada na Ahmiće, a dokumenti 
ABiH odražavaju moguće prisustvo muslimanskih oružanih snaga u Ahmićima 16. 
aprila. Konkretno, 16. aprila je general Hadžihasanović naredio komandantu 303. 
brdske brigade da “bude u spremnosti za pružanje pomoći našima snagama u selu 
... Ahmići.” Odbrana se takođe oslanja na iskaz svjedoka AT o sljedećem: (a) da je HVO 
zatekao oružje i veliku količinu municije; (b) o otporu muslimanskih snaga;1227 i (c) 
da je ABiH granatirala trupe HVO-a u napadu.

Međutim, to nije bio stav UNPROFOR-ovih oficira koji su na lice mjesta stigli tada 
ili malo kasnije. Major Woolley je prilikom svoje posjete selu vidio 5-6 vojnika pri 
dnu suprotne padine kako gledaju prema selu. Po njegovom mišljenju, da su oni 
bili branitelji bili bi bliže selu (ili na uzvisini) i gledali bi prema van. Pukovnik Watters 
(koji je u to vrijeme bio major i drugi po komandi u britanskom bataljonu) rekao je 



KORAK broj  43 

135

da je ono što je on vidio u Ahmićima bio rezultat pokolja. Muslimanski dio Ahmića 
bio je potpuno razoren, u očitom kontrastu prema hrvatskim kućama koje su i dalje 
stajale. Ako je i bilo nekog otpora, selo nije bilo dobro branjeno. Svjedok je takođe 
odbacio sugestiju odbrane da je razaranje Ahmića posljedica taktike zvane “borbe u 
naseljenim mjestima”, priznate vojne tehnike koja inače uključuje evakuaciju civila i 
šansu za predaju. Razaranje je bilo previše sistematsko i bilo je dokaza da su snajperi 
korišteni da se presijeku mogući pravci za bijeg. Tom svjedoku Ahmići su izgledali 
kao pokolj. On je rekao da je upotreba teške artiljerije i minobacača indikacija da su 
napadi bili koordinirani, jer to ne bi bilo na raspolaganju seoskim komandama.

Prilikom svjedočenja pukovniku Stewartu je pokazana kopija izvještaja od 25. 
maja 1993. za koji se tvrdi da je to sažetak istrage koju je sprovela Sigurnosno-izvje-
štajna služba HVO-a pod rukovodstvom Ante Sliškovića. Prema riječima svjedoka, 
taj izvještaj je mješavina zbilje i fikcije. Na primjer, u izvještaju stoji da je ABiH 14. 
aprila 1993. infiltrirala oko 30 izuzetno dobro naoružanih pripadnika MOS-a u Ahmi-
će i da je njihov zadatak bio da presijeku komunikaciju između Viteza i Busovače. 
Svjedok je rekao da u Ahmićima nije vidio nikakve ukopane položaje koje vojnici 
inače prave ako planiraju odbranu. Opis načina na koji je izveden napad 16. aprila 
1993. u izvještaju je netačan. Po riječima svjedoka može se reći da je to bio klasični 
“pješadijski napad”. Iz razgovora sa ljudima, svjedok je zaključio da je početna linija 
bila blizu glavne ceste u Lašvanskoj dolini sa mitraljeskim gnijezdom na najmanje 
jednom mjestu i artiljerijskom podrškom kako bi se spriječilo povlačenje u klasičnoj 
operaciji “kordonskog čišćenja” (za izvođenje koje je potrebno tek pola dana). Na-
kon toga je grupa vojnika izvodila ukućane, kuću po kuću.

Poglede ove dvojice svjedoka podržavaju autori dva izvještaja iz tog vremena:

1. Charles McLeod, posmatrač PMEZ-a i bivši kapetan u britanskoj vojsci, koji je 
posjetio Ahmiće 4. maja 1993., nije bio mišljenja da je napad mogao biti odbrana 
pred muslimanskim napadom. On je na osnovu vlastitog vojnog iskustva stekao 
dojam da se radilo o pažljivo planiranom i koordiniranom napadu. (On je poslat da 
ustanovi šta se dogodilo u Lašvanskoj dolini, te je prikupio izvještaje i razgovarao 
sa raznim ljudima.) On je u svom izvještaju zaključio da su 16. aprila Hrvati u Vitezu 
izvršili koordinirani napad na muslimanska sela oko Viteza i na Stari Vitez.

2. “Izvještaj Mazowieckog”, načinjen u to vrijeme za Tadeusza Mazowieckog, spe-
cijalnog izvjestioca za bivšu Jugoslaviju Komisije Ujedinjenih nacija za ljudska prava, 
navodi da su se 16. aprila 1993. odigrali usklađeni napadi hrvatskih snaga HVO-a na 
Vitez i okolna sela: “Prema svim izvorima, uključujući lokalne hrvatske komandante 
i međunarodne posmatrače, to selo nije sadržavalo nikakve legitimne vojne ciljeve i 
nije bilo nikakvog organizovanog otpora napadu.” U tom izvještaju napad na Ahmi-
će opisuje se ovako: snage HVO-a izvršile su minobacački napad na sjeverni dio 
sela čime su seljani spriječeni da bježe na sjever prema šumi. Mnogi stanovnici sela 
potrčali su prema jugu na jedno otvoreno polje gdje su im snage HVO-a postavile 
zasjedu. Njih dvadeset ubijeno je vatrenim oružjem iz neposredne blizine (uglav-
nom pogocima u vrat i glavu). Terensko osoblje otišlo je na lice mjesta i pronašlo tri 

povoljna položaja na kojima su pronašli čahure. Vojnici HVO-a su u međuvremenu 
pješke ušli u selo i u grupama od četiri ili pet išli od kuće do kuće pucajući i bacajući 
ručne bombe kroz vrata i prozore. Terensko osoblje izbrojalo je u prosjeku kod svake 
kuće 50 potrošenih čahura koje su došle iz raznih oružja, uključujući ručne bacače. 
Razoreno je otprilike 180 kuća, a neke su se još dimile. (Petnaestak hrvatskih kuća 
ostalo je netaknuto.)

Precizan broj ubijenih možda se nikad neće saznati. Prema riječima jednog svje-
doka koji ih je popisao, ubijene su ukupno 104 osobe. Pretresno vijeće prihvata ovu 
brojku kao najpribližniju moguću.

Blaškić i Kordić su tada o ovim stvarima rekli sljedeće. Dana 30. aprila 1993. pu-
kovnik Blaškić rekao je svom nadređenom generalu Petkoviću da je Ahmiće branio 
jedan vod Viteške brigade i da je on, Blaškić, poslao jedan vod vojne policije kao 
podršku i za zaštitu linije komunikacije. U 06:00 sati ujutro započela je jaka pucnjava, 
tri vojna policajca su ubijena, Blaškić je izgubio vezu sa njima i tokom jutra vojna 
policija je napala selo i zauzela jedan njegov dio. To je bila klasična operacija borbi 
u naseljenom mjestu.

Dario Kordić je Payamu Akhavanu, istražitelju Centra Ujedinjenih nacija za ljud-
ska prava, porekao da je HVO imao udjela u masakru u Ahmićima. On je rekao da 
njegovi ljudi, kao dobri kršćani, nikada ne bi počinili takva djela, te je za to okrivio 
bosanske Srbe ili same Muslimane; nema potrebe za bilo kakvom istragom. (Sličan 
odgovor dao je i Blaškić pukovniku Stewartu u Kordićevom prisustvu.)

Tokom suđenja na svjetlo dana izašao je još jedan izvještaj o pokolju. Radi se o 
izvještaju koji je Miroslav Tuđman, direktor HIS-a (Hrvatske izvještajne službe), 21. 
marta 1994. uputio svom ocu predsjedniku Tuđmanu. Taj izvještaj baca krivnju za 
napad na jedinicu specijalnih namjena “Džokere” i grupu zatvorenika oslobođenu iz 
zatvora Kaonik. Kao uzrok se navodi smrt trojice vojnika HVO-a za što da je kriv MOS, 
kao i smrt pratnje brigadira Totića. Izvještaj oslobađa krivnje Marija Čerkeza za koga 
se kaže da je loš komandant i kukavica po prirodi.

Pretresno vijeće nalazi da ogromna količina dokaza ukazuje na dobro organi-
zovani i planirani napad HVO-a na Ahmiće kojem je cilj bio ubijanje i istjerivanje 
muslimanskog stanovništva, što je rezultiralo pokoljem. Tvrdnja da je taj napad bio 
opravdan po strateškoj, odbrambenoj ili bilo kojoj drugoj osnovi u potpunosti je ne-
utemeljena. Oni branioci koji su se tamo našli bili su u potpunosti zatečeni i odbrana 
koja je pružena bila je rudimentarna, kao što i pokazuju rezultati toga dana. Nadalje, 
Pretresno vijeće zaključuje iz tih dokaza (i dokaza o drugim napadima HVO-a u apri-
lu 1993.) da je u to vrijeme postojala zajednička nakana ili plan smišljen i izvršen od 
strane vođstva bosanskih Hrvata, da se Lašvanska dolina etnički očisti od Muslima-
na. Dario Kordić je, kao lokalni politički vođa, bio dio te nakane ili plana a njegova je 
glavna uloga u njemu bila uloga planera i podstrekača.

STUPNI DO - OKTOBAR 1993.
Zbivanja su se zatim preselila u opštinu Vareš. U oktobru 1993. Hrvati su bili izolo-

vani i njihova je sloboda kretanja bila sve ograničenija. Rukovodstvo HVO-a Srednje 
Bosne bilo je zabrinuto zbog Vareša, bojeći se da bi on mogao biti predat drugoj 
strani u međunarodnim pregovorima. (HVO je preuzeo kontrolu u Varešu u junu 
1992. No, on je uvijek bio izolovan, još i više nakon pada Kaknja, u junu 1993.) Lideri 
HVO-a u Varešu su 23. avgusta 1993. predali posmatračima PMEZ-a primjerak pisma 
koje je poslato predsjedniku Tuđmanu, g. Bobanu i “pukovniku Dariju Kordiću”, u ko-
jem se žale na predloženi budući status Vareša, kako je odlučeno na pregovorima u 
Ženevi, gdje je predloženo da će Opština potpasti pod muslimansku kontrolu.1508 
Stigla su pojačanja u vidu Ivice Rajića, komandanta HVO-a iz Kiseljaka sa paravojnim 
jedinicama: “Maturicama” i “Apostolima”.

Uslijedio je napad ABiH na hrvatsko selo Kopjare u opštini Vareš. Selo je zauze-
to.1509 Dokazi izneseni o napadu ABiH na Kopjare, ujutro 22. oktobra 1993. godine, 
sastojali su se od vijesti da su dva vojnika HVO-a ubijena; tokom posjeta PMEZ-a 
selu, primijećeno je da su sve zgrade uništene, te da je selo nenastanjeno. HVO je 
sljedećeg dana odgovorio napadom na obližnje selo Stupni Do u kojem je ubijeno 
trideset i osam ljudi. Iza masakra u Ahmićima, pogibija tolikog broja ljudi u jednom 
napadu predstavlja najteži navod u optužnici. Taj je napad jedan od onih koji su 
poimenice navedeni u tačkama 3 i 4, a ubijanje je sadržano u tačkama 7-13.

Stupni Do je selo koje se nalazi u brdima oko jedan kilometar južno od grada 
Vareša, na visini od 1074 m. Do njega vodi jedna glavna cesta koja prolazi kroz tunel. 
Selo se nalazi nad glavnom rutom za snabdijevanje Vareša (koji sam leži na ulazu u 
dolinu, okružen u planinama). Iznad sela nalazi se hrvatsko selo Mir. Prije rata, u selu 
Stupni Do uglavnom su živjeli Muslimani (iako je bilo pet ili šest srpskih porodica 
koje su otišle 1992.). Ukupni broj stanovnika bio je oko 224. Značaj sela u oktobru 
1993. godine ležao je i u činjenici da se nalazilo u vareškom džepu (koji je kontroli-
sao HVO), u blizini linija fronta koje su držali i ABiH i Srbi: tako je, po tvrdnji jednog 
od svjedoka iz PMEZ-a, to selo bilo tačka između zaraćenih strana idealna za šverc i 
razmjenu dobara i naoružanja.

Po tvrdnjama komandanta vareškog TO-a, u avgustu 1993. iskopani su rovovi da 
bi se civilno stanovništvo zaštitilo od HVO-a; u oktobru 1993. lokalna je jedinica TO-a 
u Stupnom Dolu brojala 50 ljudi, naoružanih sa 40 pušaka (uglavnom lovačkih), jed-
nim minobacačem, ručnim raketnim bacačem i ograničenom količinom municije. 
Jedinica nije prošla vojnu obuku: većina ih je bila u civilnoj odjeći. Osim toga, 17. 
oktobra šest je pripadnika te jedinice uhapšeno i zatvoreno.

U Stupnom Dolu bilo je glasina o napadu iz odmazde za napad na Kopjare (šef 
HVO-a u Varešu Pejčinović zaprijetio je napadima na muslimanska sela ako ABiH na-
padne opštinu Vareš). Preduzeti su neki napori da se postavi odbrana sela, organizo-
vano je kopanje skloništa, te su napravljene pripreme za pružanje ljekarske pomoći. 
Ratno predsjedništvo Vareša je 22. oktobra 1993. naredilo da se selo evakuiše, ali su 

stanovnici odbili da idu. Te je večeri komandant vareškog TO-a dobio informaciju da 
se planira napad na selo.

Osobe koje su preživjele napad na selo upečatljivo su opisale što se desilo. Svje-
dok W čuo je vatru iz pješadijskog naoružanja, nakon čega je uslijedila artiljerijska 
vatra. Poslao je porodicu u podrum, a sam je ostao u rovu. Odatle je vidio da se 
napada sa raznih mjesta i čuo je vojnike HVO-a kako viču: bili su u maskirnim i crnim 
uniformama (svjedok je kasnije našao oznake HVO-a i HOS-a). Pokušao je da od-
brani selo koliko god je to bilo moguće, ali nakon dva sata rekao je svojoj porodici 
i drugima koji su se krili u podrumu da odu da se sakriju u šumu jer linije odbrane 
popuštaju. Otac mu je ostao u kući i ubijen je. Svjedok se sakrio u obližnjoj šumi i 
odatle je vidio da sve kuće gore. Uveče se vratio do kuće koja je potpuno spaljena.

Dva su svjedoka iz međunarodne zajednice svjedočila o tome što su zatekli u 
selu nakon napada. Prvi, Rolf Weckesser, bio je posmatrač PMEZ-a koji je pokušao 
ući u selo ujutro nakon napada, ali je naišao na pripadnike HVO-a koji su blokirali 
cestu i nisu dopuštali pristup: vojnici su djelovali pijano, vikali su i govorili: “Ovaj 
posao … nam se nije svidio, ali morali smo to uraditi, a ne sviđaju nam se ni naše 
vođe”. Svjedok je 27. oktobra 1993. konačno uspio ući u Stupni Do uz pomoć lokal-
nog bataljona UNPROFOR-a (Nordbat-a). Zatekao je prizor totalnog uništenja: kuće 
su još tinjale i tu je bilo oko 20 leševa spaljenih, tako da ih se nije moglo prepoznati, 
od kojih su neki bili leševi djece. Nije bilo znakova borbe.

Major (tada kapetan) Mark Bower, oficir za vezu Britbat-a, takođe je obišao selo 
27. oktobra 1993. i vidio da je potpuno uništeno. Vidio je leševe tri žene koje su 
ubijene iz vatrenog oružja u podrumu: izgledalo je da je jednoj ženi prerezan vrat, a 
druge dvije bile su izbodene i ustrijeljene.

Od 38 poginulih, što je posljedica napada na Stupni Do, pet ili šest bili su vojnici 
a ostalo su bili civili.

Svjedok CW1 svjedočio je sa stanovišta HVO-a. Rekao je da je nakon napada na 
Kopjare i muslimanskih napada u Varešu, komandant lokalne brigade HVO-a zatra-
žio pomoć. Mate Boban, general Praljak i general Petković posavjetovali su se i složili 
da pošalju Ivicu Rajića da vidi kakva je situacija. Rajić je 23. oktobra 1993. javio Kordi-
ću, generalu Petkoviću i Blaškiću da je poveo napad na Stupni Do i Bogoš (obližnje 
brdo): poginuo je velik broj muškaraca pripadnika MOS-a i nešto civila. U izvještaju 
Mati Bobanu od 31. oktobra 1993. Rajić je rekao da je selo Stupni Do moralo biti 
“očišćeno” kako bi se spriječio nesmetan ulaz MOS-a u Vareš, a da su akciju izveli 
“Apostoli” i “Maturice”: MOS u selu je dobio pojačanja, “a o tome govori podatak da 
je u akciji poginulo dvojica naših najboljih bojovnika, a deset ih je ranjeno”. Rajić 
je dodao da je “Vama već poznata slika Stupnog Dola … bila direktna posljedica 
pogibije i ranjavanja naših bojovnika, na što se u toku akcije objektivno nije moglo 
uticati”.

Odbrana tvrdi da su vojnici u Stupnom Dolu počinili ekscese, no da je selo bilo 
branjeno i da civili nisu evakuisani (usprkos tome što je najavljeno da će doći do na-
pada). Tako je lokalni komandant ABiH svjedočio da je “lokalna jedinica u Stupnom 

Dolu” raspolagala raznim lovačkim puškama, automatskim oružjem, poluautomat-
skim oružjem, minobacačem i raketnim bacačem; procijenio je da se ukupno radilo 
o 40 pušaka. Procjene broja metaka kojima su raspolagali kreću se od 80 do 120 
metaka po pušci. Osim toga, odbrambene snage u Stupnom Dolu ukopale su svoje 
položaje u avgustu i septembru 1993. kako bi se zaštitile od eventualnog napada 
HVO-a. Kad je do napada konačno došlo, po riječima svjedoka W, borci ABiH “neko-
liko su se sati” uspješno branili od HVO-a. Poručnik Krešimir Božić, iz štaba brigade 
Bobovac, svjedočio je da je Stupni Do bio branjen zbog strateške važnosti, kako od 
Srba tako i od HVO-a.

Svjedok AI svjedočio je o tim tvrdnjama. Rekao je da je u Stupnom Dolu bilo 
oko 35 pripadnika TO-a, uglavnom naoružanih lovačkim puškama, no koji su imali 
i tri puške M48 i tri poluautomatske puške. Oružje su stražari predavali jedni drugi-
ma kad su se smjenjivali. Šest muškaraca iz Stupnog Dola je 23. oktobra 1993. bilo 
u pritvoru HVO-a, nakon što su uhapšeni na kontrolnom punktu HVO-a nekoliko 
dana ranije (kao što je već napomenuto). To svjedočenje potvrđuje iskaz pukovnika 
Stutta, kanadskog oficira i pripadnika PMEZ-a, koji je rekao da je bio iznenađen jer 
je selo slabo štitilo samo šest vojnika ABiH kad ga je on obišao sedmicu dana ranije. 
Stupni Do bio je slabo organizovano, ali dobrostojeće selo; nije bilo znakova kon-
centracije vojnih snaga, utvrđivanja ili postojanja ikakve artiljerije. Stoga je svjedoku 
bilo teško povjerovati da je selo predstavljalo prijetnju za HVO kao što je tvrdio HVO 
Vareš i kao što je izviješteno 25. oktobra.

Sugerisano je i da su borbe u Stupnom Dolu bile rezultat spora oko šverca.1535 
No, Pretresno vijeće je utvrdilo da je napad na Stupni Do bio usklađeni napad 
HVO-a na selo, sa namjerom da se ukloni muslimansko stanovništvo. Bez obzira na 
neposredni motiv, radilo se o dijelu ofanzive HVO-a protiv muslimanskog stanov-
ništva Srednje Bosne, a posljedica je bio pokolj. Pružen je određen otpor, ali nije bilo 
opravdanja za napad. Krivična djela u osnovi tačaka 7-13 su stoga dokazana u vezi 
sa Stupnim Dolom.

Kad je general Sir Martin Garrod (posmatrač PMEZ-a i šef Regionalnog centra Ze-
nica) pitao Darija Kordića o događajima u Stupnom Dolu, ovaj je rekao da je smjesta 
nazvao generala Petkovića u Kiseljak, koji mu je rekao da se ništa loše nije desilo, da 
gori mnogo kuća, da je pobijeno mnogo vojnika, što u uniformama, a što u civilu, ali 
da se većina civila bila iselila i da su sada u Varešu. Kordić je rekao da treba provje-
riti navode Muslimana i da oni nalaze izlike za svoj napad na Kopjare, istovremeno 
optužujući HVO za napad na Stupni Do, i da “govoreći kao vojnik i kao ljudsko biće” 
on oštro osuđuje zvjerstva bez obzira na to koja ih je strana počinila. Na jednom od 
sljedećih sastanaka Kordić je rekao Sir Martinu Garrodu da su neke kuće popaljene, 
a neki ljudi pobijeni, no da ne može vjerovati da bi HVO namjerno ubijao civile: na-
kon što se završi “istraga” biće poduzete adekvatne mjere i oni nikoga neće štititi. Sir 

Martin Garrod je rekao u svom svjedočenju da ne zna ni za kakvu istragu ili iz-
vještaj. No, kao posljedica događaja u Stupnom Dolu, Ivica Rajić je kasnije smijenjen 
sa položaja komandanta u Kiseljaku po uputama generala Petkovića. (Po riječima 

pukovnika Stutta, Dario Kordić mu je rekao da Rajića smjenjuju. U unakrsnom ispiti-
vanju, svjedok je rekao da je znao da je Kordić rekao da će Rajić biti smijenjen, mada 
je Kordić možda rekao da je Petković smijenio Rajića.)

Ne može uopšte biti sporno da su Ivica Rajić i njegovi “Apostoli” i “Maturice” iz 
Kiseljaka odgovorni za napad na Stupni Do, bez obzira na moguće sporove oko 
okolnosti. (Tako optužba tvrdi da su samo visoki političari iz Vareša smijenjeni sa 
položaja, a da je vođstvo HVO-a štitilo Ivicu Rajića koji se uskoro ponovo pojavio.) 
Teze optužbe protiv Darija Kordića jesu da se može zaključiti da je on odgovoran za 
pokolj u Stupnom Dolu na osnovu (a) njegovog položaja političkog vođe u Srednjoj 
Bosni; (b) njegovih veza sa Varešom; (c) činjenice da je vojska krenula iz Kiseljaka 
koji je bio pod Kordićevom kontrolom (a Rajić je morao imati ovlaštenje ili odobre-
nje nadređenog); te (d) činjenice da su događaji u Varešu bili odraz onih u Srednjoj 
Bosni.

Pretresno vijeće ne prihvata teze optužbe na ovu temu i nalazi da nema dovoljno 
dokaza da se izvedu zaključci na koje se oslanja optužba. Kordićeve veze sa Varešom 
bile su slabe i dokazi nisu takvi da se može utvrditi da je on imao kontrolu u Kiselja-
ku, odakle je došla vojska. Činjenica da je Kordić bio vodeća politička ličnost u Sred-
njoj Bosni ne dokazuje sama po sebi da je Kordić bio umiješan u ovo krivično djelo. 
Pretresno vijeće nalazi da su Kordićev uticaj i vlast bili koncentrisani na Lašvansku 
dolinu, te da se nisu protezali na Stupni Do koji je bio izvan njegove sfere vlasti i 
napad na selo nije bio dio jedinstvenog plana ili nakane u kojima je on bio sudionik.

Mr. Nermin Alihodžić

GREEN NEW DEAL (ZELENI NEW DEAL)
„Američki odgovor i rješenja za klimatske izazove – Zeleni plan“

Mixed blessing
Administracija Sjedinjenih Američkih Država svojom „jurisdikcijom“ danas pokri-

va cijelu Planetu. Nesporna je činjenica da glasanje američkih građana, koji procen-
tualno gledajući predstavljaju 5% svjetske populacije, više određuje budućnost ci-
jelog čovječanstva nego glasanje ostalih 95%. Ukoliko bi povukli paralelu, to je kao 
kada bi stanovnici savezne države Florida sami izabrali predsjednika SAD, dok bi svi 
ostali birači saveznih američkih država birali samo svoje vlade i lokalnu vlast. Florida 
je upotrijebljena kao primjer iz razloga što njena populacija predstavlja tačno 5% 
populacije SAD.

Na teritoriji SAD američka vlada svoju vlast vrši po osnovu vladavine prava, jer je 
administracija izabrana demokratskim putem na izborima koji se održavaju svake 
četiri godine. Vašington svoju jurisdikciju nad ostatkom planete ne vrši na osnovu 
prethodne činjenice, mandat mu nije povjerila svjetska populacija, jer kao trenut-
no jedina prava istinska globalna supersila, posmatrano u vojnom i ekonomskom 
smislu, ona upravlja političkim procesima u svijetu. I sve velike sile u prošlosti, su 
pokušavale ovladati političkim procesima i širiti svoje utjecaje preko svojih državnih 
granica, pa tako i SAD.

Položaj koji su stekle SAD nakon izlaska iz Hladnog rata (1947. – 1989.) predstav-
lja za njih ono što se na engleskom zove „mixed blessing“, odnosno i blagoslov i pro-
kletstvo istovremeno. Politika SAD nije bila u stanju da adekvatno popuni prazan 
prostor na međunarodnoj političkom sceni, nakon pada Berlinskog zida 9. novem-
bra. 1989. godine i okončanja dotadašnje blokovske podjele svijeta na tzv. interesne 
zone utjecaja.

Naime, nakon okončanja Drugog svjetskog rata, 1945. godine, napisan će biti 
jedan dokument, koji će u decenijama koje su uslijedile, služiti kao biblija politike 
obuzdavanja. U tom tekstu je ustvari i upotrijebljen prvi put izraz „politika obuzda-
vanja“. Svi različiti poslijeratni tokovi američke misli bili su povezani sa ovim člankom, 
koji se pojavio jula 1947. godine u časopisu Foreing Affairs. Mada je bio nepotpisan, 
odnosno potpisan slovom X, njegov autor je kasnije identifikovan kao Džordž F. Ke-

nan, tadašnji šef Odjeljenja za planiranje politike pri Stejt departmentu. Kenanovi 
„Izvori sovjetskog ponašanja“ izdvajaju se među hiljadama tekstova koji su se pojavili 
nakon Drugog svjetskog rata. U ovoj lucidno napisanoj, strastveno obrazloženoj i 
literarno uobličenoj verziji dugačkog telegrama, Kenan je pitanje sovjetske prijetnje 
uzdigao na nivo filozofije historije.

U vremenu kada se Kenanov tekst pojavio, sovjetska beskompromisnost je već 
predstavljala opšte mjesto u političkim dokumentima. Kenanov izuzetan doprinos 
sastojao se u tome što je objasnio da je netrpeljivost prema demokratskim država-
ma bila neraskidivo povezana sa stukturom sovjetskog sistema, kao što je i objasnio 
zašto je taj sistem neprobojan za miroljubivu politiku Zapada. Sovjetska startegija, 
po njemu, mogla se poraziti „odlučnom politikom obuzdavanja, osmišljenom tako 
da se Rusima pruži podjednako snažan otpor svuda gdje se ukažu znaci da bi inte-
resi miroljubivog i stabilnog svijeta mogli da budu ugroženi“. Kenan je SAD stavio 
u zadatak da se u budućnosti, čiji se kraj nije nazirao, bori protiv sovjetkog pritiska i 
to po obodu jedne ogromne teritorije koja je obuhvatala različite kulture, odnosno 
Aziju, Srednji istok i Evropu.

	 Spašavanje od Sovjetskog saveza postalo je najviši politički cilj, dok je stabil-
nost, kako se smatralo, mogla da se uspostavi tek pošto zlo bude uništeno. Kenanov 
tekst se nije slučajno završavao zaključkom koji je njegove nestrpljive, miroljubive 
zemljake podsjećao na vrline poput strpljenja, dok je njihovu međunarodnu ulogu 
protumačio kao provjeru vrijednosti vlastite države: „Pitanje američko - sovjetskih 
odnosa u suštini predstavlja provjeru vrijednosti SAD u odnosu na druge zemlje... 
Pažljiv posmatrač rusko-američkih odnosa neće imati razloga da se požali zbog iza-
zova sa kojima Kremlj suočava američko društvo. On će prije osjetiti izvjesnu za-
hvalnost prema proviđenju koje je, dovodeći američki narod u ovakvo iskušenje, 
učinilo da se bezbjednost nacije u potpunosti osloni na zbijanje redova i prihvatanje 
odgovornosti za moralno i političko vodstvo što mu ga je historija namjenila.“

Klimatske promjene i SAD
Međutim, nakon sloma komunizma, SAD nisu preuzele onu ulogu koju im je Ke-

nan u svom tekstu postavio kao konačni cilj. SAD nisu potpisale sporazum o radu 
Međunarodnog krivičnog suda u Hagu, iako su potpisle sporazum o njegovom 
osnivanju. Također, nisu potpisale ni Kyoto sporazum. Ovaj protokol je dodatak 
međunarodnom sporazumu UNFCCC, i donesen je 11. decembra 1997. godine, u 
japanskom gradu Kyotu, u organizaciji UNFCCC-a, a 16. februara 2005. godine je stu-
pio na snagu, kada ga je prihvatila Ruska Federacija. Za njegovo stupanje na snagu 
bilo je potrebno da ga odobri najmanje 55 država zagađivača. Industrijiski razvijene 
države su se ovim protokolom obavezale da će u periodu od 2008. do 2012. godine 
svoje emisije stakleničkih gasova u prosjeku smanjiti za 5,2% u odnosu na referen-
tnu 1990. godinu. Protokol je prihvaćen od strane 170 država koje čine 615 zagađi-
vača (bez Australije, Kazahstana i SAD).

Tržišna ekonomija je odnijela pobjedu i pokazala svu svoju snagu u odnosu na 
birokratsku i dirigovanu ekonomiju, ali je ona izgubila i dotadašnju referentnu tačku 

u istom tom komunizmu. Neprestana kritika kapitalizma od strane socijalističkih dr-
žava, primoravala ga je da više vodi računa o radničkim pravima, socijalnoj ugrože-
nosti, principima jednakosti, pravednijoj raspodjeli dobiti. Nestajanjem ovakve vr-
ste kritike, sistem se sam vrlo brzo pomjerio iz jedne krajnosti u drugu. Kapitalistički 
način odnosa prema novcu i načinu zarađivanja postao je opsesivan. Nije bilo više 
ravnoteže, niti bilo ničega da kapitalizam obuzdava.

Više se nije vodilo nakakvog računa o tome šta radimo planeti Zemlji iskorištava-
jući njene resurse nekontrolisano, zagađujući životnu sredinu opasnim i toksičnim 
materijama, uništavajući šume. U toj utrci za zaradom, novac je postao odvojen od 
svake proizvodne vrijednosti, svakog fizičkog ili intelektualnog napora, od svake 
društveno korisne aktivnosti. Kapitalizam je imao samo jedan cilj – više zaraditi. 
Posljedice po čovjeka, porodicu, životnu sredinu, planetu Zemlju bile su nebitne, 
potisnute u drugi plan.

Činjenice utemeljene na naučnim dokazima o promjenama klime na Zemlji, 
koja je prouzrokovana efektom staklene bašte, a za koji je ljudski faktor direktni kri-
vac, natjerale su svjetsko javno mnijenje na akciju. Sve veći pritisak međunarodnih 
nevladinih organizacija, aktivista, volontera, građanstva koje je zabrinuto za ono šta 
se čini našoj životnoj sredini, uspjeli su da postave temu klimatskih promjena kao 
jednu od glavnih u XXI stoljeću. I premda su se SAD sa predsjednikom Donaldom 
Trampom bile isključile iz Pariškog klimatskog sporazuma, nova američka admini-
stracija kao glavni prioritet u svom četvorogodišnjem mandatu postavila je za cilj 
borbu protiv klimatskih promjena, i čak ovaj problem označila kao „prijetnju nacio-
nalnoj sigurnosti države“.

Ohrabruju i nova razmišljanja koja se javljaju u posljednje vrijeme u SAD.	
 Ali, put koji SAD i ostatak čovječanstva trebaju da pređu od 2050. godine, koja je 
postavljena kao ciljna godina kada se treba preći na obnovljive izvore energije i 
isljučiti iz upotrebe u potpunosti fosilana goriva, je težak i trnovit. Net-Zero znači da 
svjetska privreda mora vrlo brzo dekarbonizirati ekonomije. Net-Zero – engleski izraz 
koji označava „u potpunosti zaustavljanje proizvodnje plinova koji stvaraju efekat 
staklene bašte, koji nastaju kao rezultat ljudskih aktivnosti. Proizvodnja CO² na 
svjetskom nivou mora pasti na 0 do 2050. godine!

U tom smislu potrebno je djelovati u više pravaca istovremeno, jer gotovo svaki 
sektor ekonomije pruža mogućnost smanjenja emisija CO². To znači povećanje efi-
kasnosti koje će rezultirati smanjenjem emisija. U nekim granama industrije smanje-
nje emisija je gotovo nemoguće ili je previše skupo, i tu nauka mora ponuditi ade-
kvatna rješenja. Također, u nerazvijenim državama će biti potrebno više vremena da 
bi se postigli ovi ciljevi. Zato, sa stanovišta klimatske ravnopravnosti, razvijene drža-
ve imaju obavezu da budu lideri i iznesu najveći teret dekarbonizacije, iz razloga što 
su njihove ekonomije i najvećim dijelom krivci za nasljeđene emisje CO² koje se već 
nalaze u atmosferi. Moraće se odrediti i prekretnice, odnosno kratkoročni ciljevi koji 
su garant da će se postići dugoročno postavljeni cilj. Ohrabruje i rezolucija Grenn 
New Deal predstavljena u američkom Kongresu 2019. godine.

Green New Deal (Zeleni plan)

Termin Green New Deal prvi put je upotrijebio dobitnik Pulitzerove nagrade za 
novinarstvo Thomas Friedman u januaru 2007. godine. SAD su upravo bile doživjele 
svoju najtopliju godinu zabilježenu do tada (od tada je bilo još pet vrućih od 2007. 
godine!), a Friedman je u svojoj kolumni u New York Timesu konstatovao da neće 
biti lako niti jednostavno rješenje klimatskih promjena, kako su političari tvrdili u 
svojim istupima prilikom obraćanja u javnosti. Prema njemu, ovakav stav je bio ra-
zumljiv. Ne bi bilo uredu uzmeniravati industriju koja je uvijek bila izdašna sa nov-
čanim donacijama za njihove kampanje. Prema njegovim tvrdnjama koje je iznio u 
tekstu, vlade država će morati da povećaju cijene fosilnih goriva, ukinu subvencije, 
uvedu veće energentske standarde i počnu sa sprovođenjem masovnih industrij-
skih projekata za povećanje zelenih tehnologija. Vješto je u tekstu napravio paralelu 
između nekadašnjeg američkog predsjednika Franklina D. Roosevelta i njegovog 
programa New Deal, oporavka američke privrede i izlaska iz Velike depresije koja 
je zadesila privredu SAD tridesetih godina prošlog stoljeća, sa stanjem u kojem se 
trenutno nalazi planeta Zemlja, kada su u pitanju klimatske promjene. „Ako ste u 
dvorištu postavili vjetrenjaču ili neku solarnu ploču na krov kuće, blagoslovite svoje 
srce. Ali svijet ćemo ozeleniti tek kada promjenimo samu prirodu električne mreže 
– premještajući je sa prljavog uglja i nafte na čiste i obnovljive izvore energije.“ Od 
tada se termin Green New Deal koristi za opisivaje različitih politika kojima je cilj 
sprovesti sistemske promjene.

Međutim, Green New Deal je dio današnjih političkih rasprava u velikoj mjeri 
zahvaljujući izvanrednom usponu zastupnice demokrata iz New Yorka Alexandrie 
Ocasio-Cortez, najmlađe žene u historije SAD koja je izabrana u Zastupnički dom, i 
US senatora Ed Markeya demokrate iz Masačusetsa. Oni su u februaru 2019. godine 
predstavili Kongresu neobavezujuću rezoluciju napisanu na svega četrnaest strana, 
koja poziva američku vladu da stvori novi Green New Deal. Zastupnici u Senatu su 
se 26. marta 2019. godine na glasanju izjasnili sa 57:0 protiv usvajanja rezolucije, sa 
43 od 47 demokrata koji se nisu izjasnili, kako ne bi zauzeli formalni stav po ovom 
pitanju. Zastupnici su se izjašnjavali bez prethodno održanog saslušanja i stručnih 
svjedočenja po ovom pitanju.

Sadržaj Green New Deal-a

Iako su sa idejom Green New Deal-a i prijetnjom klimatskim promjenama politi-
čari upoznati godinama, ovo je najdetaljniji plan za transformaciju ekonomije koji je 
predstavljen američkom narodu do sada, mada je i sam krajnje nejasan i više pred-
stavlja skup principa i ciljeva nego određenih politika.

U rezolicije se kaže da SAD moraju preuzeti vodeću ulogu u smanjenu emisija 
plinova koji proizvode efekat staklene bašte, jer su tehnološki najnaprednija nacija 
na svijetu, koja je i historijski gledano najodogovornija po ovom pitanju.

U Green New Deal-u se detaljno opisuje kako klimatske promjene utiču na eko-
nomiju države, životnu sredinu i nacionalnu sigurnost, te se navode ciljevi i projekti 
za desetogodišnju nacionalnu mobilizaciju.

Plan naglašava socijalnu i ekološku pravdu. Priznaje kako će potlačene grupe, 
koje su i historijski platile najveću cijenu nejednakosti, tj. autohtoni narodi, ljudi 
obojene boje kože, siromašni i imigranti, najvjerovatnije najviše biti pogođeni po-
sljedicama klimatskih promjena i traži da ove grupe ljudi budu uključene u socijalni 
dijalog i konsultovane. Njegov prosvjetiteljski dug ogleda se u pozivima na zaštitu 
prava radnika, propagiranja društvenog vlasništva, univerzalne zdravstvene zaštite 
i garancije prava na posao.

Glavni cilj plana je smanjiti američke emisije plinova staklene bašte na nulu i za-
dovoljiti 100% potrebe za elektičnom energijom u državi kroz čiste, obnovljive izvo-
re energije i nulte emisije CO² do 2030. godine. U njemu se poziva na stvaranje mi-
liona novih radnih mjesta kako bi se svim Amerikancima osiguralo pravo na rad, uz 
odgovoran pristup životnoj sredini, čistom zraku, zdravoj hrani, održivom razvoju.

Navode se i mjere koje bi trebala savezna vlada da sprovede kako bi se ciljevi 
(Ilustracija br. 2) postigli:

•	 Ulaganja i poticanje financiranja za pomoć lokalnim zajednicama koje su 
pogođene klimatskim promjenama,

•	 Popravak i nadogradnja postojeće infrastrukture kako bi ista mogla izdržati 
ekstremne vremenske uslove i osiguranje da se svi proračuni u Kongresu bave kli-
matskim promjenama,

•	 Ulaganje u obnovljive izvore energije,
•	 Ulaganje u proizvodnju i industriju kako bi se potaknuo rast korištenja čiste 

energije,
•	 Izgradnja ili nadogradnja na energetski učinkovite distributivne „pametne“ 

električne mreže, koje mogu da obezbjede cjenovno prihvatljivu električnu energi-
ju,

•	 Nadogradnja svih postojećih zgrada i izgradnja novih tako da postignu 
maksimalnu energetsku učinkovitost, sigurnost, pristupačnost, udobnost i trajnost,

•	 Podržati porodičnu poljoprivredu, ulagati u održivu poljoprivredu i izgraditi 
održiviji i pravedniji sistem prehrane stanovništva,

•	 Ulaganje u transportne sisteme, odnosno infrastrukturu i proivodnju vozila 
sa nultim emisijama, javni prevoz i brzu željeznicu,

•	 Obnavljanje ekosistema očuvanjem zemljišta, pošumljavanjem na naučno 
utemeljenim projektima,

•	 Čišćenjem postojećeg opasnog otpada,
•	 Utvrđivenjem nepoznatih izvora zagađenja i emisija,
•	 Saradnja sa mađunarodnim organizacijama na rješavanjima problema za-

gađenja.

Kritike i prilike
Green New Deal mora obezbjediti u isto vrijeme rješavanje problema klimatske 

krize i zagađenja životne sredine, otvaranje novih visoko plaćenih poslova i suzbija-
nje rasne i ekonomske nepravde.

Kritičari su ovaj plan nazvali ili previše socijalističkim, previše ekstremnim ili 
previše nepraktičnim, jer trenutno jedna od najvećih ekonomija svijeta 80% svoje 
energije dobija iz uglja, nafte i prirodnog plina. SAD su u 2019. godine 8% energije 
dobijali iz nuklearne energije, 32% iz prirodnog plina, uglja 11%, nafte 37%, obnov-
ljivih izvora energije 11%. Obnovlji izvori energije uljučuju hidoenergiju, biomase, 
biogorivo, drvo, vjetar, geotermalna i solarna energija. Stoga bi i revizija koju zahtje-
va Green New Deal bila veoma skupa i iziskivala bi značajnu vladinu intervenciju. 
Procjene se kreću i do 93 biliona US $. U rezolucije se ne spominje kako bi američka 
vlada pokrila ove troškove, koja već ima 22 biliona US $ duga.

Međutim, mnogi vjeruju da savezna vlada nebi trebala biti previše zabrinuta 
zbog troškova provođenja Green New Deal-a, jer mnoge analize ukazuju na to da 
mogu biti povećana davanja na javne prioritete, a da ne budu povećani prihodi, 
i da to neće uništiti nacionalnu ekonomiju.Značajne uštete se mogu ostvariti u 
zdravstvu, jer bi prelaskom na 100% čistu energiju smanjile se i bolesti povezane 
sa fosilnim gorivima, ali i u vojnom sektoru. Naime, prestala bi potreba za vojnim 
angažmanom koji ima za cilj zaštitu izvora goriva u inostranstvu.

U studiji iz 2015. godine koju je objavila grupa naučnika sa Univerziteta Stanford 
i Univerziteta Kalifornija u Barkeleyu izneseni su podaci da je moguće da SAD do 
2030. godine izmjene 80% do 85% postojećih energetskih sistema, sa onim sistemi-
ma koji se u potpunosti napajaju vjetrom, vodom i solarnom energijom, i 100% do 
2050. godine.

Green New Deal je impresivan u nekim njegovim aspektima. U ovoj rezoluciji se 
poziva na masovnu mobilizaciju svih segmenata društva, koja je zaista i potrebna. 
U njemu se izlažu inovativna rješenja, poput uspostave mreže javnih banaka koje 
bi direktno financirale Green New Deal, mnogo veće porezne stope za korporacije i 
bogati stalež. Ostvareni prihodi bi se koristili za ulaganja u razvoj i izgradnju tehno-
logija za dobijanje energije iz sunca i vjetra. Međutim, teško će se navedeni ciljevi 
ostvariti, čak kada bi to bilo moguće i zakonima propisati, ako se Green New Deal ne 
razvije u ekološku revoluciju sa širokom društvenom bazom.

Mr. Adisa Krehmić

PRAVNI I SOCIOLOŠKI ASPEKTI 
UTICAJA KRIMINOGENIH FAKTORA NA 
VRŠENJE KRIVIČNIH DJELA,  
SA OSVRTOM NA OSOBE SA DUŠEVNIM 
SMETNJAMA NASTALIH KAO 
POSLJEDICA RATA

Apstrakt: Posljedice ratova ali i posljedice faktora društvene destrukcije u postratnom 
periodu su primarno socijalne ali se one, isto tako, snažno odražavaju i na psihičke funk-
cije i duševno čovjekovo zdravlje. Naučno je dokazano da se ratom izazvani psihološki 
poremećaji kreću u rasponu od anksioznih i paničnih stanja do ozbiljnih posttraumat-
skih stresnih poremećaja (PTSP) i reaktivnih psihoza, karakterističnim ne samo kod po-
jedinaca već i bestijalnostima u ponašanju koje ovladavaju kolektivitetom. Kriminalitet 
u različitim društvenim situacijama ima različito funkcionalno značenje (npr. naročito 
u odnosu ratnog i poslijeratnog perioda). U radu su date i naznake ali u pojedinim nje-
govim dijelovima se (i) naglašava da je bosanskohercegovačko društvo prošlo totalnu 
društvenu destrukciju-rat, što se generalno smatra i jednim od uzročnika povećanja kri-
minaliteta (često njegovih najtežih oblika; ali i onih destruktivnih/ubistvo, nasilje nad 
drugima,… ili autodestruktivnih/samopovređivanje, samoubistvo,…); te da bosansko-
hercegovačko društvo poprima karakteristike „razorenog društva” „prikliješteno” snaž-
nom anomijom i „organizovanim haosom”. Pored niza implikacija, naučno je potrebno 
shvatiti društveni karakter kriminaliteta (kriminalitet je društvena stvar)-integracija 
pojedinca u društvo uzrok je kriminaliteta; tačnije premala ili prevelika društvena inte-
gracija ili regulacija pojedinca dovodi do stanja koja mogu rezultirati kriminalitetom; te 
da nam fenomen kriminaliteta postaje razumljiviji kada ga interpretiramo kao znak sla-
bosti društvene integracije, i otkriva nam funkcionalne (ovdje disfunkcionalne!) meha-
nizme društva. U bosanskohercegovačkom društvu je sve slabija društvena integracija 
i regulacija, koje utiču na porast stopa kriminaliteta. Ovaj stav ima posebno značenje u 
poslijeratnom periodu, što nam potvrđuju i visoke stope kriminaliteta populacije koja je 
suočena sa svim nedaćama ovog perioda.

Ključne riječi: Rat, duševni poremećaji, duševne smetnje, postraumatski stresni pore-
mećaj, kriminogeni faktori, kriminalitet, kriminalna etiologija, kriminalna fenomenolo-
gija, krivična odgovornost,...

Uvod

Kriminalitet je (stara, masovna i složena) društvena pojava na koju još nema ko-
načnog odgovora, odgovora koji bi vodio ka njegovoj uspješnoj predikciji i prevenci-
ji. Nauka, iako najpozvanija i najprozvanija, i dalje se bavi kriminalitetom u njegovoj 
interdisciplinarnosti, ali sa konačnim odgovorom koji sadrži čitav spektar uzročnika 
kriminaliteta, bez jasnog prepoznavanja dominirajućeg uzročnika. „Starost“, masov-
nost i složenost kriminaliteta kao društvene pojave određuje i njegova interdisci-
plinarnost, koju na žalost i oni koji se bave problemom kriminaliteta dovoljno ne 
uvažavaju, u konačnici i sprečava uspješnu njegovu predikciju i prevenciju.

Proučavanjem kriminaliteta kao društvene pojave, ali i proučavanjem pojedinač-
nih, posebnih, neposrednih uzroka, uslova i povoda javljanja kriminalnog ponaša-
nja (kriminogeni faktori) bavi se kriminalna etiologija. Iako je kod proučavanja uzro-
ka kriminaliteta uspostavljen veliki broj teorija i shvatanja, ali i izvršenih praktičnih 
(empirijskih i drugih) istraživanja, paralelno sa navedenim, i dalje je prisutna nedo-
voljna razjašnjenost opštih uzroka kriminaliteta kao društvene pojave ali i posebnih 
uzroka kriminalnog ponašanja.

Kriminogeni faktori su u centru interesovanja kriminalne etiologije; njihovu etio-
lošku osnovu treba posmatrati sa najmanje tri aspekta, i to: kriminalitet kao društve-
na pojava-objektivna strana; delinkvent kao subjektivni činilac; i krivično djelo kao 
individualni čin. Kriminogeni faktori, u najopštijem, su svi oni činioci, koji na bilo koji 
način utječu na kriminalitet kao društvenu pojavu; ali i na kriminalnu orijentaciju, 
kao individualnog čina. Tačnije, kriminogeni faktori su skup faktora psihološke, bio-
loške i socijalne prirode, koji djeluju kao uzroci i uslovi za kriminalna djela; uz uzima-
nje u obzir njihove međusobne povezanosti/odnosa ali i međusobne uslovljenost. 
U spektru podjela kriminogenih faktora, u ovom radu izvršeno je opredjeljenje za 
sljedeću podjelu: 1. objektivni faktori, koji su vezani za djelo ili socijalnu sredinu; 2. 
subjektivni faktori, koji su vezani za ličnost (izvršioca).

Kriminalitet je istovremeno i pravna i sociološka kategorija; ali jasno proizilazi 
da između ove dvije kategorije postoji prilično uska korelacija. Zato je u ovome 
radu posebno naglašeno da se kriminalitet pojavljuje u najraznovrsnijim oblicima 
i raznim aspektima, kako sociološkim, pravnim i dr.; te da se zbog toga kriminalitet 
u nauci treba kontinuirano interdisciplinarno istraživati. Osim primarnog naučnog 
fokusa-pravnog; jedan od fokusa u ovome radu je (i) sociološki - kroz davanje od-
govora o utjecaju socioloških faktora, prije svega društvenih uslova života na nasta-
nak kriminaliteta a također i na formiranje ličnosti delinkventa u nekoj društvenoj 
zajednici; te da se naglasi da je kriminalitet prisutan u najraznovrsnijim aspektima 
od kojih sociološki zauzimaju značajnu oblast za istraživanje. Prema Edwinu Suther-
landu (američkom sociologu i kriminologu), kriminalitet nastaje kroz diferencijalnu 
asocijaciju, tj. ličnost postaje konfliktna pa i delinkvent zbog uspostavljanja veze, 
odnosno kontakta sa kriminalnim obrascima i napuštanja moralnog i antikriminal-
nog ponašanja. Ovdje se radi o napuštanju moralnih i pozitivnih normi i asimiliranju 

kriminalnog obrasca ponašanja, kao rezultat kulture koja ga okružuje, odnosno, in-
terakcije sa drugim licima iz bližeg okruženja.

Osim navedenog, u ovom radu su istaknuti i neposredni sociološki faktori krimi-
naliteta: Kriminalitet, kao složena i kompleksna društvena pojava, može se tretirati 
samo kao izraz djelovanja kako individualnih tako i svih drugih objektivnih fakto-
ra koji su u vezi prvenstveno sa općim životnim uslovima i odnosima. Neposred-
ni faktori su oni koji djeluju na pojedinca usmjeravajući ga prema delinkventnom 
ponašanju. Navedenih i sličnih kriminogenih faktora ima izuzetno mnogo, te da su 
urbanizacija, migracije, složene ekonomske situacije, krize, siromaštvo, rat, te degra-
dirane porodice, ali i alkohol i druge toksikomanije značajniji iz ove kategorije.

1. �Pojam kriminaliteta, kriminalne etiologije, kriminalne 
fenomenologije i krivične odgovornosti

Pojam kriminaliteta: Društvena i psihijatrijska zbilja u svijetu (a posebno u Bosni 
i Hercegovini, kao razorenom društvu) ozbiljno iznosi problem kriminaliteta, kao 
velikog društvenog problema; te da je sociologija, kao struka i nauka, jedna od pro-
zvanih i pozvanih da se odazove pozivu u pomoć, da pokuša unutar svojih stručno 
raspoloživih metoda promijeniti stanje i preventivno djelovati na ponašanje u po-
pulaciji; uz naglasak da moramo priznati da na području sociologije, i uopšte nau-
ke, nema evidentiranog značajnog napretka na polju davanja doprinosa uspješnoj 
predikciji i prevenciji kriminaliteta; kao i da empirijski podaci ukazuju na opšti trend 
povećanja stope kriminaliteta, ne samo u Bosni i Hercegovini već i u svijetu uopšte.

Kao što je u uvodu navedeno, kriminalitet je (stara, masovna i složena) društvena 
pojava na koju još nauka nije dala konačan odgovor; društvena pojava kojom se 
bavi društvo i društvena zajednica u nastojanju da otkrije i objasni nastanak, uzroke, 
oblike i posljedice ovog ozbiljnog društvenog problema. Najkraće, može se reći da 
je kriminalitet skup svih zločina u određenom vremenu i prostoru.

Kriminalitet je kako društvena tako i individualna pojava, s tim da iako se mani-
festuje kroz individualne oblike, nesporan je njegov (i) društveni značaj kao pojave 
koja se javlja u velikoj mjeri i u masovnim razmjerama.

Kao složena pojava u društvu, kriminalitet zahtijeva svestrano i kompleksno pro-
učavanje i upoznavanje. Danas je nezamislivo bilo kakvo istraživanje kriminaliteta 
bez timskog rada stučnjaka raznih profesija, jer je i kriminologija kao nauka u pogle-
du svog predmeta ovisna od drugim bliskim i manje bliskim naukama, prvenstveno 
o krivičnom pravu, krivično procesnom pravu a jasno je da pri proučavanju krimi-
nalnog fenomena ima veliku korist od psihologije, psihijatrije, sociologije, biologije, 
statistike i drugih sličnih nauka.

U literaturi, naročito kriminološkoj, sreću se različite definicije kriminaliteta od 
kojih su neke neadekvatne i nejasne. Kako god ga definisali, kriminalitet je osnov-
ni predmet nauke zvane kriminologija. Kriminologija potiče od termina „crimen“ 
(zločin) i „logos“ (nauka) a zajedno čine, nauku o zločinu. Pojam „zločin“ različito se 
definiše u literaturi, s obzirom da se uočava grupisanje definicija na dvije glavne 

skupine: zakonsku (pravnu) i sociološku. Suprotno nekim naučnim stajalištima, u 
Pravilima sociološke metode, Durkheim kroz područje devijantnosti iskazuje kako 
je zločin normalna pojava i neizbježan čin, te da se zločin susreće u svim društvi-
ma. Durkheim svoju argumentaciju zasniva na činjenicama da svi ljudi nisu jedna-
ko odani zajedničkim moralnim normama i društvenim vrijednostima. Budući da 
je svako od nas izložen različitim socijalnim uticajima, onda nije moguće postići ni 
potpunu socijalnu jednakost. Mnogi se pitaju: da li je moguće društvo potpunog 
suglasja? Durkheim, jednostavno, smatra da je to više utopistička ideja nego mogu-
ća realnost. Po njemu, nema društva svetaca-bezgrešnika sastavljenog od savršenih 
pojedinaca, gdje ne bi bilo devijantnog ponašanja, a naročito ne zločina, razbojni-
štava,...

Sociološko definisanje kriminaliteta prevazilazi granice zakonske (pravne) defini-
cije kriminaliteta, jer u svojim teorijama o predmetu kriminologije, pored krivičnog 
djela, svrstava i masu drugih ponašanja za koja se kaže da su srodna kriminalitetu. 
Jasno je, da je ova grupa definicija sveobuhvatnija i znatno šira od pravnih odnosno 
zakonskih te obuhvata širok spektar antisocijalnog, štetnog i neetičkog ponašanja. 
Pojedini američki pisci, kao pristaše sociološkog definisanja kriminaliteta, definišu 
kriminalitet kao antidruštveno i nepoželjno ponašanje. Sociološke studije nastoje, 
prije svega, objasniti razlike u učestalosti kriminaliteta u prostoru i vremenu, foku-
sirajući se na uzroke i korelacije stopa kriminaliteta za zemlje ili manje regije. Često 
se zbog ovakvog shvatanja, zbog proširenja pojma kriminaliteta i na druga anti-
socijalna ponašanja, pristašama istog, stavljalo na teret da zagovaraju neodređen i 
konfuzan stav u pogledu kriminaliteta.

Sociologiju primarno zanima kriminalitet čije djelovanje/posljedice osjeća cijelo 
društvo; te da je stopa kriminaliteta proizvod ovih činilaca, i da na njih sociologija 
obraća posebnu pažnju; kao i da je značajno odrediti prirodu društvenih uzroka kri-
minaliteta, na koji način oni proizvode svoje posljedice; ali u značajnoj mjeri istražiti 
i odnose društvenih uzroka sa individualnim stanjima, koja prate različite vrste kri-
minaliteta. Vandruštveni uzroci kriminaliteta su veoma uopšteni i ovo istraživanje je 
potvrdilo da je njihov uticaj na kriminalitet veoma ograničen.

Mnoge činjenice (od kojih brojne navedene u ovome radu) potvrđuju da je kri-
minalitet izražen (i) sociološki problem, koji se može definisati kao fenomen koji ima 
jasne društvene uzroke; te da povratna analiza kriminaliteta dovodi do zaključka da 
se kod svakog takvog čina radi o namjernom (planskom) ali i kontigentnom (ne-
predvidivom, slučajnom,...) događaju, jer neko vrši kriminal zbog siromaštva,... ali i 
zbog duševnih smetnji (sociolozi ispod takvog površnog/psihološkog objašnjenja 
pronalazi dublje društvene uzroke kriminaliteta). Naravno, samo istraživanje ne is-
ključuje, čak priznaje psihološku predispoziciju kao dio lanca uzročnosti, te da se 
kriminalitet naučno može promatrati samo kao globalni društveni fenomen, kao 
posljedica društvene determiniranosti.

Pravna definicija kriminaliteta odnosi se samo na ponašanja za koja su pozitiv-
nim pravnim propisima predviđena sankcionisanja odnosno na inkrimisana djela, 

što podrazumijeva isključivo krivično-pravnu kategoriju. Ovakva pravna shvatanja 
se najčešće spominju u današnjoj literaturi a spadaju u grupu užih pravnih definici-
ja, jer sužavaju predmet kriminologije samo na najtežu vrstu kažnjivih radnji a to su 
krivična djela.

Druga vrsta pravnog definisanja kriminaliteta odnosi se na šira pravna defini-
sanja koja za predmet kriminologije pored najtežih kažnjivih djela-krivičnih djela 
podrazumjevaju i druga ponašanja za koja se predviđa pravno sankcionisanje kao 
npr. prekršaj.

Kriminalitet je istovremeno i pravna i sociološka kategorija; iz čega jasno proizi-
lazi da između ove dvije vrste definicija, pravnih i socioloških, postoji prilično uska 
veza. S obzirom da se kriminalitet pojavljuje u najraznovrsnijim oblicima i raznim 
aspektima, kako sociološkim, psihološkim, psihopatološkim i naravno pravnim, po-
trebno je isti svestrano sagledati i obraditi odnosno kompleksno ga proučavati.

Ponovo naglašavam da kriminalitet, kao složena društvena pojava, zahtijeva sve-
strano i kompleksno proučavanje i upoznavanje. Kroz sociološko ispitivanje može 
se dati odgovor o uticaju socioloških faktora, prije svega, društvenih uslova živo-
ta na nastanak kriminaliteta, a također i na formiranje ličnosti delinkventa u nekoj 
društvenoj zajednici, dok se putem psihološkog i psihijatrijskog proučavanja i ispiti-
vanja ličnosti delinkventa može ukazati na kriminalitet sa psihološkog aspekta, od-
nosno mogu se otkriti najznačajnije psihičke komponente delinkventne aktivnosti i 
psihička struktura ličnosti počinitelja krivičnog djela.

Jedna od najznačajnijih zadaća kriminologije kao nauke je proučavanje krimi-
nogenih faktora koji imaju značajan utjecaj na kriminogenu odnosno inkriminisanu 
aktivnost.

U cilju zadovoljenja naučnih kriterija, u ovom radu se na sistematski, objektivan, 
kritički, kontrolisan,... došlo do novih informacija neophodnih za identifikovanje i 
rješavanje (teorijskih i praktičnih) problema vezanih za kriminalitet.

Kriminalna etiologija: Kriminalna etiologija je disciplina odnosno područje kri-
minologije koje proučava faktore, uzroke i povod kriminalnog ponašanja, koja su 
usmjerena prvenstveno ka ličnosti delinkventa. Ova disciplina istražuje uzroke po-
našanja delinkvenata kroz način njegovog života, u njegovim moralnim i karakter-
nim svojstvima i prirodi veza sa društvenom sredinom.

Postoji veliki broj teorija o uzrocima kriminaliteta. Različita shvatanja ukazuju na 
nedovoljnu razriješenost općih uzroka kriminaliteta što predstavlja jedan od važni-
jih problema u kriminologiji. Problem je iz razloga što takva nedovoljno razriješena 
gledišta uzroka kriminaliteta otežavaju ostvarenju osnovnog cilja, zadatka krimino-
logije, a to je što uspješnije suzbijanje kriminaliteta. Da bi se odredile represivne 
mjere i planirale preventivne aktivnosti i njihova uspješna realizacija u cilju suzbi-
janja stope kriminaliteta, potrebno je prepoznati faktore koji uzrokuje isti. Sve ovo 
važno je i u domenu penološkog tretiranja osuđenih lica.

Kriminalna etiologija se najčešće dijeli, prema prirodi faktora, na dvije oblasti: 
egzogena etiologija i endogena etiologija.

Egzogena etiologija izučava uzroke kriminaliteta koji proizilaze iz osnovnih 
uslova života, u društvenom ambijentu određene kulture, zatim raznih društvenih 
faktora vezanih za grupe, od osnovne ćelije društva-porodice, preko škole, sukoba 
kultura, masovnih medija, raznih vidova komunikacija te mnogi drugi faktori i devi-
jantna ponašanja.

Endogena etiologija-izučava uticaj različitih ličnih osobina koje potiču od psiho-
loških karakteristika svake individue. U okviru ove discipline, endogene etiologije, 
javlja se potreba za odgovorima kako se formira delikventna ličnost, odnosno od 
kojih to subjektivnih faktora najviše zavisi da li će se formirati ličnost delikventa, te 
kako i u kojoj mjeri ti faktori utiču na pojavu kriminaliteta

Imajući u vidu uzroke koje izučava kako egzogena i endogena etiologija, na 
osnovu čega se utvrđuju zakonitosti u nastajanju i dinamici kriminaliteta, krimino-
gena etiologija postavlja temelje represivno-preventivnog programa.

Kriminalna fenomenologija: Kriminalna fenomenologija je disciplina koja se bavi 
pojavnim oblicima kriminaliteta a kao takva proučava i vrši tipologiju delinkventa 
u okviru pojedinih oblika kriminaliteta, izučava delinkvenciju kao društveno štetnu 
pojavu ali i pojedinačne slučajeve delikta kao pravnog fenomena. Ova disciplina se 
bavi i dinamikom i strukturom delikta, odnosno njegovom rasprostranjenošću.

Kriminologija kao heterogena pojava, manifestira se u najraznovrsnijim oblici-
ma, zbog čega je neophodno proučavanje kako raznovrsnosti krivičnih djela tako i 
teritorijalne i vremenske rasprostranjenosti istih ali i kvantiteta i tendencije pojavlji-
vanja. Ovo područje je znatno široko s obzirom na oblike kriminaliteta ali i socijalna 
i psihička obilježja ličnosti delinkvenata. Može se reći da u predmet proučavanja 
fenomenologije spadaju: struktura, klasifikacijska pojava kriminaliteta, prostorne i 
vremenske karakteristike ali i lične i socijalne osobine delinkventa kao i njegove ži-
votne navike. Fenomenologija proučava delinkvente po dobi, spolu, obrazovanju, 
socijalnoj i drugoj pripadnosti, što u konačnici doprinosi boljem poznavanju krimi-
nalnog fenomena i kvalitetnijoj borbi protiv istog.

Krivična odgovornost: Krivična odgovornost podrazumijeva odgovornost za kri-
vično djelo. Uslov krivične odgovornosti, pored izvršenja krivičnog djela (objektiv-
nog uslova) je i uračunljivost počinioca i naravno njegova krivnja odnosno vinost 
(subjektivni uslovi). Iz navedenog slijedi, da se krivična odgovornost sastoji iz kri-
vičnog djela kao pomenutog objektivnog elementa i iz uračunljivosti i vinosti kao 
subjektivnih uslova. Vinost, odnosno krivnja predstvalja psihički odnos počinioca 
krivičnog djela i izražava se u postojanju svjesti o radnji i posljedici krivičnog djela 
te naravno i njihovom međusobnom odnosu. Krivnja se utvrđuje putem dokaza u 
postupku dokazivanja kao djela krivičnog postupka a samo utvrđivanje iste vrši se 
od strane nadležnog suda.

Da bi se izvršilac krivičnog djela mogao od strane suda proglastiti krivični odgo-
vornim za određeno krivično djelo, u trenutku njegovog izvršenja moraju postojati 
i uračunljivost i vinost.

Društvena zajednica od svog postojanja bori se protiv društveno opasnih djela 
tako što kažnjava krivnično odgovornog počinioca kriminalnih radnji. O opravda-
nosti kažnjavanja krivca oduvijek su postojala različita shvatanja, mišljenja i zagova-
ranja. Društvena zajednica, pored kazni za izvršioce krivičnog djela propisuje i dru-
ge različite mjere koje također imaju za cilj da štite društveno uređenje i sveukupne 
društvene vrijednosti. Neke od mjera su preventivnog a neke represivnog karaktera.

Izricanje krivično pravnih sankcija ima prvenstveno za cilj djelovanje na ličnost 
izvršioca, što bi bila tzv., specijalna prevencija, ali u isto vrijeme i djelovanje na ostala 
lica u cilju suzdržavanja od vršenja krivičnih djela.

Krivičnopravna sankcija, u svakom slučaju, ima u vidu kažnjavanja izvršioca kri-
vičnog djela. Moglo bi se reći da u svakom pravnom poretku postoje opći principi 
čuvanja pravnih normi mogućim sankcionisanjem. Tako, pravno gledano, postoji 
opća i specijalna prevencija. Najvažnija karakteristika generalne prevencije koja sa-
drži sociološko-pedagoški učinak primijenjene kazne na delinkventne pojedince na 
taj način što jačaju antikriminalno ponašanje društva u cjelini, je njen doprinos u 
razvijanju i unapređenju društvene svijesti, odgovornosti, morala, te discipline gra-
đana.

Nažalost, iako bi generalna prevencija trebala osnažiti poštivanje zakonskih pro-
pisa od strane građana na način da strah od kazne odvrati potencijalnog delinkven-
ta od vršenja krivičnih djela, ona ima ograničenu snagu odnosno učinkovitost. Sta-
tistički pokazatelji, odnosno podaci, ukazuju da tradicionalni instrumenti pravnog 
poretka u prevenciji kriminaliteta imaju, u pravilu, samo ograničeno učinskovitost.

2. Kriminološke opasnosti i društvene smetnje

Kriminalitet je oduvjek okupirao i integrirao društvo i društvenu zajednicu koja 
je kroz historiju nastojala objasniti tako složen fenomen. Društvo je kroz historiju 
diktiralo norme ponašanja. Može se reći da su u prvobitnim primitivnim društvenim 
zajednicama vladala nepisana pravila dok su se prve ideje o kriminalitetu tek počele 
javljati među filozofima starog vjeka, prvenstveno filozofima stare Grčke. Iz razloga 
nepoznavanja osnovnog znanja o čovjeku kao živom biću, primitivna zajednica se 
prema licima (posebno prema licima sa duševnim bolestima) odnosila kao i prema 
pojavama na koje nije mogla utjecati, odnosno koje nije uspjevala kontrolisati, time 
ih svsrtavajući u nadnaravno, magijsko. Dominantan zadatak zajednice u to doba 
bio je otklanjanje straha od opasnog istovremeno i nepoznatog. Zaštitu od opa-
snog i nepozantog zajednica je sprovodila različitim sredstvima od kojih su neka 
imala preventivni, a druge pseudokurativni karakter, odnosno „liječila“ su pojedin-
ce. Iako su te metode liječenja često imale i fatalne posljedice, ipak su pojedincima 
omogućavale povratak u zajednicu bez atributa „opasni“.

Razvojem kriminološke misli, uvidjelo se, da je za proučavanje uzroka i oblika 
kriminaliteta neophodno dati kako psihološka tako i psihopatološka tumačenja. Za 
prevenciju kriminaliteta nije dovoljno samo poznavanje psihologije zločina nego 
i poznavanje psihičkih zbivanja kod izvršioca krivičnog djela ali i poznavanje nje-
gove socijalne sredine. Svaka ljudska aktivnost, pa i delikventna, mora imati svoju 
psihičku osnovu. Tako se u kriminalističkom postupku ispoljavaju mnoge psihičke 
osobine.

Kada su kod izvršioca kriminalne aktivnosti prisutne takve psihičke osobine, koje 
su rezultat nesvjesnih ali i nevoljnih elemenata, to alarmira na određene poremeća-
je. Takvi poremećaji u literaturi se nazivaju mentalni ili duševni poremećaji. Osobe 
kod kojih su prisutni duševni (mentalni) poremećaji ne umiju da se adekvatno suo-
če s različitim društvenim problemima niti ih mogu, u većini slučajeva, s uspjehom 
rješavati.

Dosadašnja istraživanja su pokazala da osobe s duševnim (mentalnim) poteško-
ćama, u velikom broju slučajeva, posjeduju asocijalne karakteristike, te da se često 
pojavljuju kao izvršioci raznih protivdruštevnih aktivnosti a nažalost i velikog broja 
krivičnih djela. Česte su (i) situacije gdje se osoba nalazi pod uticajem (i) negativnih 
društvenih uticaja, što može dovesti do obavljanja pojedinih protivdruštvenih rad-
nji i, u krajnjem slučaju, izvršenju krivičnih djela.

Zbog prisutnih poremećaja, razih promjena te drugih raznovrsnih uticaja, kod 
čovjeka se može pojaviti kriminogeno ponašanje gdje veliki problem predstavlja 
postojanje sklonosti ka kriminalitetu, odnosno stečene navike za činjenje krivičnih 
djela. U literaturi se često ovakvi slučajevi nazivaju „Delinkventi po skolonosti“. Često 
se u vezu dovode i različita oboljenja mentalnih funkcija s nekim od izvršenih krivič-
nih djela što ukazuje da osobe s mentalnim poremećajima čine krivična djela ali da 
način njihova izvršenja vrlo često nosi obilježja nekog mentalnog oboljenja.

Karen Horney (n.d.) smatra da se čovjek ne rađa sa negativnim destruktivnim 
tendencijama, već da roditelji u „saradnji” sa različitim društvenim činiocima proi-
zvode razna izopačenja u razvoju djeteta. Iako je postotak u izvršenju krivičnih djela 
od strane mentalno poremećenih lica teško utvrditi, krivična djela se ipak češće ma-
nifestuju nego u populaciji mentalno zdravih lica. Ovakva djela ali i druge društveno 
neprihvatljive radnje mentalno oboljelih lica često su tema istraživanja kako prav-
nika tako i sociologa te ljekara, psihijatara, psihologa i drugih. Može se reći da veza 
između kriminaliteta i mentalnih poremećaja, devijacija, ima poseban društveni ali 
i medicinski značaj. Ovdje se posebno ističe Sociologija mentalnog zdravlja, koja je 
svoj nastanak obilježila u SAD, ali i proširila svoj uticaj i na sociologe u drugim ze-
mljama pa i u Bosni i Hercegovini (gdje su zabilježena doktorska i druga istraživanja 
u oblasti mentalnog zdravlja).



KORAK broj  43 

155

3. �Historijski razvoj misli o kriminalitetu sa posebnim osvrtom na 
sociološku školu i njena shvatanja

Stari vijek: U prvobitnim društvenim zajednicama vladala su nepisana pravila a 
kažnjavanje onih koji takva pravila krše bila su prepuštena osnovnim jedinicama 
društva tj. porodicama, rodu i plemenu; kazne su bile kolektivne te su se odnosile ne 
samo na pojedince kao izvršioce krivičnog djela već i na njegovu osnovu, socijalnu 
grupu. Daljnji razvoj ograničavao je tzv. privatnu pravdu i kolektivno kažnjavanje 
na način da su se postepeno počele uvoditi odštete te otkup za počinjeno djelo. 
Ublažavanje prvobitne neselektivne osude vršilo se i putem drugog oblika kažnja-
vanja, a koji se temeljio na uvođenju tzv. Talionskog načela „oko za oko...“ , što je 
neposredno naglašavalo potrebu da kazna bude teža, odnosno, teže zlo od onog 
već počinjenog.

Najznačajniji predstavnik Starog vijeka je ljekar i mislilac Hipokrat (460-377 
p.n.e), koji je prvi utemeljio razliku magijskog i medicinskog, a njegov značaj je i u 
tome što je već u tom periodu imenovao nekoliko bolesti koje danas poznajemo 
kao histeriju, epilepsiju zatim melanhoniji. Kao mjesto nastanka ovih bolesti, Hipo-
krat je označio mozak. Nakon Hipokrata, poznati filozofi, Platon i Aristotel, svaki na 
svoj način, predviđaju poseban tretman odnosno mjere koje bi se trebale primjenji-
vati na duševno bolesne izvršioce krivičnih djela, jer smatraju da se kaznom i kažnja-
vanjem ne može postići svrha.

Srednji vijek: Za razliku od Starog vijeka, period Srednjeg vijeka karakteriše za-
nemarivanje i zaustavljanje razvoja kriminološke misli a prikrivaju se i ranije ideje 
o kriminalitetu. Ovaj period nameće nenaučne osnove krivičnog djela, cilj kazne te 
krivičnog postupka koji u ovom periodu poprima inkvizitorske karakteristike. Zlo-
čin se smatra grijehom protiv Božije zapovjedi a nastalo zlo se može iskupiti jedino 
zlom, koje se vrši u interesu kako pojedinca tako i društva. Kako izvršilac krivičnog 
djela, izvršenjem istog krši izvjesne Božije zakone, isti se ne smatra realnim bićem, 
već bićem u kojem vlada zao duh. Za izvršioca kao takvog, jedino sredstvo odmazde 
je kazna.

Sve ovo, ukazuje da je crkva u Srednjem vijeku imala veoma jak uticaj čime njena 
dobra i vrijednost crpe specijalnu krivičnopravnu zaštitu. Najznačajniji predstavnici 
srednjovjekovne misli, bili su Sv. Avgustin i Toma Akvinski kao crkveni pisci koji u 
svojim djelima ukazuju na to da je jedini cilj kazne, ispaštanje i pokajanje za počinje-
nje krivičnog djela dok se izricanjem kazne samo izvršava Božija volja i uspostavlja 
društveni mir.

Period renesanse i humanizma donosi i prva kontra shvatanja i prve negativne 
reakcije na apsolutna shvatanja ranog perioda Srednjeg vijeka. Ovaj period unosi 
novinu u smislu shvatanja zla kao urođene ljudske pojave ističući da uzroci krimi-
naliteta leže prvenstveno u društvu. Ovakvo shvatanje među prvima iznosi Tomas 
Moor (1485.-1535.) ističući da društvo treba nastojati ublažiti sistem kažnjavanja 
koji je u tom periodu bio krajnje surov i nečovječan.

Najznačajniji kritičar, u domenu krivičnog prava, u pogledu kažnjavanja djece, 
duševno bolesnih lica te kritičar provođenja svirepih tjelesnih kazni ali i smrtne ka-
zne, bio je Cessare Beccaria.

Klasična škola: Na radikalnu reformu krivičnog prava značajan uticaj ostavila 
je Francuska revolucija u svojoj poznatoj Deklaraciji o pravima čovjeka i građana 
(1789.) čiji su proncipi o jednakosti, zakonitosti, slobodi postali temelj modernog 
krivičnog zakonodavstva. U periodu druge polovine XVIII vijeka do polovine XIX vi-
jeka budi se novi sistem i razvija se klasična škola koja na osnovi filozofskih shvatanja 
i ideje društvene opasnosti, ograničenja i svrhe u središte svog interesa stavlja ka-
zne sa svojom etičko-retrigutivnom funkcijom. Nakon Francuske revolucije počinje 
period sistematskog i naučnog proučavanja kriminaliteta, kao društveno negativne 
pojave. Ova škola, u svojoj borbi za jednakost svih, uvodi zahtjev za spriječavanje 
samovolje sudaca a pod krivično pravo ubrajali su se moralno odgovorni delikventi. 
Kazna je morala biti proporcijalna težini krivičnog djela a pri tome su umišljaj i ne-
hat, kao oblici krivnje igrali određenu ulogu. Izvršilac krivičnog djela morao je biti 
uračunjljiv i kriv da bi bio kažnjen, a kaznom je društvu plaćao dug.

Neoklasični pravci: Između klasičnog pozitivizma i socijalne škole preovladalo je 
kompromisno shvatanje u nauci prava uobličeno u neoklasičnu školu u prvoj polo-
vini XX stoljeća. Neoklasični pravci u krivičnom pravu pojavili su se kao reakcija na 
temeljne postulate klasičnog sistema koji u svom začetku ne uzima u obzira kako 
prirodu izvršioca krvičnog djela tako ni njegovu prošlost, a posebno ne olakšavaju-
će ili otežavajuće okolnosti pod kojima je isti izvršio krivično djelo. Napuštanje ove 
doktrine istovremeno ustupajući ovlaštenja za individualizaciju kazne od zakono-
davca na sudije, teklo je postepeno.

Najznačajniji uticaj neoklasične škole je uvođenje dualiteta sankcija, odnosno 
kazne zasnovane na krivici i mjera sigurnosti zasnovanih na opasnosti počinitelja 
krivičnog djela.

Pozitivizam: Krajem XVIII, a naročito tokom XIX vijeka susreću se i pisci, pred-
hodnici kriminalne biologije koji kriminalitet ne tretiraju kao socijalnu pojavu već 
za predmet svog proučavanja uzimaju ličnost izvršioca krivičnog djela, koji se po-
smatra sa više apsekata, psihološkog, psihopatološkog, anatomskog i dr. Ovakva 
proučavanja i istraživanja, dala su veliki doprinos antropološkoj teoriji kriminaliteta.

Osnivač antropološke škole i jedan od najznačajniji historijskih ličnosti koji je 
skrenuo pažnju javnosti s krivičnog djela na samog izvršioca je Italijanski ljekar, psi-
hijatar Cesare Lombroso (1835.-1909.).

Sami zločinci prema Lombrosu nisu jednaki i dijele se na više tipova od kojih su 
glavni:

Rođeni zločinci, kao su po rođenju predodređeni da to postanu i koje je lako pre-
poznati po njihovim tjelesnim ali i psihičkim anomalijama i deformacijama;

Duševno bolesni, kod kojih je uticaj nasljeđa veliki i jasno, boluju od nekih men-
talnih bolesti;

Krivci iz strasti, koji krivična djela čine usljed snažnog pritiska strasti.

Sociološka škola i njena shvatanja o kriminalitetu: Krajem XIX vijeka, konstatirajući 
sve veći porast kriminaliteta dolazi do sve izražajnijeg jačanja kritike kako anatorpo-
loške tako i klasične škole.

U nastojanju da pomiri shvatanja pozitivne, sjedne i klasične s druge strane doš-
lo je do formiranja sociološke škole, čiji utemeljitelji su bili: A. Prins, F. Von Liszt i 
Van Hammel. Prema njima, kriminalitet se dijelio na akutni, za čiji nastanak su kri-
vi spoljni faktori te hronični, za koji je ključna unutrašnja kriminalna nastorojenost. 
Cjelokupni spektar kriminaliteta nastaje povezanim dejstvom dvije grupe faktora: 
individualni osobine počinitelja i društveni odnosno socijalni faktori koji imaju zna-
čajnu ulogu u istom. Pripadnici ove škole pokušavali su prihvatanjem nekih teorija 
klasične škole, iste približiti koncepcijama pozitivne škole, a kompromisnim rješe-
njima nastojati rješiti probleme nastale rastom kriminaliteta, odnosno pronaći ade-
kvatna sredstva za suzbijanje istog.

U pogledu sredstava brobe protiv kriminaliteta, sociološka škola se zalagala za 
zadržavanje kazne ali i za uvođenje mjera bezbjednosti odnosno za dualitet krivič-
nih sankcija. Kazna ne smije biti odmazda već individualizirana a njena svrha treba 
biti specijalna prevencija odnosno ona treba biti orjentisana na samog izvršioca kri-
vičnog djela.

Sociološka škola se dalje zalaže da akutne zločince treba zastrašiti; hronične i 
popravljive popravljati i prevaspitavati a nepopravljive neutralizirati. Ovim je So-
ciološka škola dala svoj doprinos u individualizaciji krivičnih sankcija što se smtra 
njenom najvećom zaslugom. Zalažući se za zaštitu sloboda ličnosti i bezbjednosti 
građana te poštujući princip zakonitosti, socijološka škola je ukinula krutost mjera 
bezbjednosti predviđajući njihovu primjenu zbog opasnog stanja samo post deli-
ctum, odnosno samo poslije izvršenja krivičnog djela. Ovakav stav u vezi primjene 
mjera bezbjednosti, kao ispravan prihvaćen je u krivičnom zakonodavstvu velikog 
broja evropskih zemalja. „Ako je gomila podobna da ubija, pali i počini svakovrsne 
zločine, ona je jednako podobna i za vrlo visoka djela odanosti, požrtvovanosti, i 
to još za mnogo viša, nego što bi bio podoban izolirani pojedinac. Na pojedinca u 
gomili može se najsnažnije, i često uz žrtvu smrti, utjecati, budeći u njega osjećaje 
slave, časti, religije i domovine“.

U sociologiji mentalnih poremećaja postoje četiri bazične teorijske paradigme, a 
koje su vezane za velika imena u historiji nauke: (1) Frojdova psihoanalitička teorija; 
(2) Durkheimova teorija; (3) Lemertova teorija anomije; (4) Parsonsova funkcionali-
stička teorija (Grusky & Pollner, 1981.).

Događaj s početka XIX stoljeća u Velikoj Britaniji, gdje je jedan duševni bolesnik 
pokušao izvršiti atentat na kralja Georga III, ponukao je engleski parlament da donese 
odluku o osnivanju specijalizirane ustanove isključivo za mentalno oboljela lica koja 
počine krivična djela. Osnivanjem ovakvih ustanova sa visokim stepenom sigurnosti 
rezultiralo je strogo razdvajanje mentalno oboljelih lica, počinitelja krivičnih djela od 
onih koji takva djela nisu činila. Iako su u veoma kratkom vremenskom period ove 

ustanove popunile svoje kapacitete i time pokazale nus pojave u smislu segregacije 
pokazale su i neke prednosti ali i izazov za modernu forenzičku psihijatriju.

4. Teorijske osnove etiologije kriminaliteta
Biološke teorije/uticaj naslijeđa na kriminalitet: Lombrozo je među prvim krimino-

lozima koji je ukazao na uzročnu vezu između kriminaliteta i nasljedstva, herediteta 
kao okolnosti nasljeđivanja fizičkih ali i psihičkih osobina ličnosti. Ovakva veza, za 
Lombroza je rezultat njegovih zaključaka da je uzrok kriminaliteta postojanje sklo-
nosti za vršenje krivičnih djela koja su usađena u kriminalnu ličnost a iste se prenose 
u procesu naslijeđivanja. Pored Lombroza, veliki broj kriminologa stavlja akcenat na 
biološko naslijeđivanje kao suštinu koja se izražava u prenošenju sklonosti za vrše-
nje delinkventnih aktivnosti. U prilog ovome spominje se geneološko proučavanje 
predaka i proučavanje blizanaca kao ključna dva pravca koja ističu nasljedstvo kao 
ključni kriminogeni faktor.

Iako su ova istraživanja približila nasljedstvo kao kriminogeni faktor ona ipak 
zanemaruju uticaj društvene sredine i drugih društvenih pojava prisutnih u životu 
izvršioca krivičnog djela.

Psihološke teorije/teorija neprilagođenosti: Prema ovoj teoriji, široko rasprostra-
njenoj među kriminolozima, osnovni uzrok pojave kriminaliteta leži u neprilagođe-
nosti individue na socijalne, odnosno društvene prilike što znači da uzroke krimina-
liteta treba tražiti u prilagođavanju ličnosti na njenu oklinu. Prema Sigmundu Frojdu 
i psihoanalitičkoj teoriji kriminalitet se javlja isključivo iz razloga što pojedinac sa 
instiktivnim kriminalnim tendencijama ne uspjeva da se prilagodi društvu. Frojd ta-
kođer smatra da osnova čovjekovog psihičkog zdravlja leži u najranijem djetinstvu, 
zbog čega je veliki značaj vaspitanja kod suzbijanja nagona. Nedostatak odgoja ali 
i određenih osobina ličnosti često dovodi do neprilagođenosti pojedinca različitim 
društvenim prilikama. Adaptiranje je uglavnom determinisano nesubjektivnim ži-
votnim uslovima, onim kojim se prožimaju kroz ekonomski etički i kulturni ambi-
jent. Prema tome, adaptacija ne zavisi samo do biofizičkih procesa i osobina, inteli-
gencije, karaktera, temperamenta nego i od brojnih socijalnih faktora.

Psihološke teorije/teorija o uticaju inteligencije na kriminalitet: Veoma zastupljeno 
mišljenje među kriminolozima je ono da je niska inteligencija jedan od značajni-
jih psiholoških faktora kriminaliteta. Takva stajališta zagovarana su isključivo zbog 
shvatanja da osobe sa niskom inteligencijom ne umiju do kraja sagledati posljedice 
svog ponašanja te se zbog toga često upuštaju u vršenje krivičnih djela. Mnoga ra-
nija ali i kasnija proučavanja dala su različite rezultate i statističke pokazatelje u vezi 
sa uticajem inteligencije na kriminalitet. Američki psiholog Hanry Goddard u svojoj 
knjizi „Slaboumnost“ tvrdi da je niska stopa inteligencije jedini neposredni izvor i 
uzrok kriminaliteta te da su kriminalnost i slaboumnost samo izraz identičnog sta-
nja neke degeneracije.

Prema Goddardu svaka maloumna osoba je potencijalni zločinac a da li će to i 
postati zavisi prije svega od temperamenta ali i socijalnog okruženja. Nešto kasnija 

ispitivanja pokazuju da se delinkventi ne razlikuju bitno od nedelinkvenata, u po-
gledu inteligencije, čime su se osporile ranije tvrdnje i istraživanja. Kritike koje se 
upućivale osobama koje su zagovarale inteligenciju kao presudan faktor kriminali-
teta, uglavnom su se odnosile na kritike testova inteligencije.

Psihološke teorije/teorija motivacije i frustracije: Kada zbog odsutnosti esencijalnih 
uslova u razvoju neke ličnosti dođe do buđenja abnormalnih reakcija i aktivnosti 
koje odstupaju od regularnog modela ponašanja, obično u pozadini postoji osje-
ćaj velikog razočarenja ali i inferiornosti. Nastupanjem kriminogenog ponašanja u 
takvim slučajevima je rezultat odsustva uslova neophodnih za normalno funkcioni-
sanje koje kod osobe bude emocionalne ali i druge psihičke mehanizme, zbog kojih 
i nastaje takvo ponašanje. Nemogućnost zadovoljavanja određenih potreba često 
potakne motivaciju za loše pa i kriminogeno ponašanje. Čovjek kao živo biće ima 
različite potrebe a sve se mogu svrstati u četiri velike grupe: a) fiziološke, b) ekonom-
sko socijalne, c) kulturne te vjerske, d) potrebe za potomstvom.

Koji način oslobođenja napetosti će ličnost odabrati zavisi prvenstveno od tole-
rancije. Dok osobe čvrstog psihičkog mehanizma uspjevaju odabrati put kojim će 
zaobići prepreke na društveno prihvatljiv način, osobe sa labilnim psihičkim meha-
nizmom ne uspjevaju otkloniti napetost, već je potiskuju čime se ona povećava i 
izaziva strah, komplekse, nervozu a time i razne psihičke poremećaje pa i oboljenja. 
Najteži slučajevi netolerancije napetosti, rezultiraju samoubistvom. Stanje osoba 
koje postaju agresivne te nasilnim putem pokušavaju ukloniti barijere koje im stva-
raju napetost u literaturi se naziva frustraciono stanje. Na ovaj način pristalice teorije 
frustracije objašnjavaju razne oblike kriminalnog ponašanja pogotovo nižih slojeva 
društva.

Sociološke teorije: U užem smislu, u sociološke teorije spadaju: (1) teorija anomije 
(Durkheim i Merton); (2) teorija uloga (Parsons); (3) teorija etiketiranja ili labeling 
teorija (Lemerta i Čifa); (4) model karijere psihički oboljelog (Gofman); (5) koncept 
etnometodologije (fenomenološki pristup); (6) antipsihijatrijsko teorijsko objašnje-
nje duševnog poremećaja.

U grupu socijalno-psiholoških teorija objašnjenja društvene suštine duševnih 
poremećaja spadaju: (1) psiho-analitički pristup; (2) antropološko-egzistencijalistič-
ke teorije; (3) grupno-analitički pristup; (4) teorija društvenog stresa (ili teorija život-
nih događaja).

Sociološke teorije objašnjenja duševnog (mentalnog) poremećaja, u užem smi-
slu, nastale su u opoziciji prema medicinskom, odnosno, biološkom modelu tuma-
čenja poremećaja. Prema brojnim autorima, izložene su sljedeće sociološke teori-
je tumačenja duševnih poremećaja: teorija anomije po Durkheimu i Mertonu (sa 
Mertonovom tipologijom ponašanja); koncept psihičkog poremećaja etnometodo-
logije; antipsihijatrijsko tumačenje psihičkih poremećaja; teorija društvenih uloga 
Parsonsa; teorija etiketiranja (labeling teorija); teorija model karijere duševno obo-
ljelog.

Strukturalne teorije devijantnosti imaju zajedničku tendenciju da se individua 
sa devijantnim ponašanjem shvati kao vrteške sile koje su izvan njene kontrole. Po-
ložaj individue u društvenoj strukturi, njena pripadnost određenoj subkulturi, ali i 
prisutnost u određenom vidu društvene dezorganizacije su determinante koje indi-
vidui „obezbjeđuju“ ulazak u svijet socijalne patologije.

Sociološke teorije:teorija društvene dezorganizacije: Među najpoznatijim američ-
kim sociološkim teorijama kriminaliteta je i teorija društvene dezorganizacije. Struk-
turalne teorije devijantnosti, u osnovi, zastupaju tezu da je devijantnost reakcija 
normalnih ljudi na njihovu društvenu situaciju u kojoj se nalaze, a ne nikako stvar 
neke abnormalnosti ili genetskih predispozicija.

Jedna od najznačajnih pristaša američkih socijoloških teorija, Mabel Eliott sma-
tra da je kriminogeno ponašanje rezultat prvenstveno društvene dezorganizacije. 
Prema njoj, društvene prilike u SAD-u su rezultat prvenstveno raznovrsne američ-
ke kulture, dinamike života, različitih društvenih konflikata, nedostatka harmonije 
među pojedinačnim i društvenim stavovima, što uzrokuje konstantnu društvenu 
dezorganizaciju i neorganizaciju. Ovdje se radi o nedostatku homogenizacije druš-
tvenih grupa odnosno o poremećaju ravnoteže interesa i poremećaja organizacije.

Muškarci znatno aktivnije učestvuju u društvenom životu, u većoj su mjeri izlo-
ženi djelovanju procesa dezorganizacije u društvu i, samim tim, češće nego žene 
pribjegavaju kriminalu, pa i samoubistvima. Proizilazi, da bi, prema Durkheimovom 
shvatanju, trebalo očekivati da će aktivnije učešće žena u društvenom životu uticati 
na porast stopa kriminaliteta pa i samoubistava žena i približavanje stopama muš-
karaca.

Prema ustaljenoj definiciji, socijalni problem je svaka situacija u kojoj veliki broj 
ljudi osjeća uznemirenost i nesreću, jer nisu u stanju da neutrališu dezorganizacijske 
posljedice. Dezorganizacijske posljedice socijalnih problema smatramo stabilizira-
ne proizvode ili posljedice koje relativno trajno narušavaju pojedinačnu ili grupnu 
egzistenciju i harmonizirajuće odnose. U periodima kada je na sceni snažan prospe-
ritet uobičajenih životnih standarda, ali je izazov u činjenici da se ne uspostavljaju 
nove norme, odnosno, odgovarajući životni standardi. Neograničena očekivanja 
moraju kad-tad da prouzrokuju razočarenje tog nivoa da kod individue mogu iza-
zvati fatalne posljedice ukoliko ne posjeduje snažnu moralnu konstituciju. Za pri-
mjer se navodi neženja koji ima manja ograničenja u svom seksualnom životu nego 
oženjen čovjek, ali se puno lakše razočara i sam život mu postaje monoton. U ova-
kvim situacijama stepen integracije društva je veoma važan, zbog nužnog posjedo-
vanja sposobnosti da obuzda pojedinca. Karakterističan primjer je period rata, gdje 
postoji snažno ujedinjenje društva radi odgovora na spoljne prijetnje. Društvo tada 
nameće pojedincu rigoroznu disciplinu i tako ga čuva i od samoubistva. Suprotno, 
snažna potištenost pojedinca neminovno uključuje društvenu dezorganizaciju. Pat-
nja koju dezorganizovanost stvara u društvenoj svijesti neminovno se odražava i na 
svijest pojedinaca od kojih mnogi vrše samoubistvo.

Prema Edwinu Sutherlandu (1883.-1950-), američkom sociologu i kriminologu, 
kriminalitet nastaje kroz diferencijalnu asocijaciju tj. ličnost postaje konfliktna pa i 
delinkvent zbog uspostavljanja veze odnosno kontakta sa kriminalnim obrascima i 
napuštanja moralnog i antikriminalnog ponašanja. Ovdje se radi o napuštanju mo-
ralnih i pozitivnih normi i asimiliranju kriminalnog obrasca ponašanja, kao rezultat 
kulture koja ga okružuje odnosno interakcije sa drugim licima iz bližeg okruženja.

Pri većem stepenu civilizacije i razvitka nužno dolazi do poremećaja ravnoteže 
među grupama i unutar njih, rađaju se egzistencijalni interesi pojedinaca te dola-
zi do formiranja novih grupa i kultura. Napuštaju se pozitivne norme ponašanja a 
sve skupa dovodi do jačanja ličnih interesa u odnosu na opće ali i rušenje ličnosti 
na etičkom planu. Ovakvo stanje u literaturi se često naziva i stanje „društvene de-
zorganizacije“, i isto se smatra pravim uzrokom kriminaliteta u razvijenom, civilizi-
ranom društvu. Tradicionalni obrasci ponašanja i organizacije postaju neadekvatni 
u savremenom modernom društvu što nužno dovodi do remećenja ravnoteže u 
istom, a time i propast društvene organizacije čime se stvara otvoren prostor za ra-
zličite delikventne aktivnosti.

Sociološke teorije/teorija anomije: Posebno je značajno razjasniti pojam anomije. 
Pod anomijom se podrazumijeva stanje bezakonja, normativna konfuzija, odsustvo 
organizacije i koordinacije. Prema tvorcu teorije anomije, Durkheimu (1897.), ano-
mija nastaje u društvu kada ono dođe u stanje da gubi regulatorske funkcije, odno-
sno, kada dođe u takvo stanje beznormnosti, bezakonja, da više nije u stanju da vrši 
usmjeravanje i kontrolu nad individuom. Objektivni izvori anomije su ekonomske 
prirode. Durkheim je smatrao da svako narušavanje ravnoteže, bez obzira da li ono 
znači prosperitet, povećanje standarda, moći, slave, veličine i sl., ili obrnuto pad, osi-
romašenje, gubljenje moći i slave i sl., predstavlja narušavanje društvenih normi i 
slabljenje uticaja društva na individuu. To izaziva veliki nemir i nespokojstvo indi-
vidue, koje u dramatičnim slučajevima završava ubistvom, samoubistvom,... Pojam 
anomije Durkheim koristi da bi označio stanje niskog stepena regulacije (stepena 
normiranosti) društva, u kojem ne postoji kontrola pojedinaca, u kojem su oni dezo-
rijentisani i skloni destrukciji i autoderstrukciji. On navodi dva oblika anomije-eko-
nomsku i porodičnu i ističe pozitivne korelacije između ekonomske krize i samou-
bistva. Ekonomska anomija narušava postojeći normativni poredak u kojem svaka 
društvena klasa teži da ostvari što veći stepen materijalnog bogatstva, a porodična 
anomija se ispoljava kroz visoke stope samoubistava muškaraca, naročito razvede-
nih, neoženjenih, poniženih,... Sve slabija društvena kohezivnost i solidarnost, sve 
slabija integracija (kao i regulacija), uticala je na porast kriminaliteta uopšte.

Za formiranje socijalne patologije najvažnije su dvije (Durkheimove) koncepci-
je: (1) razlikovanje normalnih od patoloških društvenih pojava; (2) anomija. U svom 
pokušaju da objektivno razgraniči normalne od patoloških društvenih pojava, Dur-
kheim polazi od zdravorazumske razlike: neke pojave su potpuno onakve kakve bi 
trebale da budu, a neke pojave bi trebalo da budu drugačije nego što jesu. Prema 
Durkheimu, normalne i patološke pojave važe samo za određeni tip društva, od-
nosno, za razvojnu fazu datog društva one su relativne. Durkheim koristi dva kri-

terijuma za razlikovanje normalnih i patoloških pojava: (a) da li je određena pojava 
prosječna; (b) da li je ona povezana s određenim tipom društvenog života.

Među brojnim autorima koji su u svojim sociološkim istraživanjima koristili Dur-
kheimovu teoriju anomije posebno se ističe Robert K. Merton. On je modificirao 
teoriju anomije i pokazao da devijantnost potiče iz kulture i strukture samog druš-
tva. Prema Mertonu, strukturu kulture čine određene norme, standardi, vrijednosti, 
ciljevi, koji određuju ponašanje individue ili grupe, a socijalnu strukturu čine organi-
zovani društveni odnosi, pozicije (statusi, položaji,...), na osnovu kojih se uspostav-
ljaju razlike u društvu. Anomija se javlja kao raskid u strukturi kulture, koji se dešava 
posebno kada se ispolji akutni rascjep između ciljeva, normi kulture i socijalnom 
strukturom određenih članova grupe. Izvor anomije su društvena i kulturna struktu-
ra koja generira pritisak u smjeru društveno devijantnog ponašanja, na ljude koji su 
različito raspoređeni u toj strukturi. Merton je, u skladu sa svojom teorijom anomije, 
utvrdio tipologiju adaptacije pojedinca na stanje anomije u društvu. Koncept tipo-
logije zasnovao je na dva elementa svoje teorije anomije: prihvatanje ili odbaciva-
nje kulturnih ciljeva i prihvatanje ili odbacivanje dozvoljenih sredstava. Na osnovu 
ta dva elementa, Merton je utvrdio 5 različitih načina, odnosno tipova, reagovanja 
individue na stanje anomije u društvu: konformizam; inovacija; ritualizam; povlače-
nje; pobuna.

Prisutne su i snažne pozitivističke reakcije na teoriju Durkheima. Maurice Hal-
bwachs (1930.) ustvrdio je da je Durkheim bio u stanju dati potpuno obuhvatan 
prikaz fenomena destrukcije i autodestrukcije, koji mogu biti modificirani i kojima 
se još ponešto može dodati, ali koji su, u načelu, neoborivi. Jack P. Gibbs i Walter T. 
Martin (1964.) su se složili sa Durkheimom i Halbwachsom da se destrukcija, poseb-
no autodetsrukcija treba proučavati pomoću naučnih metoda i statističkih podata-
ka, ali su smatrali da Durkheim nije koristio dovoljno rigorozne metode. Predložili 
su da se kao inidikator društvene integriranosti koristi “statusna integracija”, koja se 
tiče razmjera u kojem pojedinci zauzimaju skupove društvenih uloga koje se obično 
nalaze zajedno.

U ambijentu kada ciljevi postanu nedostižni legalnim putem, neminovno se 
stvaraju kriminalne alternative. Kršenjem normi stvara se ambijent anomije u kojem 
se ostvaruju ciljevi. Ovo shvatanje je poslužilo Sroleu (n.d), koji je izradio skalu ano-
mije, koja je često korišćena u nizu istraživanja delinkvencije. U ovom istraživanju, u 
određenoj mjeri, nađena je korelacija između anomije i niskog socijalnog statusa, sa 
pratećim psihološkim stanjima pojedinca.

Anomija daje značajne odgovore na problem destrukcije i autodestrukcije, koji 
su povezani sa društvenim vrijednostima. Anomija odslikava i stanje društvenog 
ambijenta u Bosni i Hercegovini (naročito u periodu rata), ali i uzroke povećanog 
kriminaliteta nakon rata. Prema Durkheimu (1897.), anomija je situacija deregula-
cije ili relativnog nedostatka normi u nekoj socijalnoj grupi. Merton (n.d.), zastupa 
novije teorije anomije, i primarno naglašava raskorak između vrijednosti koje druš-
tvo nameće i realnih mogućnosti koje ljudi imaju da te vrijednosti ostvare. Načini, 



KORAK broj  43 

163

sredstva i institucije su bitni u postizanju ciljeva putem kojih se ti ciljevi realizuju 
na društveno poželjan način, vrijeme i mjesto. Kompleksnost društva koje je strati-
fikovano i klasno struktuirano, sprečava da dosta grupa ne mogu da ostvare svoje 
ciljeve putem predviđenih institucija, budući da su im nepristupačne. Sociološki za-
stranjeno ponašanje se može promatrati kao simptom disocijacija između kulturno 
propisanih aspiracija i socijalno okarakterisanih izlaza za ostvarivanje ovih aspiraci-
ja. Kao zajednički teorijski nazivnik kriminaliteta je stepen društvene integracije, a 
manje drugi faktori koji ipak ne mogu biti specifičan društveni uzrok kriminaliteta. 
Po Durkheimu, uzrok se može naći samo u istoj osobini koju društvene grupe imaju 
(porodične i religiozne zajednice), iako, možda, u različitom stepenu. Jedina osobi-
na koja zadovoljava ovaj uslov jest velika integriranost društvenih grupa. Dolazimo, 
dakle, do sljedećeg opšteg zaključka: kriminalitet se mijenja obrnuto srazmjerno 
stepenu integriranosti društvenih grupa kojima pripada pojedinac. Kada se otkrije 
objašnjenje fenomena kriminaliteta, neminovno se postavlja pitanje: koja je funkci-
ja kriminaliteta u društvu, odnosno, ima li kriminalitet, osim pojedinačne odgovor-
nosti ali i tragedije, i dublje društveno značenje?

Durkheim pravi još snažniji iskorak, pokušavajući suptilnije razraditi implikacije 
shvaćanja o društvenom karakteru kriminaliteta. Prema njemu, kriminalitet u razli-
čitim društvenim situacijama ima različito funkcionalno značenje. Društvena inte-
gracija u svim slučajevima je objašnjenje i zajednički faktor. Durkheim iznosi stav: 
da bi bilo koje živo biće živjelo sretno, i uopšte živjelo, njegove potrebe moraju biti 
srazmjerne njegovim sredstvima, prije svega, strasti trebaju biti ograničene. Samo 
će tada one biti u harmoniji sa sposobnostima i zadovoljene.

Kako ne postoji ništa u pojedincu što bi mu moglo odrediti neku granicu, ona, 
neminovno mora doći od neke sile izvana. Trebamo neku regulatornu silu koja za 
moralne potrebe ima onu istu ulogu koju ima organizam za fizičke potrebe. Pod 
tim pritiskom svako u svom području vidi do koje krajnje tačke mogu ići njegove 
ambicije i ne teži ničemu preko toga. Ukoliko izostane navedena regulacija, potreba 
i aspiracija, tada nastupa u normativnoj regulaciji društva poremećenost-anomija, 
koja je pojačana činjenicom da su “porivi manje disciplinirani u trenutku kada im 
treba strožija disciplina”.

Durkheim smatra, a da to prema njemu i mentalno zdravlje pojedinca zahtijeva, 
da društvo treba da utvrdi granice onoga što pojedinac može očekivati u pogledu 
ličnog zadovoljenja, budući da su želje pojedinaca, same po sebi, bezgranične i ne-
zasite. Anomija je u našim modernim društvima specifičan i redovan faktor krimi-
naliteta. Za anomiju se često kaže da je ona izvor na kojima se napaja kriminalitet. 
Smatra se da čovjek jedino može da živi ako su njegove potrebe u skladu sa sred-
stvima koja mu stoje na raspolaganju koja koristi, što podrazumijeva ograničavanje 
potreba-društvo je ta poluga. Način na koji društvo vrši ograničavanje potreba biva 
poremećeno u krizama, odnosno, u deregulaciji. Stručnjaci predviđaju da će anomi-
ja zavladati u hroničnom stanju u zakonskom svijetu.

Neposredni sociološki faktori kriminaliteta: Kriminalitet kao složenu i kompleksnu 
pojavu možemo tretirati samo kao izraz djelovanja kako individualnih tako i svih 
drugih objektivnih faktora koji su u vezi prvenstveno sa općim životnim uslovima i 
odnosima. Neposredni faktori su oni koji djeluju na pojedinca usmjeravajući ga pre-
ma delinkventnom ponašanju. Može se reći da ovih i sličnih kriminogenih faktora 
ima izuzetno mnogo te da su urbanizacija, migracije, složene ekonomske situacije, 
krize, siromaštvo, ratna dejstva te degradirane porodice, ali i alkohol i druge toksi-
komanije, značajniji iz ove kategorije. U liteaturi se često susreće klasifikacija nepo-
srednih egzogenih faktora na: društveno ekonomske, idejno političke, te socijalno 
patološke.

Društveno-ekonomski te idejno politički faktori kriminaliteta: Nagla urbanizacija 
značajno utiče na rađanje kriminalnog ponašanja i mnoge zemlje u procesu urbani-
zacije se susreću i sa porastom kriminaliteta naročito omladinskog. Migracije, odno-
sno pokretljivost seoskog stanovništva i njihov priliv u gradove često je povezana sa 
delikventnim ponašanjem. Globalno gledajući kriminalitet je i zastupljeniji u grad-
skim sredinama te porastom stanovništva u njima raste i stopa kriminaliteta. Sve 
ovo je posljedica niza faktora koji neminovno prate razvitak. Seosko stanovništvo 
svojim dolaskom u grad često napušta i sociokulturni identitet, a u isto vrijeme se 
susreće sa novim normativnim sistemom i načinom života. Sukobi tih vrijednosti u 
migracijama su vjerovatni jer nagle socijalne promjene veoma često imaju loš efe-
kat na ličnost, uzrokujući različite probleme i poremećaje. Nemogućnost adaptira-
nja tim novim uslovima upravo predstavlja ključni problem urbanizacije, odnosno 
svih njenih popratnih procesa i pojava. Ekonomske krize također izazivaju niz loših 
ekonomskih pojava kao što su siromaštvo, gubitak posla zbog čega dolazi do osku-
dice materijalnih dobara što teško pogađa prvenstveno porodice, kao osnovne će-
lije društva. U navedenim situacijama nisu rjetke lične krize, sukobi, različiti konflikti 
koji stvaraju plodnu atmosferu za različita delinkventna ponašanja, naročito ona 
imovinske prirode. Značajno je spomenuti da se teške materijalne prilike, siromaš-
tvo, bieda, nezaposlenost, loše stambene prilike, veoma često u literaturi spominju 
kao kriminogeni faktori.

U literaturi se nerjetko susreće stav da rat i ratno stanje uvjetuju uvećanje sto-
pe kriminaliteta kako u periodu istog, tako i u predratnom i postratnom periodu. 
Mnogo je razloga zbog čega se ovo dešava a ključni su, poremećaj u funkcionisanju 
sistema vlasti, smanjena proizvodnja i oskudica u materijalnim dobrima. Uticaj rata 
na porast kriminaliteta može se ispoljiti kroz sve faze, odnosno, uoči, u toku i nakon 
ratnih dejstava. Sve ove faze mogu za posljedicu imati i stvaranje ratne psihoze, ko-
joj većina stanovništva podliježe. Ratna zbivanja iz temelja mjenjaju i uobičajene to-
kove života velikog broja ljudi, a time su izvor i niza stresnih događaja. Može se reći 
da nema osobe koja neće na neki način osjetiti pritisak rata kroz stresne situacije, 
koje zahtjevaju novi vid prilagođavanja. Socijalno nepovoljni uslovi života, usamlje-
nost, nezaposlenost, starost, bolest, gubitak voljene osobe, poslovni neuspjeh, ali i 
veoma čest posttraumatski stres, uslovljen ratnim dešavanjima, najčešći su faktori 
koji utiču na povećanje broja raznih devijantnih, suicidnih ali i delinkventnih aktiv-

nosti. Prisustvo PTSP-a utiče na značajne promjene u strukturi ponašanja i emoci-
onalnog funkcionisanja. Društvo obično odbacuje osobe sa ovakvim problemom 
i nedovoljno brine o njima. Rat redovno tereti svaki psihički i fizički resurs te vrlo 
često ostavlja neizbrisiv trag na čovjekovu psihu. U tim uslovima nameće se pitanje 
u kojoj mjeri čovjek uspijeva da savlada psihofizičko opterećenje rata. Veliki broj 
takvih lica je opterećeno brojnim frustracijama i konfliktima što za posljedicu može 
imati jačanje delinkventne aktivnosti.

Uticaj socio-patoloških pojava na kriminalitet (Alkoholizam i Degradirana porodi-
ca): Alkoholizam: Alkohol je pratilac čovjeka još iz prahistorijskog doba i ima ogro-
man socio-medicinski značaj, što se najbolje vidi iz podatka da je treća bolest na 
rang listi morbiditeta u razvijenim zemljama svijeta. Alkoholizam dovodi do ozbilj-
nih posljedica po tjelesno zdravlje konzumenata. Većina kriminologa, iako smatraju 
da je riječ o značajnijem kriminogenom faktoru, ima različita mišljenja o ovoj socio-
patološkoj pojavi. Jedni smatraju da alkoholizam spada u najznačajniji faktor krimi-
naliteta dok drugi teško povezuju uticaj alkoholizma na porast stope kriminaliteta i 
smatraju da se ova veza teško može dokazati.

Najčešća neslaganja su oko mišljenja da li alkoholizam utiče na obim i struktu-
ru kriminaliteta te da li je posredni ili neposredni faktor. S tim u vezi, preovladava 
mišljenje da akutni alkoholizam direktno utiče na pojavu nekih vrsta krivičnih dje-
la i time predstavlja neposredni faktor kriminaliteta dok hronični alkoholizam ima 
samo indirektnu, posrednu vezi sa pojavom krivičnih djela. Kod akutnog alkoholiz-
ma, veza sa kriminalitetom se ostvaruje tako što alkohol, svojim uticajem na pona-
šanje pojedinca, nesumnjivo djeluje na nastanak nekih krivičnih djela.

Iako konzumiranje alkohola ne djeluje jednako kod svih lica, kod nekih čak i naj-
manja količina alkohola može izazvati razdražljivost, povećanje osjetljivosti, agresiv-
nosti a samim tim i olakšan ulazak u delinkventni prostor.

Kod hroničnog alkoholizma, veza sa kriminalitetom se ostvaruje posredno, uti-
cajem ekonomskog, psihološkog, moralnog a posebno socijalnog karaktera. Često 
dolazi do narušavanja normalnih odnosa u porodici, nastaju sukobi, nesuglasice, 
ljubomora, fizički obračun a nije rijetka pojava raspadanja porodice.

Konstantno i dugotrajno konzumiranje alkohola izaziva prije svega psihičke i 
moralne izmjene ličnosti što narušava njen društveni status odnosno status kori-
snog člana društva. S obzirom na rasprostranjenost ove pojave i činjenicu da ista za 
sobom povlači i niz drugih sociopatoloških pojava, alkoholizam predstavlja ozbiljan 
društveni problem.

Degradirana porodica: Porodica predstavlja osnovnu socijalnu instituciju koja se 
susreće u svim društvima i u kojoj se odvijaju određene funkcije koje su značajne za 
fizičko i duševno (mentalno) zdravlje ljudi.

Porodica je najznačajniji socijalni faktor u razvoju ličnosti čovjeka jer se prva faza 
razvoja, kada se kod ličnosti formiraju prve osnovne crte karaktera, moralne, radne 
i druge navike, odvija u porodičnoj sredini. To je sredina koja najneposrednije uti-
če na pravilan psihofizički razvoj ličnosti jer u najznačajnijoj fazi razvoja započinje 

i proces socijalizacije, neohodane za uspješno prilagođavanje društvenoj sredini. 
Ovom procesu može udovoljiti samo zdrav i skladan porodični ambijent jer poro-
dica, pored pozitivnih, može vršiti i negativne uticaje na proces formiranja ličnosti 
koja u takvim slučajevima ostaje bez osnova moralnog vaspitanja.

Porodice u kojima dominiraju sociopatološke pojave kao što su alkoholizam, 
prostitucija, porodične nesuglasice i sukobi, napuštanja i razvodi mogu ponuditi 
isključivo negativan obrazac ponašanja. U kriminološkoj literaturi ovakve porodice 
nazivaju se degradiranim ili razorenim porodicama i često su povezane sa krimi-
nalnom aktivnošću pri čemu se ta veza uočava prvenstveno pojavom maloljetičke 
delinkvencije. Mlada osoba u takvim porodicama prepoznaje samo negativan mo-
del ponašanja što dovodi do razvijanja negativnih lična svojstva, težnje i shvatanja 
i delinkventnog ponašanja. Ovakve porodice, u literaturi se često nazivaju i defici-
jentne porodice.

5. �Rezultati empirijskog istraživanja uticaja kriminogenih faktora na 
vršenje krivičnih djela od strane osoba sa duševnim smetnjama

Svjedoci smo da se u poslijednje vrijeme, u sveopštoj kulturi nasilja i moći, u 
Bosni i Hercegovini bilježi stalni trend porasta broja oboljelih od različitih psihičkih 
poremećaja, kao i porasta broja pritvorenika i lica osuđenih za teška krivična dje-
la, što zbog nepostojanja dovoljnog broja kapaciteta dodatno usložnjava postojeći 
problem.

Prema brojnim autorima, izložene su sljedeće sociološke teorije tumačenja du-
ševnih (mentalnih) poremećaja: teorija anomije po Durkheimu i Mertonu (sa Merto-
novom tipologijom ponašanja); koncept psihičkog poremećaja etnometodologije; 
antipsihijatrijsko tumačenje psihičkih poremećaja; teorija društvenih uloga Parson-
sa; teorija etiketiranja (labeling teorija); teorija model karijere duševno oboljelog.

Ogroman problem u Bosni i Hercegovini je nepostojanje adekvatne ustanove, 
za čuvanje, liječenje, resocijalizaciju i rehabilitaciju osoba koje u stanju neuračunji-
vosti zbog trajne ili privremene duševne bolesti ili poremećenosti počinile krivično 
djelo i može se slobodno reći da je u cijeloj BiH, sistem uspostavljanja ustanova za 
izvršavanje mjera bezbjednosti obaveznog psihijatrijskog liječenja i čuvanja, uveli-
ko zastario.

U nauci je nesporno da psihopatološki faktori utiču na mogućnost značaja kritič-
kog shvatanja sopstvenih postupaka i njihovih posljedica, samim tim da je smanje-
na odgovornost za postupke povreda društvenih normi.

Uopšte uzev, kod psihotičnih slučajeva psihijatrijska nauka smatra da je slika o 
duševno bolesnim osobama, slično kao i kod duševno zaostalih, prepuna predrasu-
da da je agresivnost njihova najčešća. Psihijatrijska stanovišta su tu nepodjeljena, 
agresivnost kod ovih osoba nije ništa veća nego kod zdravih ljudi, ali se razlikuje po 
neobičnosti reakcije i manifestacije zbog prirode bolesti. Ne zna se koliko su opasni 
jer ih je teško otkriti. Akutno stanje njihove bolesti, po pravilu, traje od jednog do 
pet dana, ne duže. Međutim, problem je u tome što je teško otkriti u kom su periodu 

oni opasni po okolinu. Obično se to otkrije tek kad počine djelo. Naime, duševno 
oboljeli su vrlo rijetko u kriminalu, ali kada jesu, najčešće čine teška krivična djela 
nasilničke prirode, što je svojstveno posebno paranoidnim oblicima psihoza.

Od svih oblika poremećaja ličnosti za delikte nasilja najveći značaj imaju psiho-
patije. Reč je o urođenim poremećajima u strukturi, ponašanju i emocionalnom ra-
zvoju ličnosti, naročito složenijih komponenti, tzv. socijalnih emocija, ličnih oseća-
nja i volje. Kod psihopata nije riječ o duševnoj bolesti, već o poremećaju psihičkih 
funkcija, kao što su mišljenje, pamćenje ili percepcija. Prema tome, kod njih nema 
defekta inteligencije ni sposobnosti rasuđivanja, već je u pitanju izopačenost u mo-
ralnim nazorima, poimanju socijalnih normi, a posebno emotivnih komponenti.

Sistem uspostavljanja ustanova za liječenje i čuvanje lica s mentalnim poreme-
ćajima regulisan je tako da se u okviru općih bolnica osnivaju neuropsihijatrijski 
odjeli koji često zbog malog kapaciteta odbijaju prijem takvih lica.

Rezultati empirijskog istraživanja uticaja kriminogenih faktora na vršenje krivičnih 
djela od strane osoba sa duševnim smetnjama: U metodama i materijalima analizirani 
su podaci prikupljeni prvenstveno iz protokola i dosijea Kazneno popravnog zavo-
da Zenica, Odjel forenzika, kao mjesta određenog za istraživanje. Ukupni broj ispita-
nika je 160 i svi ispitanici su osobe muškog spola. Od ukupnog broja ispitanika, pre-
ma sadašnjim podacima na Odjelu forenzike trenutno boravi 18 osoba s mentalnim 
ili duševnim smetnjama koje Zakon o zaštiti osoba s duševnim smetnjama u FBiH 
(“Službene novine FBiH“ broj 37/01) u članu 3. stav 1. definiše kao “duševno bolesna 
osoba s duševnim poremećajem, nedovoljno duševno razvijena osoba, ovisnik o 
alkoholu ili drogama ili osobama s drugim duševnim smetnjama”.

Podaci koji su prikupljeni u cilju analize stanja su sljedeći: starosna dob ispita-
nika, mjesto prebivališta ispitanika, imovinski status, stručna sprema, radni status, 
bračno stanje i porodično okruženje, socio-patološke pojave kao što su alkoholizam 
te drugi vidovi toksikomanije, dijagnoze bolesti ili mentalnih poremećaja, podaci 
koji se odnose na ranije liječenje ispitanika, podaci iz kojih su vidljiva pojedina lična 
svojstva i osobine ličnosti, vrsta počinjenog krivičnog djela, trajanje mjera bezbjed-
nosti obaveznog psihijatrijskog liječenja i čuvanja. Za analizu ovih podataka prema 
gore navedenim parametrima i njihovu interpretaciju u rezultatima istraživanja ko-
rišćeni su klasični standardizirani statistički alati odgovarajući za mjerenje ove vrste 
podataka.

S obzirom na dob ispitanika, izvršioca krivičnog djela, istraživanje je pokazalo 
da najveći procenat zauzimaju ispitanici u starosnoj dobi 30 – 39 godina (32%), te u 
starosnoj dobi 20 – 29 godina (30%). Najmanji broj ispitanika je u najmlađoj (2%) i 
najstarijoj (5%) dobnoj skupini.

U odnosu na radni status, najveći broj ispitanika je bio nezaposlen 87 (56%), njih 
38 (25%) su bili penzioneri. Samo jedan (1%) ispitanik je bio student.

U pogledu stručne spreme, najveći broj ispitanika je sa srednjom stručnom spre-
mom, njih 67 (43%), dok je sa osnovnim obrazovanjem njih 49 (32%). Najmanji broj 

ispitanika je bilo u statusu učenika, jedan slučaj, dok nije zabilježen broj ispitanika 
sa višom školom.

U pogledu bračnog statusa, najveći broj ispitanika bio je neoženjen 61 (40%), 
35 (23%) ispitanika su razvedeni, dok je 13 (8%) ispitanika, u statusu udovca, zbog 
ubistvo supruge. Od ukupno 154 ispitanika, status roditelja imao je 51 ispitanik.

Istraživanje je pokazalo da je, mjera bezbjednosti obaveznog psihijatrijskog li-
ječenja i čuvanja izrečena zbog izvršenja jednog krvičnog djela, kod 105 (68%) is-
pitanika, dok je zbog izvršenja više krivičnih djela, ova mjera izrečena kod 49 (32%) 
ispitanika.

Istraživanje je pokazalo da je od ukupno 154 ispitanika, njih 104, prije izvršenja 
krivičnog/krivičnih djela, jednom ili u više navrata podvrgnuto psihijatrijskom lije-
čenju.

Od ukupno 154 ispitanika, njih 45 je ranije, jednom ili više puta bilo osuđeno za 
izvršenje krivičnog/krivičnih djela.

Istraživanje je pokazalo da je od ukupno 154 ispitanika, njih 130 proglašeno neu-
računljivim te im je izrečena mjera bezbjednosti obaveznog psihijatrijskog liječenja 
i čuvanja dok je 23 ispitanika proglašeno bitno smanjeno uračunljivim te im je uz 
mjeru bezbjednosti obaveznog psihijatrijskog liječenja i čuvanja izrečena i zatvor-
ska kazna. Kazna zatvora izrečena za 23 ispitanika je u rasponu od 2 mjeseca do 20 
godina.

Trajanje mjere bezbjednosti obaveznog psihijatrijskog liječenja i čuvanja je naj-
češće u rasponu od 6 – 11 mjeseci i od 1. godine – 1. godine i 11 mjeseci (ukupno 
60 od 154 ispitanika), dok je kod značajno manjeg broja ispitanika ova mjera trajala 
duže od 7 godina. Kod 3 ispitanika, mjera bezbjednosti obaveznog psihijatrijskog 
liječenja i čuvanja prestala je zbog suicida dok je prirodna smrt nastupila kod 4 is-
pitanika.

Istraživanje pokazuje da od ukupno 230 krivičnih djela, počinjenih od strane 154 
ispitanika, najviše krivičnih djela je počinjeno 2001. godine i to 38, dok 2007. i 2009.
godine ispitanici nisu izvršili niti jedno krivično djelo.

Izvršena krivična djela: Od ukupno 109 krivičnih djela iz grupe krivičnih djela 
protiv života i tijela, najčešće izvršeno djelo je Ubistvo, 68.

Od ukupno 68 ubistava čak 37 se odnosi na članove porodice od čega najviše 
na ubistvo supruge 14 dok je pokušaj ubistva zabilježen u 34 slučaja od čega je 13 
usmjereno prema članovima porodice dok je veći broj slučajeva zabilježen prema 
licima izvan porodičnog kruga odnosno 21 slučaj.

Od ukupno 7 počinjenih krivičnih djela protiv slobode i prava čovjeka i građani-
na, čak 6 ispitanika je izvršilo krivično djelo Ugrožavanje sigurnosti.

U grupi krivičnih djela protiv braka, porodice i mladeži, ispitanici su činili samo 
krivično djelo oduzimanja djeteta.

U grupi krivičnih djela protiv zdravlja ljudi, 2 ispitanika su počinila krivično djelo 
Neovlaštena proizvodnja i stavljanje u promet opojnih droga.

U grupi krivičnih djela protiv spolne slobode i morala, 4 ispitanika su počinila 
krivično djelo Silovanje.

Od ukupno 51. krivičnog djela iz grupe krivičnih djela protiv imovine, čak 22 is-
pitanika je počinilo krivično djelo Teška krađa dok je krivično djelo Utaja zabilježe-
no kod jednog ispitanika. Rabojništo i Oštećenje tuđe stvari javlja se u istoj mjeri, 
odnosno sedam ispitanika je izvršilo jedno a isto toliko izvršilo je drugo krivično 
djelo. Šumska krađa kao djelo iz grupe krivičnih djela protiv okoliša, poljoprivrede 
i prirodnih dobara, počinjena je samo od strane jednog ispitanika. Izazivanje opće 
opasnosti je najčešće počinjeno djelo iz grupe krivičnih djela protiv opće sigurnosti 
ljudi i imovine i počinjeno je od strane 16, od ukupno 19 ispitanika. Najčešće poči-
njeno krivično djelo iz grupe krivičnih djela protiv javnog reda i pravnog prometa 
je Nasilničko ponašanje od čega je 8 ispitanika to djelo izvršilo u porodici a 9 ispi-
tanika je djelo izvršilo drugim licima. Napad na službenu osobu u vršenju poslova 
sigurnosti izvršilo je 10 ispitanika dok je djelo Skidanja ili povreda službenog pečeta 
zabilježeno samo kod jednog ispitanika.

Zastupljenost dijagnostikovanog oboljenja kod počinitelja krivičnih djela, ko-
jima je izrečena mjera sigurnosti obaveznog psihijatrijskog liječenja i čuvanja bila 
dijagnoza oboljenja shizofrenije te u skladu s tim možemo potvrditi da je shizofre-
nija kao psihičko oboljenje najčešće oboljenje čija je dijagnoza uspostavljena kod 
počinitelja ovih krivičnih djela.

Istraživanje je pokazalo da, od ukupno 154 ispitanika, njih 94 odnosno 62% je sa 
jednom, 43 ispitanika odnosno 29 % sa dvije i 13 ispitanika odnosno 9% sa više od 
dvije dijagnoze.

Istraživanje je pokazalo da, od ukupno 154 ispitanika, njih 54 odnosno 33 % je 
ovisno o alkoholu, 13 ispitanika odnosno 8 % ovisno je o nekoj vrsti droge dok je za 
97 ispitanika podatak o ovisnosti ostao nepoznat.

Slabo imovinsko stanje je prisutno kod 147 ispitanika, slabo imovinsko stanje 
kod 7 a niti jedan ispitanik nema zadovoljavajuće imovinsko stanje.

Kada je riječ o prebivalistu ispitanika, istraživanje je pokazalo da u ispitanici naj-
češće imali prebivalište u Sarajevskom kantonu, njih 51 odnosno 33% dok je najma-
nji broj ispitanika iz Livanjskog (1) te iz Posavskog kantona.

Obzirom da su neki od ispitanika počinili više krivničnih djela u različitim godina-
ma života broj počinjenih krivničnih djela iznosi 231.

Na osnovu rezultata i prikupljenih podataka možemo zaljučiti da je najčešći 
mentalni poremećaj odnosno duševna smetnja koja je dijagnostikovana kod oso-
ba sa izrečenom mjerom bezbjednosti obaveznog psihijatrijskog liječenja i čuvanja 
odnosno mjerom bezbjednosti obaveznog psihijatrijskog liječenja, bila dijagnoza 
Shizofrenije, obzirom da je najveći broj počinjenih krivičnih djela u korelaciji sa ovim 

mentalnim poremećajem, možemo zaključiti da je shizofrenija, najčešći poremećaj 
kod osoba kojima je izrečena ova mjera bezbjednosti.

Na osnovu rezultata i prikupljenih podataka možemo zaključiti da je najveći broj 
ispitanika 104 (68%) ranije bio podvrgnut psihijatrijskom liječenju.

Na osnovu rezultata i prikupljenih podataka možemo zaključiti da je najveći 
broj ispitanika imao srednju stručnu spremu (43%), niti jedan ispitanik nije imao 
VS spremu, dok su VSS spremu imala 3 ispitanika. Obzirom na koeficijent korelacije 
možemo zaključiti da je stručna sprema u direktnoj korelaciji sa vrstom počinjenog 
krivičnog djela.

Na osnovu rezultata i prikupljenih podataka možemo zaključiti da je najveći broj 
ispitanika imao slabo imovinsko stanje (95%), njih 5 je imalo srednje imovinsko sta-
nje dok niti jedan ispitanik nije imao zadovoljavajuće imovinsko stanje. Možemo 
zaključiti da je imovinski status u korelaciji sa brojem počinjenih krivičnih djela.

Na osnovu rezultata i prikupljenih podataka možemo zaključiti da je najveći broj 
ispitanika bio u braku i porodici sa više djece (45%) dok je najmanji broj ispitanika 
bio u braku i u porodici s jednim djetetom. Prema faktoru korelacije, možemo za-
ključiti da je bračno stanje u korelaciji sa brojem i vrstom krivičnog djela.

Prema navedenim podacima možemo zaključiti da je alkoholizam najčešća vrsta 
ovisnosti kod osoba sa izrečenom mjerom bezbjednosti obaveznog psihijatrijskog 
liječenja i čuvanja odnosno mjerom bezbjednosti obaveznog psihijatrijskog liječe-
nja.

Prema prikazanim podacima najviše ispitanika je bilo u životnoj dobi 30-39 godi-
na života, dok je najmanji broj ispitanika ispod 19 godina života. Na osnovu faktora 
korelacije možemo zaključiti da je starosna dob u direktnoj korelaciji sa vrstom i 
brojem izvršenih krivičnih djela.

Prema prikazanim podacima, najčešće trajanje mjere bezbjednosti obaveznog 
psihijatrijskog liječenja i čuvanja, bilo je između 6 mjeseci i 1. godine i 11 mjeseci 
(40%).

Na osnovu prikazanih podataka možemo zaključiti da je od ukupnog broja is-
pitanika, 29 % recidivista, odnosno lica koja su ranije počinila neko krivično djelo.

Prema statističkim pokazateljima u ovom radu, potvrđena je hipoteza da socijal-
na diskriminacija i marginalizacija društvenog položaja utiču na povećanja krimina-
liteta kod osoba sa nekim mentalnim poremećajem.

Prema statističkim pokazateljima u ovom radu, potvrđena je hipoteza da 
shizofrenija kao oboljenje, utiču na povećanja kriminaliteta kod osoba sa nekim 
mentalnim poremećajem.

Prema statističkim pokazateljima u ovom radu, možemo zaključiti da je najčešća 
vrsta zastupljene toksikomanije, alkoholizam, te da je isti često prisutan kod osoba 
sa nekim mentalnim poremećajem ujedno izvršiocima krivičnih djela čime se potvr-
đuje hipoteza da alkoholizam ali i druge toksikomanije kao socio-patološke pojave 
značajno utiču na činjenje krivičnih djela od strane osoba sa mentalnim poremeća-

jima a kojima je izrečena mjera sigurnosti obaveznog psihijatrijskog liječenja i čuva-
nja, utiču na povećanja kriminaliteta kod osoba sa nekim mentalnim poremećajem.

6. Zaključna razmatranja
Proučavanje kriminaliteta kao društvene pojave ne može se zamisliti bez ukazi-

vanja na same korijene i faktore ljudske agresije i nasilja, gdje treba praviti razliku 
između ova dva izraza (od kojih prvi ima u vidu prije svega biopsihološku strukturu, 
dok drugi društvene činioce i konsekvence); uz naznaku da ne bi trebalo izjednača-
vati agresiju (kao reakciju ne spoljne nadražaje ali i unutrašnje pobude) i agresivnost 
(sama sklonost da se tako reaguje).

Može se zaključiti da u ovome radu, i pored niza implikacija, naučno je shvaćen 
(i) društveni karakter kriminaliteta (kriminalitet je društvena stvar)-integracija po-
jedinca u društvo često je (vodeći) uzrok kriminaliteta, tačnije premala ili prevelika 
društvena integracija ili regulacija pojedinca dovodi do stanja koja mogu rezultirati kri-
minalitetom.

Veoma je važno da je u samome radu potvrđena (i) činjenica da nam fenomen 
kriminaliteta postaje razumljiviji kada ga interpretiramo kao znak slabosti društvene 
integracije, i otkriva nam funkcionalne (ovdje disfunkcionalne!) mehanizme društva. 
Sadržajno je elaboriran stav da kriminalitet u različitim društvenim situacijama ima 
različito funkcionalno značenje (npr. naročito u odnosu ratnog i poslijeratnog peri-
oda u BiH). Potvrđene su (i) pretpostavke da je u bosanskohercegovačkom društvu 
sve slabija društvena integracija i regulacija, koje utiču na porast stopa kriminaliteta. 
Ovaj stav ima posebno značenje u poslijeratnom periodu, što nam potvrđuju i viso-
ke stope kriminaliteta populacije koja je suočena sa svim nedaćama ovog perioda.

U radu je prepoznat i naučni stav da je sa sociološkog stanovišta kod kriminali-
teta (uopšte) teško dokazati presudni uticaj duševni smetnji, tačnije šta je bilo domi-
nirajuće u spektru uzročnika; te da navođenje pojedinačnih primjera, ma koliko ih 
bilo, ipak ne mogu poslužiti za naučno uopštavanje.

Sklonosti kriminalitetu su po svojoj prirodi posebna i određena. Ukoliko bi, 
sklonosti kriminalitetu, prihvatili kao neku posebnu vrstu duševni smetnji, onda je 
to samo neka duševna smetnja-ograničena na jedan (kriminalni) čin. Zbog toga, u 
određenju sklonosti kriminalitetu i “prihvatanju” da je duševna smetnja njegovo npr. 
glavno obilježje-potrebno je da se duševna smetnja odnosi isključivo na taj obje-
kat/“kriminalca“, bez prisustva više njih, jer bi onda bilo izazov konkretno određiva-
nje presudno dominantne sklonosti kriminalitetu.

Filozof i psihijatar Karl Jaspers je stava da ni duševna bolest, ni psihopatija ne 
isključuju smisaonost čina, niti iscrpljuju analizu određenog slučaja kao čovjekove 
egzistencije. Zato, pri utvrđivanju granice između bolesti i zdravlja ne treba uopšta-
vati, već svaki slučaj brižljivo procijeniti.

U radu je prepoznat i (naučni) stav da najveće mogućnosti za objašnjenje krimi-
naliteta imaju one naučne discipline koje se nalaze na granici gde se individualno i 
društveno prožimaju; kao i to da niti jedna od teorija kao i rezultati empirijskih istra-

živanja nisu dali konačan i potpuni odgovor: zašto ljudi vrše kriminalitet? Istaknut je 
i stav da nam aktuelne teorije i empirijska istraživanja, svaka na svoj način, pomažu 
da što bolje shvatimo fenomen kriminaliteta; te da sklop društvenih, psiholoških, 
pravnih, psihijatrijskih, porodičnih i drugih faktora, uz moguću dominaciju jednog 
nad drugim, imaju značajnu ulogu u etiologiji pojave kriminaliteta.

Naučno je stanovište da, ipak, odgovor na kriminalitet postoji. Prema navede-
nom, definitivno je moguće spriječiti kriminalitet u mnogim slučajevima, preokre-
nuvši tok emocija, misli,... odnosno kriminalnih namjera pojedinaca koji destrukci-
ju smatraju jedinim mogućim izlazom. Procjena je da odgovor leži u: predikcija i 
prevencija. Predikcija ili predviđanje je u obraćanju pažnje na znakove/simptome 
koji ukazuju na moguću odluku da neko s kim smo često u kontaktima planira izvr-
šiti neku kriminalno, posebno teško/destruktivno djelo (ubistvo, nasilje nad drugi-
ma,…) ili teško/autodestruktivno djelo (samopovređivanje, samoubistvo,…), što je 
jedan od fokusa ovog rada, sa osvrtom na osobe sa duševnim smetnjama.

Brojnih slučajevi kriminaliteta nameću pogrešan zaključak (istražni, naučni, po-
rodični,…) kako se radi o neočekivanom i iznenadnom činu. Najbliža istina je da oni 
koji “dobro poznaju” ličnost potencijalnog „kriminalca“ nisu sposobni uočiti ključ-
ne promjene koje navode na kriminalne misli (posebno one destruktivne i auto-
destruktivne). Odgovornost porodice ali i društvene zajednice da osobama sa du-
ševnim smetnjama obezbjedimo kvalitet života ali i nadzora u kojem će kvalitetno 
upotpuniti svoje životne sadržaje na način da ćemo upotpunosti eliminisati sve mo-
guće oblike eventualnog počinjenja kriminaliteta, posebno nekog oblika destrukci-
je (ubistva,…) i samodestrukcije (samoubistva,…).

Iz sadaržaja ovog rada vidljivo je da su sociolozi, pravnici, psiholozi, psihoana-
litičari i ljekari aktivno izučavali faktore društvene destrukcije, od kojih nerijetko 
uzroke i posljedice kriminalnog ponašanja čovjeka. Iako se radi o vrlo teškom i kom-
pleksnom sociološko-pravnom problemu-kriminalitetu, permanentno prisutnome 
u svim društvima kroz historiju, malo je opsežnih i sveobuhvatnih studija/djela koja 
mogu i danas poslužiti ozbiljnijem istraživanju i sagledavanju ovog problema u sa-
vremenim društvenim okolnostima. Ipak, može se konstatovati da je kriminalitet 
jedan od tragičnih ljudski činova, naučno nedovoljno ispitan, iako je poznat tokom 
cijele historije ljudskog roda. Kriminalitet je kao naučni fenomen ocijenjen kao druš-
tvena pojava, iako se u životu više iskazuje kao individualni čin, mada nisu isključeni 
ni kolektivni pokušaji, pa i izvršenja ovog (nerijetko višestruko tragičnog) čina.

Duševni (mentalni) poremećaji, i pored znatnog napredovanja nauke, ne mogu 
se precizno lokalizovati, oni uvijek proističu od šireg kruga poremećaja. Navedeni 
lokalni poremećaji nisu bolesti, već posebne sekundarne i sporedne osobine opšti-
jih bolesti.

U radu je prepoznato da sklop društvenih, psiholoških, psihijatrijskih i porodičnih 
faktora, uz moguću dominaciju jednog faktora nad drugim, imaju značajnu ulogu 
u etiologiji pojave kriminaliteta. Najveće mogućnosti za objašnjenje kriminaliteta 
imaju one nauke koje se nalaze na granici gde se individualno i društveno proži-

maju; te da najširi teorijski okvir u sociološkom izučavanju kriminaliteta postavlja 
tezu da je kriminalitet proizvod društva, tj. poremećenih odnosa između pojedinca 
i društva; kao i da kriminalitetu često prethodi akumulacija nekoliko negativnih so-
cijalnih činilaca, ali (i) uz izuzetke kriminaliteta koji su posljedica izvršenja od strane 
osoba sa duševnim smetnjama.

Kako u ovakvom društvenom ambijentu (bolesnom društvu)-otuđenosti čovje-
ka od čovjeka, pa i otuđenosti samog od sebe, pomoći drugima i njih razumjeti za 
njihovu duševnu i drugu bol; a posebno za bremenite probleme koji svakodnevno (i 
često neizdrživo) pritiskaju (bosanskohercegovačku) individuu; probleme koji ih če-
sto odvode u destrukciju (nasilje, ubistva,...) ili autodestrukciju (samopovređivanje, 
samoubistvo,...). Zapitajmo se: Ko su za nas osobe sa duševnim smetnjama? Jesu 
li to za nas nevidljive osobe ili su to osobe koje su za nas najveća šansa – šansa da 
najbolje pomognemo sebi!

Nazif Osmanović

UDRUŽENJE ZA ZAŠTITU TEKOVINA 
BORBE ZA BIH O DANU KUDSA

Povodom tradicionalnog obilježavanja dana Kudsa, Udruženje za zaštitu teko-
vina borbe za Bosnu i Hercegovinu organizovalo je 7.5.2021. godine u Sarajevu, u 
hotelu Ibis Styles, predavanje o položaju Palestinaca i njihovoj dugogodišnjoj borbi 
za slobodu. Ovu aktivnost Udruženje provodi već duže vremena, dajući na ovaj na-
čin podršku palestinskom narodu i njihovoj borbi za slobodu.

Uvodničari na ovom skupu su bili Mustafa Polutak, predsjednik Udruženja za za-
štitu tekovina borbe za BiH, Avdo Hebib, predsjednik Udruženja Bosanskohercego-
vačko-palestinskog prijateljstva, acc.prof.dr. Džemal Najetović i Muhamad Hamad, 
prvi savjetnik države Palestine u BiH.

Gospodin Avdo Hebib je rekao da se i sada nastavljaju bespoštedni napadi Izra-
ela na državu Palestinu i njen narod. To potvrđuje i činjenica da su upravo na dan 
Kudsa, zadnji petak u mjesecu ramazanu, u Jerusalemu ubijena dvojica Palestinaca.

Već mjesec dana Izraelci na razne načine napadaju Palestince koji idu u istoč-
ni dio Jerusalima i obavljaju ramazanske obrede. U kontinuitetu se vrše hapšenja i 
progoni Palestinaca. To je stalni kurs Izraela, sa jednim jedinim ciljem, a to je da iza-
zove sukobe. Palestinska vlada čini sve kako bi ovo zaustavila, odnosno uspostavila 
odnose mira.

7. maja 2021. godine najmanje 53 Palestinca povrijeđena su u napadu izraelske 
policije u džamiji Al-Aksa u okupiranom Istočnom al-Qudsu (Istočni Jerusalem), Izrael-
ska policija nastavila je sa napadima na vjernike koji su bili u Al-Aksi, koja za muslima-
ne predstavlja treće najvažnije svetilište. Napad je izveden tokom molitve muslimana.

Iz palestinskog Crvenog polumjeseca navedeno je da su 53 Palestinca povrijeđe-
no u intervenciji izraelske policije u događajima u i oko Al-Akse.

„Dok smo čekali autobus koji će nas odvesti do Al-Aqse, prišli su nam izraelski vojnici 
i odveli su dva muškarca i dvije žene na ispitivanje. Nemamo pojma odakle su došli, 
nismo sigurni da li su sišli s planine. Začuli smo pucnje. Trojica muškaraca su pogo-
đena i pala su na zemlju“, izjavila je Amina Al-Akhras, svjedokinja napada.

Dok se nastavlja intervencija izraelske policije, s druge strane je u toku teravih-na-
maz, zajednička večernja molitva muslimana tokom ramazana, mjeseca posta.

Direktor kompleksa džamije Al-Aksa Omer Kisvan pozvao je izraelsku policiju da 
napusti kompleks.

Za muslimane Al-Aksa predstavlja treće najvažnije svetiše, a Jevreji smatraju 
kako su na tom mjestu nekada postojala dva jevrejska hrama.

Kompleks Al-Akse koji se prostire na 15 posto površine starog jezgra Al-Qudsa 
nalazi se pod izraelskom okupacijom, a predstavlja tačku spajanja tri najveće religije 
svijeta.

Nakon Mesdžidul-harama u Mekki i Poslanikove džamije u Medini, Al-Aksa je tre-
će po važnosti mjesto za muslimane.

U okviru Trampovog plana provodi se akcija diplomatska akcija da što više drža-
va prizna Izrael.

Sadašnji predsjednik SAD Džo Bajden doznačio je 150 miliona dolara Palestini, 
da može riješiti svoje najosnovnije potrebe.

Treba naglasiti da Hamas sve čini kako bi zaustavio ove provokacije Izraela. Me-
đunarodni krivični sud pokrenuo je procese da Izrael odgovara za zločine koje je 
počinio nad palestinskim narodom.

Nažalost, jedan broj islamskih zemalja ne obilježavaju Dan kudsa. Ovo treba 
shvatiti kao dan islamskog umeta.

Govoreći o ovoj temi, acc. prof. dr. Džemal Najetović je istaknuo: „Palestina je bila 
dio maslimanske države 14. stoljeća, u kojoj su muslimani mirno koegzistirali sa kr-
šćanskim manjinama, osim za vrijeme Krstaških ratova. Palestina je bila pod upra-
vom Velike Britanije od 1914. do 1948. godine. U tom periodu Britanci su otvorili vra-
ta Jevrejima širom svijeta da migriraju u Palestinu. Odmah nakon odlaska Britanaca 
iz Palestine, Jevreji su proglasili svoju državu na palestinskoj zemlji, izuzev teritorije 
Zapadne obale i Gaze, koje su okupirane 1967. godine. Palestinci su tako pretrpili 
oduzimanje imovine, prisilnu migraciju bez prava na povratak i genocid. Godine 
1949., Izrael je prouzrokovao progon i preseljenje oko 750 000 Palestinaca u pojas 
Gaze, Zapadnu obalu i arapske države – Siriju, Jordan i Liban. Nakon izraelskog na-
pada 5.6.1967. godine, oko 350 000 Palestinaca sa Zapadne obale našlo je utočište 
u Jordanu a iz pojasa Gaze u Egiptu.

Palestinski narod se od početka 20. stoljeća podigao u borbu protiv nepravednih 
odluka, kao što je Bulfurova deklaracija iz 1917. godine. Ova deklaracija, izdata od 
strane Velike Britanije, odobrila je Jevrejima iz cijelog svijeta da Palestina bude nji-
hova nacionalna država na račun Palestinaca. Od tada Palestinci vode borbu i protiv 
svih ostalih odluka britanske kolonijalne vlasti i to putem mnogobrojnih ustanaka, 
a od 20-ih godina 20. stoljeća pa do 15.5.1948. godine, dana događaja katastrofe 
zvane Nakba, sa skromnim sredstvima su u sukobu sa tadašnjom britanskom rat-
nom mašinerijom, cionističkom terorističkom organizacijom i izraelskom vojskom, 
naoružanom i finansijski podržanom od strane SAD i Evrope. Pored toga, sve među-
narodne sile tada su bile opredijeljene u korist Izraela.

Nakon Nakbe, palestinski pokret je prešao u novi period iz čega je proizašao po-
četak savremenog ustanka koji je prvom borbenom akcijom 10.1.1965. godine pro-
tiv izraelskog okupatora započeo palestinski nacionalni oslobodilački pokret FATAH, 
u čijem rukovodstvu su bili Jaser Arafat, Mahmoud Abas, Abu-Mazin, Khalili EL We-
zir, Salah Khalef, Hail Abdulhamid, Kemal Aduan, Abu Jusof El Najar, Farook Kadoo-
mi i drugi. Većina ih je poginula u borbi za slobodu i nezavisnost palestinske države.

Palestinsko pitanje je globalno pitanje na kojem se ukrštaju različiti interesi i 
principi. To nije samo srednjeistočno ili arapsko pitanje. Nije to samo stvar više od 
milijarde muslimana, nego i kršćana i Jevreja. Globalne sile, kao što su SAD, EU, i 
druge, sukobljavaju se oko rješenja ovog problema, koje bi moralo biti pravedno.

Otpor Palestine uspio je da probudi svijest skoro cijelog svijeta. To je poruka da 
odbrana slobode i odbrana ljudskih prava nikada neće biti uzaludna. Otpor i strplje-
nje palestinskog naroda u krajnjem će razbiti okupaciju Palestine.

Zločinački napadi Izraela na Pojas Gaze, sredinom maja 2021. 
godine
Eskalacija izrazito intenzivnih, masovnih i razarajućih izraelskih zračnih, raketnih 

i artiljerijskih udara po Gazi počela je 7.5.2021. godine, a trajala je do potpisivanja 
primirja 21.5.2021. godine, uz posredovanje Egipta. U tom vremenu, Ramazanski 
Bajram, 13.5., za Palestince je bio ekstremno krvav u prašini i ostacima porušenih 
kuća, stambenih zgrada i čitavih naselja. Gaza je izgledala kao da je pretrpjela ne-
zapamćen razorni zemljotres. Ovi, izraelski genocidni zločini nad Palestincima su 
uznemirili ne samo muslimane već i sve pravedne ljude cijeloga svijeta. Raketama, 
avijacijom, teškim bombama i artiljerijom, Izrael je demonstrirao mržnju prema 
svim muslimanima svijeta, a posebno prema Palestincima. U ruševinama hiljada 
kuća bilo je 243 poginulih Palestinaca, među kojima 66 djece, dok je na izraelskoj 
strani bilo 12 poginulih.19

Upravo u toj situaciji, uslijedilo je dodatno grupisanje strateških vojnih efektiva 
(borbene avijacije) SAD-a njihovim dovođenjem na prostor Saudijske Arabije, a vje-
rovatno i drugdje, što je bilo odraz procjene da je moguća vojna intervencija protiv 
izraelskog zločinstva palestinskih saveznika – Irana i Turske.

Dok su ubijali palestinske civile, Izraelci su za javnost saopćavali da gađaju vojne 
ciljeve Hamasa. Zaista čudno: gađaju vojsku, a ginu civili! Uz ubijanje palestinskih ci-
vila, meta izraelskih zločina je i sama istina. Uništavanje istine i uništavanje palestin-
skog naroda su glavne posljedice okupacijske, zločinačke, genocidne prakse Izraela.

Ovi ratni sukobi su se rasplamsali u povodu izraelske akcije istjerivanja Palesti-
naca u jerusalemskom naselju Šejh Džerrah iz njihovih kuća kako bi uselili Jevreje, 
radi trajne promjene etničke strukture Istočnog Jerusalema u skladu sa težnjom da 
to bude grad u kome će živjeti samo Jevreji. Umjesto da pomognu muslimanima, 
kako bi se na miru radovali za Bajram, Izrael je po njima upotrijebio dimne bombe, 

19	  Oslobođenje, 15. i 16.5.2021. godine, strana 12.
Oslobođenje, 22. i 23.5.2021. godine, strana 16.

suzavce, bojevu municiju sa posljedicama ranjavanja i gubitka palestinskih života. 
Ubrzo je uslijedila izraelska zračna, raketna i artiljerijska ofanziva po Gazi.

Reagirali su brojni subjekti međunarodne zajednice, države i razne organizacije. 
Naprimjer, u Londonu, u znak solidarnosti sa Palestincima, građani su demonstrirali 
noseći transparente: „Oslobodite Palestinu“; „Zaustavite ubijanje“; „Sankcije Izraelu“; 
„Obustavite bombaške napade na Gazu“; „Dalje ruke od Al-Akse“; „Bombardovanje dje-
ce nije odbrana“.20

Sa raznih strana svijeta, razne organizacije, države, ljudi, osuđivali su Izrael i soli-
darisali se sa Palestincima, uz apele da se oružani sukobi zaustave.

Zabrinjavajuće je bilo što su zvaničnici SAD i nekih evropskih zemalja isticali da 
Izrael ima pravo na odbranu, jer Hamas izvodi raketne napade po izraelskoj teritoriji. 
Upravo u tome je, pored ostalog, veliki apsurd krize na Bliskom Istoku. Oni koji su se 
u toj situaciji zalagali za pravo Izraela na odbranu, zaboravili su pravo Palestinaca da 
odbrane svoje kuće, naselja i prostore na koje već 73 godine zločinački, genocidno 
kidiše Izrael. Silom, Palestinci su istjerani iz svojih kuća, sela i gradova, da bi se u njih 
naselili Jevreji koji dolaze sa raznih strana svijeta. Već 73 godine, milioni prognanih 
Palestinaca mirnim putem insistiraju da im se vrati njihovo, da se vrate na svoju ze-
mlju, u svoje kuće i stanove, kako bi u miru živjeli sa svojim komšijama Jevrejima. 
Srazmjerno palestinskoj upornosti da se na miran način vrate na svoju zemlju, u svo-
je kuće i stanove, kroz proteklih 73 godine raslo je izraelsko zločinstvo primjenom 
genocidnih metoda, snaga i sredstava.

Međunarodna zajednica, među kojima i oni koji daju za pravo Izraelu da se brani, 
uporno je tolerirala izraelsko okupacijsko zločinstvo progonima Palestinaca iz nji-
hovih domova i naselja. Takvi, nemaju moralno pravo da govore o pravu Izraela na 
odbranu, ako do sada nisu davali pravo Palestincima da se brane, odnosno, ako nisu 
poduzimali ono što su bili dužni poduzeti da se zaštite ljudska prava Palestinaca. 
Kad su već dali pravo Izraelu na odbranu, zanimljiv bi bio njihov odgovor na pitanje: 
U šta spada, naprimjer, ubijanje oko 250 Palestinaca dok su mirno demonstrirali u 
‘Velikom maršu za povratak’ počev od marta 2018. godine?

Zaključak je: Nejednako i nepravedno se tretira (a) izraelska primjena sile u pro-
gonima Palestinaca sa njihove zemlje, iz njihovih kuća i stanova i (b) palestinska 
primjena sile iz krajnje nužde s ciljem da se vrate u svoje i na svoje odakle su silom 
otjerani. Proizilazi da oni koji su dali za pravo Izraelu da se brani, upravo dok je zloči-
nački ubijao i katastrofalno rušio, smatraju da Palestinci, pošto se nisu mogli odupri-
jeti sili kad ih je progonila iz njihovih kuća, stanova, sela i gradova, da onda nemaju 
pravo ni da pomišljaju na povratak, a kamo li da u krajnjoj nuždi upotrebljavaju silu 
radi povratka, jer nisu uspjeli u pokušajima povratka bez upotrebe sile.

20	  	 Oslobođenje, 24.5.2021. godine, strana 11.

Amir Hasanović

TAKO JE GAZIJAMA ARMIJE RBIH 
GOVORIO BRIGADNI GENERAL  
RAMIZ ŠUVALIĆ

Svi naši generali su časni ljudi. Utvrdiće historija, a ne Srbi i kojekakvi tužioci.
Jedan od generala Armije RBiH koji zauzima časno mjesto u historiji Bosne je i 

rahmetli brigadni general Ramiz Šuvalić, načelnik Štaba 2. korpusa Armije RBiH.
Juli 1994., Majevica, jutro pred zauzimanje strateške kote Greda. Brigadni gene-

ral Šuvalić se obraća pripadnicima ARBiH:
“Gospodo vojnici, gazije, braćo moja! Danas ćemo na ovom mjestu, na ovoj koti 

mi biti ti koji će ispisati časnu stranicu historije našeg bošnjačkog naroda. Bosna je 
kroz historiju imala junake, danas kad stojim na ovom mjestu i gledam u vas vidim 
kintinuitet tog junaštva.

Braćo moja, neki se danas sa ovog brda neće vratiti sa svojom braćom, neće se 
vratiti svojim kućama, svojim majkama, ženama, svojoj djeci. Nemojte žaliti. Ako bi 
birao dan svog preseljenja neka to bude danas, sa vama, sa najčasnijim ljudima koje 
ova država i ovaj narod ima. Ova kota danas će biti naša, to je davno zapisano, i mora 
tako biti, jer Allah je na strani pravednih. Budimo stameni, hrabri, ponosni, jer takve 
će nas historija pamtiti.

Ako ne doživim dan slobode, molim vas ne tražite da vam ičim plate ovaj dan, 
kao što to rade u Hrvatskoj. Nema tog zlata, novca, niti bilo čega koje može platiti 
ovaj dan, ovu mladost, hrabrost i prkos. Mi ćemo ući u historiju sa ovim danom, a 
historija je neumoljiva i neprikosnovena učiteljica života, ona se ne kupuje.

Draga braćo, neka nas Allah Milostivi sve danas pripazi. Oni od nas koji danas 
presele molimo Allaha dž.š. da im otvori dženetske bašče. Ja imam vas, vi imate 
mene. Neka nam je sretno gospodo borci”, tako je govorio vojnicima brigadni ge-
neral Šuvalić.

IN MEMORIAM

HADŽI - EKREM (SMAJIL) ALIHODŽIĆ 
- ZLATNI LJILJAN -

U ranim jutarnjim satima, u utorak 6.7.2021. godine, u 71. godini, prestalo je da 
kuca srce Ekrema Alihodžića, plemenitog čovjeka, oca i dida, borca, komandanta i 
nosioca najvišeg ratnog priznanja „Zlatni ljiljan“.

Ekrem Alihodžić, rođen je 9. aprila 1951. godi-
ne u Skucanom Vakufu, opština Sanski Most, sa 
stalnim mjestom boravka u Sarajevu. Otac Smajil 
i majka Fata imali su petero djece (tri sina i dvije 
kćerke). Otac Smajil je umro veoma rano, 1967. 
godine, u 35. godini života. Radio je na Željeznici. 
Majka Fata umrla je 1. aprila 1992. godine u Prije-
doru. Ekrem sa suprugom Munirom ima sina Ner-
mina i kćerku Nerminu.

Osmogodišnju školu završio je u selu Fajtovci, 
1967. godine, a u Sarajevu, 1970. godine, srednju 
Vojnu školu i 1975. godine Višu školu za socijalne 
radnike. U Beogradu je 1982. godine završio Vojnu 
akademiju KoV. U Jugoslovenskoj narodnoj armiji, 
na raznim formacijskim mjestima, službuje do po-
četka 1992. godine.

Početkom 1992. godine napušta JNA i uključuje se u odbranu Republike Bosne 
i Hercegovine. U toku Odbrambeno-oslobodilačkog rata, obavljao je niz značajnih 
komandnih i drugih odgovornih funkcija. Bio je komandant 333. brdske brigade u 
Busovači, pomoćnik komandanta za bezbjednost u 3. korpusu ARBiH, u Zenici, te 
komandant 37. divizije KoV u Tešnju , formacijskog čina brigadir-brigadni general.

U borbenim djejstvima u Busovači, 22. septembra 1993. godine, teško je ranjen 
u desnu potkoljenicu, koja je amputirana. Istovremeno je ranjen još u više dijelova 
tijela. Poslije oporavka, Ekrem, sa istim entuzijazmom, nastavlja borbu za državu 
Bosnu i Hercegovinu na raznim vojnim dužnostima.

Poslije rata, nastavlja obavljati dužnost komandanta 37. divizije KoV do njene 
transformacije. Od komandi i jedinica 37. divizije KoV (Tešanj) i 35. divizije KoV (Zavi-

dovići) formirao je profesionalnu 379. motorizovanu brigadu Vojske Federacije Bo-
sne i Hercegovine, čiji je bio komandant. Ubrzo je postavljen na mjesto pomoćnika 
komandanta za obavještajno-bezbjednosne poslove u 1. korpusu Vojske Federacije 
Bosne i Hercegovine. Na lični zahtjev, penzionisan je 2000. godine.

Ekrem Alihodžić je autor vojno-stručnih priručnika: „Prvi bezbjednosni priruč-
nik za organe Službe vojne bezbjednosti Armije Republike Bosne i Hercegovine“, 
„ Diverzantsko-teroristička djejstva i suprotstavljanje“. Naučnoistraživački projekat 
„Vojna iskustva iz rata u Bosni i Hercegovini 1992-1995. godina“, „ Ustrojavanje i 
funkcionisanje sistema Vojne bezbjednosti u Armiji Republike Bosne i Hercegovine 
1992-1995. godina“. Učestvovao je u izradi monografije „Busovačko NE 1992-1995. 
godina“. Bio je jedan od organizatora Dijaloške tribine ratnih komandanata 3. i 7. 
korpusa Armije Republike Bosne i Hercegovine u Tešnju, na temu: „Značaj oružanih 
snaga u odbrani Republike Bosne i Hercegovine kao članice UN-a“. Organizovao je 
dvodnevni skup u Sanskom Mostu i Bužimu na temu „Čuvajmo tradiciju sanskih bo-
raca“.

Alihodžić je napisao knjigu „Sanjani u Odbrambeno-oslobodilačkom ratu 1992-
1995. godina“. Slobodno se može reći da je ova knjiga životno djelo brigadira Ali-
hodžića, i stvarano je pune tri godine, uz pomoć sina Nermina i njegove porodice. 
U ovoj knjizi, na oko 800 stranica, Ekrem je obuhvatio, istražio, dokumentovao i na-
pisao sva važnija zbivanja u Sanskom Mostu i šire, za duži vremenski period. Ova 
knjiga može se, sa sigurnošću, svrstati u naučno, istorijsko, stručno, enciklopedijsko 
štivo korisno za sve generacije. Iznenadna smrt prekinula je njegovu aktivnost na 
završetku rada na ovoj knjizi, odnosno na njenom štampanju. Ostavio nam je ama-
net da obezbijedimo izdavanje ove knjige. To je obaveza njegovih saboraca, koju će 
sigurno ispuniti.

Bio je ponosan na svoju porodicu - sina Nermina, snahu Amelu, unuka Amara i 
unuku Eminu, kćerku Nerminu, zeta Admira i unuka Isu. Posebno je sentimentalno 
bio vezan za unuku Eminu i kćerku Nerminu, koja živi i radi u Luksemburgu, gdje 
ima uspješnu poslovnu karijeru u Evropskoj investicijskoj banci (EIB). Unuk Amar je 
uradio tehničku obradu knjige „Sanjani u Odbrambeno-oslobodilačkom ratu 1992-
1995. godina“. Sa suzama u očima, je rekao: “Moj did preseli, a nismo knjigu završili“. 
Amare, mirno spavaj, sa lijepim sjećanjima na svoga dida. Knjigu će završiti njegovi 
brojni saborci i prijatelji.

Hvala ti hadži-Ekreme, saborče, komandante i prijatelju na vremenu provede-
nom u zajedničkoj Odbrambeno-oslobodilačkoj borbi kao i borbi za očuvanje teko-
vina borbe za Bosnu i Hercegovinu, ništa manje značajnoj od oružane borbe. Volio 
si našu državu Bosnu i Hercegovinu i do smrti si se borio za nju.

